
رووداو- سلێمانی
بەدواداچوونێكی )رووداو( بۆ دۆسیەی ئەو دەمانچە بەدەستە جلوبەرگ ڕەشەی سەری كرێكارێكی 
نانەوا بە مستی دەمانچەكەی دەشكێنێ، ئاشكرای دەكات كە كرێكارەكە پێشتریش برایەكی بەناوی 
)هەرێم 26 ساڵان( بەدەستی ئەو كەسە كوژراوە، بەڵام تەنیا ساڵێك و شەش مانگ لە زیندان ماوەتەوە.
هەرێم، پاسەوانی بارەگای لقی چواری پارتی بووە و شەوی 25ی تشرینی دووەمی 2016 لە 

یانەیەكی ناوچەی سەرچناری شاری سلێمانی، ئاراس بە دوو گوللە كوشتوویەتی.
دوای ئازادكردنی بكوژەكە كە ناوی )ئاراس(ـە، یەكێك لە براكانی ئەم كرێكاری نانەوایە كە 

ناوی هونەرە، لە ترسی هەڕەشەی بەردەوامی ئاراس هەرێمی كوردستانی جێهێشتووە.
بەدواداچوونەكەی )رووداو( ئەوەش ئاشكرا دەكات كە ئاراس تەنیا لە دادگای سلێمانی 23 
داوای یاسایی لەسەر تۆماركراوە. ئەو داوایەش كە ئێستا ئەوی لەسەر گیراوە فرۆشتنی 

ئوتۆمبێلی دزیاری بووە نەك لێدان و سووكایەتی بە هونەری نانەوا.
ئاراس پێشتر چەكداری یەكێتی بووە و كەسێكی نزیك بووە لە شێخ جەعفەر 

مستەفا. 

كرێكاری نانەواكە پێشتریش برایەكی بە 
دەستی ئاراس کوژراوە

مۆدێلە نوێیەكانی ئایفۆن گەیشتنە كوردستانراپۆرتە هەواڵ
بەرهەمە نوێیەكانی ئایفۆنی كۆمپانیای ئەپڵ گەیشتە هەرێمی كوردستان، كە دوو جۆرن؛ یەكێكیان ئێكس ئێس )XS( كە 

یەك سیمكارتە و ئێكس ئێس ماكس )XS MAX( كە دوو سیمكارتە. بۆ هەردوو جۆرەكەش سێ قەبارەی جیاوازی میمۆرییان 
هەیە. فرۆشیارانی مۆبایلەكە دەڵێن، ئەو مۆدێلە نوێیەی ئایفۆن خواستی زۆری لەسەرە. هەروەها چەندین تایبەتمەندی نوێی تێدایە. 

دێكان رەقیب، كارمەند لە كۆمپانیای ئەسێ دەڵێت "مۆبایلە نوێیەكە كۆمەڵێك گۆڕانكاری و تایبەتمەندی لەڕووی شاشە و قەبارە و 
خەزنكردنەوە تێدایە، شاشەكەی گەورەترین شاشەی ئایفۆنە و رامەكەشی لە سێ گێگابایتەوە بووەتە چوار گێگابایت".

بەهرۆز فەرەیدوون
رووداو – سلێمانی

و  رەش  جلوبــەرگ  كــوڕە  ئــەو  ئــاراس، 
ریشــنەی بە دەمانچەكەی دەستی دوو جار بە 
توندی بەسەری كرێكارێكی نانەوادا دەكێشێ و 
دەســتبەجێ خوێن بە سەر و دەموچاویدا دێتە 
خــوارەوە، خێزانی هەیــە و باوكی دوو منداڵە. 

دیمەنی دەســتدرێژی بۆ ســەر ئەو كرێكارە كە 
ناوی هونەرە، چەند رۆژێكە لە تۆڕی كۆمەڵایەتی 
فەیســبووك و باسوخواســی نێو خەڵكیشــدا 
گەرمترین بابەتی مشتومڕە، ئەوەش بە تایبەتی 
بەهۆی ئەوەی كە هاوڕێیەكی دەستدرێژیكارەكە 
لەناو ئۆتۆمبێلێكەوە تەواوی ئەم دیمەنەی وێنە 
گرتووە و پاشان هەر ئەم گرتە ڤیدیۆیە بۆ نێو 

میدیا دزە دەكات.
دەستدرێژیكارەكە وەك دەگوترێ بە ئاراسی 
شــێخە ناســراوە. ئەو هەر بەوەندە ناوەســتێ 
كە ســەری كرێكارەكــە لە دوو لاوە بەمســتی 
دەمانچەكــەی دەشــكێنێ، بەڵكــو دەیهێنێتە 

بەردەمــی كامێراكە و ســووكایەتی بە خۆی و 
كەســوكاری دەكات و ناچاری دەكات جنێو بە 

حكومەتی هەرێمی كوردستانیش بدات.
ئاراس دوای وازهێنانی لە كاری چەكداری لە 
ریزەكانی حەفتای سەر بە یەكێتی نیشتمانیی 
كوردســتان، چــوار جــار بە تۆمەتــی جیاجیا 
گیــراوە. لــە هێزەكانی حەفتاشــدا نزیكایەتی 
لەگەڵ جەعفەر مستەفا هەبووە و هەندێكجاریش 

وەك شوفێری تایبەت كاری بۆ كردووە.
 

 بۆچی سووكایەتی 
بە كرێكارەكە دەكات؟

هونەر لە یەكێك لە نانەواخانەكانی شــاری 
ســلێمانی كاری نانەوایــی دەكات، ئەگەرچــی 
خــۆی ناوێرێ تــەواوی چیرۆكەكــە وەك خۆی 
بگێڕێتەوە، بەڵام لە بەدواداچوونێكی )رووداو(دا 
دەردەكەوێ كە ئاراس لە ساڵی 2016 برایەكی 
هونــەر دەكــوژێ و پــاش دەســتگیركردنی بۆ 

ماوەی 18 مانگ ئازاد دەكرێ.
پــاش ئازادكردنی ئــاراس، هەمــوو هەوڵی 
هونــەر بۆ ئەوەیــە كە بكوژی براكەی دیســان 
دەســتگیر بكرێتەوە، بەردەوامیش بە شــوێنی 
دەكــەوێ تاوەكو هەلێكی تۆڵەســەندنەوەی بۆ 

هەڵكەوێ و تۆڵەی برا كوژراوەكەی بكاتەوە. 
براكەی چۆن كوژرا؟

هەرێم، تەمەن 26 ساڵان، پاسەوانی بارەگای 
لقی چواری پارتی بوو. شــەوی 25ی تشــرینی 
دووەمی 2016 لە یانەیەكی ناوچەی سەرچناری 
شاری سلێمانی، ئاراس بە دوو گوللە دەیكوژێ.
ئەوكات نەقیب سەركەوت ئەحمەد، گوتەبێژی 
پۆلیســی پارێزگای ســلێمانی بــە )رووداو(ی 

گوتبــوو كە هەرێــم و هاوڕێیەكی لەنێو یانەكە 
داوای حیسابیان لە گارسۆنەكە كردووە، كاتێك 
حیســابەكەیان بۆ دەهێنن كــە 75 هەزار دینار 
بووە، هەرێم پارەكەی بەلاوە زۆر بووە و لەگەڵ 
خاوەنی یانەكە قسەی كردووە و بۆی كردووە بە 

50 هەزار دینار. 
بــە گوتەی نەقیب ســەركەوت، لــەو كاتەدا 
كەسێك هاتووەتە نێوان هەرێم و خاوەن یانەكە 

و بە هەرێمــی گوتووە كە دەبێ هەموو پارەكە 
بدات. لەو كاتەدا قســەكان گۆڕان بۆ دەمەقاڵە 
و كەســەكە تەقــەی كــردووە و دوو گوللە بەر 
هەرێم كەوتووە و پاشان لە نەخۆشخانە مردووە. 
ئــەو كەســەی تەقەكەی كردووە ئــاراس بووە، 
ئەوكاتیش بەپێی مادەی 406ی یاسای سزادانی 
عێــراق فەرمانی گرتنی بۆ دەرچوو، بەڵام پاش 

18 مانگ ئازاد كرا.
دوای ئازادكردنــی ئاراس، یەكێك لە براكانی 
هونەر لە ترسی ئاراس و هەڕەشە بەردەوامەكانی 
هەرێمی كوردستانی جێهێشت. وەكو یەكێك لە 
براكانیشــی باس دەكات، ئەو برایەیان ســەری 

خۆی هەڵگرتــووە و لە دۆخێكی دەروونیی زۆر 
ئاڵۆزدا دەژی و شــەو لەســەر شەقامەكان رۆژ 

دەكاتەوە. 
لەبــەردەم  هونــەر  لێدانــی  دیمەنەكانــی 
نانەواخانەكەی لە گەڕەكی ئیبراهیم ئەحمەد بۆ 
ناوەڕاستی مانگی ئابی ئەمســاڵ دەگەڕێتەوە، 
ئەمــەش دوای ئــەوەی ئــاراس بــە تەلەفــۆن 
ئاگاداری دەكاتەوە كە دەست لە كەیسی براكەی 

هەڵگرێ، هونەریش رازی نابێ.

ئاراس لەسەر كەیسی ه
ونەر دەستگیر نەكراوە

بە گوێرەی بەدواداچوونێكی )رووداو(، ئاراس 
تەنیا لە دادگای ســلێمانی 23 داوای یاســایی 
لەســەر تۆماركــراوە. ئــەو داوایــەش كە ئەوی 
لەسەر دەســتگیركراوە فرۆشــتنی ئوتۆمبێلی 
دزیــاری بــووە نەك لێــدان و ســووكایەتی بە 

هونەری نانەوا. 
ئاراس لە رۆژی 13ی ئەیلول لەلایەن پۆلیسی 
نەهێشتنی تاوانەوە دەســتگیر كرا، گوتەبێژی 
پۆلیســی ســلێمانی دەڵێ ئاراس بە برینداری 
دەســتگیر كــراوە، بەڵام ئەو قســەیە دوورە لە 
راســتی و ئاراس بریندار نەبووە. بەدواداچوونی 
نــاوی  ئــەوەی ئاشــكرا كــرد كــە  )رووداو( 
ئــاراس لــە رۆژانــی 13 و 14ی ئەیلول لە هیچ 
نەخۆشخانەیەكی فریاكەوتنی شاری سلێمانی بۆ 
وەرگرتنی چارەسەری پزیشكی تۆمار نەكراوە، 
بەڵكو ئەوانەی بریندار بوون، ئەفسەرێك و دوو 
پۆلیسی بەڕێوەبەرایەتی نەهێشتنی تاوان بوون 
كە لە كاتی دەستگیركردنیدا، بەر گوللەی ئاراس 

كەوتوون. 

ئاراس برایەكی هونەری نانەوای 
كوشتووە

ئەوەی لەبارەی رووداوی نانەواخانەكەی سلێمانی نەگوتراوە

ئاراس لەسەر 
دۆسیەی هونەری 
نانەوا نەگیراوە

تەنیا لە دادگای 
سلێمانی 23 داوای 
یاسایی لەسەرە

نەوزاد مەحموود
رووداو - سلێمانی 

بەڕێوەبەری فەرمانگەی پەیوەندی و راگەیاندن 
لە كۆمســیۆنی ســەربەخۆی هەڵبژاردن و راپرسی 
دەڵــێ تاوەكــو ئێســتا شــەش وڵات لــە رێــگای 
كونســوڵخانەكانیانەوە بڕیاریــان داوە چاودێریــی 

هەڵبژاردنی پەرلەمانی كوردستان بكەن. 
تایبــەت  دەنگدانــی  ئەیلــول  28ی  رۆژی 
دەســتپێدەكات و 30ی مانگیــش رۆژی دەنگدانی 
گشتییە. هەر لە ئێستاشەوە وڵاتان و رێكخراوەكانی 
چاودێریــی  بــۆ  خۆیــان  مەدەنــی  كۆمەڵگــەی 

هەڵبژاردنەكە ئامادە كردووە.
دیار نەســرەدین، جێگری بەڕێوەبەری ئۆفیسی 
سلێمانی كۆمیسیۆنی باڵای هەڵبژاردن و راپرسی، 
خۆشحاڵە كە رێكخراوەكانی كۆمەڵگەی مەدەنی و 
وڵاتان چاودێریــی هەڵبژاردنەكە دەكەن و دەڵێت: 
"تاوەكو ژمارەی چاودێران و نوێنەرەكان زۆرتر بن، 

پرۆسەكە باشتر چاودێری دەكرێ".
رۆژی 15ی ئەیلــول، هەریەكــە لە بزووتنەوەی 
گۆڕان و كۆمەڵی ئیسلامی و یەكگرتووی ئیسلامی و 
بزووتنەوەی ئیسلامی لە كۆبوونەوەیەكی هاوبەشدا 
تاوتوێــی هەڵبژاردن و بانگەشــەیان كــرد. ئەوان 
بڕیاریان داوە چاودێرەكانیــان لە رۆژی هەڵبژاردن 

هەماهەنگییەكی تۆكمەیان هەبێت.
شــۆڕش حەســەن، بەڕێوەبــەری فەرمانگــەی 
پەیوەنــدی و راگەیانــدن لــە كۆمســیۆنی بــاڵای 
ســەربەخۆی هەڵبژاردن و راپرســی دەڵێ، تاوەكو 
ئێستا 8 رێكخراوی نێودەوڵەتی ناوی خۆیان تۆمار 
كردووە بۆ چاودێریی هەڵبژاردن كە شــەش لەوانە 
كونســوڵخانەكانی ئەمریــكا، كەنــەدا، بەریتانیا، 
ژاپــۆن، فەرەنســا و كۆریای باشــوورن. شــۆڕش 

حەســەن هەروەهــا دەڵــێ: "10 تەلەڤزیــۆن و 
ئاژانسی هەواڵی بەنێوبانگیش بۆ رووماڵكردنی ئەم 
هەڵبژاردنــە ناوی خۆیان تۆمــار كردووە: رۆیتەرز، 
سكای نیوز، ئێن بی ئێن، ئێس بی ئی و ئەی بی 

ئێس لەو كەناڵانەن".
بەڕێوەبەرەكەی كۆمســیۆن لەبارەی رێكخراوە 
كوردییەكانیش دەڵێ، ئەوان ژمارەیان زۆرترە، بەڵام 
لەلایەن فەرمانگەی پارێزگاكانی كۆمسیۆنەوە ناوی 
خۆیــان تۆمار دەكەن و "بەهــۆی ئەوەی ژمارەیان 
زیاتر دەبێ، ئاماری دروستمان لانییە، بەڵام لەنێو 
ئەو رێكخراوانە، رێكخراویش هەن كە لە شارەكانی 

باشوور و ناوەڕاستی عێراقەوە هاتوون".
ئارام جەمال، بەڕێوەبەری پەیمانگای كوردی بۆ 
هەڵبژاردن، گەشبین نییە بە ئامادەبوونی چاودێرە 
بیانییەكان. ئەو دەڵێت "وەك میوان دێن و كاتێكی 

كــەم لە بنكەكانی دەنگدان دەمێننــەوە، زیاتر بۆ 
ئەوە بانگ دەكرێن، تاوەكو بگوترێ هەڵبژاردنەكە 

چاودێریكراو بوو".
رێكخەری گشتیی بزووتنەوەی گۆڕان، نامەیەكی 
بۆ كونســوڵخانەی وڵاتان لە هەرێمی كوردستان و 
نوێنەرایەتی یەكێتی ئەوروپا و نەتەوە یەكگرتووەكان 
نــاردووە و داوای لێكردوون كە بە وردی چاودێریی 
ئــەم هەڵبژاردنەی پەرلەمانی كوردســتان بكەن و 

رێگە نەدرێت ساختەكاری بكرێ. 
هۆشیار عومەر، بەڕێوەبەری ژووری پەیوەندییە 
دیپلۆماســییەكانی بزووتنــەوەی گــۆڕان گوتــی: 
"نەتەوەیەكگرتــووەكان وەڵامــی داوینەتــەوە كــە 
چاودێریــی هەڵبژاردنەكە دەكەن. یەكێتی ئەوروپا 
و ئەمریكا و ئەڵمانیا و فەرەنســاش بەڵێنیان داوە 

چاودێریی بكەن".

شەش وڵات چاودێریی 
هەڵبژاردنەكانی پەرلەمان دەكەن

لە دهۆك بەربژێرەكان 
دەنگ دەكڕن

ناسر عەلی
رووداو - دهۆك

تــا دێت ركابەری لەنێو لیســت و بەربژێرەكانی 
هەڵبژاردنی پەرلەمانی كوردستان لە دهۆك توندتر 
دەبێ، بە جۆرێك بەشێك لە بەربژێرەكان بە تایبەتی 
ئەوانــەی باخەڵیان گەرمە، بە شــێوازی جۆراوجۆر 
كەوتوونەتە كڕینی دەنگ، ئەوەش لە شێوەی كڕینی 
جلوبــەرگ، دانانــی موەلیــدە بۆ گونــدەكان و كار 
گەیشتووەتە ئەوەی هەندێك دەنگدەر دەنگی خۆیان 

بخەنە مەزادەوە. 
بەربژێرێك كە پێدەچێ رەوشی ئابووریی هێندە 
بــاش نەبێ بتوانێ دەنگی پــێ كۆبكاتەوە، دەڵێت 
لــە هەڵبژاردنــی رابــردوو مەســەلەی عەشــیرەت 
و عەشــیرەتگەری رۆڵــی هەبــوو لــە دەرچوونــی 
بەربژێرەكان، بەڵام ئەم هەڵبژاردنە پارەشی هاتووەتە 

سەر، ئەوانەی دەوڵەمەندن "دەنگ دەكڕن".
ئەو بەربژێرە كە نەیویســت ناوی بڵاوبكرێتەوە، 
دەڵێت: "ئێســتا دەنگفرۆشــتن بووەتە حاڵەتێكی 
ئاســایی لە دهۆك، رۆژانە چەندین گەنج پەیوەندیم 
پێــوە دەكــەن و دەڵێــن ئەوەندە دەنگمــان هەیە، 
بــە چەند لێمان دەكــڕی. من دەنگ ناكــڕم، بەڵام 
بەربژێرەكانی دیكە، بە تایبەتی ئەوانەی دەوڵەمەندن 

دەیكڕن".
ئەو بەربژێرە قســەكانی پیاوێكی 40 ســاڵی 
بــە نموونە دێنێتەوە و دەڵێت: "پێش ســێ رۆژ 
پیاوێــك لەگوندێك پەیوەندی پێوە كردم، گوتی 
ئێمــە 400 دەنگمان هەیە، بڕیارمــان داوە بەبێ 
بەرامبەر دەنگ بە هیچ كاندیدێك نەدەین، ئەگەر 
4000 دۆلار بێنی، ئەوا گرێبەستت لەگەڵ دەكەین 

و بە بەڵگەوە 400 دەنگت دەدەینێ".

ئــەو بەربژێرە دەڵێت تاوەكو ئێســتا 15000 
دۆلاری لــە بانگەشــەدا خــەرج كــردووە، بــەڵام 
ركابەریی نێوان بەربژێرەكان ئەوەندە توند بووە، 
ئەو بەربژێرەی هێناوەتە سەر ئەو خەیاڵەی پارە 

بۆ بانگەشە قەرز بكات.
بەربژێرەكــەی پارتــی دەڵێــت بەربژێرەكانی 
دیكە موەلیدەیان بــۆ گوند كڕیوە، لە گوندەكان 
گۆشــتیان دابەشــكردووە و لە بەرامبەردا داوایان 
لە گوندنشینان كردووە دەنگیان بدەنێ. هەروەها 
دەڵێت: "بەربژێر هەیە تا ئێستا 300 هەزار دۆلاری 

خەرجكردووە، رەنگە زیاتریش خەرج بكات".
هەڵبژاردنــدا  بانگەشــەی  رۆژانــی  لــە 
چێشــتخانەكانی دهۆك جمەیان دێــت لە میوان 
بەهــۆی داوەت و داوەتكاریــی بەربژێرەكانــەوە. 
ژنە بەربژێرەكانیش دەســتیان كردووە بە كڕینی 

جلوبەرگ بۆ ئافرەتان.

مامۆســتایەكی زانستە سیاســییەكان كڕینی 
دەنگ بە مەترســی بۆ ســەر پرۆســەی سیاسی 
دەبینێ و دەڵێت: "نابێــت بەربژێرەكان خراپیی 

بژێوی خەڵك ئیستغلال بكەن".
عیدۆ خامۆكا مامۆستای زانستە سیاسییەكانی 
زانكۆی پۆلەتەكنیكی دهۆك بە )رووداو(ی گوت: 
"ئەوەی لە دهۆك دەبینرێت، لە بانگەشە دەرچووە 
و بووەتە ركابەریی شەخسی و بازرگانی، ئەمەش 
كاریگەری لەســەر بڕیاری سیاسی دەبێ، چونكە 
ئەگــەر دەنگ بە پارە بكڕدرێ، بڕیاریش بە پارە 

لە پەرلەمان دەكڕدرێ".
كۆمســیۆنی  گوتەبێــژی  حەمیــد،  جیهــاد 
هەڵبژاردن و راپرسی لە ئۆفیسی دهۆك لەبارەی 
ئەو دیاردەیە دەڵێت: "هیچ رێنمایی و یاســایەك 
نییە رێگری لە كاندید بكات بە پارە دەنگ بكڕێ، 

بۆیە ناتوانین رێگری لێ بكەین".

شكار ئەحمەد
رووداو - هەولێر

كۆمیســیاران،  ئەنجوومەنــی  بڕیارێكــی  بــە 
بەندكراوانی چاكسازییەكان بۆ هەڵبژاردنی پەرلەمانی 
كوردســتان مافــی دەنگدانیــان نییە، بەرپرســانی 
چاكســازیییەكانیش دەڵێن بڕیارەكە پێشــێلكردنی 
مافی بەندكراوانە. بەرپرســێكی كۆمیسیۆنی باڵای 
سەربەخۆی هەڵبژاردن دەڵێت بڕیارەكە كارمەندانی 
چاكسازییەكان، خانەكانی بەساڵاچووان، كارمەند و 

نەخۆشی نەخۆشخانەیش دەگرێتەوە.

ئارام نەجمەدین، بەرپرســی ئۆفیســی هەولێری 
كۆمیسیۆنی باڵای سەربەخۆی هەڵبژاردن بە )رووداو(
ی گوت: "بەپێی بڕیارەكە، ئەنجوومەنی كۆمیسیاران 
مافــی دەنگدانیــان لــە كارمەنــد و نەخۆشــەكانی 
نەخۆشخانە، كارمەند و بەندكراوانی چاكسازییەكان 
و خانەی بەســاڵاچووانیش وەرگرتووەتەوە كە ئەمە 

پێچەوانەی یاسای هەڵبژاردنە".
ئەنجوومەنــی كۆمیســیاران هــۆكاری بڕیارەكە 
بــۆ كەموكووڕی لــە داتاكان دەگەڕێنێتــەوە، بەڵام 
بەڕێوەبــەری چاكســازیی گەورانــی هەولێــر ئــەوە 
رەتدەكاتــەوە. هێمن نانەكەلی بە )رووداو(ی گوت: 

"پێشتر ناوەكانمان رادەستی كۆمیسیۆن كردووە كە 
زیاتر لە 840 سزادراون، بۆیە با ئەمە نەكەنە بیانوو 

و مافی بەندكراوەكان نەخۆن".
بڕیارەكە 450 تۆمەتباری گرتن و گواســتنەوەی 
هەولێر و سزادراوانی چاكسازیی ژنان و نەوجەوانانی 
هەولێریش دەگرێتەوە. دیمەن محەممەد، بەڕێوەبەری 
چاكســازیی ژنــان و نەوجەوانان دەڵــێ: "چاوەڕێ 
بووین كۆمیسیۆن داوای لیستی ناوەكانمان لێبكات، 
بــەڵام داوایان نەكردووە. ژمارەی ئەو ســزادراوانەی 
مافی دەنگدانیان هەیە لەلای ئێمە 70 سزادراوە و لە 

دەنگدان بێبەش دەبن".

لە دهۆكیش بەسەدان بەندكراوی چاكسازییەكانی 
گــەوران و ژنــان لە دەنگدان بێبــەش دەبن. عەقید 
محەممەد حەسەن، بەڕێوەبەری چاكسازیی گەورانی 
دهۆك دەڵێت: "ئەمساڵ 600 بەندكراوی چاكسازیی 
گەوران بەهۆی ئەو بڕیارە لە مافی دەنگدان بێبەش 
دەبــن، لەكاتێكــدا بەپێی دەســتوور و یاســا هەر 
زیندانییەك ماوەی حوكمەكەی لە 5 ساڵ كەمتر بێت 

مافی دەنگدانی هەیە".
بڕیارەكەی ئەنجوومەنی كۆمیسیاران 60 بەندكراو 
لە چاكسازیی ژنان و نەوجەوانانی دهۆك و نزیكەی 
500 بەندكــراوی پیاو و ژن لە ســلێمانیش بێبەش 

دەكات لە دەنگدان.
بەوپێیە بێ، زیاتر لە 2500 بەندكراو لە سەرجەم 
پارێزگاكانی كوردستان لە دەنگدان بێبەش دەكرێن.

كۆمیســیاران  ئەنجوومەنــی  ئەندامێكــی 
رەتیدەكاتــەوە بڕیارەكــە نەخۆشــخانە و خانــەی 
بەساڵاچووان بگرێتەوە. د.جوتیار عادل بە )رووداو(
ی گوت: "بڕیارەكە تەنیا بەندكراوانی چاكسازییەكان 
دەگرێتــەوە. كارمەندانــی چاكســازییەكان دەتوانن 
لــە دەنگدانــی تایبــەت دەنــگ بــدەن، كارمەندی 
نەخۆشخانەكان و بەساڵاچووانیش دەتوانن لە رۆژی 

دەنگدانی گشتی دەنگ بدەن".

جوتیار عادل گوتیشــی: "وەزارەتی پەیوەندیدار 
داتایەكی تەواویان بۆ ئێمــە نەناردووە، بۆیە ئەوان 
بێبەش دەبن لە دەنگدان و هیچ حیزبێك پێشنیازی 

بێبەشكردنی ئەوانی لە دەنگدان نەكردووە".
هەر لەبارەی ئەو بڕیارە محەممەد گۆمەشــینی، 
گوتەبێژی دەستەی مافی مرۆڤ بە )رووداو(ی گوت 
كە "ئەمڕۆ دووشــەممە 24ی ئەیلول دەستەی مافی 
مرۆڤ راپۆرتێك لەســەر ئەو بڕیارەی ئەنجوومەنی 
كۆمســیاران ئامــادە دەكات و بەدواداچوونــی بــۆ 
دەكەین، ئەگەر بڕیارەكە هیچ پاڵپشــتێكی یاسایی 

نەبێت، ئەوە پێچەوانە بنەماكانی مافی مرۆڤە".

بەندكراو لە دەنگدان بێبەش دەكرێن 2500

بەربژێرێك

هەر دەنگێكیان 
بە 10 دۆلار 
پێفرۆشتم، بەڵام 
نەمكڕی

كۆمیسیۆن

ناتوانین رێگە لە 
كڕینی دەنگ بگرین



3 ژمارە ) 522 ( - دووشەممە 2018/9/24

راپۆرت

هیوا جەمال و نەوزاد مەحموود 
رووداو - سلێمانی 

د.فوئاد حوســێن سەرۆكی دیوانی سەرۆكایەتی 
هەرێمی كوردســتان بــە )رووداو(ی راگەیاند "كاك 
مەسعود بارزانی بە فەرمی داوای لێكردم بەربژێری 
پارتی بم بۆ سەرۆكایەتی كۆماری عێراق". هەروەها 
دەڵێــت، پارتــی ئیشــی بــۆ دەكات كــە دەربچێ 

"ســەردانەكەی كاك نێچیرڤــان بارزانیش بۆ بەغدا 
هەر بۆ ئەو مەبەستەیە".

هەریەكــە لە پارتی و یەكێتی ســوورن لەســەر 
ئــەوەی بەربژێرەكانیان ســەربخەن بــۆ وەرگرتنی 
پۆســتی ســەرۆك كۆماری عێراق. لەتیف رەشید، 
كــە بەربژێری نافەرمیی یەكێتییە، لەگەڵ بەربژێرە 
سەربەخۆكانی دیكە رەتیدەكەنەوە لە ركابەرێتییەكە 
و  كۆمــەڵ  و  گــۆڕان  بزووتنــەوەی  بكشــێنەوە. 
یەكگرتووی ئیسلامیش دەڵێن، دەنگ بە هیچكام لە 

بەربژێرەكانی پارتی و یەكێتی نادەن.
لــە دوای راگەیاندنــی ئەنجامەكانی هەڵبژاردنی 
پەرلەمانــی عێــراق، یەكێتی و پارتــی چەندینجار 
كۆبوونــەوە، لــە ســەرجەم بەیاننامەكانــی دوای 
كۆبوونەوەكانیشــیان جەختیان لەوە دەكردەوە كە 
بــە پــرۆژە و بەرنامەی هاوبەشــەوە دەچنە بەغدا. 
بەڵام كاندیدكردنی بەرهەم ساڵح بۆ پۆستی سەرۆك 
كۆمــار لەلایەن یەكێتییەوە، ریســەكەی كردەوە بە 
خــوری. پارتی هــەر زوو لــە زاری فــازڵ میرانی، 
سكرتێری مەكتەبی سیاسییەوە رایگەیاند: "بەرهەم 

ساڵح، بەربژێری هاوبەشی ئێمە نییە".
فەرید ئەسەسەرد، ئەندامی سەركردایەتی یەكێتی 
دەڵێ حیزبەكەی سوورە لەسەر دیاریكردنی بەرهەم 
ساڵح بۆ پۆستی ســەرۆكایەتی كۆمار. ئەسەسەرد 
بە )رووداو(ی گوت: "بۆ بەربژێری پۆستی سەرۆك 
كۆمــار دوو تێڕوانینــی جیاوازمــان هەیــە. كاتێك 
پاكێجە هاوبەشەكەمان هەبوو، دەبوو پاشكۆیەكمان 
هەبووایە و مەسەلەی پۆستە سەرەكییەكانی روون 
بكردایەتەوە، بەڵام پاكێجەكە بە كەموكووڕی داڕێژرا 
‌و تەنیــا ئــەو بەرنامەیــەی تێدا بوو كــە هەردوولا 
لەســەری رێككەوتبووین بۆ شــێوازی مامەڵەكردن 

لەگەڵ لایەنەكانی عێراق بۆ پێكهێنانی حكومەت".

فەرید ئەسەسەرد، ئەو بۆچوونە بە راست نازانێ 
كە پێیوایە بەرهەم ســاڵح، هۆكاری دروســتبوونی 
كێشــەی نێوان پارتی و یەكێتی بووبێت: "كاندیدی 
خۆمــان دیــاری كــردووە و دەچینە هەڵبــژاردن و 

دەزانین كە دەشیبەینەوە".
پارتی پێیوایە مادام پێشــتر ســەرۆك كۆمار و 
سەرۆكی هەرێم بەرامبەر یەك بوون و ئێستا پۆستی 
ســەرۆكی هەرێم نەماوە، دەبێ پۆســتی ســەرۆك 
كۆمار بە رێككەوتن دیاری بكرێت، بەتایبەتیش كە 
ئەوە سێ خولی یەك لەدوای یەكە ئەو پۆستە هەر 
لە دەستی یەكێتیدایە. یەكێتیش پێیوایە سەرۆكی 
هەرێــم دەســەڵاتەكانی ماون و دراونەتە ســەرۆكی 
حكومەت، بۆیە ئەو پۆســتە وەك مافی حیزبەكەی 

سەیر دەكات.
رۆژی 22ی ئەیلــول نێچیرڤان بارزانی، جێگری 
ســەرۆكی پارتی دیموكراتی كوردســتان سەردانی 
بەغــدای كرد و لەگەڵ ســەركردە دیارەكانی عێراق 
كۆبووەوە. هێشــتا جێگری ســەرۆكی پارتی لەنێو 
دیدارەكانیــدا بــوو، مەكتەبــی سیاســی یەكێتــی 
راگەیێندراوێكی بڵاوكردەوە و ئەو ســەردانەی وەك 
شــكاندنی یەكڕیزی لێكدایەوە. مەكتەبی سیاســی 
پارتــی بە هەمــان زمان وەڵامــی راگەیێندراوەكەی 
یەكێتــی دایــەوە و رایگەیانــد، ئــەوان چاوەڕوانی 
وەڵامی یەكێتی بوون، كەچی یەكێتی بەبێ گەڕانەوە 
بۆ پارتی، بەربژێری ســەرۆك كۆماری دیاری كرد. 
بــەدوای پارتیدا، یەكێتی شــاندێكی نــاردە بەغدا 

بۆ گفتوگــۆ لەگەڵ لایەنە عێراقییــەكان بۆ ئەوەی 
ئەوانیش لۆبی بۆ بەربژێرەكەیان بكەن.

ئاراس حەســۆ میرخان، ئەندامی سەركردایەتی 
پارتــی بــە )رووداو(ی گــوت "گفتوگــۆی ئێمە و 
یەكێتی لەســەر پرسی ســەرۆككۆمار بە بنبەست 
نەگەیشــتووە، داواكراوە هەڵبژاردنی ســەرۆككۆمار 

كوردســتان  پەرلەمانــی  هەڵبژاردنــی  دوای  بــۆ 
دوابخــرێ. هــەوڵ هەیە بۆ ئــەوەی ئێمە و یەكێتی 
كۆبووونەوەیــەك بكەین و یــەك بەربژێرمان هەبێ. 
ئەگەر رێككەوتین، ئەوكات بەیەك بەربژێر دەچینە 
هەڵبژاردنەكەوە. ئەگەر رێكیشنەكەوتین، بێگومان 

هەریەكە و بەربژێری خۆی دەبێت".
تاوەكو ئێستا، جگە لە بەرهەم ساڵح و د. فوئاد 

حوســێن، هەریەك لە ســەردار عەبدوڵڵا و لەتیف 
رەشید و سەلیم شووشكەیی و سروە عەبدولواحید 
و بەربژێرێكی دیكەی كوردی فەیلی، خۆیان بۆ ئەو 
پۆستە بەربژێر كردووە. سەردار عەبدوڵڵا، بەربژێری 
ســەربەخۆ بــە )رووداو(ی گــوت كە ئەو لەســەر 
داوای ژمارەیەك مامۆســتای زانكۆ و كەسایەتی لە 
عێراق و هەرێمی كوردستان خۆی بەربژێر كردووە. 
گوتیشی "ئەزموونی رابردووم یارمەتیدەرە بۆ ئەوەی 
بەشێوەیەكی سەركەوتووانە ئەو ئەركە بەڕێوەببەم".
بەربژێــرە نافەرمییەكــەی یەكێتیش كە لەتیف 
كەســایەتییە  لــە  ژمارەیــەك  دەڵــێ  رەشــیدە، 
سیاســییەكان پشــتیوانی دەكەن و ئاساییە ئەگەر 
جگــە لە بەرهەم ســاڵح، ئەویش یەكێــك بێت لە 
بەربژێــرەكان و باســی ئەزموونــی دوورودرێــژی 

كاركردنی خۆی دەكات لە بەغدا. 
بــەڵام لایەنەكانی دیكەی هەرێمی كوردســتان، 
رەتیدەكەنــەوە دەنگ بە هیچــكام لە بەربژێرەكانی 
پارتــی و یەكێتی بدەن. ئەحمەد حاجی رەشــید، 
پەرلەمانتــاری فراكســیۆنی كۆمەڵی ئیســامی لە 
بەغــدا دەڵێــت دەنــگ بــە د.بەرهــەم ســاڵح یان 
د.فوئاد حوسێن نادەین "دەنگ بە مامۆستا سەلیم 
شووشــكەیی دەدەین كە بەربژێری ئێمەیە لە بەغدا 

بۆ وەرگرتنی پۆستی سەرۆك كۆمار". 
پەرلەمانتارێكــی بزووتنــەوەی گۆڕانیــش نەك 
دەنگــدان، بەڵكــو رەتیدەكاتەوە بچنــە نێو هۆڵی 

دانیشتنەكانی پەرلەمانیشەوە.

غالــب محەممەد، پەرلەمانتاری گــۆڕان دەڵێ : 
"كــەس بەربژێری ئێمە نییــە، كۆبوونەوەی جڤاتی 
نیشــتمانی بڕیــار دەدات كــە ئێمــە بچینــە نێــو 

دانیشتنەكانی پەرلەمان و سوێند بخۆین یان نا". 
بەرپرسێكی یەكگرتووی ئیسلامی بە )رووداو(ی 
گوت: " ئێمە وەك یەكگرتووی ئیسلامی نە لەگەڵ 
ئەو فرە بەربژێرییەین و نە دەنگ بە بەربژێری پارتی 
و یەكێتــی دەدەین، بەڵام هێشــتا روون نییە كەی 
پەرلەمان بۆ هەڵبژاردنی سەرۆكایەتی كۆدەبێتەوە".
بڕیــار بــوو رۆژی 25ی ئەیلول ســەرۆككۆماری 
عێــراق بــە دەنگــی دوو لەســەر ســێی پەرلەمان 
هەڵبژێــردرێ، بەڵام لــە دانیشــتنی كارنامەی ئەو 

رۆژەدا هەڵبژاردنی سەرۆككۆمار نییە. 
كورد ئەو پۆســتە بە ئیستحقاقی خۆی دەزانێ، 
تاوەكو ئێستا حەوت كەسیش خۆیان بۆ ئەو پۆستە 
بەربژێر كردووە كە بەهێزترینیان د.فوئاد حوســێن 

بەربژێــری پارتــی و د.بەرهــەم ســاڵح، بەربژێری 
یەكێتین.

بەپێی زانیارییەكانی )رووداو(، رۆژی 2 یان 3ی 
ئۆكتۆبــەر، پەرلەمان بۆ هەڵبژاردنی ســەرۆككۆمار 
كۆدەبێتەوە. لەو رۆژەدا دەردەكەوێ لۆبی كامیان لە 
بەغدا بەهێزتر بووە، پارتی یان یەكێتی؟ ئایا بازەكە 
لەسەر شانی فوئاد حوسێن دەنیشێتەوە و جێگەی 
فوئادێكــی دیكــە دەگرێتەوە و دیســان فوئادەكان 
بەرهەم ســاڵح لە پۆســتەكە بێبــەش دەكەن، یان 
ئەمجارەیان بەرهەم ساڵح گرێی فوئاد تێدەپەڕێنێ.

 

د.فوئاد حوسێن بۆ )رووداو(:

بارزانی بە فەرمی بەربژێری كردووم بۆ پۆستی 
سەرۆك كۆماری عێراق

- ساڵی 1949 لە خانەقین لە دایكبووە.
- خوێندنی سەرەتایی و ناوەندی و دواناوەندی لە خانەقین تەواو كردووە.

- ساڵی 1971 كۆلێژی پەروەردەی لە بەغدا تەواو كردووە.
- دوای تەواوكردنی كۆلێژ لە خانەقین بە مامۆستا دامەزراوە.

- ساڵی 1967 چووەتە زانكۆی بەغدا. لەوێ بووەتە ئەندامی یەكێتی قوتابیانی كوردستان. 
دواتر ئەندامی پارتی دیموكراتی كوردستان.

- لە ناوچەی خانەقینی پارتی و ناوچەی بەغدای پارتی كادری پێشكەوتوو بووە.
- سەرەتای ساڵی 1974 بووەتە پێشمەرگە. 

- لەلایەن سەركردایەتی شۆڕشەوە بە نوێنەرایەتی شۆڕش چووەتە كوێت.
- دوای نسكۆی شۆڕش بووەتە پەنابەر لە هۆڵەندا و لەوێ‌ چالاكی سیاسی كردووە.

- ساڵی 1976 بووەتە سكرتێری كۆمەڵەی خوێندكارانی كوردستان لە دەرەوەی وڵات.
- ساڵی 1987 بووەتە جێگری سەرۆكی ئینستتیوتی كورد لە پاریس.

- سەرەتای ساڵی 1984 وازی لە یەكێتی هێناوە. وەكو كەسێكی سەربەخۆ كاری سیاسی 
كردووە.

- لە ئاداری 1991 وەكو كەسایەتییەكی سیاسیی سەربەخۆ بەشداری كۆنگرەی 
ئۆپۆزیسیۆنی عێراقی كردووە لە بیروت.

- لە حوزەیرانی 1992 وەكو سیاسییەكی سەربەخۆ بەشداریی كۆنگرەی ئۆپۆزیسیۆنی 
عێراقی كردووە لە ڤیەننا.

- لە مانگی 11ی 1992 وەكو سیاسییەكی سەربەخۆ بەشداری كۆنگرەی ئۆپۆزیسیۆنی 
عێراقی كردووە لە سەلاحەددین كە فیدراڵییەتی تێدا چەسپێنرا.

- ساڵی 1999 دیسان وەكو كەسایەتییەكی سەربەخۆ بەشداریی كۆنگرەی ئۆپۆزیسیۆنی 
عێراقی كردووە لە نیویۆرك.

- لە 2002 لە لەندەن لە كۆنگرەی ئۆپۆزیسیۆنی عێراق وەكو كەسایەتییەكی سیاسی 
كوردی سەربەخۆ بەشدار بووە.

- دوای رووخانی رژێمی بەعس هاتووەتەوە عێراق و یەكێك بووە لە سەرپەرشتیارانی 
وەزارەتی پەروەردەی عێراق.

- ئەندامی جێگرەوەی مەجلیسی حوكم بووە لە عێراق.
- كاتێك سەرۆكایەتی هەرێمی كوردستان دامەزرا، بووە سەرۆكی دیوانی سەرۆكایەتی 

هەرێم‌.

رووداو: ئێســتا هاوپەیمانــی بۆ دیموكراســی و 
دادپەروەریی سەرقاڵی چییە؟

ئــارام قــادر: ئێســتا هاوپەیمانــی ســەرقاڵی 
داهاتــووی  بــۆ  پلاندانانــە  و  خۆڕێكخســتنەوە 
هاوپەیمانــی، چونكە لــە رابردوودا و لە ســەرەتای 
راگەیاندنــی هاوپەیمانــی پێــش ئــەوەی پەیكەری 
رێكخراوەیــی هاوپەیمانی تەواو بكەین، راســتەوخۆ 
بەشــداریی هەڵبژاردنــی ئەنجوومەنــی نوێنەرانــی 
عێراقمــان كــرد. هەروەهــا تەزویر و ســاختەكاریی 
هەڵبژاردنەكان دەرفەتیان نەداین بۆ خۆڕێكخســتن، 
بۆیە ئێستا سەرقاڵی خۆڕێكخستنەوە و پلاندانانین 
بۆ داهاتوویەكی باشــتر بۆ بەردەوامی و بەهێزبوون 
و بەرفراوانبوونــی هاوپەیمانــی، بــە میكانیزمێكی 

سەردەمیانە.
رووداو: بەمنزیكانــە دەســتەی ســەرۆكایەتی و 
بەڕێوەبردنی هاوپەیمانی هەڵدەبژێرن؟ چونكە جگە 
لە د.بەرهەم، ژمارەیەك ســەركردەی دیكەش وازیان 

هێناوە یان گەڕاونەتەوە نێو یەكێتی.

لــەدوای دەستلەكاركێشــانەوەی  قــادر:  ئــارام 
بەڕێز دكتــۆر بەرهەم لە ســەرۆكایەتی هاوپەیمانی 
و گەڕانــەوەی خــۆی و هەندێك لــە هەڤاڵەكانی بۆ 
نێــو یەكێتی، لە گفتوگــۆی بەردەوامداین بۆ ئەوەی 
میكانیزمێــك بــۆ بەڕێوەبردنی هاوپەیمانــی دیاری 
بكەیــن و ئەمەش بە كۆبوونەوەی فــراوان و راوێژی 
جددیی نێوان هاودیدانی هاوپەیمانی دەبێت، بێگومان 
دەمانەوێــت لــە داهاتوودا كاری گــەورە و پڕئەنجام 

بكەین.
رووداو: بەشــێك لــە بەربژێرەكانتــان بایكۆتیان 
شــكاندووە و بەشێكیشــیان چاوەڕێــن، ئینجا ئێوە 
تاوەكو ئێســتاش راتان نەگەیانــدووە دەنگدەرانتان 

چی بكەن؟
ئــارام قــادر: پێــش دەســتپێكردنی هەڵمەتــی 
هەڵبــژاردن بڕیارمــان دابــوو بەشــدار نەبیــن لــە 
هەڵبــژاردن، بەهــۆی كەموكورتــی و كەلێنی زۆری 
تۆماری دەنگدەران. ئەم راســتییەی ئێمەش باســی 
دەكەین، ئەنجامی هەڵبژاردنەكان دەیسەلمێنێ. بۆیە 
ئێستاش دووپاتی ئەو بڕیارە دەكەینەوە و لە چەند 
رۆژی داهاتوودا دەردەكەوێت كە بڕیارێكی دروستمان 
داوە و ئەنجامی هەڵبژاردنەكان ئەم خوێندنەوەیەمان 
پشتڕاســت دەكاتەوە. ســەبارەت بــەو كاندیدانەش 
ئێمــە رامانگەیاندووە كە بەرپــرس نین لە ئەنجامی 

دەنگەكانیان و بەشداریكردنیان لەگەڵ رێزم بۆیان.
رووداو: ئێــوە لەبــەر بەرهــەم ســاڵح بایكۆتــی 
هەڵبژاردنتان كرد، خۆ ئێستا ئەو گەڕاوەتەوە، ئیدی 

بۆچی بایكۆت ناشكێنن؟
ئارام قادر: راســتییەكەی ئــەوە هۆكاری بایكۆت 
نەبوو، بەڵكو بڕیارێكی پێكەوەیی و دەســتەجەمعی 
بــوو. خوێندنەوەمان بۆ دۆخەكــە كرد و تێبینیمان 
لەســەر كۆی پرۆسەكە هەیە و بەردەوامیمان لەسەر 

بڕیارەكــە مانای ئەوەیە كە ئەوە بڕیاری هاوپەیمانی 
بوو، نەك تەنیا سەرۆكی هاوپەیمانی، پابەندیشین بە 

بڕیاری بەشدارینەكردن لە هەڵبژاردن.
رووداو: كورســییەكانتان لــە پەرلەمانــی عێراق 
تێكــەڵ بــە فراكســیۆنی یەكێتــی دەبن یــان وەك 

فراكسیۆنی هاوپەیمانی دەمێننەوە؟
ئارام قــادر: كورســییەكانی هاوپەیمانی دەنگی 
دەنگدەرانی هاوپەیمانین و بەشــێكن لە سیاســەت 
و پــڕۆژەی هاوپەیمانــی . بەڵــێ ئەوە فراكســۆنی 
هاوپەیمانییە لە پەرلەمانی عێراق، نەك فراكسیۆنی 

دیكە.
رووداو: دەگوتــرێ د.بەرهــەم داوای كردووە ئەو 
دوو كورسییە تێكەڵ بە فراكسیۆنی یەكێتی بكرێن؟

ئــارام قادر: دكتــۆر بەرهەم هیــچ داوایەكی وای 
نەكردووە و ئەوەش نەبووەتە جێگەی گفتوگۆ.

رووداو: كاری هاوبەشتان لەگەڵ گۆڕان و كۆمەڵ 
و یەكگرتوو بەردەوام دەبێ؟

ئــارام قادر: ســەبارەت بــەكاری هاوبەش، ئێمە 

بــاوەڕی تەواومان بە كاری پێكەوەیی چوار هێزەكە 
و دیالۆگــی نیشــتیمانی هەیــە. پێمانوایــە دەبێت 
هەنگاوەكانی داهاتووی تەواوی هێزە سیاسییەكان بە 
ئاڕاســتەی لێكتێگەیشتن و گفتوگۆ بێت بە قازانجی 

هاووڵاتیانی هەرێمی كوردســتان، بە جۆرێك ژیان و 
عەدالەتی كۆمەڵایەتی و بەرژەوەندییە باڵاكانی خەڵك 

بنەما و كۆكەرەوەی هێزەكان بێ.

ئارام قادر، سەرپەرشتیاری هاوپەیمانی بۆ دیموكراسی و دادپەروەری بۆ )رووداو(:

هاوپەیمانــی  دووەمــی  كەســی  قــادر،  ئــارام 

بــۆ دیموكراســی و دادپــەروەری كــە زۆرجــار بە 

سندووقە رەشــەكەی نێو هاوپەیمانی ناودەبرێ، لە 

هەڤپەیڤینێكدا لەگەڵ )رووداو( دەڵێت بە گەڕانەوەی 

بەرهەم ســاڵح بۆ نێو یەكێتی، پرۆژەی هاوپەیمانی 

ناوەستێ و دەڵێت "ســەرقاڵی خۆڕێكخستنەوەین". 

هەروەها رەتیدەكاتەوە دوو كورسییەكەیان لە بەغدا 

تێكەڵی فراكســیۆنی یەكێتی بكەن "ئەوانە دەنگی 

دەنگدەرانی هاوپەیمانین و بەشێكن لە سیاسەت و 

پرۆژەی هاوپەیمانی".

هەڤپەیڤین: جەمال ئەحمەد جەمیل

رووداو - سلێمانی

بەرپرس نین لەو 
بەربژێرانەی بایكۆتیان 
شكاندووە

لە چەند 
رۆژی داهاتوودا 
دەردەكەوێت كە 
بایكۆتی هەڵبژاردن 
دروست بوو

سەرقاڵی 
خۆڕێكخستنەوە 
و پلاندانانین بۆ 
داهاتووی هاوپەیمانی

بایكۆتی هەڵبژاردن بڕیاری 
هاوپەیمانی بوو نەك بەرهەم ساڵح

فوئاد محەممەد حوسێن كێیە؟

هەوڵ هەیە لەگەڵ 
یەكێتی یەك 
بەربژێرمان هەبێ
ئەندامێكی سەركردایەتی پارتی

بەرهەم ساڵح 
كاندیدی یەكێتییە و 
دەریشدەچێ

فەرید ئەسەسەرد

گۆڕان و كۆمەڵ و یەكگرتوو دەنگ بە بەربژێرەكانی پارتی و یەكێتی نادەن

دوو كورسییەكەمان 
تێكەڵ بە فراكسیۆنی یەكێتی ناكەین

هاوپەیمانی: ئەو هاودیدانەی لەسەر تەلەڤزیۆنەكانەوە دەچنە ناو دەسەڵات سیناریۆن 
رووداو - هەولێر

هاوپەیمانی بۆ دیموكراســی و دادپەروەری چوونی هاودیدەكانیان بۆ نێو حیزبەكان و بلاوكردنەوەی دیمەنەكانیان بە ســیناریۆی دەســەڵات ناودەبات. رۆژی 
2018/9/23 لە دهۆك و زاخۆ ژمارەیەك لە كادیر و ئەندامی هاوپەیمانی بۆ دیموكراسی و دادپەروەری چوونە نێو پارتی. 31 ئەندامی ئەنجوومەنی گشتی و بەرپرسی 

دەڤەری دیالەش دەستیان لەكار كێشایەوە. هاوپەیمانی لەو بارەوە راگەیێندراوێكی بڵاوكردەوە و تێیدا هاتووە :"ئەوەمان زانیوە كە لە رۆژانی كۆتایی هەڵبژاردندا هەندێك 
هێز دەیانەوێت ســیناریۆی دووبارە وەك بانگەشــە بەكاربهێنن و لە كەناڵەكانی خۆیانەوە وای نیشــان بدەن كە هاودیدانی هاوپەیمانی پەیوەندیان پێوەدەكەن و دەچنە 

ڕیزەكانیان و پشتیوانی لیستەكانیان دەكەن".

راپۆرت

مەحموود یاسین كوردی
رووداو - لەندەن

یەكێك لــە گەورەترین سیاســەتمەدارانی كورد، 
كاتێــك ســوێندی خــواردووە، گوتوویەتی ســوێند 
بەو كوردســتانەی كە قەت ئــەو پیاوە خیانەتی لێ 
نەكردووە. شاعیرێك بەو مێروولەیە وەسفی كردووە 
كــە دەچێت بەگژ قوللەی قافدا. رۆماننووســێك بە 
"شەهیدی زیندوو" ناوی بردووە. ئەم هەموو وەسف 
و پێداهەڵدانە بۆ پیاوێكن كە ناوی عوسمانی حاجی 
مەحموودە و تــا دوێنێ یەكێك بوو لە كۆڵەگەكانی 
بزووتنــەوەی گــۆڕان، بەڵام ئێســتا ئەو ســەركردە 
گەرمیانییە هیچ پەیوەندییەكی ئۆرگانی و سیاســی 
بە بزووتنەوەی گۆڕانەوە نەماوە، ئەمەش مەترسیی 
لەسەر كەمبوونەوەی دەنگەكانی گۆڕان بە تایبەتی لە 

دەڤەری گەرمیان دروستكردووە.

دەنگی لە رێكخەر زیاتر بوو
كاتێــك بزووتنــەوەی گــۆڕان لــە دوای مردنــی 
نەوشیروان مستەفا، رێكخەری پێشووی بزووتنەوەكە، 
بڕیــاری دا خانەی راپەڕاندن هەڵبژێرێ، عوســمانی 
حاجی مەحموود یەكێك بوو لە بەربژێرانی خانەكە و 
45 دەنگی ئەندامانی جڤاتی نیشتمانی بەدەستهێنا و 
بە حەوت دەنگ پێش عومەری سەیدعەلی رێكخەری 
گشتیی بزووتنەوەكە كەوت كە 38 دەنگی هێنابوو، 
بەڵام ســاڵێك دوای هەڵبژاردنی خانــەی راپەڕاندن، 
بەهۆی كێشە و ناكۆكییەكانی نێو گۆڕان، بەهێزترین 
كاراكتەری ئەو بزووتنەوەیە دەستی لەكاركێشایەوە. 

ئەگەرچی پشــتیوانیی خۆی بۆ لیســتی گــۆڕان لە 
هەڵبژاردنــی پەرلەمانی كوردســتان دووپاتكردەوە، 
بەڵام مەترســی كەمبوونەوەی دەنگــی گۆڕان هەیە 
لە دەڤەری گەرمیــان بەهۆی دووركەوتنەوەی ئەو و 

بەشدارینەكردنی لە بانگەشەی هەڵبژاردن.

"پەیوەندی بە گۆڕانەوە نەماوە"
بێستوون فایەق، پەرلەمانتاری گۆڕان بە )رووداو(
ی گوت: "كاك عوسمان هیچ پەیوەندییەكی سیاسی 
و ئۆرگانی بە بزووتنەوەی گۆڕانەوە نەماوە، بەڵام لەم 

هەڵبژاردنەدا پشتیوانیی گۆڕان دەكات".
بێســتوون فایــەق، وجــودی عوســمانی حاجی 
مەحمــوود لەنێو گۆڕان بە گرنگ دەزانێت و دەڵێت: 
"كاك عوســمان لە چەندین قۆناغی هەستیاردا رۆڵی 
هەبــوو لــە پاراســتن و بەرگریكردن لــە بەرنامە و 

ئەجێندای بزووتنەوەی گۆڕان".
هــەر لەوبــارەوە رۆڤان ســەروەت، هەڵســوڕاوی 
گۆڕان لە دەڤەری گەرمیان وجودی عوسمانی حاجی 
مەحموود بە پێویستییەكی گەورە دەزانێت و دەڵێ: 
"پیاوێكــی پاكە، خــاوەن پرەنســیپە. بەوەفایە بۆ 
ئامانجەكانی گۆڕان. كاك عوسمان پرۆژە و پێشنیازی 
بۆ رێكخستنەوە و بەهێزكردنی گۆڕان هەیە، دڵنیام 

لە قازانجی گۆڕانە".

كێشەی عوسمانی حاجی 
مەحموود لەگەڵ گۆڕان

ناوەڕاســتی مانگــی رابردوو، عوســمانی حاجی 
مەحموود بەبێ ئاشــكراكردنی هۆكاری راستەقینەی 
كێشــەكان، لــە رێــگای میدیــاوە ماڵئاوایــی لــە 
بزووتنــەوەی گۆڕان كرد، بەڵام بەپێی زانیارییەكانی 
)رووداو(، عوسمانی حاجی مەحموود كێشەی لەگەڵ 
دروستكردنی بڕیاری سیاسی گۆڕان هەیە و پێیوایە 
لە دەرەوەی جڤات و دامەزراوەكانی دیكەی گۆڕانەوە 
بڕیار دەدرێت، هەروەها كێشــەی لەگەڵ سەرچاوەی 
دارایی و خاوەندارێتی كۆمپانیای وشە و گردەكە هەیە 
كە ئێســتا لەســەر نما و چیای كوڕانی نەوشــیروان 
مســتەفا تاپــۆ كــراون، رەخنــەی لە دەســتووری 

گۆڕانیش هەیە و پێیوایە كەموكوڕیی زۆری هەیە.
عوسمانی حاجی مەحموود لە سەردەمی نەوشیروان 
مستەفاشــدا بەریەككەوتنی لەگەڵ رێكخەری گشتی 
هەبــوو. ســاڵی 2013 نامەیەكی ناڕەزایی هەشــت 
خاڵی ئاراستەی رێكخەری كۆچكردووی گۆڕان كرد، 
بێستوون فایەق دەڵێ: "كاك عوسمان پێشتریش لە 
سەردەمی رەوانشاد كاك نەوشیروان رەخنە و سەرنج 
و پرۆژەی پێشــكەش كردبوو، راســتە دەستبەداری 

گۆڕان بووە، بەڵام گۆڕان دەستبەداری نابێت".
عوسمانی حاجی مەحموود كە بە سەركردەیەكی 
خاكــی و خۆشەویســتی نێو گۆڕان ناســراوە، جگە 

لەوەی كەســێكی راشــكاو و قســە لەڕووە، خاوەنی 
پێگەیەكــی جەماوەریــی گەورەشــە لــە دەڤــەری 

گەرمیان. 
رەشــید عەلــی، پێشــمەرگەی دێریــن و هاوڕێی 
سەردەمی پێشمەرگایەتی عوسمانی حاجی مەحموود 
دەڵــێ: "ئــەو پیاوە لە نێو هەر حیزبێــك بڕوات بە 
هــەزاران دەنگی لەگــەڵ دەڕوات، مــن 12 كەس لە 
خێزانەكەم ئەنفالە، بەس خۆم دەزانم لە ســەردەمی 
دوای ئەنفــال كاك عوســمان چ رۆڵێكی گەورەی لە 

زیندووكردنەوەی شۆڕشدا هەبوو".

سوێندەكەی تاڵەبانی
عوســمان حاجــی مەحموود كە دوای پرۆســەی 
ئەنفــال لــە قووڵایــی باشــووری كوردســتان و لــە 
دەڤەری گەرمیان ماوەتەوە بۆ سەركردایەتی شەڕی 
پارتیزانی، ســەرەڕای كەمیی نووســین و یاداشــت 
لەبارەی ئەو پیــاوە، بەڵام زۆربەی ئەوانەی لەبارەی 

ئەو نووسیویانە، بە رێزەوە ناویان هێناوە. 
ســەرەڕای وەرگرتنی چەندین پۆستی سەربازی، 

حیزبی و حكومی، بەڵام بە درێژایی 27 ساڵی رابردوو 
ئەو سەركردەیەی گۆڕان كەمترین لێدوان و دەركەوتنی 
میدیایی هەبــووە. محەممەد موكریی رۆماننووس لە 
رۆمانی هەرەسدا بە "شەهیدی زیندوو" ناوی بردووە. 
شــێركۆ بێكەسی شاعیریش بە مێروولەیەك وەسفی 
كــردووە كــە دەچێت بە گژ قوللــەی قافدا، هەرچی 
جەلال تاڵەبانی، ســكرتێری كۆچكردووی یەكێتییە، 
لــە كــۆڕو كۆبوونــەوەدا گوتوویەتــی "ســوێند بەو 
كوردستانەی عوســمانی حاجی مەحموود خیانەتی 

لێ نەكردووە".

عوسمانی حاجی مەحموود
چیدی ناچێت بەگژ قوللەی قافدا

ساڵی 2009 كاتێك دەستلەكاركێشانەوەی چوار 
ئەندامەكــەی باڵی ریفــۆرم لە مەكتەبی سیاســیی 
یەكێتــی، لەلایــەن عوســمانی حاجی محمــوودەوە 
دەبردرێتە لای تاڵەبانی لە كۆشكی سەلام لە بەغدا، 
تاڵەبانی پێیدەڵــێ: "تۆش دەڕۆیــت!". هەموو ئەو 
هۆكارانە وایان كردووە كە عوسمانی حاجی مەحموود 
ببێتە خاوەن پێگەیەكی جەماوەری لەنێو یەكێتی و 

بزووتنەوەی گۆڕاندا.

جوڵێنەری هێزی یەكێتی
عوســمانی حاجــی مەحمــوود بەهــۆی ئــەوەی 
سەركردایەتی زۆربەی شــەڕەكانی یەكێتی كردووە. 
هاوسۆزییەكی زۆری لە نێو هێزی پێشمەرگەدا هەیە، 

بۆیە بەردەوام بە جوڵێنەر و ختووكەدانی هێزەكانی 
زۆنی سەوز لەلایەن یەكێتییەوە تۆمەتبار كراوە.

لــە ســەروبەندی بەیاننامە حــەوت خاڵییەكەی 
بزووتنەوەی گۆڕان لە ســاڵی 2011 كە تێیدا داوای 
هەڵوەشاندنەوەی حكومەت و هەڵبژاردنی پێشوەختە 
كرابوو، پارتی و یەكێتی لە بەیاننامەیەكی هاوبەشدا 
ئەو هەوڵەی گۆڕانیان بە كودەتا وەسف كرد. بەپێی 
راپۆرتــی دەزگای زانیــاری كــە دراوەتــە مەكتەبی 
سیاســیی یەكێتــی، ئەو شــەوە عوســمانی حاجی 
مەحموود 1500 چەكداری لەنێو شــاری ســلێمانی 

دەستلەكاركێشانەوەكەی مەترسی لەسەر دەنگەكانی گۆڕان هەیە

لە نێو جڤاتدا 
عوسمانی حاجی 
مەحموود حەوت 
دەنگی لە عومەری 
سەیدعەلی زیاتر 
هێنا

عوسمانی حاجی 
مەحموود دژی 
رێككەوتنی گۆڕان و 
پارتی بوو

پەرلەمانتارێكی گۆڕان

كاك عوسمان هیچ 
پەیوەندییەكی 
ئۆرگانی و سیاسی 
بە گۆڕانەوە نەماوە

هاوڕێیەكی عوسمانی حاجی 
مەحموود

كاك عوسمان لە 
هەر حیزبێك بڕوات 
بە هەزاران دەنگ 
لەگەڵ خۆی دەبات

دابەشــكردووە، بۆیە بەهۆی هاوسۆزی لە نێو هێزە 
ئەمنییەكان و پێشــمەرگە، یەكێتی بەردەوام ترسی 
لە عوســمانی حاجی مەحموود هەبوو. هەروەها ئەو 
شــەوەی كە تەقە لە گردی زەرگەتە كرا، عوسمانی 
حاجی مەحموود 150 چەكداری لە خزم و كەسوكاری 
خۆی كۆكردبووەوە، لە رووداوەكانی 17ی شوباتیش 
ئەندامێكــی مەكتەبی سیاســی یەكێتی تەلەفۆن بۆ 
ســەركردەكانی گــۆڕان دەكات كە كەناڵی كەی ئێن 
ئێن دابخەن، ئەگەرنا بەهێز دایدەخەن، راســتەوخۆ 
عوسمانی حاجی مەحموود وەڵامی دەداتەوە كە ئەو 
لە گردەكە چاوەڕێی هێزەكەی یەكێتی دەكات، بەڵام 

دواتر دوخەكە كۆنترۆڵ دەكرێت.
هەڵســوڕاوێكی گــۆڕان كــە نەیویســت نــاوی 
بڵاوبكرێتــەوە، بــە )رووداو(ی گــوت: "لــە زۆربەی 
رووداوە ناخۆشــەكاندا كاك عوسمان بوو گۆڕانی لە 
هەڕەشــە و داگیركردنی گردەكە دەپاراست، كەچی 
ئەو پیاوە ئیســتیقالەی كــردووە و ســەركردەكانی 
ئێســتای گــۆڕان زۆر بێباكانــە مامەڵــەی لەگــەڵ 
دەكەن. ئەم هەڵبژاردنە گۆڕان بەبێ كاك عوســمان 

دەردەكەوێت".

گەرمیانییە و رقی لە تەبریدە
عوســمانی حاجی مەحموود، پیاوێكە كەم قسە 
دەكات و كەم پێدەكەنێ، رقی لە وێنەگرتن و مایكی 
تەلەفزیۆنــە، بۆیە كەمترین لێــدوان و هەڤپەیڤینی 
رۆژنامەوانــی هەیــە، ئەمــەش بــە خاڵێكــی لاوازی 
ئــەو دانــراوە و وایكــردووە نەبێتە ســەركردەیەكی 
سەرتاســەری. بــە چلــەی هاوین لەنێــو ئۆتۆمبێل 
تەبرید هەڵناكات. لە شوێنی ساردیش ناخەوێت، هەر 
خواردنێك بێتە بەردەمی رەتیناكاتەوە، زۆر پابەندە 
بە كاتی كۆبوونەوە و یەكتر بینینی میوانەكانی، رقی 
لە زێــدە خەرجییە، كاتێك وەزیری ناوخۆ بووە، بۆ 
ســەفەرێك 28 ملیــۆن دیناری بــۆ خەرجكرا، بەڵام 
ئــەو تەنیا 2100 دۆلاری خەرجكــردووە، باقیەكەی 

رەوانــەی وەزارەتــی دارایی كردووەتــەوە، هەر بۆیە 
بایــز تاڵەبانی وەزیری پێشــووتری دارایی گوتبووی 
كە عوسمانی حاجی مەحموود كەمترین داواكاری لەو 

هەبووە.

دژی رێككەوتنی گۆڕان و پارتی 
بووە

عوسمان حاجی مەحموود، یەكێك بووە لە دەنگە 
ناڕازییــەكان دژ بــە بەشــداریی گۆڕان لــە كابینەی 
حكومــەت. هەر بۆیە دوای رووداوەكانی داخســتنی 

پەرلەمــان و دوورخســتنەوەی وەزیرەكانــی گۆڕان، 
نەوشیروان مستەفا گوتوویەتی بۆچوونەكەی عوسمان 
لە زۆربەی ئەوانی دیكە دروســتتر بوو. بەشــێك لە 
هەڵســوڕاوە نزیكەكان لە عوســمان پێیانوانییە ئەو 
بەو شێوەیە بینەری دۆخەكە بێت، دوای هەڵبژاردنی 
30ی ئەم مانگە، عوسمانی حاجی مەحموود و قادری 
حاجی عەلی و سەركردە و هەڵسوڕاوە ناڕازییەكانی 
دیكــەی گۆڕان وا دانانیشــن و دەســت بــە جوڵە و 

قسەی نوێ دەكەن.

عوسمانی حاجی 
مەحموود كێیە؟

 ساڵی 1963 لە گەرمیان 
لەدایكبووە. تا پۆلی سێی ناوەندی 

خوێندووە. لە تەمەنی 18 ساڵی 
بووەتە پێشمەرگە. ساڵی 

1981 لەلایەن رژێمی بەعسەوە 
دەستگیركراوە و سزای زیندانی 

هەتاهەتایی بۆ بڕاوەتەوە، بەڵام دواتر 
بەهۆی لێبوردنی گشتی ئازاد كراوە.

عوسمانی حاجی مەحموود لە 
راپەڕینی 1991 فەرماندەی هێزی 

قەرەداغ بووە، لە كاتی ئازادكردنی 
دووزخورماتوو باوكی و برایەكی 

لەو شەڕەدا شەهید دەبن، بەڵام لە 
سەركردایەتی شەڕەكە بەردەوام 
دەبێت و دەڵێ: "ئەوانیش هیچیان 
زیاتر نییە لە شەهید حەمەڕەش". 

حەمەڕەش فەرماندەی ئەو هێزە بووە 
كە شەڕی ئازادكردنی خورماتووی 

پێ سپێردراوە و لەو شەڕەدا شەهید 
بووە.

لە كۆنگرەی یەكەمی یەكێتی لە 
ساڵی 1992 دەنگی پێنجەمی هێناوە. 
ساڵی 1992 بووەتە فەرماندەی هێزی 
كەركووكی پێشمەرگە. ساڵی 1995 

بەرپرسی مەڵبەندی دووی یەكێتی 
بووە لە كەركووك. لە ساڵی 1996 

بووەتە بەرپرسی مەڵبەندی راپەڕین، 
لە كۆنگرەی دووەمی یەكێتی لە 

ساڵی 2001 جارێكی دیكە دەنگی 
پێنجەمی كۆنگرەی بەدەستهێناوە. لە 
پرۆسەی رووخاندنی رژێمی سەدامدا 

فەرماندەی هێزی باشووری كەركووك 
و حەمرین بووە. ساڵی 2003 بووەتە 

ئەندامی مەكتەبی سیاسی یەكێتی، 
لە كۆتایی هەمان ساڵدا بووەتە 

وەزیری ناوخۆ.
عوسمانی حاجی مەحموود یەكێك 

بووە لە ئەندامانی باڵی ریفۆرم لە 
نێو یەكێتیدا. ساڵی 2009 بە فەرمی 

دەستی لە ئەندامێتی مەكتەبی 
سیاسی یەكێتی كێشایەوە و 

پاڵپشتی بۆ لیستی گۆڕان راگەیاند. 
ئەندامی دامەزرێنەری بزووتنەوەی 

گۆڕان بوو، بەڵام بەهۆی تێبینی لەسەر 
ئەدا و ئیدارە و دارایی بزووتنەوەی 

گۆڕان، وازی لە بزووتنەوەكە هێنا. 
عوسمانی حاجی مەحموود خێزاندارە 

و باوكی سێ كچ و كوڕێكە، كوڕەكەی 
ناوی گەرمیانە.

د.بەشیر خەلیل حەدداد، جێگری سەرۆكی ئەنجوومەنی نوێنەرانی عێراق بۆ )رووداو(:

هەندێ پەرلەمانتاری كورد منیان لای 
شیعەكان ناشیرین كردبوو

لە نێو باخچە گەورەكەی ماڵەكەی خۆی لە گەنجان ستی لە هەولێر دانیشتبوو، چەند میوانێكی 

هەبوون كە هەموویان بە توركمانی قسەیان دەكرد، ئەویش هەر بە توركمانی وەڵامی دەدانەوە. زۆر 

كەس وا دەزانن توركمانە، بەڵام ئەو دەڵێت كوردم و توركمان نیم. د.بەشیر خەلیل حەداد كە هەفتەی 

رابردوو بە جێگری دووەمی سەرۆكی ئەنجوومەنی نوێنەرانی عێراق هەڵبژێردرا، هەولێرییەكان 

هەر بە مەلا بەشیر دەیناسن. ساڵانێك مزگەوتەكەی هێندە قەرەباڵغ بوو، خەڵك لە نوێژی هەینیدا 

بە چواردەوری مزگەوتەكەیدا لەسەر جادە سەفیان دەبەست، بەڵام لە 2009 بەدواوە تێكەڵی 

سیاسەت بوو، دوای ئەوەی لە خولی سێیەمی پەرلەمانی كوردستان لەسەر لیستی پارتی خۆی 

بەربژێر كرد. لەم خولەی پەرلەمانیش بوو بە ئەندامی ئەنجوومەنی نوێنەرانی عێراق. د.بەشیر، لەم 

هەڤپەیڤینەدا لەگەڵ )رووداو( باس لەوە دەكات كە بۆچی لە خولی یەكەمی هەڵبژاردنی جێگری 

سەرۆكی پەرلەماندا دەنگی نەهێنا و هەڵبژاردنەكەی كەوتە خولی دووەم. 

هەڤپەیڤین: سیروان عەباس

رووداو- هەولێر

رووداو: خــۆ كاندیدكردنــت بۆ پۆســتی جێگری 
دووەمی ســەرۆكی پەرلەمان، لەسەر داوای كێ بوو؟ 

خۆت یان پارتی؟
د.بەشــیر حــەداد: كاندیدكردنم بــۆ پەرلەمانی 
عێراق لەسەر داوای خۆم نەبوو، بەڵكو لەسەر داوای 
برادەران بوو لەنێو پارتی، منیش بە داواكەیان رازی 
بــووم. دواتر داوایەكی دیكەیان لێكردم كە بەربژێرم 
بكەن بۆ پۆستی جێگری دووەمی سەرۆكی پەرلەمان، 
من لە ســەرەتادا گوتم رەنگە ئەوە ئەركێكی قورس 
بێت و لە فراكسیۆنەكەمان كەسانی شارەزاتر هەبن، 
بــەڵام دیار بــوو ســەركردایەتی پارتی ســووربوون 
لەســەر ئەوەی كە من ئەو پۆســتە وەربگرم، منیش 
ئەو داوایەم رەتنەكردەوە، شــانی خۆم دایە بەر ئەو 

بەرپرسیارێتییە.
رووداو: دەڵێــن خــودی مەســعود بارزانی داوای 

لێكردووی ئەو پۆستە وەربگری؟
د.بەشــیر حــەداد: داوام لێكــرا، ئیــدی لەهــەر 

شوێنێكەوە بووبێ.
رووداو: بۆچی لە خولی یەكەم دەنگت نەهێنا؟

د.بەشــیر حەداد: دوو هۆكار هەبــوون، هۆكاری 
یەكەم ئەوە بوو كە رۆژی یەكەم دانیشتنەكە درێژەی 
كێشا، لە 11:00ی پێشنیوەڕۆ دەستیپێكرد تاوەكو 
7:00ی ئێــوارە بەردەوام بــوو، نزیكەی 8 كاژێر لە 
دانیشتندابووین و تەنانەت نانی نیوەڕۆ و ئێوارەمان 
نەخــوارد، ئەندامانی پەرلەمان زۆر ماندووبوون. ئەو 

ماندووبوونــە وای لە هەندێك پەرلەمانتار كرد بچنە 
دەرەوە، هەڵبژاردنــی جێگــری دووەمــی ســەرۆكی 
پەرلەمانیش بۆ كاژێــر 6:30 دواكەوت، نزیكەی 50 
پەرلەمانتار لەبەر ماندووێتی هۆڵەكەیان جێهێشــت 
و وایانزانــی هەڵبژاردنــی من وەكو جێگــری دووەم 
یەكلایی بووەتەوە و دەنگی پێویست دەهێنم، لەبەر 
ئــەوەی رێككەوتن كراوە، بەڵام ئــەو ئامادەنەبوونە 
دەنگی لەمــن كەمكردەوە چونكە مــن دوو ركابەرم 
هەبوو، لە فراكســیۆنی یەكگرتوو موســەننا ئەمین 
و لە فراكســیۆنی كۆمەڵیش ئەحمەد حاجی رەشید 
ركابەرم بــوون. ئەوانیش ژمارەیــەك دەنگیان برد، 
ژمارەیەك دەنگی ســپی و دەنگی بەتاڵیش هەبوون 
كە هەموو ئەوانە لە من رۆیشتن. هۆكاری دووەمیش 
ئەوە بوو كە بەداخەوە هەر لەنێو خۆمان نەك لەنێو 
لایەنەكانی شیعە و ســوننە، هەندێك پەرلەمانتاری 
كورد هەواڵێكی ناڕاســتیان ســەبارەت بە من لەلای 

برایانــی شــیعە بڵاوكردبووەوە گوایە من كەســێكی 
تونــدڕەوی جیهادیم و دژی ئەهلی بەیتم. زۆر خراپ 
وێنای منیان كردبوو، ئەمەش كاریگەرییەكی خراپی 

هەبوو.
رووداو: كێ‌ بوون ئەوانەی لۆبییان لە دژ كردی؟

د.بەشــیر حــەداد: بەشــێوەی لۆبــی نەبــوو، 
دەكــرد،  كارانەیــان  ئــەو  نهێنــی  بەشــێوەیەكی 
هەندێكیشــیان لە تۆڕە كۆمەڵایەتییەكان تۆمەتیان 
بڵاودەكــردەوە، بەڵام رووبــەڕوو هیچ دژایەتییەكیان 

نەكردم.
رووداو: ئێستا پەیوەندیت لەگەڵ موسەننا ئەمین 

و ئەحمەد حاجی رەشید چۆنە؟
د.بەشــیر حەداد: موســەننا ئەمیــن لە جەولەی 
یەكەمــی دەنگدانەكــە كــە زانی دەنگی پێویســت 
ناهێنێت كشایەوە، بۆ جەولەی دووەم من و ئەحمەدی 
حاجی رەشید ماینەوە، دوای ئەوەی دەنگی زۆرینەم 
هێنا، هەردووكیان هاتن پیرۆزباییان لێكردم. هەموو 
فراكسیۆنەكانیش پیرۆزباییان لێكردم، منیش گوتم 
لەگــەڵ ئەوەی هەنــدێ لە پەرلەمانتــارە كوردەكان 
مامەڵەیــان بــاش نەبــوو لەگەڵــم، بەڵام مــن هەر 

بەشێوەیەكی باش مامەڵەیان لەگەڵ دەكەم.
رووداو: ئێــوە پێش دەنگدانەكە قســەتان لەگەڵ 
پەرلەمانتارانــی یەكێتی كرد، ئەوان بەڵێنیان پێدای 

كە دەنگت بدەنێ؟
و  كۆبووینــەوە  بەڵــێ  حــەداد:  د.بەشــیر 
هاوئاهەنگیمــان كــرد، لەســەر ئاســتی ســەرۆكی 
فراكسیۆن و ئەندامانیش رامان گۆڕییەوە و پێمانگوتن 
كــە ئێوە دەنــگ بە بەربژێری ئێمــە دەدەن یان نا، 
گوتیــان چاوەڕوانی وەڵامی ســەركردایەتی دەكەین، 
چەند خولەكێك بەر لە دەسپێكردنی دانیشتنەكەش 
دووبــارە پرســیارمان لێكردنــەوە دیســان گوتیان 
چاوەڕوانی ســەركردایەتین، بەڵام دوای دەنگدانەكە 

گوتیان دەنگمان پێداوی، ئیدی نازانم دەنگیان داوە 
یان نا.

رووداو: هیــچ پەرلەمانتارێــك )كــورد، شــیعە، 
ســوننە، توركمــان( بە ئاشــكرا پێیانگوتی دەنگت 

پێنادەین؟
د.بەشــیر حەداد: نا، رووبەڕوو نەیانگوت، بەڵام 
لــە تۆڕە كۆمەڵایەتییــەكان دوو پەرلەمانتاری كورد 
نووســیبوویان :"شــانازی دەكەین كــە دەنگمان بە 
بەربژێرەكەی پارتی نەدا"، بەڵام رووبەڕوو بە خۆمیان 

نەگوت.
رووداو: داوات لــە ئەحمەدی حاجی رەشــید كرد 

بكشێتەوە؟
د.بەشیر حەداد: نەخێر، خۆم و فراكسیۆنەكەشم 
ئــەو داوایەمان نەكرد، بەڵام كەســی دیكــە داوایان 

لێكرد.
رووداو: كێ بوون؟

د.بەشــیر حەداد: فراكســیۆنە عەرەبییەكان، لە 
شــیعە و ســوننە پێیانگوت كە دەنگی لە د.بەشیر 

كەمترە و بكشێوە، بەڵام قایل نەبوو.
رووداو: چوار ســاڵی ئاینــدەی پەرلەمانی عێراق 

چۆن دەبینی؟
د.بەشــیر حــەداد: ئومێد دەخوازم چوار ســاڵی 
داهاتــوو چــوار ســاڵی جیاواز بــێ لــە خولەكانی 
رابــردوو، لەگــەڵ ســەرۆك و جێگــری یەكەمــی 
ســەرۆكی پەرلەمانیش بەو جــۆرە رێككەوتووین كە 
ئــەم خولە خولێكی پڕ ئیش و جیــاواز بێت. كاری 
یەكەممــان ئەوەبێ كە هەیبەت و شــكۆی پەرلەمان 

بگێڕینەوە، شــكۆی پەرلەمانتار بگێڕینەوە، چونكە 
وێنــەی پەرلەمانتار لە شــەقام زۆر ناشــرین بووە، 
وای لێهاتــووە شــەرم بكەیتەوە بڵێی مــن ئەندامی 
پەرلەمانم، پەرلەمانتار بە كەســێكی هەلپەرســت و 
خۆپەرست وێناكراوە كە هەمیشە خەمی خۆی بێت 
و خەڵكــی فەرامۆش كردبێ، ئەمــەش دیاردەیەكی 
خراپــە كــە لە عێــراق و كوردســتان بڵاوبووەتەوە. 
رێزنەگرتن لە دەزگاكانی یاسادانان و جێبەجێكردن، 
رێزنەگرتن لە ســیمبول و ســەركردەكان ســەرەتای 
داڕووخانــی دەروونییــە بــۆ هــەر میللەتێــك، بۆیە 
كاری ئێمــە گەڕاندنەوەی متمانەیە بــۆ پەرلەمان و 
پەرلەمانتــاران. ئەویــش بە كاركردنێكــی جددی و 
خەمخۆری و چوونە نێو خەڵك، نابێ خۆمان قەتیس 
بكەین لەنێو چوار دیواری پەرلەماندا و دەبێ بچینە 
نێــو خەڵــك. یەكەم هەنگاویشــمان لــەم بارەیەوە 
سەردانمان بوو بۆ پارێزگای بەسرە و كۆبوونەوەمان 
بــوو لەگەڵ خەڵكەكــە و كێشــە و گرفتەكانیانمان 
بینی و بڕیاریشمان داوە ناوەناوە سەردانی شارەكان 
بكەین. ســەردانی داهاتوومان بۆ هەڵەبجە، ئەنبار و 
مووســڵ دەبێت، بۆ ئەوەی خەڵــك بزانن كە ئیدی 
ئێمــە تەنیا لەنێو پەرلەمان و ناوچەی ســەوز نابین 
و لــە ناوچەكەی خۆمانەوە دەچینــە ئەو ناوچانەی 
كــە بێخزمەتن و ژیان تێیاندا ئەســتەمە. ئێمە بەو 
سەردانانە و گرنگیدان بەو یاسایانەی كە لە خزمەتی 
خەڵكدان و ژیان و پێداویستییەكانیان دابین دەكات، 
دەتوانیــن ئەم متمانەیە بگێڕینــەوە، ئەمە ئامانجی 
یەكەممانە. ئامانجی دووەمیشــمان ئەوەیە كە ئێمە 
وەكو نوێنەرانی كوردستان وێنەیەكی جوان نیشانی 
عێراق بدەین و پەیوەندییەكی جوان لەنێوان هەولێر و 
بەغدا، كورد و عەرەب دروستبكەین و بیگەڕێنینەوە 
ئاســتی جارانی خۆی، هەروەها هەوڵێكی جیددیش 
دەدەیــن بۆ دروســتكردنی یەكڕیــزی و هاوئاهەنگی 

لەنێوان فراكسیۆنە كوردستانییەكان.
رووداو: چ پلانێكتان بۆ چارەسەكردنی كێشەكانی 

بەسرە هەیە؟
د.بەشــیر حەداد: كــە چووینە بەســرە، لەگەڵ 
ئەنجوومەنــی پارێزگاكــە، نوێنەرانــی بەســرە لــە 
ئەنجوومەنی نوێنەران، پارێزگار، بەڕێوەبەری پۆلیس، 
فەرمانــدەی ئۆپەراســیۆنەكان و ســەرۆك هۆزەكان 
كۆبووینــەوە و پێنج كاژێر گفتوگۆمان لەگەڵ كردن، 
دوای گوێگرتن و راگۆڕینەوە لەگەڵیان، راپۆرتێكمان 
ئامادەكــرد و لــە دانیشــتنی 25ی مانــگ دەخرێتە 
بەرنامەی كاری دانیشــتنی پەرلەمانەوە و ژمارەیەك 
وەزیــر بانگهێشــت دەكەین بۆ پەرلەمــان بۆ ئەوەی 
بتوانین گوشارێك لەسەر حكومەت دروستبكەین بۆ 

چارەسەركردنی كێشەكانی بەسرە.
رووداو: دەتانەوێ چی بۆ هەڵەبجە بكەن؟

د.بەشیر حەداد: ئێمە لە بەرنامەماندایە سەردانی 
هەموو شــارەكان بكەین، هەڵەبجــەش وەكو هەموو 
شــارەكانی دیكە لە بەرنامەی كارەكانماندایە، بەڵام 
ناتوانم بڵێم كەی سەردانی هەڵەبجە دەكەین، بچینە 
هەر شــارێك ســەیری واقعی ژیانی خەڵك دەكەین، 
خزمەتگوزاری هەیە یــان نا، كەموكوڕییەكان چین، 

چونكە هەندێ شار هەن بڕیاری بەپەلەیان پێویستە 
و هەنــدێ خزمەتگوزاریش هەن، ئەگەر دواشــبخرێن 
رەنگە ئاسایی بێت. ئێمە هەوڵدەدەین ئەوانە بكەینە 
یاســایەك و لە پەرلەمان دەنگی لەســەر بدەین. كە 
چووینە هەڵەبجە، لەوێ بڕیار لەســەر ئەوە دەدەین 

چی بكەین.
رووداو: چوار ســاڵی رابردوو پڕبوو لە پیلانگێڕی 
دژی كــورد، تۆ ئێســتا جێگری دووەمی ســەرۆكی 
پەرلەمانی، چ بەرنامەیەكت هەیە بۆ ئەوەی لە چوار 
ســاڵی داهاتوودا رووبەڕووی پیلانەكان لە دژی كورد 

ببیتەوە؟ 
د.بەشــیر حەداد: پەرلەمــان گەورەترین دەزگای 
چاودێــری و یاســادانانە، دەبــێ بەشــێك بــێ لــە 
چارەســەر و لــە وڵاتــدا ئــەو رۆڵە بگێــڕێ، ئێمەی 
پەرلەمانتارانی كوردستانی كە لە بەغداین و نزیكەی 
58 كەسین، ئەگەر نەتوانین رێگری لە دوژمنكارییەك 
یــان پیلانگێڕییــەك دژ بە كوردســتان بكەین، ئەی 
بوونی ئێمە لەوێ بۆ چییە؟ بۆیە وا پێویســت دەكا 
هەموومــان لــەوێ وەكو یــەك دەســت و دیوار بین 
بەرامبەر بە هەر هەوڵ و پرۆژەیاسایەك كە بیانەوێ 
دژ بــە كوردســتان دەریبكەن. بەتایبــەت من كە لە 
دەستەی سەرۆكایەتی پەرلەمانم هەموو هەوڵی خۆم 
دەخەمەگــەڕ بۆئەوەی نەهێڵم هیچ یاســایەك دژ بە 

هەرێمی كوردستان تێپەڕێنرێت.
رووداو: هیچ پلانێكی تایبەتت هەیە بۆ رێگریكردن 

لە هەر هەوڵێكی دژ بە كورد؟

د.بەشیر حەداد: ئێمە وەكو یەك تیم كاردەكەین، 
بــەڵام من راوێــژ بە هەموو لایەنە سیاســییەكانیش 
دەكــەم بــۆ ئــەوەی بەرچاومــان روون بێت كە چی 
دەكەین و چیمان پێدەكرێ. جگە لەمانەش دەتوانم 
پەیوەندییە كەسییەكانی خۆشم لەگەڵ كەسایەتییە 
عێراقییــەكان بەكاربهێنم بۆ ئەوەی دید و تێڕوانینی 
ئەوان بەشێوەیەكی ئەرێنی بەرامبەر بە كورد بگۆڕم.
رووداو: لــە هەڵبژاردنەكانی رابردوو فراكســیۆنە 
كوردستانییەكان هەبوو، هیچ هەوڵێك هەیە بۆ ئەوەی 

لەو خولەشدا ئەم فراكسیۆنە دروست بكرێتەوە؟
د.بەشیر حەداد: ئەمە ئومێدی هەرە گەورەمانە، 
بــەڵام بەداخەوە زۆر بە زەحمەتــی دەبینم، چونكە 
هەر لە ســەرەتاوە تووشــی شــۆك بووین كە ئێمە 
لەلایەن خۆمانەوە دژایەتی كراین و رێگریمان لێكرا، 
ئومێدی من وایە وەكو یەك تیم كار بكەین، بەڵام بە 

زەحمەتیشی دەبینم.
رووداو: پۆســتەكەی تــۆ چ گرنگییەكی بۆ كورد 
هەیــە، خۆ لە خولــی رابــردووش كوردێك جێگری 
سەرۆكی پەرلەمان بوو، بەڵام چەندین یاسا لە دژی 

كورد دەركران؟
د.بەشــیر حەداد: ئەم پۆســتە دەسەڵاتی خۆی 
هەیە، یەكێــك لە دەســەڵاتەكان ئەوەیە كە هەموو 
ئەو پرۆژە یاســایانەی دەخرێنــە بەرنامەی كارەوە، 
دەســتەی ســەرۆكایەتی گفتوگــۆی لەســەر دەكات 
و دەبــێ هەرســێكیان لەســەری رازیبــن، بۆیە من 
دەســەڵاتی خۆم بۆ هەر پرۆژە یاســایەك بەكاردێنم 

كــە لــە بەرژەوەندی كوردســتان بــدات، گۆڕانكاری 
تێــدا دەكەم و ئــەو ماددە و بڕگانە دەگۆڕم كە دژی 

كوردستانن.
رووداو: زۆر قسە لەسەر كڕینی پۆستی سەرۆكی 
پەرلەمــان دەكــرێ‌، تەنانــەت خالیــد عوبەیدی كە 
یەكێك بوو لە بەربژێرەكان دەڵێت ئەو پۆستە بە 30 
ملیــۆن دۆلار كڕدراوە، ئایا پەرلەمان هیچ لێژنەیەكی 

بەدواداچوون بۆ ئەو تۆمەتانە دروست دەكات؟
د.بەشــیر حــەداد: یەكێــك لــە هەنگاوەكانــی 
گەڕاندنەوەی شكۆی پەرلەمان ئەوەیە كە هاوئاهەنگی 
لەگــەڵ ئەنجوومەنــی دادوەری و دادگای فیدراڵی و 
دادگاكان بكەین، بۆ ئەوەی هەر كەسێك پەرلەمانتار 

بــێ یان لــە دەرەوەی پەرلەمان، ئەگەر قســەیەكی 
وەهــای كرد یاخود ویســتی ناوی كەســێك بزڕێنێ 
یــان تۆمەتی بــۆ هەڵبەســتێ، ئێمە دەســتبەجێ 
داوابكەیــن لــە دادگا كــە لێپێچینەوە لەم قســەیە 
بكات و لێكۆڵینەوە لەگەڵ ئەو كەســەدا بكا، ئەگەر 
قسەكەی بە بەڵگە سەلماند با یاسا رێوشوێنی خۆی 
بگرێتەبەر، ئەگەریش وانییە با بەگوێرەی یاسا مامەڵە 

لەگەڵ ئەو كەسەدا بكرێ.

عوبەیــدی  خالیــد  دژی  رێــكارە  ئــەو  رووداو: 
دەگرنەبەر؟

د.بەشــیر حەداد: بێگومــان، چونكــە ئەگەر وا 
نەكەین سبەی چاوپۆشی لە كەسانی دیكەش دەكرێ. 
ئەمەش دەبێتە شاڕێیەك بۆ ئەوەی پەرلەمان نەتوانێ 
كارەكانی خۆی راپەڕێنێت، خەڵكێك هەن دەیانەوێ 
شكۆی پەرلەمان بشكێنن و ناوی پەرلەمانتار بزڕێنن 
و وێنەیان لای خەڵك ناشرین بكەن. من نە بینیومە 
و نە ئاگام لە مەسەلەی فرۆشتنی پۆستی سەرۆكی 
پەرلەمانە، هەرگیز باوەڕیش بەوە ناكەم، چونكە ئەو 
قسانەشی لەسەر من كرا راست بوو؟ بە دڵنیاییەوە 
نەخێر، رەنگە ئەوەش هەر قسەیەكی لەوجۆرە بێت. 
لەكاتی ئاوادا بۆ ســڕینەوەی سیاســی تۆمەتی لەو 

جۆرە زۆر هەڵدەبەسترێت، بە داخەوە. 

وێنەی پەرلەمانتار 
لە دەرەوە هێندە 
ناشیرینە، شەرم 
دەكەی بڵێی 
پەرلەمانتارم

شكۆ و هەیبەت 
بۆ پەرلەمان 
دەگێڕینەوە

پارتی سووربوو 
لەسەر ئەوەی ئەو 
پۆستە وەربگرم

دوای بەسرە 
سەردانی هەڵەبجە 
و مووسڵ و ئەنبار 
دەكەین

پێكهێنانی 
فراكسیۆنە 
كوردستانییەكان زۆر 
بە زەحمەت دەبینم 

لێپێچینەوە لە 
خالید عوبەیدی 
دەكەین

پەرلەمانتارانی 
كورد بە 
شیعەكانیان گوتبوو 
گوایە من دژی 
ئەهلی بەیتم

ناهێڵم هیچ 
یاسایەكی دژ 
بە كوردستان 
تێپەڕێنرێ

پەرلەمانتارانی 
یەكێتی گوتیان 
دەنگمان پێداوی، 
بەڵام نازانم وایە 
یان نا

بەغدادی جارێکی دیکە لە کوشتن رزگاری بووراپۆرت
رووداو - هەولێر

لە چەند هەفتەی رابردوو هێرشەکانی هێزەکانی سووریای دیموکرات )هەسەدە( بۆ سەر بنکەکانی داعش لە رۆژهەڵاتی سووریا چڕبوونەتەوە، بەڵام 
بە گوێرەی راپۆرتێکی ئاژانسی )فرانس پرێس( ئەبوبەکر بەغدادی، سەرکردەی رێکخراوەکە، جارێکی دیکە بۆی دەرچووە. لێدوانی جیاواز سەبارەت بە 

شوێنی مانەوەی سەرکردەی داعشەوە هەیە، هەواڵگریی عێراق بە ئاژانسە فەرەنسییەکەی راگەیاندووە بەغدادی لە گوندەکانی رۆژهەڵاتی رووباری فوڕاتە، 
بەڵام هەندێک سەرچاوەی ئەمنی باس لە هاتوچۆی بەغدادی لە نێوان بەعاج لە باکووری رۆژئاوای عێراق و حاجین لە باشووری رۆژهەڵاتی سووریا دەکەن. 

بە گوێرەی سەرچاوە هەواڵگرییەکان بەغدادی بەردەوام چوار بۆ پێنج کەسی لەگەڵە. 

زۆرترینیان لە لیستەكەی پارتیدان

یەك سەنتم بە 
چاپكردنی پۆستەر 
نەداوە

شكار ئەحمەد
رووداو - هەولێر

چاوەڕێ دەكرا لیســتی ئیسلامییەكان پڕ بێ لە 
مەلا و بانگخواز، بەڵام ئەو لایەنەی زۆرترین مەلای 
بەربژێــر كردووە بــۆ خولی پێنجەمــی پەرلەمانی 
كوردستان پارتی دیموكراتی كوردستانە. بەگشتی 
لەنێو لیســتی حیزب و هاوپەیمانییەكاندا 14 مەلا 

بەربژێرن.
لیســتی هاوپەیمانــی بــەرەو ئیســاح كــە 61 
بەربژێــری بــۆ پەرلەمانی كوردســتان هەیە، تەنیا 
یــەك مــەلای بەربژێر كــردووە، ئەویش مامۆســتا 
حوســێن گردەچاڵییە. ئەو مەلایە دەڵێت :"كار بۆ 
گەڕاندنەوەی شــكۆ بۆ مامۆستای ئاینی دەكەم" و 
دژی هەر پرۆژە یاسایەكیش دەوەستێتەوە كە دژی 

ئاینی ئیسلام بێ.
كۆمەڵی ئیسلامی 40 بەربژێری هەیە كە سێیان 
مــەلان، مەلا عوســمان عەلــی، بەربژێــری كۆمەڵ 
دەڵێت: "مامۆســتایانی ئایینی بەشێكی سەرەكین 
لــە كۆمەڵگەی كــوردی، بۆیە ئاســاییە بچنە نێو 

جومگەكانی حوكمڕانی و دەسەڵات".
ئەو لە ئێســتاوە پرۆژەی هەیە بۆ باشتركردنی 
رەوشــی مەلایــان و دەڵێت: "چەندین مامۆســتای 
ئاینی لە پێشنوێژی و وتارخوێنی دوورخراونەتەوە 
كە خۆم یەكێكم لەوانە، دادگایەكی ئیداری نەبووە 

بــۆ یەكلاكردنەوەی دۆســیەكانیان و لە دادگاكانی 
تاوان بڕیار لەسەر دۆسیەكانیان دراوە، بۆیە چەند 
پڕۆژەیەكمان هەیە بۆ نەهێشــتنی ئەو نادادگەرییە 

و لە پەرلەمان كاری لەسەر دەكەین".

نۆ مەلا لە لیستی پارتیدا
لەچاو لیســتەكانی دیكە، پارتی زۆرترین مەلای 

بەربژێــر كردووە. مەلا نیاز راغب، بەرپرســی لقی 
هەولێری یەكێتی زانایانی ئیســامیی كوردســتان 
یەكێكــە لــە بەربژێــرەكان كــە دەڵێــت "پارتی 9 
مامۆســتای ئاینــی و كەســایەتی ئاینــی بەربژێــر 
كردوون، چواریان پێشــنوێژ و وتارخوێنن، ئەوانی 
دیكــە بەڕێوەبــەری ئەوقافــی شــار و قەزاكانن و 

پۆستی ئیدارییان هەیە لە وەزارەتی ئەوقاف".

بــە گوتەی مەلا نیاز، ئەوانــە لەبەر دوو هۆكار 
بەربژێــرن "یەكەمیــان دووپاتكردنــەوەی متمانەی 
پارتییــە بــۆ مــەلا و كەســایەتییە ئاینییــەكان، 
دووەمیشــیان ئاراســتەكردنی خەڵكی كوردستانە 
بەوەی كە پارتی نەك هیچ كێشەیەكی لەگەڵ ئاین 
نییە، بەڵكو خۆی بە خاوەنی پرسەكە دەزانێت".

ســەبارەت بــە بەرنامــەی پارتــی بــۆ پرســە 

ئاینییــەكان لــە پەرلەمانی كوردســتان، مەلا نیاز 
راغــب گوتی: "پڕۆژەمــان بــۆ رووبەڕووبوونەوەی 
بیــری توندڕەوی و لامەزهەبی هەیە كە هێنراونەتە 
نێــو هەرێمــی كوردســتان، هەروەهــا خوێندنــی 
و  زەكات  ســندووقی  رێكخســتنی  ئیســامی، 
باشــتركردنی پرســەكانی پەیوەســت بــە ئەوقاف 

لەلایەنی ئیداری و ئەملاكەوە".

"رووبەڕووی گۆڕانیش دەبمەوە"
مــەلا یاســین حەكیــم، پێشــنوێژ و وتارخوێنە 
و ماســتەری لە شــەرع هەیــە، بەربژێری لیســتی 
گۆڕانە بۆ پەرلەمانی كوردستان، دەڵێت لەپێناوی 
جێبەجێكردنــی شــەریعەتی ئیســام رووبــەڕووی 
گۆڕانیش دەبێتەوە. مەلا یاسین گوتی: "لە هەرێمی 
كوردستان 25 ساڵە حەرام حەڵاڵ دەكەن و حەڵاڵ 
حــەرام دەكەن، بڕینــی مووچــەی فەرمانبەرانیان 
حــەڵاڵ كــرد كە من بە هەموو هێــزم لە پەرلەمان 
رووبــەڕووی دەبمەوە، لــە پەرلەمان ئــەوەی خوا 
پێــی خۆش بێــت دەیكەم و ئەوەشــی پێچەوانەی 
شەریعەتی ئیسلام بێت رووبەڕووی دەبمەوە ئەگەر 

بزووتنەوەی گۆڕانیش پێشنیازی بكات".
لــە خولــی چوارەمــی هەڵبژاردنــی پەرلەمانی 
كوردســتاندا چەنــد مەلایەك گەیشــتنە پەرلەمان 
لەوانەش مەلا ئەنەس دۆســكی لە لیســتی پارتی، 
مــەلا عومــەر كۆچــەر و مــەلا غەریــب پێنجوێنی 

لــە لیســتی یەكگرتــوو، هەروەها مــەلا هەورامان 
گەچێنەیی لە لیستی كۆمەڵ.

ئەو مامۆستا ئاینیانەی بەربژێری لیستەكانن بۆ 
پەرلەمانی كوردستان لەلایەن وەزارەتی ئەوقافەوە 
ئاگادار كراونەتەوە كە نابێ مزگەوت بۆ بانگەشەی 
هەڵبــژاردن بەكاربێنــن. بەڵام بەگوێــرەی هەندێ 
گرتــەی ڤیدیۆیــی كە لە چەنــد رۆژی رابردوودا لە 
تــۆڕی كۆمەڵایەتی فەیســبووكەوە بڵاوكرانەوە، لە 
هەندێ مزگەوتەوە بە ئاشكرا بانگەشە بۆ لیست و 

حیزبێكی دیاریكراو دەكرێ. 
وەزارەتــی  گوتەبێــژی  ئیســماعیل،  نەبــەز 
)رووداو(ی  بــە  ئاینــی  كاروبــاری  و  ئەوقــاف 
گــوت: "هەماهەنگیمان لەگەڵ كۆمیســیۆنی باڵای 
ســەربەخۆی هەڵبــژاردن و راپرســی هەیە كە هەر 
مامۆســتایەكی ئاینــی ســەرپێچی رێنماییەكانــی 
ئێمــە و كۆمیســیۆن بــكات و مینبــەری مزگەوت 
بۆ بانگەشــەی هەڵبــژاردن بەكاربهێنــێ، لەلایەن 
بەرامبــەر  یاســایی  رێــكاری  كۆمیســیۆنەوە 

بگیرێتەبەر".
ســەبارەت  ئەوقــاف  وەزارەتــی  گوتەبێــژی 
بــەو بەربژێرانــەش كــە دەردەچن بــۆ پەرلەمانی 
كوردســتان گوتی: "هەر مامۆســتایەكی ئاینی یان 
بەڕێوەبەرێكــی ئەوقــاف كە دەبێتــە پەرلەمانتار، 
داوای بەخشین دەكات و میلاكەكەی دەگوازرێتەوە 

بۆ سەر پەرلەمانی كوردستان".

رووداو: پارتــی داوای لێكــردی یــان خۆت 
داوات كرد بەربژێر بی؟

جــەلال پەرێشــان: خــۆم داوام لــە پارتی 
كــردووە بەربژێــرم بكەن، چونكــە زۆر چین و 

توێــژ پێویســتیان بوو مــن بچمــە پەرلەمان. 
خۆشــم پێموابــوو پەرلەمــان لــە زۆر بــواردا 

پێویستی بە من هەیە.
رووداو: گۆرانیبێژ، وەرزشوان، قورئانخوێن، 
بانگبێــژ، ئەندامــی ئەنجوومەنی پارێزگا و زۆر 
كاری دیكەشــت كــردووە، دەڵێــن گوتووتە با 

پەرلەمانیش تاقی بكەمەوە، راستە؟
جــەلال پەرێشــان: هەمــوو ئەو ئیشــانەم 
كردووە، بەڵام نەمگوتووە با پەرلەمانیش تاقی 
بكەمەوە، چونكە پەرلەمان شوێنی یاسادانانە 
و گەورەتریــن دەســەڵاتی وڵاتــە، بۆیــە لەلام 

پیرۆزە.
رووداو: تــۆ گوتت بانگەشــە ناكــەم، بەڵام 

پۆستەری تۆ لەسەر شەقامەكان دەبینین؟
جەلال پەرێشان: سوێند بەخوا یەك سەنتم 
بە پۆســتەر نــەداوە، یەك وێنە و پۆســتەری 
خۆمــم چــاپ نەكــردووە و هەڵمنەواســیوە، 
خەڵكێكــی دڵســۆز كــە ناشیانناســم چاپیان 

كردووە و هەڵیانواسیوە.
رووداو: مووچــە و ئیمتیازاتی پەرلەمانتاری 

وەردەگری؟

جەلال پەرێشــان: یەك سەنتی پەرلەمان لە 
من حەرام بێت، هیچ ئیمتیازاتێكیش وەرناگرم، 
بــەڵام خانووەكــە فەرمییــە و دەڵێــن دەبێت 
بدرێــت، بۆیــە ئەویــش دەدەم بــە نەوەیەكی 

ئەنفال.
رووداو: ئەی پاسەوانت دەبێت؟

جەلال پەرێشــان: خۆم پاسەوانی خەڵكم و 
خواش پارێزگاریم لێدەكات، بۆیە پاســەوانیش 

رەتدەكەمەوە؟
رووداو: ئەگــەر خولی پەرلەمان تەواو بوو، 

پارەی خانەنشینی وەردەگری؟
جەلال پەرێشــان: ئەویشــم ناوێت، داوا لە 
هــەر 111 پەرلەمانتارەكــەی خولی پێنجەم 
دەكــەم بــا هەموومان مــەرد و جوامێــر بین، 
جارێــك خۆمــان نەوێــت و خەڵكمــان بوێت، 
جارێك خۆمان بە خزمەتكاری میللەت بزانین و 
مووچە، ئیمتیازات و خانەنشــینی پەرلەمانمان 

نەوێت.
رووداو: ئەگــەر بووی بە پەرلەمانتار یەكەم 

كارت چی دەبێت؟
لەســەر  شــەڕكردن  پەرێشــان:  جــەلال 
و  پەرلەمانتــاران  مووچــەی  كەمكردنــەوەی 
نەهێشتنی مووچەی پلە باڵاكان، گەڕاندنەوەی 

ئــەو پارەیە بۆ خەزێنەی حكومەت، بۆ ئەوەی 
هەموو كەســێك بە یەكسانی مووچەی ئاسایی 

وەربگرێت.
رووداو: تۆ هیچ لە سیاسەت دەزانی؟

جەلال پەرێشــان: نەوەڵڵا فڕ لە سیاســەت 
تێناگــەم، هــەر نازانم ئەلف و بێی سیاســەت 
چییە و ئیشی من نییە، من لە پەرلەمان تەنیا 

خزمەت دەكەم نەك سیاسەت.
پەرلەمانتــار،  بــە  بــووی  كــە  رووداو: 

دەستبەرداری وەرزش و هونەر دەبی؟
جەلال پەرێشان: زیاتر لە ئێستا كۆمێنتاریی 
یارییەكان دەكەم، لە گۆرانیش بەردەوام دەبم، 
هونەر و وەرزش لەگەڵ خوێنم تێكەڵن، واز لە 

ماڵی دایكم بهێنم واز لەو دوو شتە ناهێنم.
رووداو: كــە بوویتە پەرلەمانتار پڕۆژەت بۆ 

وەرزش و هونەر هەیە؟
جــەلال پەرێشــان: بــۆ هونــەر پڕۆژەیەكی 
گەورەی ســەندیكای هونەرمەندانی كوردستان 
هەیــە كە بەداخــەوە لە خولی رابــردوو كاری 
لەســەر نەكــرا، مــن كاری لەســەر دەكــەم. 

بــۆ وەرزشــیش بیــرم لــەوە كردووەتــە 
یاســایەكی تایبەت بــە لیژنەی ئۆڵۆمپی 
بــە  بكرێــت  كوردســتان دەربكەیــن و 
لیژنەیەكی كارا لەســەر ئاســتی وڵاتان. 
هەروەها كار لەسەر پڕۆژەی وەبەرهێنانی 

وەرزشــی لە كوردســتان دەكەم كە ئێستا 
وەبەرهێنانــی  ئەگــەر  هــەژارە،  زۆر 

وەرزشــی بكرێتــە پــڕۆژە و لە 
پەرلەمــان پەســەند بكرێت، 
وەرزشــی كوردستان لەسەر 
پێــی خــۆی دەوەســتێت، 

پێویستی بە كەس نابێت.
رووداو: حــەز دەكەی لە 
كام لێژنــەی پەرلەمان كار 

بكەی؟
پەرێشــان:  جــەلال 
شــاملم،  و  كامــل  مــن 
پێشــمەرگە،  داكۆكیكاری 
پۆلیســم،  و  ئاســایش 
بەڵام لەبەرئــەوەی هونەر 
خۆمــەوە  لــە  وەرزش  و 
لــەو  دەمەوێــت  نزیكــن، 

لیژنانە بم.
پێشــبینی  رووداو: 
چەنــد  بەشــی  دەكــەی 

كورسی دەنگ بهێنی؟
جــەلال پەرێشــان: من 
یەك كورسیم بەسە، ئەگەر 
و  شــكابێت  پێچكێكیشــی 

بزماریشــی كەم بێت بەسمە، 
بە بڕیاریش بچمە پەرلەمان هەر 

زۆر ئاساییە.

شكار ئەحمەد
رووداو – هەولێر

بەربژێرەكانــی هەڵبژاردنــی  لــە  هەندێــك 
پەرلەمانی كوردســتان بە شــێوازێكی مۆدێرن 
بانگەشــە دەكــەن، ئەویــش بە پەنابــردن بۆ 
ئــەو كۆمپانیایانــەی كــە خزمەتگوزاریی راوێژ 
و رێــكلام پێشــكەش دەكــەن، بــەڵام خاوەن 
كۆمپانیاكان دەڵێن ناتوانن گەرەنتی دەرچوون 

بە بەربژێرەكان بدەن.
بڵنــد نــەورەس، بەڕێوەبــەری كۆمپانیــای 
دەڵێــت،  مەنیجمێنــت  سۆشــیاڵمیدیا  بڵنــد 
ئــەوان رێنمایــی ئەكادیمــی دەدەنــە لیســت 
و بەربژێــرەكان، ئەویــش بــە روونكردنــەوەی 
بــۆ  سۆشــیالمیدیا  بەكارهێنانــی  چۆنیەتــی 
بانگەشــە، هەروەها راوێژ دەدەنە بەربژێرەكان 
كۆبوونــەوە  لــە  بكــەن  قســە  چــۆن  كــە 
جەماوەرییــەكان و ســەردانەكانیاندا، هەروەها 
شێوازی قسەكردنیان لە میدیا و ئەو تەوەرەی 
قسەی لەســەر دەكەن، ریسێرچیان بۆ دەكەن 

و بــە زانیــاری دەوڵەمەنــدی دەكــەن تاوەكو 
بتوانێــت وەڵامی گونجاو بداتەوە و پەیامەكانی 
بگەیەنێت. ئەوان تەنانەت لەڕووی هەڵسوكەوت 
و جلوبەرگیشەوە رێنمایی بەربژێرەكان دەكەن.
سەبارەت بە ژمارەی ئەو كاندیدانەی لەگەڵ 
كۆمپانیاكەی ئەوان گرێبەستیان كردووە، بڵند 
نــەورەس دەڵێت: "ناتوانم بڵێم گرێبەســتمان 
لەگــەڵ چەند كاندید هەیــە، بەڵام نزیكەی 20 

كاندید هاتوونەتە لای ئێمە تاوەكو گرێبەستیان 
لەگــەڵ بكەین، یەكێكیان ســەرۆك لیســتە و 
گرێبەســتمان لەگەڵی كردووە، زۆربەشــیان لە 

لیستی پارتین".
بــەڵام كۆمپانیــای كلیك عێراق كە ســاڵی 
2015 دامەزراوە، بەشــێوازێكی دیكە كەمپینی 
هەڵبــژاردن بەڕێوەدەبــەن، ئامانــج عەلــی كە 
خاوەنــی كۆمپانیاكەیە، دەڵێت: "ئێمە لە هەر 
هەڵبژاردنێــك كەمپیــن تەنیا بۆ یەك لیســت 
یــان كاندیدێــك دەكەین، بۆ ئــەوەی فۆكەس 
و بیركردنەوەمــان تەنیا لەســەر ئــەو پرۆژەیە 
بێت، راســتە كەمپینەكە تەنیا بۆ یەك لیســت 
یــان بەربژێرێكــە، بــەڵام پــارەی 20 كەســی 

لێوەردەگرین".
و  لیســت  ئــەو  بــۆ  گەرەنتــی  لەبــارەی 
كاندیدانەی كەمپینی بانگەشــەی هەڵبژاردنیان 
بــۆ دەكەن، ئامانج عەلی دەڵێت: "ئێمە لەبری 
چەندێتی، بیر لە كواڵیتی ئیشەكە دەكەینەوە، 
ئەگــەر مــن ســتراتیژی كەمپینی لیســت یان 
بەربژێرێك دابنێم و راوێژكارییەكەشی بۆ بكەم 

و لــە رێنماییەكانی من لانــەدات، دەتوانم بڵێم 
ئەنجامەكەی باش دەبێت و دەردەچێ".

هەڵبژاردنەكانــی  لــە  كۆمپانیایــە  ئــەو 
پەرلەمانــی عێراقــدا لــە بەغــدا كەمپینــی بۆ 
حیزبێكــی تــازەی عێراقــی بەڕێــوە بــردووە، 
ئامانج دەڵێــت: "لەبەرئەوەی تەنیا كارمان بۆ 
ئــەم حیزبە دەكرد، خۆشــبەختانە ئەنجامێكی 
زۆر باشــی هەبــوو، توانیمان ســەری بخەین، 
لــەم هەڵبژاردنــەش تەنیا لەســەر یەك پڕۆژە 

كاردەكەین، ئەویش كاندیدێكی گەورەیە".
ئامانج عەلی رەخنە لەو لیستانە دەگرێ كە 
كۆمپانیایان لە دەرەوە هێناوە بۆ بانگەشــە و 
دەڵێت "ئەمە گەورەترین هەڵەیە، چونكە ئێمە 
دەزانیــن كەڵچەری كۆمەڵگەكەی خۆمان چۆنە 
و چۆن مامەڵەی لەگەڵ دەكەین نەك كەسێكی 
بیانــی، ئــەوەی ئــەوان كردوویانــە ئەنجامــی 

ئۆنڵاینەكەیان سفر بووە ".
كــە  كــردووە  تێبینــی  عەلــی  ئامانــج   
حیزبەكان زۆر ناهۆشــیارن لە بــواری ئۆنڵاین 
بۆ بانگەشــەی هەڵبژاردن "ئیشــكردن لەســەر 

ئۆنڵایــن كاریگەریــی زیاترە وەك لــە ئۆفڵاین 
و پۆستەر هەڵواســین، بەڵام بەداخەوە حیزب 
و كاندیــدەكان چ شــتێك زۆرترین پارەی تێدا 
خەرج بكرێت ئەوە دەكەن، لە كاتێكدا دەتوانن 
بــە 40%ی ئــەو پارەیەی خەرجیــان كردووە، 
لەڕێگــەی ئۆنڵاینەوە كەمپینێكی ســەركەوتوو 

بەڕێوەببەن".

بەســۆز بەكــر، بەربژێــری یەكێتییــە بــۆ 
گرنگیــی  لەبــارەی  كوردســتان،  پەرلەمانــی 
راهێنانی كۆمپانیاكان بۆ لیســت و كاندیدەكان 
بــە )رووداو(ی گوت: "ئەگەر كاندیدەكە خۆی 
توانای گۆڕانكاری نەبێت ناتوانێت ســوود لەو 
راهێنانــەی كۆمپانیــاكان وەربگرێت، بۆیە ئەو 
كارەی كۆمپانیــاكان بۆ كەســانێكە كە توانای 

گۆڕانكارییان لەناو خۆیاندا هەیە".
ئەو كاندیــدەی یەكێتی پێشــتر لە دەرەوە 
و نــاوەوەی كوردســتان بەشــداری راهێنانــی 
كــردووە، بەســۆز بەكر دەڵێــت: "پێگەیاندنی 
كادیر پێویســتە، من پێشــتر لە كوردســتان و 
لە ئوردنیش بەشــداریم لە خولێكی راهێنان بۆ 
چۆنیەتی مامەڵەكردن و شــێوازی قســەكردن 
لەگــەڵ چیــن و توێــژە جیــاوازەكان كردووە، 
ســوودێكی زۆرم لەوە وەرگرت، زۆر شت هەیە 
كاندید نایزانێت یان هەستی پێناكات و دەبێتە 
هــۆی برینداركردنــی بەرامبەرەكەی، بۆیە پێم 
باشــە هەموو كاندیدەكان خولی دەروونزانی و 

خوێندنەوەی بەرامبەر ببینن".

14 مەلا چاویان لەوەیە ببنە پەرلەمانتار

كورسییەكی شكاو بهێنم بەسمە

كۆمپانیاكانی رێكلام رێنمایی بەربژێرەكانی هەڵبژاردن دەكەن

وەزارەتی ئەوقاف هۆشداری داوەتە مامۆستا ئاینییە بەربژێرەكان كە مینبەری مزگەوت بۆ بانگەشە بەكارنەهێنن

جەلال پەرێشان، بەربژێری پارتی بۆ هەڵبژاردنی پەرلەمانی كوردستان:

 )فۆتۆ: رووداو(

جەلال پەرێشان بەربژێری پارتی 
دیموكراتی كوردستان دەڵێت 

فڕی بەسەر سیاسەتەوە نییە و 
بە ئیشی خۆی نازانێ، بەڵێنیش 
دەدات ئەگەر دەربچێ مووچەی 

پەرلەمانتاری وەرنەگرێ، ئەو 
خانووەشی كە پەرلەمان دەیداتێ، 

بیداتە كەسوكاری ئەنفالكراوان.

هەڤپەیڤین: شكار ئەحمەد
رووداو- هەولێر

ببمە پەرلەمانتار 
خانووەكەم دەدەمە 
نەوەیەكی ئەنفال

پاسەوان و پارەی 
خانەنشینیم ناوێ

فڕم بەسەر 
سیاسەتەوە نییە

بڵند نەورەس

 20 بەربژێر بۆ راوێژ 
و رێكلام سەردانیان 
كردووین

ئامانج عەلی

ئەگەر بەربژێر 
بە گوێرەی 
رێنماییەكانمان 
بجوڵێتەوە دەردەچێ

شەڕی داهاتووی عێراق لەناو مــاڵی شیعەدا دەبێ

راپۆرت

رەنج عەلائەدین، لێكۆڵەری پەیمانگەی برۆكینگزی ئەمریكی:

رووداو- هەولێر

كەمتر لە ســاڵێك دوای تێكشــكانی داعش 
لــە عێــراق و مانگێــك دوای هەڵبژاردنەكانــی 
ناوچــە  گــەورە  خۆپیشــاندانی  پەرلەمــان، 
زۆرینە شــیعەكانی باشــووری عێراقی گرتەوە. 
لێكۆڵەرێكــی كــورد لــە وتارێكدا لــە گۆڤاری 
)فۆریــن ئەفەیرز(ی ئەمریكــی ئاماژە بۆ ئەوە 
دەكات كە دۆخی عێراق لە شــەڕی 15 ساڵەی 
نێوان ســوننە و شیعەوە بەرەو شەڕی شیعە و 

شیعە دەچێ.
حەیــدەر عەبادی، ســەرۆكوەزیرانی عێراق، 
لە كانوونی یەكەمی 2017 ســەركەوتن بەسەر 
داعشــی راگەیانــد، بــەڵام رەنــج عەلائەدیــن، 
لێكۆڵــەری كــورد لــە پەیمانــگای بروكینگزی 
ئەمریكــی، پێیوایــە زۆر زوو بــوو بــۆ ئــەو 
راگەیاندنــە. ئەمــەش نــەك هــەر لەبەرئەوەی 
بــۆ  دەتوانــێ خــۆی  زیرەكانــە  زۆر  داعــش 
بزووتنەوەیەكی تیرۆریستیی پارتیزانی بگۆڕێ، 
بەڵكو لەبــەر ئەوەش كە "نوخبەی سیاســیی 
عێراق نەیانتوانیوە ئەو هەلومەرجانە چارەسەر 
بــكات كــە هەر لەســەرەتاوە وایانكــرد داعش 

سەرهەڵبدات".
عێراقــی پــاش هەڵبژاردنەكان بــە عێراقی 
پــاش داعش و پاش شــەڕی نێوخــۆ لەقەڵەم 
لێكۆڵــەرەی پەیمانــگای  ئــەو  بــەڵام  دەدرا، 
بروكینگــز پێیوایە دۆخی ئــەو وڵاتە لە مانگی 
ئایارەوە خراپتر بووە، نەك باشتر، تەقینەوەی 
دۆخەكــەش دوای ئــەوە هــات كــە عەبــادی 
ســیمبۆلیكی  دەستپێشــخەریی  "كۆمەڵێــك 
بــۆ بەرەنگاربوونــەوەی گەندەڵــی كــرد، كــە 
نەیتوانــی عێراقییــەكان قایــل بــكات". هــەر 
بۆیەش لــەدوای هەڵبژاردنەكان خۆپیشــاندان 
لە شــارەكانی باشووری عێراق دەستیانپێكرد. 
لەوانەش بەسرە كە سەرچاوەی 80%ی نەوتی 
هەناردەكراوی عێراقە و مانگانە زیاتر لە حەوت 
ملیار دۆلار دەخاتە نێو خەزێنەی حكومەتەوە.
رەنــج عەلائەددیــن دەڵێت: "عێــراق هەموو 
تایبەتمەنــدی و توخمەكانــی وڵاتێكــی تێدایە 
كە لەبەردەم ســەرهەڵدانەوەی شــەڕدان، واتە 
لەبری ئــەوەی لاپەڕەیەكی نوێ هەڵبدرێتەوە، 
دەشێ خۆی لەناو شــەڕێكی نێوخۆیی دیكەدا 
ببینێتەوە". بەڵام عێراق تەنیا بەدەست ناكۆكی 
و جەمســەربەندیی سیاســی و كۆمەڵایەتییەوە 
كەڵەكەبوونــی  بەدەســت  بەڵكــو  ناناڵێنــێ، 
بەردەوامی چــەك و رێكخراوە ســەربازییەكان 

و غیابــی دامەزراوەی كارامەشــەوە دەناڵێنێ. 
جیــا لەمــەش، زۆر ناوچە هەن كــە حكومەت 
"دەســەڵات و كۆنتڕۆڵ"ی بەســەریانەوە نییە. 
لەوانــەش ناوچــە شیعەنشــینەكانی باشــوور 
"كــە تێیاندا دەســەڵات بەشــێوەیەكی بەربڵاو 
لەنێــوان پارتەكان، میلیشــیاكان، هۆزەكان و 

كەسایەتییە ئاینییەكاندا دابەشكراوە".

ململانێی نێو ماڵی شیعە
گــەورە  شــەڕە  2003ەوە  ســاڵی  لــە 
هــەردوو  لەنێــوان  عێــراق  نێوخۆییەكانــی 
كۆمەڵگەی عەرەبی ســوننە و عەرەبی شیعەی 
ئــەو وڵاتەدا بووە، بــەڵام رەنج ئاماژە بۆ ئەوە 
دەكات كــە زۆرترین ئەگەر ئەوەیە "لە قۆناغی 
داهاتوودا شــەڕ و پێكدادان لەنێوان كوتلەكانی 
شــیعەدا بــێ، كە لــە حكومەتدا باڵادەســتن، 
بەهێــزن، ســەرچاوەی زۆریان لەبەردەســتە و 

شەڕكەرن".
هەرچەندە تاوەكو ئێســتاش ئەو بۆشــاییە 
سیاســی و ئایدیۆلۆژییە مــاوە كە كاتی خۆی 
عەرەبــە  ناڕەزایەتیــی  پڕیكــردەوە،  داعــش 
ســوننەكان لــە حكومەتی عێــراق بەردەوامە، 
بــەڵام لێكۆڵــەرە كوردەكــە بــەدووری دەزانێ 
عەرەبــە ســوننەكان لــە داهاتوویەكــی نزیكدا 
دەســت بــە جموجۆڵــی چەكــداری بكەنەوە، 
چونكە چەندەها شەڕ لەگەڵ "دوژمنە نێوخۆیی 
و دەرەكییەكان" بریندار و شــەكەتی كردوون، 
بە پێچەوانەوە ئەگەری هەیە "شەڕی داهاتووی 
عێراق شــەڕی نێوخۆی نێوان ركابەرە شــیعە 

ئیسلامییەكان بێ".
لەكاتــی رووخانــی رژێمــی بەعســەوە، ئەو 
گرووپــە شــیعانە لە دامەزراوە هــەرە باڵاكانی 
حكومــەت و هێــزە ئەمنییەكاندا دەســەڵاتدار 
میلیشــیایەكی  كامیشــیان  هــەر  بــوون، 
پێكهێناوە كە لە رێگەیەوە ســەرچاوە دارایی و 

ســەربازییەكانی حكومــەت بۆ خۆیان دەبەن و 
بەرگریش لە بەرژەوەندییەكانی خۆیان دەكەن. 
عەلائەدین كە خاوەنی چەندین راپۆرتە لەسەر 
میلیشــیا شــیعەكانی عێــراق، جەخــت لــەوە 
دەكاتــەوە كــە هەموو هێــزە میلیشــیاییەكان 
پێكــەوە لــە هێــزە ســەربازییەكانی دەوڵەتی 
عێــراق بەهێزتــرن، كــە لــە 2014 بەرگــەی 

هێرشەكانی داعشیان نەگرت.

مێــژووی  كــە  ئــەوەش دەخاتــەڕوو  ئــەو 
ململانێــی نێــوان گرووپە شــیعەكان بۆ پێش 
رووخانــی  كاتــی  لــە  دەگەڕێتــەوە،   2003
رژێمــی پێشووشــەوە شــەڕی نێــوان گرووپە 
چەكدارییە شــیعەكان بــە نێوبژیوانی بەهێزی 
نێوخۆیی )مەرجەعیەت( یان دەرەوە )ئێران( 
وەســتێنراوە، ئەوەشــی كــە لــە 15 ســاڵی 
رابــردوودا رێگەی لــە شــەڕێكی هەمەلایەنەی 
نێوان شیعەكان گرتووە ئەوە بووە كە شیعەكان 
بە شەڕی عەرەبە سوننەكانەوە سەرقاڵ بوون، 
بەڵام ئێســتا گرووپە سوننەكان ئەو مەترسییە 

گەورەیەیان لەسەر كۆمەڵگەی شیعە نەماوە.
عێراقییــەكان دەبووایە چوار مانگ چاوەڕێ 
بكــەن تاوەكو یەكەم كۆبوونــەوەی پەرلەمانی 
نوێی وڵاتەكەیان ببینن. هەوڵەكانی پێكهێنانی 
حكومەتیش هاوتەریب لەگەڵ خۆپیشاندانەكانی 
باشــووری عێــراق بــەردەوام بــوون. ئەوەش 
ئاماژەیەكە بۆ ئەوەی هێزە سیاسییە شیعەكان 
چیدی ناتوانن بەو ئاسانییەی جاران دەسەڵات 
لــە نێــوان خۆیانــدا دابەش بكــەن و "بەڵێنی 
بــۆش" بــە خەڵك بــدەن. بــە بۆچوونی رەنج 

عەلائەدین مەترســی گەورە ئەوەیە "یەكێك لە 
هێزە شــیعەكان خەزێنەكانــی حكومەت بكاتە 
چــەك و پرۆســەی چاكســازی بقۆزێتــەوە و 
ململانێ سیاســییەكان بكات بە هەڕەشــەیەك 
لەســەر مانەوەی ئەو گرووپانەی پەیوەندییان 

بەو پرسانەوە هەیە".
هێرشــەكانی داعش و شكانی سوپای عێراق 
لە 2014، دروستبوونی میلیشیاكانی حەشدی 

شــەعبی لێكەوتەوە، كە گومــان دەكرێ نزیك 
100 هــەزار چەكــداری ئامــادە و یەدەكیــان 
هەبــێ. لــە مانگی ئــاداری ئەمســاڵ، حەیدەر 
عەبادی فەرمانێكی بۆ جێكردنەوەی هێزەكانی 
حەشــد لەنــاو هێــزە ئەمنییەكانــی عێراقــدا 
دەركــرد، بــەڵام نووســەری وتارەكــە جەخت 
لــەوە دەكاتەوە كــە "هێزەكانی حەشــد لەژێر 
دەسەڵاتی كۆمەڵێك میلیشیای ئۆتۆنۆمی سەر 
بــە ئێران دان، كــە وەڵامی حكومەت نادەنەوە 
و مێژوویەكــی خوێناویــی رووبەڕووبوونــەوەی 

هێزەكانی حكومەتیان هەیە".
بەگوێــرەی وتارەكــە هێزەكانــی حەشــدی 
شــەعبی هۆشــدارییان بە ســوپای عێراق داوە 
كــە خۆی لــە چەندبەرەكیی سیاســیی عێراق 
وەرنــەدات. لێكۆڵەرە كوردەكە جەخت لەوەش 
دەكاتەوە كە ئەگەر شــەڕی ســوپا و حەشدی 
شــەعبی رووبدات، ئەوە سوپا دۆڕاوی شەڕەكە 
دەبێ، چونكە میلیشیا شیعەكان "ئێستا لەژێر 
یەك ناونیشــان یەكیانگرتــووە و چیدیكە ئەو 
كۆمەڵــە گرووپە پــەرش و بــاوەی دەیەیەك 
لەمەوبەر نین، بەڵكو حەشدی شەعبی خۆی بۆ 
كۆمەڵێك بزووتنەوەی كۆمەڵایەتی و سیاســی 

كارامە، متمانەپێكراو و شەڕكەر گۆڕیوە".
رەنــج عەلائەدیــن پێیوایــە یەكێــك لــەو 
بژاردانەی بۆ زەمانكردنی ئاشتی بەدەست هێزە 
شــیعەكانەوە ماوە ئەوەیە ئایەتوڵڵا سیستانی 
دەســتتێوەردانی زیاتــری هەبــێ. ئایەتوڵــا 
سیســتانی زۆر بەنابەدڵی خۆی لە سیاســەت 
دەســتی  "هەركاتێكیــش  هەڵدەقورتێنــێ، 
لــە دۆخەكــە وەردابــێ، دەســتتێوەردانەكەی 
بــووە،  قەیرانەكــە  گەورەیــی  رەنگدانــەوەی 
لەكاتێكــدا كەم ســەركردەی سیاســیی عێراق 
هەیــە بەرەنــگاری كەســایەتییە ئاینییەكانــی 

عێراق بووبێتەوە".

رووداو- هەولێر

محەممەد تەمەنی هەشت ساڵ بوو كاتێك 
چەكدارانــی داعــش بــە بەرچــاوی خۆیەوە 
باوكیان لە ماڵەوە هێنایە دەرەوە و لەســەر 
شــەقامێكی مووســڵ كوشــتیان، ماوەیــەك 
دواتر دایكیشیان برد. محەممەد یەكێكە لەو 
دەیــان هەزار منداڵــە عێراقییەی كە دایك و 

باوكیان لەلایەن چەكدارانی داعشەوە، یان لە 
شەڕی دژی داعشدا كوژراون. 

دوو ســاڵ بەســەر ئــەو رۆژە رەشــەدا 
تێپەڕیوە، محەممەد دیمەنەكانی وەكو خۆی 
لەبیــرە و بۆ رۆژنامــەی )نیویۆرك تایمز(ی 

ئەمریكی دەگێڕێتەوە.
دایكیــان،  و  بــاوك  لەدەســتدانی  دوای 
محەممــەد و دوو بــرا و خوشــكی لــە خۆی 

بچووكتر رەوانەی كەمپێكی ئاوارەكان كران. 
پــاش ماوەیــەك لە بەهــاری ئەمســاڵدا لە 
خانەیەكی منداڵانی بێسەرپەرشت لە مووسڵ 

گیرسانەوە.

دواتــر  و  داعــش  2014ی  ‌هێرشــەكانی 
شەڕی سێ ساڵەی دژی ئەو رێكخراوە بەشی 
زۆری ناوەڕاســتی عێراقیان وێــران كردووە، 

بە جۆرێك حكومەت ئەســتەمە بتوانێ خەم 
لەو منداڵە بێسەرپەرشــتانە بخوات كە دایك 
و باوكیان لەو ســێ ســاڵەدا لەدەســتداوە. 
ئەمــەل عەبدوڵڵا، جێگــری بەڕێوەبەری ئەو 
خانەیە لە مووسڵ دەڵێ: "لەم چەند ساڵەی 
رابــردوودا هەموومــان مەینەتیــی زۆرمــان 
چەشتووە و كەسوكارمان لەدەستداوە، بەڵام 
هیچمــان هێندەی ئەو منداڵانــە مەینەتیمان 

نەبینیوە".
هیــچ ئامارێكــی فەرمــی نییــە لەبــارەی 
بەهــۆی  منداڵانــەی  ئــەو  وردی  ژمــارەی 
دەســەڵاتی داعــش، یــان شــەڕی دژی ئەو 
گروپە كەسوكاری خۆیان لەدەستداوە، بەڵام 
ســەكینە عەلــی یونــس، ســەرۆكی لیژنەی 
ئافرەتان لە ئەنجوومەنی پارێزگای مووسڵ، 
لــە لێدوانێكدا بۆ رۆژنامە ئەمریكییەكە باس 
لە 13 هەزار منداڵی بێسەرپەرشت لە شاری 
مووسڵ دەكات. لە ماوەی شەڕی رزگاركردنی 
مووسڵدا، سەكینە تاكە ئافرەت بوو كە ماڵ 
بــە ماڵ بە دوای منداڵە جێماوەكاندا دەگەڕا 
و دەیان لەو منداڵانەی هێنابووەوە ماڵەكەی 

خۆی.
فەرمانبــەر و راوێژكارە كۆمەڵایەتییەكانی 
كــە  دەكــەن  ئــەوە  بــۆ  ئامــاژە  عێــراق 
هــەزاران منداڵــی دیكــەش لە شــارۆچكە و 
پارێزگاكانی دیكەی ژێر دەســەڵاتی داعشدا 
بێ سەرپەرشــت ماونەتــەوە و جەخت لەوە 
دەكەنــەوە كــە بەلایەنی كەمــەوە 20 هەزار 
منداڵی لەوجۆرە لەو ناوچانە هەن كە پێشتر 
لە ژێر دەسەڵاتی داعشدا بوون. ژمارەكە ئەو 
منداڵانــەش لەخۆدەگرێ كە تەنیا یەكێك لە 
سەرپەرشتەكانی خێزانەكەیان لەدەستداوە.

و  خــزم  لای  منداڵانــە  ئــەو  زۆربــەی 
كەســەكانی دیكەیان دەمێننــەوە كە ئەوان 

خۆشیان بەدەســت كەمیی خزمەتگوزاری و 
هەژاری و نەبوونییــەوە دەناڵێنن، ئەوانەش 
كە هیچ كەس ئامادە نەبووە وەخۆیان بگرێ، 
رەوانــەی ئــەو خانەیەی مووســڵ كراون كە 
باڵەخانەكەی لە ســەردەمی داعشدا شوێنی 

مەشقی سەربازی و ئاینیی منداڵان بووە.
بەڕێوەبــەری  محەممــەد،  غــەزوان 
چالاكڤــان  حــەوت  لەگــەڵ  خانەیــە  ئــەو 
بەهــاری  لــە  كۆمەڵایەتــی  فەرمانبــەری  و 
ئەمســاڵدا شــوێنەكەیان كردەوە، بۆ ئەوەی 
جێی حەوانەوە بۆ 50 منداڵی بێسەرپەرشت 
دابیــن بكەن. ئــەوان چەندین مانگ بێ هیچ 
بودجەیەكی حكومــی هەوڵی چاككردنەوە و 
رەنگكردنــی باڵەخانەكەیــان دا، بــۆ كڕینی 
بوكەڵــە و یاریی منداڵانیش دەســتەوداوێنی 
بازرگانەكانی شار بوون. حكومەتی عێراق لە 
مانگی حوزەیرانەوە قایل بوو بەوەی بودجە 

بۆ بنكەكە تەرخان بكات.
خانەكــە منداڵانی وەكــو محەممەد و ئەو 
منداڵانــەش لەخۆدەگــرێ كە لــە دایك یان 
باوكێكــی داعش لەدایك بوون، هەروەها 17 
منداڵی ساواشــی تێدایە كــە دایكیان ئامادە 
نەبــووە وەخۆیــان بگــرێ لەبەر ئــەوەی لە 

باوكێكی داعشەوە هاتوونەتە دونیا. 

نوور.. شازادەیەكی سووتاو و شەرمن
نــوور جــاران حەزی لــە یاری پرنســس 
)شــازادەی كــچ( بــوو، بەڵام لــە تەمووزی 
ســاڵی رابــردووەوە چیدی دڵی بــەو یارییە 
خــۆش نییــە، دوای ئــەوەی 19 كــەس لە 
ئەندامانــی خێزانەكــەی و كەســوكارەكانی 
لــە تەقینەوەیەكی خۆكوژیدا لە كۆنەشــاری 
مووسڵ كوژران. ئەوكات كەسوكاری نوور لە 
ناوچەكەی ژێر دەسەڵاتی داعش رایاندەكرد، 

بەو هیوایەی لە دەوروبەری بەرەكانی سوپای 
عێــراق پەناگەیەكیــان دەســتبكەوێ، بەڵام 
خۆكوژێكــی داعش خــۆی پێیاندا تەقاندەوە 

و كۆتایی بەو هیوایەیان هێنا.
 كچە تەمەن 10 ساڵانەكە تەنیا ئەوەندەی 
لەبیــرە كە لەنــاكاو پێیەكانی بــە زەوییەوە 
نەمان. لەو هێرشــەدا خوشكە بچووكەكەی، 
شــەش ئامۆزا و خاڵۆزا، شەش پوور و خاڵ 
و نەنكــی كوژران. پوور و خوشــكێكی نوور 
لەو هێرشــەدا رزگاریان بــوو، هەر ئەوانیش 
دواتــر نووریــان لە بنكەیەكی تەندروســتیی 
ئەمریكییــەكان دۆزییــەوە و هێنایانــە ماڵی 

پووری.
خێزانــە نوێیەكــەی نوور هیــچ رێگەیەك 
شك نابەن بۆ ئەوەی برینە پڕژانەكانی سەر 
دەســت و دەموچاو و باسكی دەرمان بكەن. 
پلەی ســووتانی نــوور لە هەندێك شــوێنی 
لەشــی گەیشتووەتە پلەی ســێ، واتە هەتا 

ماسوولكەكانی چووە.
بەهاری ئەمســاڵ پووری نــوور بڕیاری دا 
رەوانــەی قوتابخانەی بكات، بەڵكو هەندێك 
لــەو گۆشــەگیری و خەمۆكییــەی دەربچێ، 
بەڵام نوور تەنیا هەفتەیەك بەرگەی كەشــی 
ناو قوتابخانەكەی گرت، چونكە مامۆستاكان 
و هاوپۆلەكانــی گاڵتەیــان بــە روخســار و 
رواڵەتــی كردبــوو. پــووری لــە پەیامنێری 
)نیویۆرك تایمز( دەپرسێ: "قەت شتی لەوە 

بێڕەحمانەترت بینیوە؟".
ئێســتا نــوور زیاتــر یاری بــە بووكەڵەی 
میكــی ماوس دەكات و پێیوایە بۆ ئەو، ئەم 
جۆرە بووكەڵەیە شیاوترە لەوەی پوورزاكانی 
یاری پێدەكەن و دەڵێ :"ئیدی سەختە وەكو 
جاران تەمسیلی ئەو بووكەڵانە بكەم، چونكە 

من وەك ئەوان جوان نیم".

سوننە شەڕی 
شیعە و شیعەیان 
راگرتبوو

تەنیا سیستانی 
دەتوانێ‌ رێ لە 
شەڕی شیعە و 
شیعە بگرێ‌

ئەگەر سوپا و 
حەشد بەشەڕ 
بێن، سوپا دۆڕاوی 
شەڕەكە دەبێ‌

چیدی سوننەكان 
هەڕەشە نین لەسەر 
كۆمەڵگەی شیعە

قوربانییە لەبیركراوەكانی شەڕی سێ ساڵەی داعش

داعش 20 هەزار منداڵی بێسەرپەرشتی لە 
دوای خۆی جێهێشتووە

بینای منداڵانی بێسەرپەرشت لە مووسڵ لە سەردەمی داعشدا شوێنی مەشقی سەربازی و ئاینیی منداڵان بووە

)AFP :فۆتۆ( 

)AFP :فۆتۆ( 

زۆرترین ئەگەر ئەوەیە لە قۆناغی داهاتوودا شەڕ و پێكدادان لەنێوان كوتلەكانی شیعەدا بێ، كە لە حكومەتدا باڵادەستن

رووداو - هەولێر
حكومەتی عێراق دوو خاڵی گومرگی لەسەر رێگەكانی هەولێر - كەركووك و كەركووك - سلێمانی دانا و هەفتەی داهاتوو دەست بە وەرگرتنی باج 

دەكات. 
لیوا شاكر جەواد، نوێنەری حەیدەر عەبادی، سەرۆكوەزیرانی عێراق رایگەیاند "بەشێكی داهاتی گومرگەكان بۆ كەركووك، بەشێكیشی بۆ حكومەتی عێراق 

دەبێت." بەڵام ئازاد جەباری، سەرۆكی لیژنەی ئەمنی ئەنجوومەنی پارێزگای كەركووك دەڵێت :"ئەو گومرگانە نایاسایین و بۆ‌ ئامانجی سیاسی دروستكراون." 
گومرگەكان لەســەر داوای راكان ســەعید، پارێزگاری كەركووك دانراون و لەلایەن پۆلیســی فیدراڵییەوە سەرپەرشــتیدەكرێن، لەگەڵ دەستبەكاربوونیشــیاندا 

گومرگەكانی نێوان كەركووك - بەغدا هەڵدەگیرێن.

ئابووری

رەوا عەبدوڵڵا
رووداو- هەولێر

عێراق گومرگی خستووەتە سەر بەرهەمەكانیان، 
ئێـران ناهێڵـێ كەرەسـتەی خاویـان پـێ بـگات و 
بەرهەمـی پلاسـتیكی خۆیشـی رەوانـەی هەرێمـی 
خـاوەن  لـە  وای  ئەمانـە  دەكات،  كوردسـتان 
كارگەكانـی پلاسـتیك كـردووە كـە چیـدی بەهیوای 

قازانـج نەبـن.
بەهۆی ئەو خواستە زۆرەی لەسەر بەرهەمەكانی 
رابـردوودا  سـاڵی  چەنـد  لـە  هەبـوو،  پلاسـتیك 
ژمارەیەكـی بەرچـاوی كارگـەی بەرهەمی پلاسـتیك 
لـە هەرێمـی كوردسـتان دامـەزران، ئەمـەش بـووە 

هـۆی كەمبوونـەوەی هاتنی كاڵا پلاسـتییكیەكان لە 
ئێـران و توركیـاوە، تەنانەت بەرهەمی پلاسـتیك لە 
كوردسـتانەوە هەناردەی عێراق و سـووریا و لوبنان 

و میسـر دەكرا.
و  بازرگانـی  وەزارەتـی  ئامـاری  بەپێـی 
پلاسـتیك  بەرهەمـی  كارگـەی  پیشەسـازی،561 
چـواری  و  مامناوەنـد  ی   31 بچـووك،  ی   526(
گەورە( لە هەرێمی كوردسـتان هەن كە 73%ی ئەو 

هەولێـرن.  پارێـزگای  سـنووری  لـە  كارگانـە 
داعـش  شـەڕی  و  دارایـی  قەیرانـی  پێـش 
زۆربـەی كارگـەكان كاریـان دەكـرد، بـەڵام بەهـۆی 
درێژەكێشـانی قەیرانـی دارایـی و سـاخنەبوونەوەی 
ئـەو  داخـران،  60%یـان  نزیكـەی  بەرهەمەكانیـان 

زۆربەیـان  مانـەوە،  مەیدانەكـە  لـە  كارگانەشـی 
و  عێـراق  شـارەكانی  هەنـاردەی  بەرهەمەكانیـان 
دەرەوەی وڵات دەكـرد، بـەڵام دوای ئـەوەی عێـراق 
پلاسـتیك،  بەرهەمـی  سـەر  خسـتە  گومرگـی 

داخـران. كارگانـە  لـەو  دیكـە  ژمارەیەكـی 
تەیـب كـەژۆ عەلـی، بەڕێوەبـەری گەشـەپێدانی 
پیشەسـازی لە هەولێـر بە )رووداو(ی گـوت: "دوای 
لـە بەرامبـەر  16ی ئوكتۆبـەر، حكومەتـی عێـراق 
هەناردەكردنی كاڵای كارگەكانی هەرێمی كوردستان 
بـۆ شـارەكانی عێـراق بەبیانـووی ئـەوەی تۆماركراو 
هـۆی  بـووە  ئەمـەش  وەردەگـرێ،  گومـرگ  نیـن، 
ئـەوەی فـرۆش و بەرهەمـی كارگەكانـی پلاسـتیك 

بەڕێژەیەكـی بەرچـاو دابـەزێ".

لـە  پەترۆكیمیـاوی  كارگـەی  نەبوونـی  بەهـۆی 
كوردسـتان، بەشـێك لە كارگەكان پشـت بە مادەی 
خـاوی ئێرانـی دەبەسـتن كـە نرخەكـەی هەرزانتـرە 
بـەڵام  ئەمەریكـی،  و  مـادەی خـاوی سـعودی  لـە 
ماوەیەكـە ئێـران رێگـە بەهەناردەكردنـی ئـەم مـادە 
خاوانـە بـۆ دەرەوە نـادات، بۆیە تێچـووی كارگەكان 
زیاتر بووە و ناتوانن وەك پێشـتر بە نرخی هەرزان 
كاڵا بفرۆشـن، جگە لەوەش بەهۆی دابەزینی نرخی 
تومـەن، هـاوردەی بەرهەمی پلاسـتیكی كارگەكانی 
ئێـران بـۆ عێـراق و هەرێمی كوردسـتان زیاتر بووە. 
ئێسـتا ناتوانـن لـە نرخـدا كێبڕكێـی كاڵای ئێرانـی 

بكـەن، بۆیـە فرۆشـیان كەمـی كـردووە. 
كارگەكانـی بەرهەمـی پلاسـتیكی لـە هەرێمـی 
كوردسـتان، بەگوێـرەی خواسـت و پێویسـتی بـازاڕ 
لەوانـە  بـازاڕ  دەخەنـە  بەرهـەم  شـێوە  چەندیـن 
كورسـی، مێـز ، تەپڵـەك، حاویـەی زبـڵ، كاڵای 
پلاسـتیكیی نێومـاڵ، سـفرەی سـەفەری، نایلـۆن و 

چەندیـن بەرهەمـی دیكـە.
 تەیـب كـەژۆ عەلـی، دەڵێـت: "بەهـۆی بەرزیـی 
كوالیتـی و هەرزانیـی نـرخ بـە بـەراورد بـە كاڵای 
بەرهەمـی  70%ی  پێشـتر  ئێرانـی،  و  توركـی 
كارگەكانـی كوردسـتان هەناردەی شـارەكانی عێراق 
دەكرا، ئەوەی دیكە بەشێكی لە هەرێمی كوردستان 
سـاغ دەكرایەوە و بەشێكیشی هەناردەی شارەكانی 
رۆژئاوای كوردسـتان دەكرا. هەندێ كارگە ماوەیەك 

كورسـی و مێـز و حاویەی زبڵیـان هەناردەی لوبنان 
و میسـر و سـوودان و توركیـا دەكـرد، بەڵام ئێسـتا 
بەهـۆی وەرگرتنی گومرگ لەلایەن بازگەكانی عێراق 
و زیادكردنـی رەسـم و بـاج، ناتوانـن بەرهەمەكانیان 
بـەو نرخـەی جـاران هەنـاردەی شـارەكانی عێـراق و 

دەرەوە بكـەن".
كارگـەی دایم پلاسـتیك لە شـاری هەولێـر، وزی 
بەرهەمهێنانـی مانگانـەی 500 تۆنـە، پێشـتر زیاتر 
لـە 100 جـۆر كاڵای وەك كورسـی، مێـز و حاویـە و 

كاڵای دیكەی پلاسـتیكیی دەخسـتە بـازاڕەوە. 
نەهـرۆ عەبدولڕەحمـان، خاوەنـی كارگـەی دایـم 
پلاسـتیك، دەڵێـت: "پێشـتر مـاددەی خاومـان لـە 
ئێـران و سـعودیە هـاوردە دەكرد، هەمیشـە ماددەی 
خـاوی ئێرانـی نرخـی لـەوەی سـعودی كەمتـر بـوو، 
ئێسـتا ئێـران رێگـە بەهەناردەكردنـی مـاددەی خـاو 
نـادات، بـەڵام بەهـۆی دابەزینـی نرخـی تومـەن كاڵا 
دروسـتكراوەكانی ئێـران بەنرخـی كەمتـر لـە نرخـی 
مـاددەی خـاو دەگەنـە بازاڕەكانـی عێـراق و هەرێمی 
كوردسـتان ، ئەمـەش كاریگـەری لەسـەر فرۆشـی 

ئێمە هەبـووە".
كارگەكـەی  كاڵاكانـی،  80%ی  فرۆشـتنی  بـۆ 
نەهـرۆ پشـتی بەشـارەكانی عێـراق دەبەسـت، بەڵام 
نەهـرۆ دەڵێـت "بەهـۆی وەرگرتنـی گومـرگ لەلایەن 
پێشـتر  نرخـی  بـە  ناتوانیـن  ئێسـتا  عێراقـەوە، 
كاڵاكانمـان هەنـاردەی شـارەكانی عێـراق بكەیـن، 

بۆیـە فرۆشـمان 50% كەمـی كـردووە".
نەهـرۆ پێیوایـە حكومەتی عێـراق بە بەرنامە كار 
بۆ شكستپێهێنانی كارگەكانی پلاستیك لە هەرێمی 
كوردسـتان دەكات "بـۆ نموونـە بـۆ بارێـك كاڵای 
پلاسـتیكیی ئێمـە 1.5 ملیـۆن دینـار وەردەگـرێ، 
بـەڵام بـۆ هەمـان بار كە لە ئێرانـەوە هاوردە بكرێت 

850 هـەزار دینـار وەردەگـرێ".
ئێسـتا نەهـرۆ دەیـەوێ كاڵایـەك بەرهـەم بهێنێ 
كـە لـە ئێـران نەبـێ. ئـەو دەڵێـت: "ئێمـە یەكـەم 
كارگـە بوویـن لـە كوردسـتان كە كورسـی و مێزمان 
بـەڵام  كـرد،  ئازەربایجـان هەنـاردە  و  توركیـا  بـۆ 
كاتێـك توركیـا هەسـتی كـرد كاڵای ئێمە خواسـتی 

ماوەیـەك  دانـا.  لەسـەر  گومرگـی  لەسـەرە، %26 
حاویـەی زبـڵ و كورسـیمان بـۆ لوبنـان و سـعودیە 
نـارد، بـەڵام كارگەیـەك لـە ئـوردن دامـەزرا و بـە 
سـوودوەرگرتن لـە بڕیارێـك كـە لـە نێـوان وڵاتانـی 
عەرەبـی بـاج وەرناگیرێـت، توانـی بـازاڕی سـعودیە 
و لوبنـان بـۆ خـۆی قـۆرخ بـكات، ئێسـتا تەنیـا بـۆ 
سـوریا هەناردەی دەكەین، بازاڕی ئەوێش زۆر باش 

نییە".
ئێسـتا بـاری 100 ترێلـە بەرهەمـی پلاسـتیكی 
لـە كۆگاكانـی كارگـەی قالبسـان كەوتـووە. لوقمان 
كەمـال كە خاوەنی كارگەكەیـە، دەڵێت: "دەمانەوێ 
لـە رێگـەی ئوردنەوە هەناردەی میسـر و سـوودان و 

لوبنـان و كوێتـی بكەین".
كەمـال پێشـتر مانگانـە 100 بـار پلاسـتیكی بۆ 
شـارەكانی عێـراق ناردووە، بەڵام لـەدوای وەرگرتنی 
گومرگـەوە كەمبووەتـەوە بۆ 50 بـار. كەمال گوتی: 
"لەوەتـای حكومەتـی عێـراق گومـرگ وەردەگـرێ، 
ئێسـتا  داوە".  گومرگـم  دینـار  ملیـار   2 نزیكـەی 
كارگەكـەی لوقمـان لەسـەر زەرەر دەڕوات، چونكـە 
بـە گوتـەی خـۆی فرۆشـیان 50% كەمـی كـردووە.

سـاڵی 2014 تەنیـا 367 كارگـەی بەرهەمەكانی 
پلاسـتیك لـە كوردسـتان هەبـوون، بەڵام لە سـاڵی 
كارگـە،   561 گەیشـتووەتە  ژمارەیـان  رابـردووەوە 
واتـە لـە سـێ سـاڵی رابـردوودا 194 كارگـەی نـوێ 

دامـەزراون.

رەوا عەبدوڵڵا

مانگـی  قەدەغەكردنـی،  لـە  سـاڵ   10 دوای 
رابـردوو جارێكی دیكە وەزارەتی كشـتوكاڵ رێگەی 
بـە هاوردەكردنـی ئالیكـی پەلـەوەر دا. ئـەوە لـە 
كاتێكـدا خاوەنـی كارگەكانی ناوخـۆ دەڵێن توانای 
دابینكردنی پێداویستیی ناوخۆیان لە ئالیك هەیە، 

تەنانـەت بەشێكیشـی لـێ دەنێرنـە عێراق.
و  كشـتوكاڵ  وەزارەتـی  ئامـاری  بەپێـی 
سـەرچاوەكانی ئـاو، 1.389 پـرۆژەی بەخێوكرنـی 
پەلـەوەری گۆشـت هەن كـە وزەی بەرهەمهێنانیان 
هـەر  مریشـكە،   19.234.195 وەجبـەدا  لەیـەك 
مریشـكێك بۆ ئەوەی كێشـەكەی بگاتە 2.5 كیلۆ، 
پێویسـتی بەخواردنی 4.5 كیلۆ ئالیكە كە سـاڵانە 

دەكاتـە 202 هـەزار و 500 تـۆن.
رەمەزان محەممەد، بەڕێوەبەری سـامانی ئاژەڵ 
ئـاو،  سـەرچاوەكانی  و  كشـتوكاڵ  وەزارەتـی  لـە 
دەڵێـت: "ئێسـتا 26 كارگـەی ئالیـك لـە هەرێمـی 
بەرهەمهێنانیـان  وزەی  كاردەكـەن،  كوردسـتان 
435 تۆنـە لـە كاژێرێكـدا. ئەمـەش زۆر زیاتـرە لـە 
پێداویسـتی كێڵگەكانـی پەلـەوەر لـە كوردسـتان. 
هەنـاردەی  ئالیـك  كارگـەكان  لـە  ژمارەیـەك 
شـارەكانی عێراقیش دەكەن، بۆیە پێویسـتمان بە 

هاوردەكردنـی ئالیكـی پەلـەوەر نییـە".
بڕیـارەی  لـەو  رەخنـە  محەممـەد  رەمـەزان 
وەزارەتەكـەی دەگـرێ كە مانگی رابـردوو دەرچووە 
و دەڵێـت: "ئێمـە لەگـەڵ بڕیـاری رێگەپێـدان بـە 
هاوردنـی ئالیـك نیـن، چونكـە كارگـەكان هەلـی 
دابیـن  كورسـتان  خێزانـی  سـەتان  بـۆ  كاریـان 
كـردووە. كواڵیتـی بەرهەمەكەشـیان زۆر باشـە و 
لەژێـر چاودێریـی وەزارەتـی كشـتوكاڵدا بەرهـەم 

دێـت".
بڕیارەكەی وەزارەتی كشـتوكاڵ لە بەرژەوەندیی 
خاوەن كێڵگەكانی پەلەوەرە، چونكە ئەو ئالیكەی 

هـاوردە دەكـرێ، نرخی لەوەی خۆماڵی هەرزانترە.
حەیـدەر فەرحـان، سـەرۆكی ئەنجوومەنی باڵای 
كوردسـتان،  هەرێمـی  لـە  پەلـەوەر  پیشەسـازیی 
تووشـی  پەلـەوەر  كێڵگەكانـی  "خـاوەن  دەڵێـت: 
زیانـی زۆر بـوون، داوای هاوردەكردنـی ئالیـك لـە 
ئێـران و توركیـا دەكەن كە بەهۆی دابەزینی نرخی 
تومـەن هـەر تۆنێـك بەگوێـرەی كواڵیتـی نزیكـەی 

75 تاوەكـو 100 دۆلار كەمتـر دەكەوێـت". 
بەرژەوەندیـی  لـە  نایـەوێ  فەرحـان  حەیـدەر 
خـاوەن كێڵگەكانـی ئالیـك بـدرێ، بۆیـە پێیوایـە 
وەزارەتـی كشـتوكاڵ پەلـەی كـردووە "پێویسـت 
بـوو وەزارەتی كشـتوكاڵ لێژنەیـەك پێكبهێنێ، لە 
تاقیگـە كوالێتـی ئالیكـی توركـی و ئێرانـی لەگـەڵ 
ئالیكـی خۆماڵـی بـەراورد بكردایـە، ئەگـەر رێـژەی 
پڕۆتین و وزەی ئالیكی هاوردە هاوشێوەی ئالیكی 
خۆماڵـی بـوو، داوای دابەزینـی نرخـی لەخـاوەن 
كارگـەكان بكرایـە، هـەر كاتێـك پابەنـد نەبـوون 

ئینجـا رێگـەی بـە هاوردنـی بدایـە".
بـارزان عەدنان، خاوەنی كارگەی ئالیكی باراش 
بـۆ بەرهەمهێنانـی ئالیكـی پەلـەوەر لـە هەولێـر، 
دەڵێـت: "توانـای بەرهەمهێنانـی كارگەكانی ئالیك 
لـە كوردسـتان زۆر زیاتـرە لە پێداویسـتیی ناوخۆ، 
تەنانەت بەشێك لە كارگەكان ئالیك بۆ شارەكانی 
عێراقیـش دابیـن دەكـەن، بـەڵام ئێسـتا بەهـۆی 
وەرگرتنـی گومـرگ هەناردەكردنـی ئالیك بۆ عێراق 
كەمبووەتـەوە، دوای هەرزانبوونـی نرخـی مریشـك 
كێلگەكانـی  خـاوەن  نەخۆشـی،  بڵاوبوونـەوەی  و 
كوردسـتانیش كەمتر مریشك بەخێو دەكەن، بۆیە 

بەرهەمهێنانمـان بـۆ نیـوە كەمكردووەتەوە".
نووسـراوێكیان  كێڵگـەكان  خـاوەن  ئەگەرچـی 
ئاراسـتەی وەزیـری كشـتوكاڵ كـردووە و داوایـان 
و  ناوخـۆ  بەرهەمـی  پاراسـتی  بـۆ  لێكـردووە 
هاوردەكردنـی  بـە  رێگـە  كارگـەكان  دانەخسـتنی 
بـۆ  "بـەڵام  نـەدەن  ئێـران  و  توركیـا  ئالیكـی 
بەرژەوەندیـی هەنـدێ كـەس رێگەیـان دا، سـەرەتا 

گوتیـان رێگەپێدانەكـە كاتـی و دیاریكـراوە، بـەڵام 
ئێسـتا بەردەوامـە ". بـارزان وایگـوت.

عەدنـان  كارگەكـەی  بەرهەمهێنانـی  وزەی 
و  بـازاڕی  بـێ  بەهـۆی  تۆنـە،   40 لەكاژێرێكـدا 
وەرگرتنـی  و  بازگـە  دانانـی  دوای  بەتایبـەت 
دەكات،  كار  كاژێـر   8 رۆژانـە  ئێسـتا  گومـرگ، 
80%ی بەرهەمەكـەی لـە كوردسـتان دەفرۆشـێت 
و بەشـەكەی دیكـەی هەنـاردەی شـارەكانی عێراق 

دەكات. 
بـارزان دەڵێـت : "گرنگتریـن پێكهاتـەی ئالیك 
سـۆیایە كـە توركیـا و ئێرانیـش وەكـو ئێمـە لـە 
دەكـەن،  هـاوردەی  ئەرجەنتینـەوە  و  بەرازیـل 
جیهانـی  بۆرسـەی  بەگوێـرەی  نرخەكەشـی 
ئێـران  و  توركیـا  كارگەكانـی  بۆیـە  دیاریكـراوە، 
ناتوانـن  نەبێـت،  هاوكاریـی حكومەتیـان  ئەگـەر 
ئالیـك بـە كواڵیتی بـەرز بەرهەم بهێنن و بەنرخی 

كەمتر لە ئێمە هەناردەی كوردستانی بكەن ".
بـارزان دەڵێـت، كارگەكانـی ئێـران توركیـا بـۆ 
زیادكردنـی رێـژەی پڕۆتیـن لـە ئالیكـدا لەجیاتـی 
سـۆیا بەشـێك لە پاشـماوەی مریشـك كە بریتییە 
لـە رێخۆڵـە و پـەڕ و بـاڵ، بەكاردێنـن كـە نرخـی 
تۆنێكـی بـە 150 دۆلارە، بـەڵام ئێمـە تەنیا سـۆیا 
بەكاردێنیـن كـە نرخی یەك تۆنی بـە 500 دۆلارە، 
بۆیـە داوا لـە وەزارەتـی كشـتوكاڵ دەكەیـن تەنیـا 
حیسـاب بـۆ نـرخ نەكەن، پشـكنین بـۆ پێكهاتەی 
ئالیكەكەش بكەن، ئەگەر ئالیكی توركی و ئێرانی 
ئێمـەش  بـەرزە،  كوالیتـی  ئێمـە  ئالیكـی  وەكـو 

ئامادەیـن نـرخ دابەزێنین".
 

قۆرخكاری لە نرخی ئالیكدا هەیە
ئـازاد ئەحمـەد، بەڕێوەبـەری گشـتیی سـامانی 
ئـاژەڵ و ڤێترنـەری، لەبـارەی هـۆكاری بڕیارەكەی 

خـاوەن  داوای  لەسـەر  "ئێمـە  دەڵێـت:  وەزارەت 
و  هاوسـەنگكردن  بـۆ  پەلـەوەر  كێڵگەكانـی 
هاوردەكردنـی  بـە  رێگەمـان  نـرخ،  دابەزاندنـی 
ئالیكـی پەلـەوەر داوە، چونكـە خاوەن كێڵگەكانی 
پەلـەوەر بەهـۆی دابەزینی نرخی مریشـك هانایان 
بـۆ ئێمـە هێنـا و داوای دابەزاندنی نرخی ئالیكیان 
كـرد، ئێمـەش لەگـەڵ خـاوەن كارگەكان قسـەمان 
كـرد، بـەڵام ئـەوان ئامـادە نەبـوون نـرخ دابەزێنن، 
ئەویـش بە بیانـووی ئـەوەی ئالیكەكەیان كوالێتی 
بـەرزە، بـەڵام بەگوێرەی بەدواداچوونی ئێمە ئەوان 
ئـارد و برنجـی بایەعـی و چەنـد شـتێكی دیكـە بۆ 

ئامادەكردنـی ئالیـك بەكاردێنـن".
ئـازاد ئەحمـەد بەشـێك لـە گرانبوونـی نرخـی 
ئالیـك بۆ خـودی خاوەن كێڵگەكان دەگەڕێنێتەوە 
نەگەڕانـەوەی  ترسـی  لـە  "ئـەوان  دەڵێـت:  و 
خـاوەن  بـە  ئالیكەكـە  راسـتەوخۆ  پارەكانیـان 

بـە  بەڵكـو  نافرۆشـن،  پەلـەوەر  كێڵگەكانـی 
كۆمەڵێك خەڵكی دەستڕۆیشـتووی دەفرۆشـن، بۆ 
هـەر تۆنێكیـش 50 دۆلار دەدەنـە ئـەو دەڵاڵانـە، 
ئەوانیـش بەهـۆی ئـەو هێـزەی هەیانـە پارەكانیان 
لەكاتـی خۆیـدا لـە خاوەن كێڵگەكانـی پەلەوەر بۆ 
وەردەگرنـەوە، بۆیـە پارەی دەڵاڵییەكەش دەچێتە 

سـەر نرخـی ئالیكەكـە".
ئـازاد ئەحمـەد سـاڵ و نیوێـك لەمەوبەر لەگەڵ 
خاوەنـی كارگەكان دانیشـتووە و داوای دابەزاندنی 
نـرخ  دا  بەڵێنیـان  ئـەوان  لێكـردوون،  نرخـی 
دابەزێنـن، بـەڵام دواتر بەڵێنەكەیان نەبردە سـەر. 
بۆیـە لەسـەر داوای خـاوەن كێڵگەكانـی پەلـەوەر 
رێگەیـان بـە هاوردەكردنـی 50 هـەزار تـۆن ئالیك 

داوە.
ئـازاد دەڵێـت "ئـەوان قۆرخـكاری لـە نرخـی 
ئالیكـدا دەكـەن، هـەر كاتێـك ئامادەبـوون نـرخ 
دابەزێنـن، ئێمـە هاوردەكردنـی ئالیـك رادەگریـن، 

دەبیـن". بـەردەوام  بەپێچەوانەشـەوە 

كارگەكانی پلاستیك لە كوردستان بەرەوڕووی 
شكست دەبنەوە

وەزارەتی كشتوكاڵ بڕیارێك بە زیانی 
كارگەكانی ئالیك دەدات

بەهۆی گوشاری عێراق و ئێران

10 ساڵ بوو هاوردەكردنی ئالیك قەدەغە بوو

وەزارەتی كشتوكاڵ رێگەی بە هاوردەكردنی 50 هەزار تۆن ئالیك داوە

دوو خاڵی گومرگی لە كەركووك دادەنرێن

خاوەنی كارگەیەك

فرۆش و 
بەرهەممان %50 
دابەزیوە

بەرپرسێكی وەزارەتی كشتوكاڵ

هەتا خاوەن 
كارگەكان نرخ 
دانەبەزێنن، رێگە 
بە هاوردەكردنی 
ئالیك دەدەین

پلاستیكی 
كوردستان دەگاتە 
میسر و ئازەربایجان

561 كارگەی بەرهەمی پلاستیك لە هەرێمی كوردستان هەن

ئــەوەی كە روونە ئەوەیــە ترەمپ دەیەوێت 
نرخــی نــەوت دابەزێت، چونكــە ئەگەر نرخی 
نەوت بەرزببێتــەوە ئەوا تێچووی بەرهەمهێنان 
زیادبوونــی  هــۆی  دەبێتــە  و  بەرزدەبێتــەوە 
نرخــەكان، واتــە هەڵاوســان زیــاد دەكات كە 
هەڵاوســانیش زیادیكرد، ئــەوا بانكی فیدراڵی 
رێژەی سوودی بانكی بەرزدەكەنەوە، ترەمپیش 
دەیەوێــت ئــەوە روونــەدات، كەواتــە هەمــوو 
هەوڵێكی دەبێت بە ئاراستەی دابەزینی نرخی 

نەوت بێت.
بــەڵام دۆخــی بەرمیلەكان بەدەســت تویتە 
نەوتاوییەكانــی ترەمپەوە بــاش نین، ئەوە بۆ 
جــاری ســێیەمە كە ترەمــپ بــە چریكەكانی 
لــە ئەژمارەكــەی خۆیــدا، بازاڕەكانــی نــەوت 
دەشــڵەژێنێت و نرخــی نــەوت بەرزدەكاتەوە، 
ئەوەتــا هەر تاو نا تاوێك بە نووســینی چەند 
وشــەیەك چەند دۆلارێك لــە نرخی نەوت بەرز 
دەكاتــەوە، هەرچەنــد ترەمــپ تویــت دەكات 

شەقاوێك لە ئامانجەكانی دووردەكەوێتەوە.
هێشــتا بازاڕەكان شــۆكی تویتەكەی چەند 
مانگ لەمەوبەریان بیر نەچوبووەوە كە ترەمپ 
گوتــی وڵاتانی ئۆپێك بۆ دەســتكەوتنی یەك 

دۆلار قۆرخكاری دەكەن، بۆیە "فەرمان"ی كرد 
نرخی نەوت دابەزێنن.

لە سەرەتای چارەكی ســێیەمی ئەمساڵداو 
بــە دیاریكراوی لە 6/30دا، داوای لە ســعودیە 
كرد كە رۆژانە شــتێك زیاتر دیشــی بەلوعەی 
بۆرییەكانــی بكاتــەوە و دوو ملیــۆن بەرمیــل 
نەوتی زیاتر بەرهەمبهێنێ. لە كاتێكدا ئەمریكا 
چاوی لە یەدەگی نەوتی سعودیەیە تا بتوانێت 
كورتهێنانــی نەوت پڕ بكاتــەوە و نرخی نەوت 
بەرز نەبێتەوە، كەچی ریاز خوازیارە كە نرخی 
نــەوت لــە 80 دۆلاردا بمینێتەوە. دوای ئەوەی 
ســعودیە دڵخوازیی خۆی راگەیاند راســتەوخۆ 
نرخــی نــەوت خــۆی لــە بــن 80 دۆلار دا و 
گەیشتە 78.75 دۆلار، لەولاشەوە ئەلێكساندەر 
نۆڤاك، وەزیــری وزەی رووســیا رایگەیاند كە 
مانەوەی نەوت لە نێوان 70-80 دۆلار كاتییە و 
پەیوەندیی بە ســزاكانەوە هەیە و ئاراستەكانی 

نرخی نەوت بەرەو 50 دۆلار دادەكشێن.
لــەرۆژی كۆتایی هاوین و لە 20ی ئەیلوولدا 
جارێكی دیكە ترەمپ جریواندی و گوتی :"ئێمە 
وڵاتانی رۆژهەڵاتی ناوەڕاســت دەپارێزین، ئەو 
ناوچەیە بۆ ماوەیەكــی درێژ ئارام نابێت بەبێ 
ئێمە، بەڵام ئەوان بەردەوام هەوڵدەدەن نرخی 
نەوت بەرزو بەرزتر بێتەوە"، لە تویتەكەیدا داوا 
لە ئۆپێكی "قۆرخكار" دەكات كە "هەر ئێســتا 
نرخــی نــەوت دابەزێنن". ئیدی ئــەو جریوەیە 
بەس بوو بۆ ئەوەی دۆلارێك بچێتە سەر نرخی 

هەر بەرمیلێك نەوت.
بــەڵام ترەمپ نە گوێ لــە یار نە لە نەیاری 
دەگرێت، ئەوەتا پێش چەند مانگێك لەمەوبەر 
حوســێن ئەردەبیلــی، نوێنــەری ئێــران لــە 
رێكخراوی ئۆپێك راوێژێكی خۆڕایی دایە ترەمپ 
و گوتــی :"تویتەكانــی ترەمپ 10 دۆلار نرخی 

نەوت بەرز دەكەنەوە".
هەرچەندە بەشــێك لە وڵاتان پاشەكشەیان 
كــرد لــە ســێكتەری نەوتیی ئێــران. نەكڕینی 
نەوتی ئێران لە كۆمپانیاكانی كۆریای باشــوور 
و ژاپۆنەوە بۆ تۆتاڵی فەڕەنســی درێژ بووەوە، 

دواهەمینیشــیان هەڵوێســتەكەی كۆمپانیــای 
چاینا پێترۆڵیۆمی هینــدی بوو كە بڕیاریدا لە 
مانگی داهاتووەوە هاوردەكردنی نەوتی ئێرانی 
راگرێــت، ســەرباری ئــەوەی هەڵوێســتی ئەو 
وڵاتانە لە بەرژەوەندیی سیاسەتەكانی ئەمریكا 
و ترەمپــن، بــەڵام پێدەچێــت خــودی ترەمپ 
خــۆی رێگر بێــت لە دابەزینــی نرخی نەوت و 
گەڕانەوەی هاوســەنگیی بۆ بازارەكان، ئەویش 
لەبەر ئەوەی بەردەوام بە تویتەكانی نائارامیی 

دروستدەكات.
تویتەكانــی ترەمپ ســەبارەت بە ئۆپێك و 
بازاڕەكانــی نــەوت ئێجگار بە نەرێنی بەســەر 
وەبەرهێنەرانــی  و  شــكاوەتەوە  بازاڕەكانــدا 
نیگەرانكردووە و نرخی نەوتی بەرزكردووەتەوە، 
لە بری ئەوەی سەقامگیری بۆ بازاڕەكانی نەوت 

بگێڕێتەوە.
ئیمیڵی ئاشفۆرد شــرۆڤەكاری بواری نەوت 
و پۆڵ هۆرسنێڵ، سەرۆكی بەشی توێژینەوەی 
نرخەكان لە بانكی ستاندارد شاتردی بەریتانی 
دەڵێت دەستوەردانەكانی ترەمپ بە تویتەكانی، 
بازاڕەكانی تووشــی نائارامیی و ناهاوسەنگیی 
كــردووە، هەر بۆیــە ئــەو دامەزراوەیە پێیوایە 
ئــەو تویتانــە مانــای ئەوەیــە كورتهێنــان لە 
خستنەڕووی نەوتدا وا دەكات كە هەموو توانای 
بەرهەمهێنانــی جیهانی یەكبخرێن تا بۆشــایی 
دروســتنەبێت. بانكەكە پێشبینیش دەكات كە 
ئەگــەری هەیــە ئەوپەڕی 700 هــەزار بەرمیل 
نەوتــی زیاتــر بەرهەمبهێنرێــت و گوماندەكات 
سعودیە كە ئێستا توانای بەرهەمهێنانی 10.3 
ملیۆن بەرمیلی هەیــە بتوانێت بەرزی بكاتەوە 

بۆ 11 ملیۆن بەرمیل نەوت لە رۆژێكدا. هاوكات 
بەپێــی داتاكانی رێكخــراوی ئۆپێك هەناردەی 
نەوتی ســعودیە لە مانگی تەممووزدا دابەزیوە 
بــۆ 7.1 ملیۆن بەرمیل بەبــەراوورد بە مانگی 
حــوزەران كە 7.2 ملیۆن بەرمیل بوو، ئەوەش 
نیشــاندەرێكی سەرنجراكێشــە و مانای ئەوەیە 
هێشــتا سعودیە ســوور نییە لەســەر داواكەی 
ئەمریكا بۆ زیادكردنی ئاســتی بەرهەمهێنان و 

هەناردەكردنی نەوت بۆ بازاڕەكانی جیهان.
هەرچی ئەندامانی رێكخراوی ئۆپیكیشــن لە 
دۆخێكی هەستیاردان، بە دەستێك دەیانەوێت 
هاوســەنگی بــۆ بازاڕەكانی نــەوت بگێڕنەوە، 
بەدەستەكەی دیكەش خەریكی چاككردنەوەی 
شــوێنەواری بڕیارەكانــی ترەمپن. پێش چەند 
رۆژێــك لــە كۆبوونەوەكەیان كــە رۆژی 23ی 

ئەیلــوول لــە جەزائیــر بەڕێوەچــوو، ترەمــپ 
بۆمبێكی دیكەی خستەوە بازاڕەكانی نەوت.

ئەمریــكا لە بــەردوو هــۆكار رۆژ لــە دوای 
یەكێكیــان  دەكات،  زیــاد  گوشــارەكانی  رۆژ 
و  نۆڤێمبــەرە  4ی  وادەی  نزیكبوونــەوەی 
جێبەجێكردنی ســتراتیژی " ســفر هــاوردەی 
نەوتــی فارســی"یە، هەروەهــا نزیكبوونەوەی 
هەڵبژاردنەكانــی ئەمریكایە، ئەمەش هێندەیتر 
ترەمپی تووشــی هیســتریا كردووە و دەیەوێت 
بەهەر نرخێك بێت سیاســەتەكانی لەمبوارەدا 

ئەنجامیان هەبێت.
بۆیــە جیهــان لــە چاوەڕوانــی ئەنجــام و 
كــە  ئۆپێكــن  كۆبوونەوەكــەی  ئاكامەكانــی 
ئایــا لە داهاتــوودا ئــەو دووكــەڵ و تەمومژە 
دەڕەوێنێتــەوە، رێكخــراوە رەنگ شــینەكەش 
نیگەرانن لــە دابەزینی ئاســتی بەرهەمهێنانی 
نەوتــی ئێــران و لیبیا و ڤەنزەوێللا، كە ســێ 
وڵاتی سەرەكی و كاریگەریی ئەندامن، هەر بۆیە 
هەمــوو هەوڵێكیان ئەوەیە كــە چۆن رزگاریان 
بێت لــە دۆســیەی كورتهێنانی خســتنەڕووی 
نەوت، هاوكات ئێرانییەكان دڵخۆشن بەوەی كە 
خۆزگەی ئەمریكا بۆ ســفركردنی كڕینی نەوتی 
وڵاتەكەیان نایەتەدی، مادام خواســت لەســەر 

نەوت لە زیادبووندایە.

رووداو - هەولێر

لــە چەند هەفتــەی رابــردوودا، رووســیا و 
رێكخــراوی ئۆپێــك تاوتوێــی بەرزكردنــەوەی 
ئاســتی بەرهەمهێنانی نەوتیان كــرد، ئەمەش 
لــە كاتێكــدا كە بەرهــەم و هەنــاردەی نەوتی 
ئێران كەم دەبێتەوە و گوشــارەكانی كۆشــكی 
سپی لەسەر ئۆپێك بۆ دابەزاندنی نرخ زیادیان 
كردووە. شارەزایان دەڵێن یەكگرتنی رووسیا و 
ئۆپێك سەنگێكی تایبەتی لە بازاڕەكانی نەوتدا 

بەو دوو لایەنە داوە.
رۆژی یەكشــەممە 23ی ئەیلــول، وەزیرانی 
نەوتی ئۆپێــك و هاوپەیمانەكانــی لە جەزائیر 
كۆبوونەوەكــە،  پێــش  رۆژێــك  كۆبوونــەوە. 
سەرچاوەیەكی ئاگادار بە ئاژانسی )رۆیتەرز(ی 
راگەیاندبوو كە وڵاتانی بەرهەمهێنی نەوت باسی 
بەرزكردنەوەی ئاســتی بەرهەمهێنانی رۆژانەی 
نەوت بە بڕی 500 هەزار بەرمیل دەكەن. ســێ 
ســەرچاوەی دیكەی ئۆپێك و وڵاتانی دەرەوەی 
ئۆپێكیــش جەختیــان لــەوە كردووەتــەوە كە 
بەرهەمهێنەرانی نەوت لە ئاستی بەرهەمهێنانی 
مانگــی ئــاب رازی نیــن، دابەزینــی ئاســتی 
بەرهەمهێنانی ئێرانیش بە هۆكاری ســەرەكیی 
كەمبوونەوەی بەرهەمی نەوتی ئۆپێك دەزانن.

لیژنــەی  ئەمجــارەدا  كۆبوونەوەكــەی  لــە 
و  ئۆپێــك  وەزاریــی  چاودێریــی  هاوبەشــی 
هاوپەیمانەكانیشــی دانیشتن و راپۆرتی خۆیان 
سەبارەت بە ئاستی بەرهەمهێنان و هاوسەنگیی 
بازاڕی نەوت خســتەڕوو. یەكێك لە ســەرچاوە 
ئــاگادارەكان بە ئاژانســە بەریتانییەكەی گوت 
"باس و خواســی ئەوە هەیە كە بەرهەمهێنانی 
رۆژانــە بــە بــڕی 500 هــەزار بەرمیــل بــەرز 
بكرێتەوە، دوور نییە لە كۆبوونەوەی داهاتووی 
ئۆپێك لە كانوونی یەكەم بڕیاری بەرزكردنەوەی 

بەرهەمهێنان بدرێ".
بڕیــارە لــە رۆژی ســێی كانوونــی یەكەمی 
ئەمســاڵ، كۆبوونەوەیەكــی دیكــەی ئۆپێــك 
بەڕێوەبچــێ. ئێــران كۆبوونەوەكەی ئەمجارەی 
ئۆپێــك و هاوپەیمانەكانــی بایكــۆت كردبوو، 

بەڵێنیشــی دابوو هەر بڕیارێك بــۆ زیادكردنی 
بۆچوونــی  بــە  بــكات،  ڤیتــۆ  بەرهەمهێنــان 
ئێرانییــەكان، لیژنــە هاوبەشــەكەی ئۆپێك و 
هاوپەیمانەكانــی مافــی ئەوەیــان نییــە بڕیار 
بــدەن، بەڵكــو تەنیا پێشــنیاز دەخەنــەڕوو. 
هەموو بڕیارێكی ئۆپێك ســەبارەت بە ئاســتی 
بەرهەمهێنــان پێویســتی بەوەیــە رەزامەنــدی 
هەمــوو ئەندامانی لەســەر بێ. تــاران جەخت 
لــەوە دەكاتەوە كــە بڕیارەكانــی ئەمدواییە بۆ 
بەرزكردنەوەی ئاســتی بەرهەمهێنان پەیوەندی 
بە گوشــاری ئەمریكا لەسەر سعودیە و وڵاتانی 

كەنداو هەیە.

رۆژی پێنجشــەممە دۆناڵد ترەمپ، سەرۆكی 
ئەمریــكا، لــە پێگــەی خۆی لە تــۆڕی تویتەر 
هێرشــی كــردە ســەر ئۆپێــك و رایگەیانــد 
"ئــەوە ئێمەیــن وڵاتانی رۆژهەڵاتی نێوەڕاســت 
دەپارێزین، ئەوان بەبێ ئێمە بۆ ماوەیەكی درێژ 
پارێزراو نابن، بەم حاڵەشــەوە ئەوان بەردەوام 
نرخی نەوت بەرزتــر و بەرزتر دەكەنەوە. ئێمە 
ئەوەمان لەیاد دەبــێ. مۆنۆپۆلی ئۆپێك دەبێ 

نرخی نەوت دابەزێنێ".
بــە  پەیوەنــدی  ترەمــپ  پەیامەكــەی 
هەڵبژاردنەكانی كۆنگرێســی ئەمریــكاوە هەیە 
كە بڕیــارە لە مانگی نۆڤەمبــەردا بەڕێوەبچێ، 

لەكاتێكدا بەرزبوونەوەی نرخی گازوایل دەشــێ 
مەترسی لەسەر ژمارەی دەنگەكانی كۆمارییەكان 
لــەو هەڵبژاردنــەدا دابنێ، بەڵام دەســتەواژەی 
"مۆنۆپۆلــی ئۆپێك" ئاماژەیەكی راســتەوخۆیە 
بــۆ ئەوەی ئۆپێــك و هاوپەیمانەكانی خەریكە 
پێگە و ســەنگی جارانیان لە بازاڕەكانی نەوتدا 

وەردەگرنەوە.
دەیەیــەك لەمەوبــەر، ئۆپێك بــە ناوەندی 
كۆنترۆڵكردنی بەرهەمهێنان و نرخەكانی نەوت 
دادەنرا، بەڵام دەركەوتنی نەوتی لیتەی ئەمریكا 
)ناسراو بە شــەیڵ( پێگەی ئۆپێكی لەق كرد. 
ســاڵی 2014، كاتێــك نرخەكانــی نــەوت بــە 

خێراییەكــی بەرچــاو روویان لــە دابەزین كرد، 
پێدەچوو ئۆپێك هیچی لەدەست نەیەت، بەڵام 
یەكگرتنــی ئۆپێك لەگەڵ رووســیا و نۆ وڵاتی 

دیكە لە ساڵی 2016 هاوكێشەكانی گۆڕی.
هاوكارییەكانی رووسیا رۆڵی سەرەكییان لە 
بەرزكردنــەوەی پێگەی ئۆپێكدا هەبوو. ئەندرو 
لیپۆ، شــارەزا و كۆنەكاری نەوت لە هۆســتن، 
بە رۆژنامەی )وۆڵ ستریت جورناڵ(ی ئەمریكی 
راگەیانــد: "ســەیر بــوو كــە بینیمان رووســیا 
هاتووەتــە ئــەو شــوێنە )كــە لەگــەڵ ئۆپێك 
یــەك بگــرن( و كاریگەری لەســەر جموجۆڵی 
بازاڕەكانی نەوت دابنێن، بەڵام ئەوە راستییەكە 
كە ســەردەمەكە گــۆڕاوە، بۆیە دەبێ چاوەڕێی 
هاوپەیمانێتــی نــوێ و ســەركردەی نــوێ )لە 

پیشەسازیی نەوتدا( بكەین".
لەدوای دەســتپێكردنی قەیرانــی نرخەكانی 
نــەوت لــە 2014، ئۆپێــك دەبووایــە مــاوەی 
دوو ســاڵ چــاوەڕێ بكات تاوەكــو هەوڵێك بۆ 
كەمكردنــەوەی نەوتــی ناو ئەمبــارەكان بدات. 

زۆربــەی شــارەزایان كۆكن لەســەر ئەوەی بێ 
دەستپێشــخەری رووسیا ئەســتەم بوو ئۆپێك 
بتوانێ بەو خێراییە لەسەر كۆمەڵێك میكانیزم 
بــۆ بەرزكردنــەوەی نرخــی نــەوت رێكبكەوێ. 
رووســیا بەو پێیــەی زلهێــزە و پەیوەندییەكی 
باشیشــی لەگەڵ بەرهەمهێنەرە سەرەكییەكانی 
ئۆپێكدا هەیە، توانی ئەو بۆشــاییە بۆ سعودیە 

پڕ بكاتەوە.
پێشــكەوتنی بەرچــاوی كەرتــی نــەوت و 
غــازی رووســیا لــە چەند ســاڵی رابــردوودا و 
هاوپەیمانێتییەكەی لەگــەڵ ئۆپێك پێگەیەكی 
تایبەتی بە رووســیا داوە. ئێستا داهاتی نەوت 
و غازی سروشــتی 40%ی بودجەی نیشتمانیی 
رووســیا پێكدەهێنــێ. ســزاكانی ئەمریــكا و 
یەكێتیــی ئەوروپــا لەســەر بانــك و ناوەنــدە 
ئابوورییەكانی رووسیا هۆكارێكی سەرەكی بوون 
بۆ ئەوەی مۆســكۆ بیر لــە پەرەپێدانی كەرتی 
وزەی خــۆی بكاتــەوە. بەگوێــرەی داتاكانــی 
بۆرسەی مۆســكۆ، بەهای پشــكەكانی كەرتی 
وزەی رووســیا 37% بەرزبووەتــەوە، لەكاتێكدا 
بەهــای پشــكی كەرتەكانی دیكــەی ئابووریی 

رووسیا دابەزینی بەرچاویان بەخۆوە بینیوە.
لــە 10 رۆژی رابردوودا، ریك پێری، وەزیری 
وزەی ئەمریكا، لەگەڵ وەزیرانی نەوتی سعودیە و 
رووسیا كۆبووەتەوە. سەرەتا لە واشنتن لەگەڵ 
خالد فالح، وەزیری وزەی ســعودیە كۆبووەوە و 
دواتر لە مۆسكۆ چاوی بە ئالێكساندەر نۆڤاك، 
وەزیری وزەی رووســیا كــەوت. وەزیری وزەی 
ئەمریكا لە هــەردوو كۆبوونەوەكەدا ستایشــی 
رۆڵی ســعودیە و رووســیای لە كۆنتڕۆڵكردنی 

نرخەكانی نەوتی كرد.
نۆڤــاك و فالح لە چەندیــن بۆنەی جیاوازدا 
ئاماژەیــان بۆ ئــەوە كردووە كە هــەردوو وڵات 
بیر لەوە دەكەنەوە هاوكارییەكانی ئێستایان لە 
بواری نەوت و وزەدا بۆ جۆرێك لە "پەیماننامە" 
بگــۆڕن، بۆ ئەوەی لــە كاتی قەیرانــدا ئەركی 
هاوسەنگكردنەوەی بازاڕ بە هاوبەشی لە ئەستۆ 

بگرن.

محەمەد شێخ فاتیح   

تویتەكانی ترەمپ سەریان لە بازاڕی 
وزە شێواندووە

رووسیا و سعودیە بەرەو 
هاوپەیمانییەكی نوێ لە بواری وزە

پێشكەوتنی كەرتی وزەی رووسیا و هاوپەیمانێتییەكەی لەگەڵ ئۆپێك پێگەیەكی تایبەتی بە رووسیا داوە

وزە

نایەوێت نرخی نەوت دابەزێت

نوێنەری ئێران لە ئۆپێك

تویتەكانی ترەمپ 
10 دۆلار نرخی 
بەرمیلی نەوت بەرز 
دەكەنەوە

شارەزایەكی بواری وزە

سەردەمەكە 
گۆڕاوە، بۆیە 
دەبێ چاوەڕێی 
هاوپەیمانێتی نوێ و 
سەركردەی نوێ لە 
پیشەسازیی نەوتدا 
بكەین

 )فۆتۆ: AFP(هەر جارێك ترەمپ تویتی لەسەر نەوت كردبێ، نرخەكەی بەرزبووەتەوە

فێستیڤاڵی كولتوورە جیاوازەكان لە رانیە بەڕێوەچوو
رووداو - رانیە 

رۆژی 21 و 22ی ئەیلول بە بەشــداری 12 گرووپ پێنجەمین فێســتیڤاڵی كولتوورە جیاوازەكان بۆ ماوەی دوو رۆژ لە رانیە 
بەڕێوەچوو. نمایشی هەر گرووپێك لە فێستیڤاڵەكەدا 15 خولەك بوو، بەڵام نمایشی گرووپەكانی كوردی رۆژهەڵات لە هەموویان 

زیاتر دڵی ئامادەبووانی خۆشكرد. سەنتەری رایەڵ بۆ ئاڵوگۆری كولتووری، ساڵانە ئەم چالاكییە بەپاڵپشتی حكومەت و كەرتی تایبەت‌ 
رێكدەخات. حەنان ئەحمەد ئەندامی دەستەی كارگێڕی سەنتەری رایەڵ دەڵێ "ئامانجمانە لە رێگەی ئەو چالاكییە هەم كولتووری گەلانی 

جیهان ئاشنا بكەین بە خەڵكی خۆمان، هەمیش دەوڵەمەندیی كولتووری كورد بەوان ئاشنابكەین".

هونەری

هونەر حەسەن:
گۆرانی لە پۆستەر 
هەڵواسین كاریگەرترە

حازم بندیان:
 29 سروودم بۆ پارتی 
گوتووە یەك فلسم 
وەرنەگرتووە

سەردار كەركووكی:
دوای كڵاوی بابردوو 
كەوتبووم

كەریم گوڵانی:
بزووتنەوەی گۆڕان 
داوای سروودیان 
لێكردم

بازاڕی بەندبێژەكان لەم هەڵبژاردنەدا كزە
شكار ئەحمەد
رووداو- هەولێر

ئەم هەڵبژاردنە فرسەتێكی باش نەبوو بۆ ئەو 
بەندبێژ و گۆرانیبێژانەی جاران بانگەشەكانی 
هەڵبژاردنیان بە بەند و گۆرانییەكانیان گەرم 
دەكــرد، هەندێكیان بەبێ بەرامبەر گۆرانییان 
بۆ حیزبەكان گوتووە، هەندێكیشیان تەنیا بۆ 
حیزبێك گۆرانی دەڵێن، هەشــە هەر كەسێك 

پارەی بداتێ بەندی بۆ دەڵێت.

گۆڕان فریانەكەوت
بزووتنــەوەی گــۆڕان لــە هەڵبژاردنەكانی 
رابــردوودا 25 ســروودی هەبــوو، بــەڵام لەم 
هەڵبژاردنــەدا هیچــی تازەیــان نییــە و هەر 
سروودە كۆنەكان لێدەدەنەوە. گۆران ئینزیبات، 
بەرپرسی رایەڵەی هونەرمەندانی بزووتنەوەی 
گــۆڕان بە )رووداو(ی گوت: "ئەمجارە بەهۆی 
ئــەو دەنگۆیانەی كە هەڵبــژاردن دوادەخرێت 
یــان ناكرێت، ئامادەكاری بــۆ گۆرانی نەكرا، 
بەڵام لــەم چەند رۆژە چەند ئاهەنگێكمان بۆ 
بانگەشە لە شارەكان بەدەستەوەیە و نزیكەی 
13 گۆرانیبێــژ گۆرانی بۆ لیســتەكە دەڵێن و 

گۆرانی نوێشی تێدا دەبێت".

بندیان 29 سروودی بۆ پارتی 
گوتووە

حــازم بندیان كــە گۆرانیبێژێكی شــاری 
هەولێــرە و بــۆ زۆر بۆنــەی پارتــی گۆرانــی 
گوتــووە، دەڵێت هەمــووی بەبێ بەرامبەر بۆ 
پارتــی دەكات. حــازم بــە )رووداو(ی گوت: 
"هەموو هەڵبژاردنەكان سروودم بۆ بانگەشەی 
پارتــی گوتووە، ئەمســاڵیش دوو ســروودی 
نوێم هەبوو، یەكێكیان بۆ ســەرۆك بارزانی و 
ئەوەی دیكەشیان بۆ لیستی 183 كە بۆ هەر 
سروودێك 500 دۆلارم لە گیرفانی خۆم خەرج 

كردووە".
حــازم تاوەكو ئێســتا 29 ســروودی بەبێ 
بەرامبــەر بــۆ پارتــی گوتووە. ئــەو دەڵێت: 
"پارەیــان داومەتــێ، بــەڵام وەرمنەگرتووە، 

چونكە من بە عەشقەوە گۆرانی دەڵێم".

دەســتی  هەڵبــژاردن  بانگەشــەی  هێشــتا 
پێنەكردبــوو، كەریم گوڵانی دەســتیپێكرد، ئەو 
ســروودێكی بــۆ لیســتەكەی پارتــی گوتووە و 
دەڵێت: "لەســەر گیرفانی خۆم ســروودێكم بۆ 
بانگەشەی هەڵبژاردنی پارتی گوتووە كە نزیكەی 
دوو ملیۆن و پێنجســەد هەزار دیناری تێچووە، 
بــەڵام پارەم لــە پارتی وەرنەگرتــووە، تاوەكو 
ئێستاش چەند سروودم بۆ پارتی تۆمار كردبێت 
هەر لە گیرفانی خۆم كردوومە و هیچ كەســێك 

هاوكاریی نەكردووم".

"گۆرانی لە پۆستەر 
كاریگەرترە"

بەندبێژ و گۆرانیبێژەكان پێیانوایە حیزبەكان 
غەدر لە خۆیان دەكەن كە پەنا بۆ ئەوان نابەن 
بۆ بانگەشــە، چونكە پێیانوایە زۆرترین خەڵك 

گوێیان لێدەگرێ.
حازم بندیان نموونە بە ســروودەكانی خۆی 
دێنێتــەوە و دەڵێت: "زۆرترین ســیدیی من كە 

فرۆشرابن هی سروودەكانم بووە".
 كەریــم گوڵانیــش دەڵێت: "لــە هەڵبژاردنی 
رابردوو كەســێك لە گەرمیانــەوە تەلەفۆنی بۆ 
كردم كە ســەر بە حیزبێكی دیكــە بوو، گوتی 

بەهۆی ئەو سروودەی تۆوە بڕیارمان داوە هەموو 
خانەوادەكەمان دەنگ بدەین بە لیستی پارتی".

سەرباز ســنجاوی كە گۆرانیبێژێكی میللییە 
و زیاتــر لــە 20 ســاڵە گۆرانیبێــژە، دەڵێــت: 
و  رۆڵ  بانگەشــەدا  لەكاتــی  "گۆرانییــەكان 
كاریگەریی زۆریان لەسەر بەشێك لە دەنگدەران 
دەبێت و لەو رێگەیەوە كاندیدەكان دەنگی زیاتر 
دەهێنــن، بەتایبــەت كە گۆرانییــەكان لە تۆڕە 

كۆمەڵایەتییەكاندا بڵاودەكرێنەوە".
هونەر حەســەن كە گۆرانییەكی بۆ لیســتی 
یەكێتــی تۆمــار كــردووە، پێیوایــە گۆرانی لە 
هەڵواســینی پۆســتەر كاریگەرتــرە: "حیــزب 
لەڕێگــەی گۆرانییەوە زیاتر دەنگــدەر بۆ خۆی 
كۆدەكاتەوە نەك هەڵواســینی پۆستەر، ئەگەر 
لە كۆبوونەوەیەكی حیزبیدا هەزار پۆســتەریش 
هەڵواسرێت، بەڵام دوو گۆرانیبێژی لێنەبێت، بۆ 
دەنگدەر هیچ چێژی نابێت و حەزیان لێی نییە".

تەنیا بۆ لیستێك گۆرانی دەڵێن
هەندێك گۆرانیبێژ تەنیا بۆ بانگەشــەی یەك 
لیســت گۆرانــی دەڵێــن، بۆیــە داوای كاندید و 
لیســتەكانی دیكە رەتدەكەنەوە، كەریم گوڵانی 
دەڵێت: "لــە هەڵبژاردنی رابــردووی پەرلەمانی 
عێراق كاندیدێكی لیســتی سۆسیالیســت داوای 
لێكردم سروودێكیان بۆ بڵێم، بەڵام رەتمكردەوە، 
هەر لە هەڵبژاردنی رابردوو سروودێكی نیشتمانیم 
گــوت، بزووتنەوەی گــۆڕان داوای رەزامەندییان 
لێكردم بۆ ئەوەی لەلای خۆیان دایبەزێنن، بەڵام 
رازی نەبووم، چونكە من لەســەر پارتی هەژمار 

كراوم و پارتیشم".
 هونەر حەســەنیش جگە لە یەكێتی، ئامادە 

نییە گۆرانی بۆ هیچ حیزبێكی دیكە بڵێ.
بەڵام ســەرباز ســنجاوی، گۆرانی بۆ هەموو 
لیســت و كاندیدەكان دەڵێت بەبێ جیاوازی "لە 
سێ هەڵبژاردنی پێشوودا گۆرانیم بۆ یەكێتی و 
پارتی گوتووە، بــۆ هەر گۆرانییەكیش 500 بۆ 

600 دۆلارم وەرگرتووە".
 گوتیشــی: "من موڵكــی هیچ حیزبێك نیم، 
هەر لیســت و كاندیدێــك داوام لێبكات بە پارە 

گۆرانی دەڵێم".
لــە بانگەشــەی هەڵبژاردنەكانــی رابــردوودا 

بازاڕی گۆرانیبێژ و بەندبێژەكان گەرم بوو، بەڵام 
ئەمساڵ وا نییە، سەرباز سنجاوی دەڵێت: "دوو 
هەفتەیە بانگەشە دەستیپێكردووە، هێشتا هیچ 
لیســت و كاندیدێك داوای لێنەكردووین گۆرانیی 

بۆ بڵێین".

كەركووكی سەنگەری 
گواستەوە

ســەردار كەركووكی، دەیان سروود و گۆرانی 
بــۆ یەكێتــی گوتووە كــە دیارترینیــان گۆرانی 
)یەكێتی یەكێتی( بوو لە ســاڵانی نەوەتەكان، 

بەڵام دەڵێت یەكێتی وەفای بۆی نەبووە.
ســەردار كەركووكــی گوتــی: "57 ســروود 
و گۆرانیــم بــۆ یەكێتی گوتــووە، پێش هەموو 
هەڵبژاردنێــك داوایان لێدەكردم ســروودیان بۆ 
ئامادە بكەم، مووچەیەكیشــیان بۆ دەبڕیمەوە، 
هەڵبژاردنــەكان  تەواوبوونــی  دوای  بــەڵام 
مووچەكەیان دەبڕی، بۆیە دوای 27 ســاڵ وازم 
لە یەكێتی هێنا، چونكە هەستم كرد دوای كڵاوی 

بابردوو كەوتووم". 
گوتیشــی: "یەكەم كەس بووم بە ســروودی 
"یەكێتی یەكێتی" یەكێتیم بە زۆربەی گەنجانی 
كوردســتان ناساند، بەڵام نەك هەر یارمەتییان 
نــەدام، بەڵكو پاڵپشتیشــم نەبــوون، تەنانەت 

14 فیلم چاویان لە خەڵاتی سنەوبەری ئاڵتوونییە
هیوا سەڵاح

رووداو - هەولێر

بڕیارە رۆژی 2018/10/10 ســێیەمین 
خولــی فێســتیڤاڵی نێودەوڵەتیی فیلمی 
ســلێمانی بە سپۆنســەری میدیایی تۆڕی 
میدیایی رووداو لەژێر ناونیشــانی پاڵەوانە 
ژنــەكان جیهــان دەپارێــزن، بەڕێوەبچێ. 
فێستیڤاڵەكە بە نمایشی فیلمی فەرەنسی 
"كچانــی خۆر" دەســت بــە چالاكییەكانی 
دەكات كە فیلمێكە لەبارەی شەڕڤانانی ژن 

لە كۆبانێ.

1034 فیلم نێردرابوون
وادەی  راگەیاندنــی  لەگــەڵ  هــەر 
دەستپێكردنی فێستیڤاڵەكە، دەرهێنەران 
كەوتنە خۆیــان و فیلمەكانیان بۆ لێژنەی 

ئامادەكاری فێستیڤاڵ نارد.
دانــەر عومــەر، بەڕێوەبــەری هونەریی 
)رووداو( بــە  ســلێمانی  فێســتیڤاڵی 
ی راگەیانــد: "تاوەكــو ئێســتا لــە 119 
وڵاتەوە فیلم هاتــوون، 22 وڵات بەفەرمی 
بەشداری لەم فێستیڤاڵەدا دەكەن، ژمارەی 
ئــەو فیلمانــەی گەیشــتوونەتە دەســت 
سەرپەرشــتیارانی فێســتیڤاڵ، زیاتــر لە 
1034 فیلمن، بەڵام تەنیا 117 فیلم نمایش 

دەكرێن".
 

كچانی خۆر 
یەكەمین رۆژی فێستیڤاڵی نێودەوڵەتیی 
فیلمی ســلێمانی، بە فیلمــی كچانی خۆر 
دەكرێتەوە. بەشــێك لە ســتافی فیلمەكە 
لەسەر فەرشی سووری فێستیڤاڵ تێدەپەڕن 

و ئامادەی نمایشی فیلمەكە دەبن.
فیلمــی كچانــی خــۆر، لەلایــەن ژنــە 
ئوســۆ،  ئێڤــا  فەرەنســی  دەرهێنــەری 
دەرهێنــراوە و لە جۆرجیا بەرهەمهێنراوە، 

لــە فێســتڤاڵی فیلمی كانــدا بەربژێر بوو بۆ 
وەرگرتنــی خەڵاتی چڵــە دارخورمای زێڕین، 

بەڵام خەڵاتەكەی نەبردەوە.
گوڵشــیفتە فەراهانــی، خانمــە ئەكتەری 
ناوداری ئێرانی پاڵەوانی فیلمەكەیە، فەراهانی 
رۆڵی فەرماندەیەكی قارەمان دەبینێت كە لە 
پاڵ شــەڕكردن لــە دژی چەكدارانی داعش، 
رۆڵێكــی گرنگ لە ئازادكردنــی چەندین ژنی 

بارمتە لەژێر دەستی داعش دەگێرێت. 
لەرێگــەی  فیلمــە  ئــەم  چیرۆكــی 
فەرەنســییەوە  رۆژنامەنووســێكی  ژنــە 
دەگێڕدرێتــەوە، هاوئاهەنگیــی شــەڕڤانان و 
هێزەكانی پێشمەرگە لە شەڕی دژی داعشدا، 

لەم فیلمەدا بایەخی پێدراوە.

14 فیلم چاویان لە خەڵاتی 
سنەوبەری ئاڵتوونییە

لە خولی سێیەمی فێستیڤاڵی نێودەوڵەتیی 
فیلمــی ســلێمانی، 14 فیلــم لە پێشــبڕكێی 
ســەرەكیدان و كێبڕكــێ لەســەر وەرگرتنــی 
خەڵاتــی ســنەوبەری ئاڵتوونــی دەكــەن كە 
بەرزترین خەڵاتی فێستیڤاڵەكەیە. دانەر عومەر 
دەڵێت: "هەموو ئەو فیلمانەی بۆ فێستیڤاڵی 
فیلمی ســلێمانی نێردراون، بۆ یەكەمجارە لە 
عێــراق نمایش دەكرێــن، بۆیە هەرچی فیلمی 
نوێیە لەم خولەدا خەڵكی كوردستان دەتوانن 

بینەری بن".

فیلمە بەشداربووەكان
لــەو  یەكێكــە   ،Three Faces فیلمــی 
فیلمانەی لە فێستیڤاڵەكەدا نمایش دەكرێت. 
ئەم فیلمە لە ئێــران بەرهەمهاتووە و خەڵاتی 
باشــترین ســیناریۆی لــە فێســتیڤاڵی كان 
لــە ســاڵی 2018 وەرگرتــووە. فیلمەكــە لە 
دەرهێنانــی جەعفەر پەناهییە كە ئێســتا لە 
ئێران دەستبەســەرە. فیلمەكــەی پەناهی لە 
پێشبڕكێی ســەرەكیی فیلمی درێژدا بووە لە 
فێســتیڤاڵی بەرلیــن. جگە لــەوەش خەڵاتی 

باشترین فیلمی ئەمستەردامی بردووە.
فیلمــی The Wild Pear Tree ، یەكێكی 
دیكەیە لەو فیلمانەی بەشداری لە فێستیڤاڵی 
فیلمــی ســلێمانی دەكات. ئــەم فیلمــە لــە 
توركیــا بەرهەمهاتووە و نووری بەلگە جەیلان 

دەرهێنەریەتی. فیلمەكە لە ساڵی 2018دا لە 
فێســتیڤاڵی فیلمی كان لە پێشبڕكێدا بوو، 
بۆ وەرگرتنی خەڵاتی پالمی دۆری فێستیڤاڵ، 
لەگەڵ ئەوەشدا پاڵێوراوە بۆ خەڵاتی باشترین 
فیلمــی زمانــی بیانی لە خولــی 19هەمینی 

خەڵاتی ئۆسكار.
فیلمــی Shoplifters ، فیلمێكی ژاپۆنییە 
و یەكەمین نمایشی ئەم فیلمە لە فێستیڤاڵی 
فیلمــی كان بــووە، كە خەڵاتــی پالمێ دۆر 
"چڵە دارخورمای زێڕین"ی لە ســاڵی 2018 
بەدەســتهێناوە. ئــەم فیلمە لــە دەرهێنانی 

مانبیكی كازۆكوە.
فیلمی Mug فیلمێكی درامیی پۆڵەندییە 
و لە دەرهێنانی مالگۆرزاتا سومۆوســكایایە، 
لە فێستیڤاڵی فیلمی نێودەوڵەتی بەرلین بۆ 
وەرگرتنــی خەڵاتی ورچی ئاڵتوونی پاڵێوراو 
بــوو، بــەڵام خەڵاتــی دادوەرانی لــە هەمان 

فێستیڤاڵدا وەرگرت.
17 فیلمی دۆكیۆمێنتاری 

بەشدارن
دۆكیۆمێنتارییــەكان،  فیلمــە  لەبــارەی 
بەڕێوەبــەری هونەریــی فێســتیڤاڵ گوتــی: 
"پێنج فیلمی دۆكیۆمێنتەریی نێودەوڵەتی و 
12 فیلمی ناوخۆیی لە پێشبڕكێی وەرگرتنی 
فیلمــی  خەڵاتــدان. هەروەهــا 20 كورتــە 
نێودەوڵەتی و 17 كورتە فیلمی ناوخۆیی لە 
بەشی پێشبڕكێدان. ئەوە جگە لە 13 فیلمی 

ئەنیمەیشن كە لە پێشبڕكێی سەرەكیدان".
فیلمــی دۆكیۆمێنتــاری "ســێ كامێــرای 
دزراو" لە فێستیڤاڵی فیلمی سلێمانی نمایش 
دەكرێــت. ئەم فیلمە كە لــە زۆربەی وڵاتانی 
عەرەبی نمایشــكردنی قەدەغە كــراوە، باس 
لە سەركوتكردنی خۆپیشــاندەرانی مەغریب 
لەلایەن پۆلیــس و هێزە ئەمنییەكان دەكات 
كە چــۆن خەڵكی لەســەر بیــروڕای جیاواز 

ئەشكەنجە دەدرێن.

خەڵاتی زێڕین
دانــەر عومــەر، بەڕێوەبــەری هونەریــی 
فێســتیڤاڵ لەبارەی خەڵاتەكانــەوە دەڵێت: 
"حەوت خەڵات بــۆ فیلمی درێژ هەن بریتین 
لە خەڵاتی باشترین فیلم، باشترین سیناریۆ، 
باشترین سینەماتۆگرافی، باشترین دەرهێنەر، 
خەڵاتی دادوەران، باشــترین ئەكتەری كوڕ و 

باشترین ئەكتەری كچ".
دانەر دەشڵێت: "جگە لە خەڵات بۆ فیلمە 
درێژەكان، خەڵات بۆ فیلمی دۆكیۆمێنتاریش 
هەیــە. خەڵاتێكیش بۆ فیلمی ئەنیمەیشــن 
هەیە، لە كۆتایی فێستیڤاڵەكەدا كە دەكاتە 

رێكەوتی 2018/10/16 خەڵاتەكان بەســەر 
براوەكاندا دابەش دەكرێن".

كێ یارمەتی فێستیڤاڵەكە 
دەدات

لــە رێوڕەســمی راگەیاندنــی ســێیەمین 
فێستیڤاڵی نێودەوڵەتیی فیلم لە سلێمانی، 
مــەلا بەختیــار، ســەرۆكی لێژنــەی بــاڵای 
فێستیڤاڵ رایگەیاند كە تەكلیفی لە نێچیرڤان 
هەرێمــی  حكومەتــی  ســەرۆكی  بارزانــی 
كوردستان كردووە پێویستییەكانی سێیەمین 
فێستیڤاڵ دابین بكات "ئەویش هیمەتی كرد 
و لەڕووی مادییەوە تەواوی پێویســتییەكانی 

دابین كرد".
مــەلا بەختیار ئاماژەی بەوەشــدا كە هەر 
خۆی تەلەفۆنی بۆ 100 سەرمایەداری كورد 

كردووە بۆ ئەوەی 
هاوكاریی فێســتیڤاڵ بكــەن، هەندێكیان 
لــە تەوەقوعی ئەوان زیاتر یارمەتییان داون، 
هەندێكیشیان دوو بەرابەری ئەوەی كە داوای 
لێكرابــوو یارمەتییان داون، بەڵام گوتیشــی 
"بەداخــەوە تەنیا دوویــان كە پێش راپەڕین 
هیچیان نەبووە و ئێستا ملیۆنێرن، چرووكیی 
خۆیان دەرخست و ئامادە نەبوون یارمەتیمان 
بدەن، هــەر ئەوەندەیان پێدەڵێم، بەداخەوە 

جوامێر نەبوون".

فێستیڤاڵی فیلمی 

سلێمانی بە كچانی 

خۆر دەستپێدەكات

فیلمی دەرهێنەرە 

دەستبەسەركراوەكەی 

ئێران لە سلێمانییە

فیلمێكی 

قەدەغەكراوی عەرەبی 

لە سلێمانی نمایش 

دەكرێ

مووچەیەكیشیان نەدامێ". 
 لەم هەڵبژاردنەدا كەركووكی پشــتگیریی 
پارتــی دەكات و حەوت ســروودی بۆ پارتی 

گوتووە.

كچێكی 17 ساڵان خۆی دەسووتێنێژنان
رووداو - كەركووك

لە گەڕەكی پەنجا عەلی لە شاری كەركووك كچێكی 17 ساڵان بەناوی )س. ع( لەنێو ماڵەكەیدا نەوتی بە خۆی داكرد و خۆی سووتاند. دوای 
ئــەوەی گەیەندرایە نەخۆشــخانەی ئازادی، بەڵام رۆژێك دواتر بەهۆی زۆری رێژەی ســووتانەكەی مرد. عەقیــد هەڤاڵ بەرزنجی، بەڕێوەبەری بنكەی 

پۆلیســی عروبە بە )رووداو(ی گوت "رۆژی 2018/9/11 كچەكە لەنێو ماڵەكەی خۆیدا نەوتی بە جەســتەی خۆیدا كردووەو ئاگری لە خۆی بەرداوە، 
بەو هۆیەوە مردووە". عەقید هەڤاڵ گوتیشی :"پەراوی لێكۆڵینەوەمان بۆ رووداوەكە كراوەتەوە، بەڵام تائێستا هۆكاری خۆسووتاندنەكەی نەزاندراوە".

نەوزاد مەحموود
رووداو- سلێمانی 

 رێــگای گەیشــتن بــە پەرلەمــان، رێگایەكی 
ئێجگار دژوار و پڕ كەندوكۆســپە بۆ بەربژێرەكان 
بە گشــتی، بەڵام بۆ بەربژێرە ژنەكان بە تایبەتی 
دژوار و زەحمەتتــرە. هەر یەكێك لەوان لەماوەی 
بانگەشەی هەڵبژاردندا بەردەوام دەستیان لەسەر 
دڵیانە، نەبادا یەكێ لەوانەی رقی لە لیستەكەیانە، 
بە وێنە و ڤیدیۆی ئەوی بڕێژێ. "نیوەی رێگاكەم 
بڕیوە و ئیدی ناترسم"، یەكێك لە ژنە بەربژێرەكانی 
پارتی وێنەی باوكی لەتەنیشــت خۆیەوە داناوە و 
دەشزانێ هێشتا شەقام و شوێنە گشتییەكان ئەو 
شــوێنە ئارامانە نین، وەك پیاوان وێنەی خۆیان 

تێدا بخەنە بەرچاوان. 
بانگەشەی هەڵبژاردنی پەرلەمانی كوردستان، 
و  ســاردە  حیزبەكانیــش  و  خەڵــك  بەبــڕوای 
جۆشوخرۆشــی دروســت نەكــردووە، بــەڵام لەو 
كەشــە ســاردەدا، كەمتر وێنە و پۆســتەری ئەو 
ژنــە بەربژێرانە دەبینرێ كە حیزبەكان دەیانەوێ 
رەوانەی پەرلەمانیان بكەن. ئەوەش هۆكاری زۆری 

هەیە.
 كــەژاڵ محەممــەد، بەربژێــری یەكگرتــووی 
ئیســامی ئەم كەشــە بە "چاوەڕوانكراو" دەزانێ 
و دەڵێــت: "هەندێــك بەربژێر بیر لەوە دەكەنەوە 
كە خەڵك چ كاردانەوەیەكیان بەرامبەر وێنەكانیان 
دەبێــت، بەڵام هــەر كەس بچێتە نێو پرۆســەی 
ئــاواوە، دەبــێ لەو جــۆرە قســە و بیركردنەوانە 

بەهێزتر بێت". 
كەژاڵ، لەو بەربژێرانەیە كە تێگەیشتووە لەوەی 

رێگاكە پڕ لە تەڵەیە بۆ ژن.
بانگەشــەی هەڵبــژاردن، دەرفەتــی زێڕینــی 
حیــزب و بەربژێرەكانە بۆ ئەوەی زۆرترین وێنە و 
پۆستكارت و ڤیدیۆی خۆیان بڵاوبكەنەوە و خۆیان 
بخەنە بەرچاوی دەنگدەر. ژنان چەندە پێویستیان 
بــەوە هەیە زۆرتــر ببینرێن، هێندەش دەترســن 
لەوەی بە دەردی هەدبا حەسناوی، ژنە بەربژێری 
هەڵبژاردنــی پەرلەمانی عێراق بچــن كە لەلایەن 
گەنجێكەوە وێنەكەی ماچ كرا و دواتر هەرای دوای 

بڵاوبوونەوەی ماچەكە و چیرۆكی رێككەوتنی دوو 
عەشــیرەت بــە 100 ملیۆن دینــار، هەڵبژاردن و 

ئەنجامەكانی لەبیری خەڵكی نەجەف بردەوە.
یەكێــك لــە ژنــە بەربژێرەكانــی پەرلەمانــی 
كوردســتان كە نایەوێت ناوی بڵاوبكرێتەوە، باس 
لــەو ترســە دەكات كە هەڵبــژاردن وەك مۆتەكە 

رووبەڕووی ژنی دەكاتەوە و دەڵێ: "كاتێك وێنەی 
خــۆم ببینمەوە لە تــۆڕە كۆمەڵایەتییەكانەوە بۆ 
توانج و تانە و قسەی بێمانا بڵاودەكرێتەوە، ئازار 
دەچێژم. هەڵبژاردن هەمیشــە قورس لەسەر ژن 
دەكــەوێ، كەس وێنەی پیــاو ناداتە بەر توانج و 
تانە، تەنانــەت كاتێك خەڵك رقیان لە حیزبێك 
دەبێتەوە، پەلاماری پاڵێــوراوە ژنەكانی دەدەن، 
بەشێكی خەڵك هەمیشە داخ لە دڵی ژنانن. هەر 
ئەوەشە وا لە ژن دەكات لە سیاسەت و هەڵبژاردن 

بسڵەمێتەوە".
ئەو بەربژێرە ئافرەتە لە وێنەكانیدا دڵخۆشــە 
و زەردەخەنەیەكی گەشبینانە پیشانی دەنگدەران 
دەدات، بەڵام لە پشــتی وێنەكەیــەوە نیگەران و 
پەستە لە بیركردنەوەی نەرێنیی خەڵك بەرامبەر 
ژن "هەندێــك لە بەربژێرە ژنەكان لە بانگەشــەی 
هەڵبژاردنەكانی پێشــوودا داخ و خەفەتی زۆر كرا 
بەدڵیاندا، كەچی نەشگەیشتنە پەرلەمان و تەنیا 
خەم و دڵتەنگییان بۆ مایەوە، ژن لە هەموو ئەو 
مەینەتیانــەی ژن تێــدەگات و دەنگیــش بە پیاو 

دەدات".

ئەو نایشــارێتەوە كە ترسی هاوبەشی هەموو 
بەربژێــرە ئافرەتەكان ئەو هەڵمەتــە كتوپڕانەیە 
كە بەئامانجیان دەگــرێ "ماچكردنی وێنەكەت و 
بڵاوكردنەوەی وێنە و ڤیدیۆی ماچەكە بەســە بۆ 

ئەوەی لەسەرت بیكەنە هەرا".
لە دەستپێكی بانگەشەی هەڵبژاردنی پەرلەمانی 
عێراقدا لە هەرێمی كوردستان، یەكەمین شووشە، 
شووشەی ماڵی بەربژێرە ژنەكان بوو شكا. كاتێك 
ڤیدیــۆی یەكێك لە بەربژێــرە ژنەكانی پارتی لە 
ســلێمانی بڵاوكرایــەوە و دەستاودەســتی زۆری 
پێكــرا. ئەوە تەنیــا حاڵی كوردســتان و عێراق 
نییە، بەڵكو وەك عەلی عزەت بێگۆڤیچ، سەرۆكی 
پێشووتری بۆسنە و هێرزەگۆڤین لە یاداشتەكانیدا 
باســی كــردووە، ژنــە ئەوروپییەكانیــش بەهۆی 

هەڵبژاردنەوە بە رۆژی رەشتردا تێپەڕیون.
بێگۆڤیچ لە یاداشــتەكانیدا ئیتاڵیای ســاڵی 
1987 بــە نموونــە دێنێتــەوە و دەڵــێ: "ژنان 
پێكدەهێنــا،  ئیتاڵیایــان  كۆمەڵــگای  ٪52ی 
بــەڵام لــە هەڵبژاردنەكانــدا ٪7ی دەنگەكانیان 
هێنا". ئینجا دەپرســێ، ژن بۆ دەنگ نادات بە 

رەگەزەكــەی خۆی؟ ئەو پرســیارە دەبێ وەڵام 
بدرێتەوە. هــەر لەوبارەیەوە عالیە مەمدوح، كە 
ژنە رۆماننووسێكی عێراقییە، لە چاوپێكەوتنێكدا 
پیــاوان  رۆمانەكانــم  "زۆربــەی  دەڵێــت: 
دەیانخوێننەوە، كەم ژن هەبووە دەستخۆشیم لێ 
بكەن، بەڵكو ژنێكی هاوڕێم پێیگوتم من بابەتی 

ژن ناخوێنمەوە".
چلانــە نەســرەدین، بەربژێــری پارتــی لــە 
سلێمانی، نایشارێتەوە كە لە سەرەتاوە بانگەشە 
بۆ ئەو ســەخت بووە و ترســاوە "بەڵام ئێســتا 
ناترســم"، چونكە تێگەیشــتووە لەوەی خەڵك 
واتــە هەمــوو جۆرە كەســێك و هەمــوو جۆرە 
بیركردنەوەیەك: "لە زۆربەی وێنەكانمدا، وێنەی 
باوكم لەگەڵ وێنەی خۆم داناوە، باوكم پشتیوان 

و سێبەرمە و شانازیی پێوە دەكەم".
چلانــە، هەرچەندە لــە ســنووری پارێزگای 
بــەڵام  حیزبەكەیەتــی،  بەربژێــری  ســلێمانی 
دەڵێ: "وێنەم لە هەولێر و شــەقڵاوە و ســۆران 
زۆرتر هەڵواســیوە، چونكــە دەزانم لەو ناوچانە 
سووكایەتی بە وێنەكانم ناكرێ و ناشێوێندرێن، 

ئەگەر وێنەكانیشم بشێوێنن، هیوادارم ئەو وێنانە 
نەبێ كە باوكم لەگەڵە".

كەمتر لە هەفتەیەكی ماوە بۆ بەڕێوەچوونی 
پەرلەمانــی  هەڵبژاردنــی  پێنجەمــی  خولــی 
كوردســتان، تاوەكــو ئێســتا هیــچ رووداوێكی 
نەخــوازراو رووینــەداوە كە قورس لەســەر ژنە 
بەربژێرەكان بكەوێ، بەڵام هەمیشــە دەستیان 
لەســەر دڵیانە، چونكە ڤیدیۆیــەك، وێنەیەكی 
راستی یان دەستكاریكراو بەسە بۆ كۆتاییهێنان 
بە ژیانی سیاسی و كۆمەڵایەتیی بەربژێری ژن.

بــەڵام رۆژان محەممــەد كەریــم، بەربژێــری 
یەكێتی لە ســلێمانی، وێنە و پۆســتەری زۆری 
خۆی بڵاوكردووەتەوە و دەڵێت: "ئەگەر ئافرەت 
بڕواتە ناو سیاســەتەوە، رووبــەڕووی زۆر گرفت 
دەبێتەوە، بەڵام دەبێ ئازا و چاونەترس بێت". 

ئەگەرچی یاسا و رێساكانی هەڵبژاردن 30%ی 
كورسییەكانی پەرلەمانی بۆ ژنان كردووەتە مەرج 
بەسەر حزبەكانەوە، بەڵام ژن سەركەوتنی گەورە 
بەوە دەزانن بە رەنجی خۆیان بگەنە پەرلەمان. 
30ی ئەیلول دەردەكەوێ، خاوەنی چەند وێنەی 

شێواو و برینداركراو، دەگەنە جێگای مەبەست.

شكار ئەحمەد
رووداو – هەولێر

بوشــرا عەلــی، دەنگدەرێكــی یەكگرتــووی 
ئیســامی كوردســتانە، لــە دوو هەڵبژاردنــی 
رابردوودا دەنگی بە بەربژێری پیاو داوە، چونكە 
پێیوایــە دانانــی ژنان لە لیســتەكاندا تەنیا بۆ 

جێبەجێكردنی سیستمی كۆتایە.
بوشــرا بڕیــاری داوە ئەمجــارەش دەنگ بە 
بەربژێــری پیاو بــدات و دەڵێــت: "زۆربەی ئەو 
ژنانەی لە لیســتی كاندیدەكان دانراون تەنیا بۆ 
رووكەش و كۆتایە، بە داخەوە ژنە بەربژێرەكان 
هیــچ ســیفەتێكیان تێــدا نییــە وات لێبكــەن 
دەنگیــان پێ بــدەی. تەنانــەت هەندێك لەوانە 
نــەك هەر بەرنامە و چالاكییــان دیار نییە، ژن 
هەیە پۆستەریشی هەڵنەواسیوە، كەس نازانێت 
روخساریشــی چۆنە، چۆن دەنگ بە ژنێك بدەم 

كە نەزانم كێیە و پلان و بەرنامەی چییە؟
بۆ ئەوەی ژنان هاوشانی پیاوان بن لە كایەی 
سیاسی و بەڕێوەبردنی حوكمڕانیدا، لە پەرلەمانی 
كوردستاندا بە یاسا كۆتایەك بۆ ژنان چەسپاوە 
كە 25%ی كورســیەكانە. بۆ ئەم هەڵبژاردنەش 
241 ژن كێبڕكێ لەسەر 33 كورسی دەكەن، كە 

چانسی زۆربەیان بە كۆتاوە بەستراوە.
بەپێی یاسای هەڵبژاردن دەبێ هەر لیستێك 
30%ی بەربژێرەكانی لە رەگەزی مێ بن، ئەمەش 
چانسی گەیشــتنی ئافرەتان بە پەرلەمان زیاتر 

دەكات.
لە دوایین رووپێویدا كە لە دەســتەی ئاماری 
حكومەتــی هەرێمــی كوردســتان و رێكخراوی 
و ســندوقی   IOM كۆچبــەران نێودەوڵەتیــی 
دانیشــتووانی ســەر بە نەتــەوە یەكگرتووەكان 
كراوە، بەشێوەیەكی گشتی باڵانسی جێندەر لە 
هەرێمی كوردستان هەیە. لە بەرامبەر هەر 100 
كەســی رەگەزی نێردا 100 كەسی رەگەزی مێ 
هەیــە. واتا لە بەرامبەر هەر دەنگدەرێكی پیاو، 
دەنگدەرێكی ئافرەتیش هەیە، بەڵام هێشتا ژنان 

بە زەبری كۆتا دەگەنە پەرلەمان.
بەربژێرێكــی یەكێتــی زاڵبوونــی عەقڵیەتی 
خێڵەكی و پیاوســالاری بە هۆكاری ســەرەكیی 
دەنگنەدانــی ژن بە بەربژێــرە ژنەكان دەزانێت. 
هێلین ســاڵەیی دەڵێت: "عەقڵیەتی خێڵەكی و 
پیاوسالاری هێشتا لە كوردستان ماوە، هەڵگرانی 
ئەو عەقڵیەتە هێشــتا بڕوایان بــە توانای ژنان 
نییە، كاتێك بۆ بانگەشەی هەڵبژاردن سەردانی 
گونــدەكان دەكەیــن، تەنیــا پیــاوان دەبینین، 

رێگەنــادەن ژنــەكان ببینین و قســەیان لەگەڵ 
بكەین".

كانیــاو بایز كە بەربژێری لیســتی ئازادییە، 
هەمــان بۆچوونی هەیە و دەڵێت: "بەشــێك لە 

خێزانــەكان پیاوســالارن و پیــاو بڕیــار دەدات 
ئەندامانی خێزانەكە دەنگ بدەنە كامە بەربژێر، 
ئــەو پیاوانەش بڕوایان بە توانا و لێهاتوویی ژن 
نییــە، بۆیە ژنەكانیشــیان دەنگ بــە بەربژێرە 

ژنەكان نادەن".
ئــەو بەربژێرەی لیســتی ئازادی بەشــێك لە 
هۆكارەكــەش دەگەڕێنێتــەوە بۆ خــودی ژنان 
و بــە "ناهۆشــیار" وەســفیان دەكات و دەڵێت 
"ئەگــەر ئافــرەت لــە ناوەندەكانی بڕیــاردان و 
شــوێنی داڕشــتنی یاســاكاندا بن، كاریگەریی 
زۆرتری دەبێت لەسەر گۆڕانكارییەكانی كۆمەڵگە 
بەتایبەت خێزان و بارودۆخی ئابووریی ئافرەت، 
بەڵام بەداخەوە زۆربەی ژنان ئەو هۆشــیاریەیان 

نییە".
ئێســتا 34 پەرلەمانتــاری ژن لە پەرلەمانی 
كوردســتان هــەن )پارتــی: 12 پەرلەمانتــار، 
بزووتنــەوەی گۆڕان: 8 پەرلەمانتار، یەكێتی: 6 
پەرلەمانتار، یەكگرتوو: 3 پەرلەمانتار. كۆمەڵ: 
2 پەرلەمانتار، كۆتای توركمان: 1 پەرلەمانتار، 

كۆتای مەسیحییەكانیش دوو پەرلەمانتاری ژن(.
ژینۆ محەممەد، بەربژێری بزووتنەوەی گۆڕان 
پێیوایــە ژن وەك كەســێكی لاواز و بێتوانــا 
نیشــاندراوە "یەكێك لە هــۆكارەكان پەیوەندی 
بە كولتوورەوە هەیە، خەڵكانێك چەسپاندوویانە 
و كردوویانــە بە كولتوور كە ژنان توانایان نییە 
و لاوازن، ناتوانــن ئەركەكانیــان لە حوكمڕانیدا 
وەك پێویست بەڕێوەببەن، بۆیە پێویستە ژنان 
پشــتگیریمان بكــەن تاوەكو بتوانیــن ئیرادە و 

توانای ژنان زیاتر پیشان بدەین".
لــەو 34 پەرلەمانتــارە ژنــەی ئێســتا لــە 
پەرلەمانــن، ئەوانــەی لــە دەرەوەی كۆتا و بە 
دەنگی تەواو گەیشــتوونەتە ئەوێ ژمارەیان زۆر 
كەمــە. ئامینــە زكری كە بەربژێــری پارتی بوو 
لــە دهۆك، لە نێویاندا زۆرترین دەنگی هێنا كە 
11619 دەنــگ بوو. بەوجۆرەش بەبێ كۆتا بوو 

بە پەرلەمانتار.
 خوناو عومەر، بەربژێری ئێســتای پارتی بۆ 
پەرلەمانی كوردســتان دەڵێت: "تاوەكو ئێستا 

ژن متمانــەی بەرامبەر ژن بۆ دروســت نەبووە، 
زۆربــەی ئافرەتان پێیانوایە ژن لە بەڕێوەبردندا 
بێ توانا و بێ ئیرادەن، نەك هەر بۆ پەرلەمان، 
بەڵكو لە زۆر بواری دیكەشــدا وایە، تەنانەت لە 
بواری پزیشكیش، بێجگە لە پزیشكی ئافرەتان 
و منداڵبوون، ژن كــە نەخۆش دەكەون تاوەكو 
پزیشكی پیاو هەبێت ناچنە لای پزیشكی ژن".

بــە پێچەوانەی بەربژێرەكانــی دیكە، خوناو 
عومەر، متمانەی بە خۆیەتی بە دەنگی ئافرەتان 

و بەبــێ كۆتــا بگاتــە پەرلەمان. ئــەو دەڵێت: 
"زۆربــەی دەنگدەرەكانی من ژنن، چونكە كاری 
مــن لەنــاو ژناندا بــووە، تەنانەت بەشــێك لەو 
ئافرەتانەی دەنگم پێدەدەن كاریگەرییان لەسەر 
پیاوەكانیشیان هەبووە و دەنگی ئەوانیشیان بۆ 

من مسۆگەر كردووە".
هــەر لــەم خولــەی پەرلەمانــدا، جگــە لــە 
ســكرتێری پەرلەمــان كــە ژنــە، لە كــۆی 22 
لێژنە هەمیشــەییەكەی پەرلەمانی كوردســتان، 
ســەرۆكایەتی پێنج لێژنە بەدەســت ژنانەوەیە، 
ئەوانیش لێژنەكانی داكۆكــی لە مافی ئافرەت، 
لێژنەی پێشمەرگە، لێژنەی كاروباری كۆمەڵایەتی 
و منداڵ و خێزان. لێژنەی كاروباری تەندروستی و 
ژینگە، هەروەها لێژنەی كاروباری یاسایی، بەڵام 
هەندێك لە ژنــە بەربژێرەكانی خولی پێنجەمی 
پەرلەمانی كوردستان لە ئەدای ئەوان رازی نین و 
پێیانوایە ئەگەر ژنان دەنگیان پێنادەن، بەشێكی 

پەیوەندی بە ژنە پەرلەمانتارەكانەوە هەیە.
هێلین ساڵەیی دەڵێت: "بێمتمانەییەكی زۆری 
ژن بەرامبــەر ژنــە بەربژێــرەكان هەیە، چونكە 
پێشــتر كۆمەڵێــك ژن پەرلەمانتار بــوون و لە 
ناوەندی بڕیارداندا بوون، بەڵام بەهۆی كاریگەریی 
حیزب و پیاوان لەسەر بڕیارەكانیان، نەیانتوانی 

وەكو پێویست نوێنەرایەتی ژن بكەن".
بەبــڕوای ژینۆ محەممەد بەربژێری گۆڕانیش، 
ژنان هــاوكاری پیاوانــن، بەڵام پیاوان لەســەر 
حیســابی ژنــان دەچنــە پێشــەوە "جومگــە 
ســەرەكییەكانی دەســەڵات زیاتــر بەدەســتی 
پیاوانــەوەن، هەندێكجــار ژنان پشــتگیری ئەو 
پیاوانــە دەكەن، بەڵام ئەوان هەلەكە دەقۆزنەوە 
بۆ ئــەوەی لەســەر حیســابی ژن خۆیان بچنە 
پێشــەوە، بۆیە ژنــان پانتاییەكــی وەهایان بۆ 
نەڕەخســاوە بێنــە پێشــەوە بــۆ كاركــردن و 
تواناكانیان نیشــانبدەن، هەر لەبەرئەوەشە كە 
بەشێكی ژنان پشتگیری یەكتر ناكەن و دەنگیان 

پێنادەن".

بەبــڕوای هێلیــن ســاڵەیی كــە شــارەزای 
پەروەردەی خێزانییشە، بەهۆی نەخوێندەواریی 
و  لێدەكــەن  فێڵیــان  پیاوەكانیــان  ژنــان، 
دەنگەكانیــان بــۆ بەربژێــری دڵخــوازی خۆیان 
دەبــەن: " نەخوێندەواریــش كاریگەریــی زۆری 
هەیــە لەســەر دەنگنەدانــی ژن بــە بەربژێــرە 
ژنەكان، لە رۆژی دەنگداندا پیاوان لەجیاتی ژنە 
نەخوێندەوارەكان دەنگ دەدەن، ئەو دەنگانەش 

بۆ بەربژێرە پیاوەكان دەچن".

ژنان ترسی زۆریان لەژێر خەندەی 
پۆستەرەكانیاندا حەشار داوە

ژنان دەنگ بە بەربژێرە 
ژنەكان دەدەن؟

ژنە بەربژێرێك

ماچێكی 
پۆستەرەكەت بەسە 
بۆ ئەوەی لەسەرت 
بكەنە هەرا

بەربژێرێكی ژن

زۆربەی دەنگدەرانم 
ئافرەتن

دەنگدەرێكی ژن

دانانی ژنان لە 
لیستەكاندا تەنیا 
بۆ رووكەش و 
جێبەجێكردنی 
سیستمی كۆتایە

"كەس وێنەی پیاو 
ناداتە بەر توانج و 
تانە.. كاتێك خەڵك 
رقیان لە حیزبێك 
دەبێتەوە، پەلاماری 
پاڵێوراوە ژنەكانی 
دەدەن"

بۆ خولی پێنجەمی پەرلەمانی كوردستان 241 ژن كێبڕكێ لەسەر 33 كورسی دەكەن

باوكێك لەسەر فڕێدانی منداڵەکانی دەستگیردەکرێتكۆمەڵایەتی
رووداو - سلێمانی

شــەوی 2018/9/19 لە گەڕەكی راپەڕینی شــاری ســلێمانی، باوكێك دوو منداڵی خۆی بە لێدان و ئەشــكەنجەدان فڕێدەداتە ســەر جادە. 
بەپێی راگەیەندراوی پۆلیسی سلێمانی باوكەكە دوای لێدان و ئەشكەنجەدانی منداڵەكانی، بەجێشیهێشتوون، دوای رووداوەكەش هێزەكانی پۆلیس 

دەســتیان بە لێكۆڵینەوە كرد و توانیویانە تۆمەتبارەكە )باوكی منداڵەكان( دەســتگیر بكەن؟ هەر لە راگەیەندراوەكەی پۆلیسی سلێمانیدا هاتووە 
كە تۆمەتبار بە فەرمانی دادوەر و بەپێی ماددەی 7ی خێزانی دەستبەســەركراوە، منداڵەكانیش بۆ خانەی چاودێری مێردمنداڵان گواســتراونەتەوە و 

لێكۆڵینەوە لە رووداوەكەش بەردەوامە.

پۆلیسێك و شوانێك لەسەر 
پوش و پاوان دەكوژرێن

بە بەرچاوی ژن و 
منداڵەكانییەوە كوشتیان

عومەر چاوشین
رووداو - پشدەر

دوو گوندی دەڤەری پشــدەر بۆ ماوەی 12 
ســەعات ســەنگەر لە یەكدی دەگرن، بەهۆی 
شــەڕەكەوە پۆلیســێكی شــارەوانیی رانیــە و 
شــوانێكی یەكێك لەو دوو گونــدە دەكوژرێن، 
شــوانێك و دوو پۆلیســیش برینــدار دەبــن. 
پۆلیــس دەڵێت تاوەكو ئێســتا 22 كەســیان 
دەســتگیر كردووە و هێشتاش تۆمەتبار ماون 

دەستگیر بكرێن.
گوندنشــینانی  نێــوان  لــە  شــەڕە  ئــەو 
هــەردوو گوندی جەلكان و مەمــكان روویداوە 
كــە هاوتخوبــن. بە گوتــەی شــایەتحاڵەكان 
شــەڕەكە ســەرەتا لەســەر پووش و پاوان لە 
نێوان شــوانەكانی هەردوو گوندەكــەدا بووە، 
پاشــان گەورە بووە و لە هەردوولا 250 كەس 

بەشدارییان كردووە.

22 كەس دەستگیركراون
گوتەبێــژی  ئیســماعیل،  شــۆڕش  رائیــد 
پۆلیســی راپەڕیــن بــە )رووداو(ی راگەیانــد، 
ئەو شەڕە لەســەر لەوەڕگا و پووش و پەڵاش 
بووە، شــەڕەكە لە نێوان دانیشتووانی گوندی 
جەلــكان و مەمــكان روویداوە و هــەردوولا لە 
چیــای كێوەڕەش لە ئێــوارەوە تاوەكو بەیانی 
تەقەیــان لــە یەكــدی كــردووە. بەهــۆی ئەو 
شــەڕەوە شــوانێكی گوندی مەمــكان بە ناوی 

قارەمان كوژراوە. 
بە گوتەی رائید ئیســماعیل، دوای كوژرانی 
مەمــكان،  گونــدی  دانیشــتووانی  قارەمــان، 
شوانێكی گوندی جەلكانیان بە بارمتە گرتووە 
و داوایــان كــردووە هەتــا بكــوژی قارەمانیان 
رادەســت نەكــەن، شــوانەكە ئــازاد ناكــەن. 
بۆیە هێزەكانی پۆلیس دەچن شــوانەكە ئازاد 
بكەن، لە دوای ئازادكردنی شــوانەكە، لەلایەن 
ژمارەیەك چەكدارەوە تەقە لە هێزەكەی پۆلیس 
دەكرێ، بەو هۆیەوە پۆلیســێكی شــارەوانیی 
رانیە بەناوی ئومێــد خدر ئیبراهیم دەكوژرێ، 
هەروەها دوو پۆلیسی دیكەش بریندار دەبن. 

رائید شــۆڕش ئامــاژەی بەوەدا كــە ئەوان 
رێوشــوێنی یاســاییان لــەدژی شــەڕكەرەكان 
كەســیان   22 ئێســتا  تــا  و  گرتووەبــەر 
دەســتگیر كردووە و تۆمەتباری دیكەش ماون 

دەستگیریان بكەن.
بەهــۆی تێكەڵاویــی ســنووری گوندەكانی 

كوردستان زوو زوو شەڕ لە نێوان گوندنشینان 
روودەدات و تاوەكــو ئێســتاش چەندین كەس 

بوونەتە قوربانی.

دوو شەڕ لە ماوەی 20 رۆژدا
لــە مــاوەی دوو ســێ هەفتەی رابــردوودا 
ئەوە دووەمجارە دانیشــتووانی هەردوو گوندی 
جەلــكان و مەمــكان بەشــەڕ دێــن. جــاری 
یەكەمیــان لــە شــەوی 2018/8/29 بــووە و 
جاری دووەمیشــیان لە 18 و 19ی ئەم مانگە 

بووە.
حەسەن رەسوڵ كە ئەنجوومەن )موختار(
ی گوندی جەلكانە و لە كوێستانەكانی قەندیل 
بوو، كاتێك پەیوەندییان پێوە كردووە كە شەڕ 
لــە نێوان دانیشــتووانی گوندەكــەی و گوندی 
مەمــكان روویــداوە، لەگــەڵ پێنج لــە خزم و 

كەسەكانی دێتەوە گوندەكە.
حەسەن گوتی: "بەرلەوەی بگەمەوە گوند، 
پۆلیس و ئاسایش پێنج كەسەكەیان دەستگیر 
كــرد. كە چوومەوە ناو گوند زۆر ناخۆش بوو، 
نائارامی باڵی بەسەر ئاواییدا كێشابوو، هەواڵ 
هەبوو كە شوانێكی گوندی مەمكان كوژرابێ و 

شوانێكی ئێمەش بە بارمتە گیرابێ".
حەســەن باســی هۆكاری شــەڕەكە دەكات 
و دەڵێت: "شــەڕەكە لەســەر پووش و پەڵاش 
بووە، نەدەبوو مەلا و ریشسپی هەردوولا رێگە 
بــدەن شــەڕەكە بەو شــێوەیە گــەورە ببێ و 

خوێنی تێدا بڕژێ".

مام حەسەن هێشتا دڵنیا نییە ئەو شوانەی 
كوژراوە، لەلایەن كێــوە تەقەی لێكراوە "دیار 
نییە كە ئایا لە كاتی شــەڕەكە لە پشتەوە بە 
گوللەی چەكی دانیشتووانی گوندەكەی خۆیان، 

یان لەلایەن ئێمەوە كوژراوە".
دوو  ئــەو  بــۆ چارەســەركردنی كێشــەی 
گونــدە، مام حەســەن داوا دەكات ریشســپی 
و پیاوماقوڵانی پشــدەر بێنە ســەر خەت، لە 
هەمانكاتدا دەڵێت دەبێ یاســاش رۆڵی خۆی 

ببینێ لە چارەسەركردنی كێشەكەدا.
بە گوتەی مام حەســەن زوو زوو ئەو جۆرە 
شــەڕانە لە ناوچەكە روودەدەن، بۆیە پێشنیاز 
دەكات دانیشــتووانی 10 گوندی ئەو ناوچەیە 
كۆبكاتەوە كە كێشــە لــە نێوانیاندا هەیە، بۆ 

ئەوەی تخوبی گوندەكان دیاری بكەن.

بەشــداریی  كــەس   250
شەڕەكەیان كردووە

حەســەن عەوڵا كــە ئەنجوومەنــی گوندی 
ســەرهەڵدانی  ســەرەتای  باســی  مەمكانــە، 
كێشەكە دەكات و دەڵێت: "رۆژی 2018/9/18 
مەڕەكانی شــوانێكی گوندی جەلكان هاتبوونە 
نێــو ئاقاری گوندی مەمكان، لەوێ شــوانەكە 
لەگەڵ شوانێكی گوندەكەمان بوو بە شەڕیان، 
شــوانەكەی ئێمــە تەقــە دەكات، كاتێكیــش 
چەكیــان  هەموویــان  زانییــان،  خەڵكەكــە 
هەڵگرت و چوونە چیــای كێوەڕەش. ئەوكاتە 
كێشەكەم چارەسەر كرد، بەڵام دووبارە سەری 

هەڵدایەوە".
حەســەن عەوڵا دەڵێت لە جــاری دووەمدا 
شەڕەكە زۆر گەورە بووە و نزیكەی 250 كەس 
بــۆ مــاوەی 12 ســەعات تەقەیان لــە یەكدی 
كردووە، بــەو هۆیەوە شــوانێكی گوندەكەیان 
بەناوی قارەمان حەســەن، تەمەن 35 ســاڵ و 

باوكی چوار منداڵ كوژراوە.
پۆلیســەكەی  كوژرانــی  بــە  ســەبارەت 
شــارەوانیی رانیەش، حەســەن عــەوڵا گوتی: 
"ئەوان دوای نیــوەڕۆی 2018/9/19 هاتبوون 
بــۆ كۆنترۆڵكردنی شــەڕەكە، بــەڵام برایەكی 
قارەمــان بەناوی )ر( تەقەی لە پۆلیســەكان 
كــرد، بەداخــەوە پۆلیســێك كــوژرا و دووی 
دیكــەش بریندار بوون. ئێمە یەكســەر بكوژی 

پۆلیسەكەمان رادەستی پۆلیس كرد".
بە گوتەی حەســەن دانیشــتووانی هەردوو 
گوند خزم و ناسیاوی یەكدین، پۆلیس تا ئێستا 
11 كەسی لە گوندی مەمكان دەستگیر كردووە 

كە یەكێكیان مەلای مزگەوتی گوندەكەیە.
ســەرچاوەیەك لــە هێزەكانــی ناوخــۆ بە 
)رووداو(ی راگەیانــد، ئــەوان كاتێك زانیویانە 
شوانێكی گوندی جەلكان لەلایەن دانیشتووانی 
گونــدی مەمكان بە بارمتە گیــراوە، چووبوون 
بــۆ ئــەوەی رزگاری بكــەن، بــەڵام لــە كاتی 
گەڕانەوەیان لە گوندەكە لەلایەن ئۆتۆمبێلێكی 
پڕ لــە چەكــدارەوە كــە دانیشــتووی گوندی 
مەمكان بــوون، تەقەیان لێكراوە، بەو هۆیەوە 
پۆلیســێك كــوژراوە و دووی دیكــەش بریندار 

بوون.

ئایندەی خێزانی پۆلیسەكە
كەســوكاری ئومێــد داوا دەكەن كە خوێنی 
حكومــەت  و  نــەڕوات  بەفیــڕۆ  رۆڵەكەیــان 
قەرەبووی خێزانەكەی بكاتەوە، بە تایبەتی كە 

چوار منداڵی هەیە. 
مســتەفا قــادر كــە زاوای ئومێــد خــدر 
ئیبراهیمە، لە كاتی ناشــتنی ئومێد قسەی بۆ 
)رووداو( كرد و گوتی: "ئومێد ســاڵانێكی زۆر 
بوو پۆلیــس بوو، هەندێك پــارەی كۆكردەوە 
و خانوویەكی لەشارەدێی بۆسكێن دروستكرد، 
بەڵام پارەیەكی زۆر لەسەر خانووەكە قەرزدار 
بــوو، بــاری ئابــووری زۆر خراپ بــوو، بەڵام 
دەیگوت هەرنەبێت لەكرێچیەتی رزگارم دەبێ".
مستەفا داوا لە حكومەت دەكات لە خوێنی 
ئومێــد خۆش نەبێ، چونكە لــە كاتی دەوامدا 
حكومــەت  دەكات  داوا  هەروەهــا  كــوژراوە، 
مووچەیەك بۆ خێزانەكەی ببڕێتەوە كە بتوانێ 

چوار منداڵەكەی پێ بەخێو بكات.
رائیــد شــۆڕش لەبــارەی مافــی پۆلیســە 
كوژراوەكە گوتی: "پۆلیسەكەمان لەبەرئەوەی 
لــە ئەركــدا بــووە هەمــوو مافێكــی هەیــە، 
بەبڕیــاری  و  ســەربازی  رێنمایــی  بەپێــی 
لیژنەیەكــی تایبەت، مووچەیەكی شایســتەی 
بۆ دەبڕدرێتــەوە، حكومەتیش داوای لەســەر 
تەقەكــەرەكان دەبێت چونكــە فەرمانبەرێكی 
حكومەت لەكاتی ئەركی سەربازیدا كوژراوە".

تریسكە شێرزاد
رووداو – هەولێر

یونــس زۆر هەوڵی دا بزانێ ئەو چەكدارانە 
بــەو ســەعات چــواری بەرەبەیانــە چییــان 
لــە گیانــی ئــەو و خێزانەكــەی دەوێ، بەڵام 
چەكدارەكان گوێیان بە قســەی یونس و هاوار 
و پاڕانەوەكانــی ژنەكەی نــەدا، هەر لەوێ بە 
بەرچــاوی منداڵەكانیەوە، یونســیان دایە بەر 

گوللە و كوشتیان.
لــە   2018/9/18 شــەوی  رووداوە  ئــەم 
گەڕەكی حوڕیەی شــاری كەركووك روویدا كە 
پیاوێكی تەمەن 46 ساڵ بەناوی یونس ستار، 
باوكــی چوار منداڵ، لەلایــەن چوار چەكداری 

دەمامكدارەوە لە نێو ماڵەكەیدا كوژرا.
عەقید ئەفراسیاو كامیل، گوتەبێژی پۆلیسی 
كەركــووك بە )رووداو(ی گــوت: "بەرەبەیانی 
رۆژی 2018/9/18 بنكەی پۆلیسی ئازادی لە 
كوژرانی هاووڵاتییەك لەنێو ماڵەكەیدا ئاگادار 
كرایەوە، پۆلیس یەكســەر چوونــە ماڵەكە و 
پەڕاوی لێكۆڵینەوە بۆ رووداوەكە كراوەتەوە".
 پۆلیــس دەڵێت دەســتیان بە لێكۆڵینەوە 
تۆمەتبارەكانیــان  هێشــتا  بــەڵام  كــردووە، 

دەستگیر نەكردوون.
یونس پێشــتر ئەفســەر بووە لە ســوپای 
عێراق، بەڵام لەگەڵ هاتنی داعش بۆ كەركووك 

وازی هێنــاوە، ئەو لەو ماوەیــەدا بەنیاز بووە 
بگەڕێتەوە ریزەكانی سوپا.

هــەژار جەبــار كە بــرازای یونســە، پێش 
ئــەوەی مامی بكوژرێ لەگەڵی بووە. هەژار بە 
)رووداو(ی گوت: "هەتا ســەعات یەكی شــەو 
بــە یەكەوە بووین، بڕیار بــوو بەیانی پێكەوە 

بچین بۆ ئیش".
هەژار دەڵێت ســەعات چــواری بەرەبەیان 
بە دەنگی تەقە بە ئــاگا هاتووەتەوە، كاتێك 
چوونەتــە دەرەوە بینیویانە چــوار چەكداری 
دەمامكــدار لە ماڵی یونس هاتوونەتە دەرەوە 
و بــە ئۆتۆمبێلێكی رەنــگ ڕەش و جامڕەش 
رۆیشــتوون. هەژار گوتی "كە چوینە ژوورەوە 
بینیم مامم لە ناو خوێندا كەوتووە، لە مامۆژنم 
پرســی چی بــووە؟ هیچ قســەی پێنەدەكرا، 
هــەر چوار منداڵەكەی توند لە باوەش گرتبوو 
بەیەكــەوە دەگریــان، یونــس بــە بەرچــاوی 
ئەوانەوە كوژرابوو، بۆیە شۆك بووبوون، هیچ 

قسەیان پێنەدەكرا".
 مامۆژنی هــەژار دواتر لەبارەی رووداوەكە 
گوتبــووی، ئێمــە خەوتبووین لــە دەرگا درا، 
یونس چــوو دەرگای كردەوە، چــوار چەكدار 
هاتنــە ژوورەوە، زۆر هەوڵی دا بزانێت ئەوانە 
كێن، بەڵام قسەیان نەكرد، بە هەموو ماڵەكەدا 

گەڕان و هەندێك پارەمان هەبوو بردیان.
هەژار زۆر پەســنی مامی دەدات و دەڵێت: 

"مامم كەســێكی بــاش بوو، كێشــەی لەگەڵ 
كەس نەبووە، ئێمە دراوســێی یەكدین و قەت 
نەمانبینیوە و نەمانزانیوە لەگەڵ كەس بەشەڕ 

هاتبێ".
ســەبارەت بــە رەوشــی هاوژینــی مامی و 
منداڵەكانی، هەژار گوتی "ئەوان تا ئێســتا لە 
شــۆكدان، منداڵەكان هیچ قســەیەك ناكەن، 
چونكــە باوكیان لــە پێش چاویان كــوژراوە، 
ئامۆژنیشم باری دەروونیی زۆر خراپە، تاوەكو 

ئێستا باوەڕ ناكات مێردەكەی كوژراوە".

تەقە لە قودس دەكرێ
ماوەیەكە تاوانی كوشــتن لە كەركووك زۆر 
بووە. بەپێی ئامارێكی پۆلیســی كەركووك لە 
مــاوەی هەشــت مانگدا 80 رووداوی كوشــتن 
لە بنكەكانی پۆلیســی ئەو شارە تۆماركراون. 
هەندێــك لە بكوژەكانیش هێشــتا دەســتگیر 

نەكراون.
كوژرانــی یونــس لە كاتێكدایە كە شــەوی 
2018/9/9 هەرزەكارێكــی تەمەن 16 ســاڵ 
بەناوی قودس یەعقوب لە گەڕەكی تســعینی 
شاری كەركووك لە بەردەم ماڵەكەیدا كوژرا.

دەگوتــرێ ئەوانــەی تەقەیــان لــە قودس 
كــردووە، دوو كەس بوون، پۆلیس یەكێكیانی 
دەســتگیر كــردووە، ئەوەی دیكەشــیان دیار 

نییە. 

ســەرچاوەیەك لە بنكەی پۆلیســی قۆریە 
كە نەیویســت ناوی بڵاوبكرێتەوە بە )رووداو(
ی گوت: "هەر دوای ئاگاداركردنەوەی پۆلیس 
گەیشــتینە شــوێنی رووداوەكــە. بــە گوتەی 
كەســوكارەكەی، ئــەو كــوڕە لەبــەر دەرگای 
ماڵــەوە دانیشــتووە، دوو كــەس بە ســواری 

ماتۆڕێك تەقەیان لێكردووە و كوشتوویانە".
سەبارەت بە تاوانبارەكان، ئەو سەرچاوەیە 
گوتــی: "دوای تێپەڕبوونی هەفتەیەك پۆلیس 
توانی تاوانبارێك دەســتگیر بــكات، دانی بە 
تاوانەكەدا ناوە كە ئەوان قودسیان كوشتووە، 

بەڵام گوتی بە هەڵە كوشتوویانە".
عــەلا یەعقــوب كە برای قودســە، ســەری 
ســوڕماوە لەوەی بۆچی ئەو كەسانە لە ناكاو 
هاتن و شەڕیان پێ فرۆشتن، ئەو بە)رووداو(
ی گوت: "لەگەڵ براكەم پێكەوە دانیشتبووین، 
لە ناكاو دوو چەكدار هاتن شــەڕیان بە براكەم 
فرۆشــت، ویســتم نێوبژیوانییان بكەم، بەڵام 

ئەوان پەلاماریان دام و زۆریان لێدام".
كاتێك قودس براكەی دەبینێت كەوتووەتە 
بندەســتی ئــەو دوو چەكدارە، هــەوڵ دەدات 
رزگاری بكات، بەڵام هێرشی دەكەنە سەری و 

هەوڵدەدەن مۆبایلەكەی لێ ببەن.
عەلا گوتی: "زۆرم هاوار كرد و گوتم قودس 
مۆبایلەكەتیان پێبدە، با وازت لێبێنن و بڕۆن، 
بەڵام بە گوێی نەكردم. زۆریان لێدا، بەڵام هەر 

مۆبایلەكەی پێنەدان، یەكێكیان دەمانچەكەی 
دەرهێنــا و گوللەیەكی لە ســەری دا، كاتێك 
خوێنــی براكەمیــان بینی، یەكســەر هەڵاتن، 
منیــش دوایانكەوتم، بەڵام نەمتوانی بیانگرم، 

كاتێك گەڕامەوە براكەم گیانی دەرچووبوو".
ســەبارەت بە هۆكاری كوشــتنی براكەی، 
عەلا گوتی: "دوای هەفتەیەك بۆمان دەركەوت 
ئەو تاوانبارانە بە هەڵە براكەمیان كوشــتووە، 
ئەوان كێشــەیان لەگەڵ كوڕێكی دراوســێمان 
هەبــووە، كــە وێنــەی كچانــی گرتــووە، ئەو 
كەســانە وایانزانیبوو كە قودس ئەو كەسەیە، 

بۆیە ویستوویانە مۆبایلەكەی ببەن".

قارەمان شوانە کوژراوەکەی گوندی مەمکان ئومێد لە كاتی رزگاركردنی شوانێكی بەبارمتەگیراودا كوژرا

شەڕی دوو 
گوندەكەی پشدەر 
12 سەعاتی خایاند

دوو گوندی پشدەر سەنگەر لە یەكدی دەگرن

لەسەر شەڕەكە 22 كەس 
دەستگیركراون

250 كەس بەشداریی شەڕی دوو 
گوندەكەی پشدەریان كردووە

قودس بەهەڵە کوژرا

یونس لەلایەن 4 چەکداری دەمامکدارەوە کوژرا

تاراوگە

سروە ئەحمەد
رووداو - هەولێر

نــاوی هاوناز و ئارەزوو كە دوو خوشــكن، 
چووە نێو تۆمــاری رێكخراوەكانی تایبەت بە 
كۆچبــەران، دوای ئەوەی هەفتەی رابردوو لە 
رێگــەی چوونیان بۆ لای باوكیــان لە یۆنان، 

بەلەمەكەیان لە دەریای ئیجەدا نوقم بوو. 
تــارق عەبدولقادر، باوكی هاوناز و ئارەزوو 
كە پێشــمەرگە بووە، لە شەڕی دژی داعشدا 
لە جەلەولا بریندار بووە، بەو هۆیەوە هەستی 
بیستنی لەدەست دابوو. خزمێكی نزیكی تارق 
دەڵێت پزیشــك پێیانگوتووە كە چارەسەری 

ئەو لە دەرەوەی وڵاتە.
لایەنــە  دەڵێــت  تــارق  خزمەكــەی 
پەیوەندیــدارەكان هیچیــان بــۆ نەكردووە بۆ 
ئــەوەی بینێرنە دەرەوەی وڵات، بۆیە رێگەی 
قاچاخــی گرتووەتــە بــەر بۆ ئــەوەی بگاتە 
ئەڵمانیــا و لەوێ چارەســەری خــۆی بكات، 
بــەڵام پلانەكەی ســەری نەگــرت و لە یۆنان 

گیرسایەوە.
بەرەبەیانــی رۆژی 17ی ئەیلولــی 2018 
ژمارەیەك كۆچبەر كە دەیانویست بە بەلەمێك 
لە دەریای ئیجەوە بگەنە یۆنان، بەلەمەكەیان 
وەرگــەڕا، بەو هۆیەوە دوو خوشــكی كوردی 
دانیشــتووی قەزای دەربەندیخان بە ناوەكانی 
هاوناز تارق، تەمەن 23 ساڵ و ئارەزوو تارق، 

تەمــەن 26 ســاڵ، خنــكان. كۆچبەرێكیــش 
بێسەروشوێنە. 18 كۆچبەری دیكەش لەلایەن 
یەكەیەكی ســەر بە هێزی دەریایی توركیاوە 

رزگار كران كە زۆربەیان ژن و منداڵ بوون.
كــوردە یەشــار، نوێنــەری فیدراســیۆنی 
پەنابەرانــی عێراق لــە توركیا بــە )رووداو(
ی راگەیانــد: "بەلەمێكــی كۆچبــەران بە21 
كۆچبەری خەڵكی باشــووری كوردســتانەوە 

لــە ئــاوی ئیجــەدا نوقم بــوو، 18 كەســیان 
هێــزە  لەلایــەن  ئێســتا  و  رزگاركــراون 
ئەمنییەكانــی توركیاوە دەستبەســەرن، دوو 
خوشــكی خەڵكی دەربەندیخان و ئافرەتێكی 
خەڵكــی ســلێمانیش خنــكان، تەرمەكانیان 

لەلای پۆلیسی توركیایە".
بە گوتەی كوردە یەشــار، پۆلیسی توركیا 
لەسەر ئەو رووداوە شەش قاچاخچی دەستگیر 

كردووە. ســەبارەت بە هێنانەوەی تەرمی ئەو 
ســێ كۆچبــەرەش، كوردە یەشــار گوتی كە 
پەیوەندییــان بە كونســوڵخانەی عێراقەوە لە 
ئیســتانبوڵ كردووە بۆ ئەوەی ئاســانكارییان 
بۆ بكــەن بۆ گەڕاندنــەوەی تەرمەكان، بەڵام 

وەڵامیان نەداونەتەوە.
ئاری جــەلال، سەرپەرشــتیاری گشــتیی 
)رووداو( بــە  پەنابــەران  فیدراســیۆنی 
"بــە مەبەســتی هــاوكاری و  ی راگەیانــد: 
هاوئاهەنگــی بــۆ گەڕاندنــەوەی تەرمــەكان 
بــۆ كوردســتان، نوێنەرایەتــی فیدراســیۆنی 
پەنابەران ســەردانی لایەنە پەیوەندیدارەكان 

دەكات لە بۆدروم".
تەندروســتیی  دۆخــی  لەبــارەی 
رزگاركراوەكانیــش، ئاری جەلال گوتی: "دوو 
لــەو منداڵانەی لەو رووداوەدا بوون، رەوشــی 
بــۆ  بــردراون  تێكچووبــوو،  تەندروســتییان 
نەخۆشخانە، ئێستا تەندروستییان باشترە".

دەریای ئیجــە چیرۆكێكــی تراژیدی لوول 
دا، ئەویــش چیرۆكــی هاوناز و ئــارەزوو بوو 
كە دەیانویست لەگەڵ سێ خوشكی دیكەیان 
بگەنە لای باوكیان لە یۆنان، بەڵام لە جیاتی 

باوكیان، ئیجە باوەشی بۆ كردنەوە.
كەســێكی نزیــك لــەو خێزانــە، چیرۆكی 
كۆچكردنــی باوكی ئەو دوو كچە بۆ )رووداو( 
دەگێڕێتــەوە و دەڵێت: "باوكی ئەو دوو كچە 
لە شــەڕی دژ بە داعشــدا لە جەلەولا بریندار 

بوو، بەو هۆیەوە هەســتی بیســتنی لەدەست 
دا، لێرە پزیشــكەكان پێیانگوت چارەسەرەت 

لە دەرەوەیە". 
رێگــەی  لــە  داوە  زۆری  هەوڵــی  تــارق 
تەندروســتی  یــان  پێشــمەرگە  وەزارەتــی 
بــۆ چارەســەر بنێردرێتــە دەرەوە، چونكــە 
خۆی پــارەی ســەفەركردنی نەبــووە، بەڵام 
هەوڵەكانی بێســوود بــوون، بۆیە دواتر بڕیار 
دەدات زەوییە كشــتوكاڵییەكەی بفرۆشــێ و 

پارەی سەفەرەكەی پێ دابین بكات.
كەسە نزیكەكەی تارق گوتی: "بە تارقیان 
گوتبوو چارەسەرت لە ئەڵمانیایە، بۆیە چوو 
بــۆ توركیا تاوەكــو لەوێوە بــە قاچاخ خۆی 
بگەیەنێتــە ئەڵمانیــا. نزیكــەی دوو مانــگ 
لــە توركیا مایەوە، پاشــان بــە بەلەمێك بە 
دەریــای ئیجەدا ســەفەریان كرد بــۆ یۆنان، 
دوای دوو رۆژ بەلەمەكەیــان لە كەناراوەكانی 
یۆنــان لەنگــەری گرتبوو، خۆشــبەختانە لە 
مەرگ رزگاریان بووبوو، بەڵام خرانە كەمپێك 
و لەوێ بە ناچاری پەنجەمۆریان پێكردبوون، 

ئیتر نەیتوانی بگاتە ئەڵمانیا".
پزیشــكەكانی یۆنان بەڵێنی چارەســەر بە 
تارق دەدەن، بۆیە ئەویش بڕیار دەدات لەوێ 

بمێنێتەوە و مافی مانەوەش وەردەگرێ.
ئــەو ســەرچاوەیە گوتــی: "تــارق حەوت 
منداڵی هەن )شــەش كچ و كوڕێك( دەزگای 
كۆچــی یۆنان رێگەیان پێــدا تەنیا هاوژین و 

ئــەو منداڵانەی بهێنێ كــە تەمەنیان لە خوار 
18 ســاڵانە، بۆیە تەنیا ژنەكەی و كچێكی و 
كوڕێكــی بــە فەرمی چوون بــۆ یۆنان. پێنج 
كچەكەی دیكەی بڕیاریان دا بە رێگەی قاچاخ 

بچنە لای باوكیان". 
ئــارەزوو قوتابی پۆلی شەشــی ئامادەیی 
بوو، هاونازیش دەرچووی كۆلێژی كشــتوكاڵ 
بوو. هاوناز لە دوایین پۆستیدا لە فەیسبووك 
نووســیبووی: "ئەگــەر خــودا ئیــزن بــدات، 
دەمەوێت جێگای تەواوی ئەو كەسانەت بۆ پڕ 
بكەمەوە كە لەدەســتتداون و پێویستی بوون 
بــۆ ژیان، ئەحمەدم( بەڵام مەرگ رێگەی نەدا 

هاوناز ئەو كەلێنە بۆ ئەحمەد پڕ بكاتەوە.

550 هەزار كەس  دوای داعــش 
كۆچیان كردووە

بەپێــی ئامارێكــی فیدراســیۆنی گشــتیی 
پەنابــەران، لەدوای ســەرهەڵدانی داعشــەوە 
لە عێــراق 550 هەزار كەس كۆچیان كردووە 
بۆ وڵاتانی ئەوروپا و ئەمریكا. لە 10 ســاڵی 
رابردووشــدا 278 كــەس لــە رێگــەی كــۆچ 

مردوون و 133 كەسیش بێسەروشوێنن.
"بەپێــی  دەڵێــت:  جــەلال  ئــاری 
بەدواداچوونەكانمان، ئەوانەی لە دوای شەڕی 
داعشەوە كۆچیان كردووە، لە 43 وڵات داوای 

مافی پەنابەرییان كردووە".

یەكێكیان قوتابی شەشی ئامادەیی و ئەوەی دیكە دەرچووی كۆلێژی كشتوكاڵ بوو

ئیجە نەیهێشت بگەنە لای باوكیان

هاوناز و ئارەزوو دەیانویست لە توركیاوە بە قاچاخ بگەنە لای باوكیان لە یۆنان

رووداو - هەولێر

هەیڤ قارەمان تەمەنی تەنیا 10 ساڵ بوو، 
كاتێك لە ساڵی 1991 لە ترسی هێرشی رژێمی 
بەعس لەگەڵ ســەدان هــەزار كوردی دیكە لە 
كۆڕەوەكەدا روویان لە سنوورەكانی ئێران كرد. 
ئەوان ئوتۆمبێلیان پێبوو، بەڵام زۆریی خەڵك 
وایكــرد 80 كیلۆمەتر رێگا بــە 11 رۆژ ببڕن. 
لە دوایین خاڵی خاكی باشــووری كوردســتان 
زانییان كە سنوور داخراوە، بۆیە لەگەڵ دایك 
و خوشــكی ناچار بوون بگەڕێنەوە سلێمانی. 
ســاڵێك دواتــر قاچاخچییەك هەرســێكیانی 
گەیاندە ســوید. ئێســتا هەیڤ پێشانگایەكی 
نیگاری لە شــاری لــۆس ئەنجلس لە ئەمریكا 

كردووەتەوە و تێیدا تێمای "ژنبوون" زاڵە.
هەیــڤ كــە لەلایەنــی دایكییەوە كــوردە، 
دیمەنەكانی كۆڕەوی لەیاد ناچێ و بە ماڵپەڕی 

)زی ئارت نیوزپەیپەر(ی ئەمریكی دەڵێ: "ئەو 
شتە سەرەكییەی لەو سەردەمە لەبیرمدا ماوە 
ئەم پۆلە لاشــەیەیە كــە دەجووڵێن، بیرمە لە 
جامی ئوتۆمبێلەكەوە دەمبینی چۆن پۆلێكی 
بەردەوام و نەپساوەی لاشە لە جووڵەدا بوون". 
ئێستا جووڵەی لاشەكان كە هەندێكجار كەڵەكە 
بــوون و هەندێكجاریش بە پــۆل رێدەكەن، لە 
فۆرمی جیاوازدا لە پیشانگای "بێدەنگی زێڕە" 

لە گالەری سوزان فیلمێتەردا نمایش دەكرێن.
هونەرمەنــدە كوردەكــە خــۆی لــە لــۆس 
ئەنجلس دادەنیشــێ و ئەوە یەكەمجاریشە لەو 
شــارەدا پێشــانگا بكاتەوە، هەرچەند پێشتر 
ســێ پێشــانگای لــە گالەری جەك شــەیمان 
لــە نیویــۆرك كردووەتەوە. ســاڵی رابردووش 
پێشانگایەكی لە مۆزەخانەی هونەری هاوچەرخ 
لە ســەینت لویز كردەوە، ئێســتاش ژوورێكی 
پڕۆژەی لە مۆزەخانەی هونەری كۆلێژی پۆمۆنا 
هەیە كە بڕیــارە تاوەكو 22ی كانوونی یەكەم 

كراوە بێ.
لە پێشــانگاكەی لــۆس ئەنجلــس تابلۆی 
ئاپۆڕەی ئافرەتان، پۆرترێتی ئافرەتی قژلوول، 
قژڕەش و رەنگ زەردهەڵگەڕاو نمایش دەكرێ، 
لە هەندێك شــوێنی گەلەرییەكــەش فەرش و 
قاڵــی بە قەبارەی بەژنی هونەرمەندەكە بەدی 
دەكرێ. راپۆرتی ماڵپەڕە ئەمریكییەكە ئاماژە 
بۆ ئەوە دەكات كە شــوێن و شێوازی سەیر و 
سەمەرەی دانانی قاڵی و فەرشەكان ئاماژەن 
بۆ "راستییەكی ناخۆش: ئەویش ئەوەیە كە 
پەنابەر شــوناس و دەنگی خۆی لەدەســت 

دەدات".
هەیــڤ قارەمان لە ســاڵی 1981، واتە لە 
دەســتپێكی شــەڕی ئێران و عێراقدا لە بەغدا 
لەدایكبــووە، دواییــن ئەزموونی ژیانیشــی لە 
عێــراق دەســتپێكی شــەڕی یەكەمــی كەنداو 
بوو. لە سوید یەكەمجار بەشداری لە وانەكانی 
موزیــك و ســەمای بالێدا كرد، بــەڵام بەهۆی 
راسیســتبوونی مامۆستاكەیەوە وازی هێنا. لە 
تەمەنی 12 ســاڵان دەســتی بە نیگاركێشان 
كرد، چەندان پێشانگای سەركەوتووی لە سوید 
كــردەوە. دواتر لە ئەكادیمیای هونەر و دیزاین 

درێژەی بە خوێندن دا. 
ساڵی 1991 هەڵمەتێكی بەرفراوان بە ناوی 
هەقیقەتــی ســادە )The Simple Truth( بۆ 
پشــتگیری و هاریكاریی سەدان هەزار ئاوارەی 
كوردی باشــوور لە شارە جیاجیاكانی رۆژئاوا 
دەســتی پێكرد كــە هونەرمەند و گروپە هەرە 
بەناوبانگەكانــی جیهان تێیدا بەشــدار بوون. 
لــە كۆنســێرتی هونەرمەنــدە رۆژئاواییەكاندا 
وێنــەی خەڵكانــی لێقەوماوی كورد لە پشــت 
هونەرمەندەكانەوە بە گەورەیی نمایش دەكرا. 
ئــەو هەڵمەتە و وێنەكانی كە پیشــان دەدران 
كاریگەریــی بەرچاویان لەســەر بیركردنەوەی 

دواتری هەیڤ دانا.
نیگاركێشــەكە لەمبــارەوە بــە )زی ئارت 
نیوزپەیپەر( دەڵێ: "لەو كاتەوە ئەو پرسیارەم 
بــۆ دروســت بــوو كــە لــەو جــۆرە هەڵمەتە 

مرۆییانەدا چۆن وێنەكان بگوازینەوە، مەبەستم 
وێنــەی ئەو خەڵكانەیە كە تووشــی مەینەتی 
بــوون، واتە چۆن وێنەكەیان بگوازینەوە بەبێ 
ئەوەی كەرامەتیان لێ بستێنینەوە و رێگەیان 

پێبدەین دەنگی خۆیان هەبێ".
رۆژنامەی )لۆس ئانجلس تایمز(ی ئەمریكی 
هەڵسەنگاندێكی بۆ پێشانگا نوێیەكەی هەیڤ 
كــردووە كە تێیدا هاتــووە: "تابلۆكانی هەیڤ 
قارەمان لەبارەی ئافرەتانی كورد لەڕادەبەدەر 
ناســك و ورد دیــارن، بەڵام كاتێــك بە وردی 
ســەیریان دەكەیــت وەها نین. بەشــی زۆری 
ئافرەتــەكان روخســاریان لە یەكــدی دەچێ، 
لە هەندێكیاندا روخســارەكان لە هی كۆچبەر 
دەچــن، بێ ئەوەی هەســت بكرێ ئافرەتەكان 
بەهــۆی بێ وڵاتیی خۆیانەوە هەســت بە ئازار 

دەكەن."
وەك كەســێك كــە نزیكــەی ســێ دەیــە 
ئەزموونی تاراوگەنشــینی هەیە، بابەتی كۆچ، 
دوورەوڵاتــی و شــوناس تێمایەكی ســەرەكی 
تابلۆكانــی پێكدەهێنن، بــەڵام جیاوازییەكەی 
ئەوەیــە فۆكەســی تابلۆكان لەســەر ئافرەتی 

كۆچبەر و پەنابەرە.
لەبەردەرگای چوونە ژوورەوەی پێشانگاكەی 
لۆس ئەنجلســدا، تابلــۆی ئافرەتێكی خەڵكی 
رۆژهەڵاتی نێوەڕاست دانراوە، كە زمانی بڕدراوە 
و لــە شــوێنی دەمــی پارچەیەك لــە تابلۆكە 
لێكراوەتــەوە. نــاوی تابلۆكــە لــە گوتەیەكی 
بەناوبانــگ وەرگیراوە كە دەڵێ: "قســەكردن 
زیوە، بەڵام بێدەنگی زێڕە". تابلۆكە ئاماژەیەكە 
بــە هەڵوێســتی رۆژئاواییــەكان بەرامبــەر بە 
پەنابــەران، كە تێیدا بینینــی پەنابەران جێی 
بایەخە، بەڵام گوێگرتن لێیان مایەی بێزارییە.

هەیڤ ساڵانێكی زۆر لێكۆڵینەوەی لەبارەی 
هەڵمەتەكانــی كۆكردنــەوەی هاریــكاری بــۆ 
كۆچبــەران و ئاوارەكان كــردووە، خاڵێك كە 
ســەرنجی رۆژنامەنووسەكەی )لۆس ئەنجلس 
تایمــز(ی راكێشــاوە، ئەوەیــە لــە تابلۆكاندا 
هــەوڵ دەدرێ پەیوەندییــەك لەنێــوان ئــەو 
هەوڵانــە و سێكســدا بدۆزرێتــەوە. بۆیەش لە 
ژمارەیەكــی زۆری تابلۆكاندا ئافرەت دەبینرێ 
كە دەخیلەیەكی لە نێوان ســینەی، یان نێوان 
قاچەكانــی دانــاوە یــان دەرچەیەكــی وەكــو 

دەرچەی دەخیلە لەسەردەمی كراوە. 
سەبارەت بەو تابلۆیانە، هەیڤ قارەمان بە 
ماڵپەڕە ئەمریكییەكە دەڵێ: "بەرهەمەكانی من 
تەنیا بۆ ئەوە نین شــۆك دروســتبكەن، بەڵام 
راستییەكەی زۆر دڵخۆشم بەوەی لێرە ئازادم و 

دەتوانم ئەوەی دەمەوێ بیكەم".

ئافرەتێكی كورد چیرۆكی خۆی بە هونەر 
بۆ ئەمریكییەكان دەگێڕێتەوە

كۆڕەوی 1991 بابەتی سەرەكیی تابلۆكانی هەیڤ قارەمانە كە بە منداڵی تێیدا ژیاوە و لەیادی ناكات

ئەو كوردەی بە تۆمەتی كوشتنی ئەڵمانییەك دەستگیركرابوو ئازادكرا
رووداو - هەولێر

ئەو گەنجە كوردەی مانگێك لەمەوبەر لە شاری كیمنێتسی رۆژهەڵاتی ئەڵمانیا بە تۆمەتی كوشتنی ئەڵمانییەك دەستگیركرا، بەهۆی نەبوونی 
هیچ بەڵگەیەك لەسەری ئازادكرا. ئازادكردنی یوسفی 23 ساڵ سەدان كەسی لە شاری كیمنێتس هێنایە سەرشەقام، خۆپیشاندەران دروشمی دژ بە 

سیاسەتی كۆچبەرییان دەگوتەوە. بەگوێرەی میدیا ئەڵمانییەكان، مانگێك لەمەوبەر یوسفی لەگەڵ هاوڕێ كوردەكەی كە خەڵكی رۆژئاوای كوردستانە 
لەكاتی بەڕێوەچوونی خۆپیشاندانێك دژی كۆچبەران، لێیانبووە دەمەقاڵی لەگەڵ ئەڵمانییەك بەچەقۆ هێرشیان كردەسەر و كوشتیان، بەڵام دادگا یوسفی 

ئازادكردووە و دەڵێت هیچ بەڵگەیەك نەبووە بیسەلمێنێ كە یوسف ئەو كوڕەی كوشتووە.

ته‌ندروستی

چەند رێنماییەكی سادە بۆ 
بەكارهێنانی سمارتفۆنەكان

رووداو - ئاژانسەكان

لە سایەی تەكنەلۆژیادا، چاو، گوێ، پێست، 
بڕبڕەكانی مل و پشت بوونەتە قوربانی.

چاو، ئەندامە خۆشەویستەكەی جەستە قوربانی 
تەنێكی  هەر  لە  كاتێك  مۆبایلە،  بەكارهێنانی 
ئاسایی دەڕوانی، چاوەكان دەتروكێن. بەڵام لەكاتی 
روانین بۆ شاشەكان، زۆرترین سەرنج و كەمترین 

تروكان روودەدات. ئەمەش چاو وشك دەكاتەوە.

یاسای سێ بیست
دوای 20 خولەك سەیركردنی سمارتفۆن یان 
شاشەی كۆمپیوتەرەكەت، 20 چركە بۆ دووریی 20 

پێ بڕوانە، ئەمە پشوویەك بە چاوەكانت دەدات.

تیشكە شینەكە، پێست وێران دەكات
شاشەی  لە  كە  شین  تیشكی 

دەردەچێت،  سمارتفۆنەكانەوە 
دووەمی  چینی  دەگاتە 

ئەم  لەوێ  پێست، 
ماددانەی خوارەوە 
ە  و ێنێتە تو ە د
هۆی  دەبنە  كە 
پیربوونی پێست:

- كۆلاجین

- ریشاڵی لاستیكی
- ترشی هایدرۆلیكی

دیكەی  قوربانییەكی  پشت  و  مل  بڕبڕەكانی 
سمارتفۆنەكانن. مەودای شۆڕكردنەوەی مل لەنێوان 
15 - 60 پلەدایە، شۆڕكردنەوەی مل لە چالاكییە 
بەڵام  پلە،   15 دەوروبەری  دەگاتە  ئاساییەكاندا 
گۆشەی  بە  ملیان  بەكارهێنەرانی سمارتفۆنەكان 

دەوروبەری 60 پلە شۆڕ دەكەنەوە.	
ئاگادار بە كاتێك سەر بە گۆشەی 15 پلە شۆڕ 
دەكرێتەوە، كێشی 12 كیلۆگرام دەكەوێتە سەر 
بڕبرەكانی مل، بەڵام كاتێك شۆڕكردنەوەكە دەگاتە 

دەكەوێتە سەر مل. 60 پلە، كێشی 27 كیلۆگرام 
داهاتوودا  لە  ئەمەش 
كی  یە كێشە

گەورە بۆ بڕبڕەكانی مل دروست دەكات.

توانای بیستنی مرۆڤ
لە  كەمتر  دەنگی  لە  گوێ  كەسێك  ئەگەر 
85 دێسیبڵ بگرێت، بۆ ماوەی هەشت كاژێر بە 
بەردەوامی، هیچ كێشەیەكی ئەوتۆی بۆ دروست 
نابێت، بەڵام كە ئاستی دەنگەكە بەرز دەبێتەوە، 
بۆ هەر 3 دێسیبڵێك لە بەرزیی دەنگەكە، دەبێت 
نیوەی كاتەكە كەم بكەیتەوە. واتە بۆ 88 دێسیبڵ، 
دەبێت كاتەكە ببێتە چوار كاژێر. بۆ 91 دێسیبڵ، 

كاتەكە دەبێتە دوو كاژێر.
دێسیبڵە،   55 بۆ   45 ئاسایی  قسەكردنی 
بەڵام چەپڵە 80 بۆ 85 دێسیبڵە. ئێستا لە 
سمارتفۆنەكاندا كە دەتەوێت 
بەرز  دەنگ  ڤۆلیومی 
لە  بكەیتەوە، 
ئاستێكدا ئاگادارت 
و  دەكاتەوە 
سوور  هێڵەكە 
ئەگەر  دەبێت، 
هەستی  دەتەوێت 
باشی  بە  بیستنت 
هێڵە  بمێنێتەوە، 

سوورەكە مەبەزێنە.

ئاراس برادۆستی
رووداو – هەولێر

تاوەكو  كە  كۆنە  رێگەچارەیەكی  كەڵەشاخ، 
هێشتا  دەبەن.  بۆ  پەنای  خەڵكانێك  ئێستاش 
هەندێك  لە  كەڵەشاخ  سەنتەرەكانی  رەواجی 
پزیشكێكی  بەڵام  زیاترە،  پزیشكی  سەنتەری 
پسپۆڕ دەڵێت كارێكی مەترسیدارە و نابێت خەڵكی 
تەندروستیی  وەزارەتەكانی  لە  هەریەكە  بیكەن. 
كردووە،  قەدەغەیان  بەغدا  و  كوردستان  هەرێمی 
بەڵام رێوشوێنەكانی داخستنی شوێنەكانی كردنی 

كەڵەشاخ دیاری نەكراون.

سەرئێشەیەكی نائاسایی
چەند  سەردانی  بابەتە،  ئەم  ئامادەكردنی  بۆ 
لە  ناویان  ئەوان  كرد،  كەڵەشاخم  سەنتەرێكی 
پیشەكەیان ناوە "پزیشكی جێگرەوە"، رۆژانە هەمان 
هاووڵاتیان  بۆ  جیاواز  مەبەستی  چەندین  بۆ  كار 

دەكەن.
رزگار ئاكرەیی ماوەیەكی زۆرە ئەو كارە دەكات، 
دەیزانێ  ئەو  ئەوەی  دەڵێت  و  هەیە  سەنتەرێكی 
بیزانین،  ئێمە  ئەگەر  كەڵەشاخەوە،  لەبارەی 

پاڵپشتییەكی زۆری دەكەین.
نێوساڵكەوتوو  پیاوێكی  سەنتەرەكە  لە 

رووداو- ئاژانسەكان

بۆ  بەردەوامدایە  هەوڵی  لە  پزیشكی  زانستی 
درێژكردنەوەی  و  مرۆڤ  هێشتنەوەی  تەندروست 
زانایانی  و  پزیشكان  لە  وای  ئەمەش  تەمەنی، 
بوارەكە كردووە بەدوای ئەو رێگە نوێیانەدا بگەڕێن 
كە نەخۆشییەكان دووردەخەنەوە یان دوایاندەخەن.
نوێترین توێژینەوە پزیشكییەكان ئەو فاكتەرانە 
تەندروست  بۆ  هۆكارن  كە  دەكەن  ئاشكرا 
هێشتنەوەی مێشك، لەبەر رۆشنایی ئەو توێژینەوە 
نوێیانەدا، دۆست و دوژمنەكانی مێشك دەركەوتوون 

كە ئەمانەن:-

دوژمنەكان:
تاوەكو  مێشك  خانەكانی  كە  فاكتەرانەی  ئەو 

راددەی لەنێوبردن لاواز دەكەن
- گوشاری دەروونی

- نەخۆشییە دەروونییەكان
- ماددە هۆشبەرەكان

- خواردنەوە كحولییەكان

دۆستەكانی مێشك
كە  فاكتەرانەی  ئەو 
درێژ  مێشك  تەمەنی 

دەكەنەوە

 - فێربوونی بەردەوام
- وەرزشی رێكخراو
- خەوتنی دروست

- خۆراكی هاوسەنگ
- دوورخستنەوەی گوشاری دەروونی

- كۆنترۆڵكردنی نەخۆشییە درێژخایەنەكان

دوور بە لە:
و  دۆست  تەواوی  بە  نەشتتوانی  ئەگەر 
زۆر  جیابكەیەوە،  لەیەكدی  مێشكت  دوژمنەكانی 

پێویستە لە سێ دوژمن دووربكەوییەوە.
 

- جگەرەكێشان
- ماددە هۆشبەرەكان

- خواردنەوە كحولییەكان

كەڵەشاخ كارێكی 
تەندروستانەیە؟

دۆست و 
دوژمنەكانی 

مێشكت بناسە

هەناوبینی "لاپرۆسكۆپ" چییە
رووداو - ئاژانسەكان

پزیشكاندا  لەنێو  ئەوەی  هەناوبینی، 
پرۆسەیەكی  دەناسرێ،  "لاپرۆسكۆپ"  بە 
ناوی  بە  ئامێرێك  تێیدا  و  نەشتەرگەرییە 
لە  بچووك  كونێكی  رێگەی  لە  هەناوبین 

سكەوە دەبرێتە نێو جەستە.

بەنجی گشتی 
نەشتەرگەریی هەناوبینی بە گشتی لەژێر 
سڕكردنی گشتی و هەندێكجار لەژێر سڕكردنی 
كونێكی  چەند  لەڕێگەی  دەكرێت.  تایبەتدا 
نەشتەرگەرییەكە  جۆری  بەپێی  بچووكەوە 
سانتیمەتر  یەك  نزیكەی  هەریەكەیان  كە 
و  جەستە  نێو  دەبرێتە  هەناوبین  دەبێت، 
هەندێكجاریش ئامێری دیكەی نەشتەرگەری 
پێویست  بەگوێرەی  و  ژوورەوە  دەبردرێنە 

بەكاردەهێنرێن.

بۆ  هەناوبینی  پڕۆسەی  دەتوانرێت 
چەند  چارەسەركردنی  و  دەستنیشانكردن 
بەكاربهێنرێت.  جۆراوجۆر  حاڵەتێكی 
هەناوبین  ئامێری  هەناوبینی  لەكاتی 
و  باریكە  لوولەیی  درێژی  ئامێرێكی  كە 
سەرچاوەیەكی رووناكی و كامێرایەكی پێوە 
لەڕێگەی  و  سك  نێو  دەبرێتە  بەستراوە، 
مەودای  كاربۆن  دووانەئۆكسیدی  گازی 
تەواوبوونی  لەدوای  دەكات.  فراوانتر  بینین 
پرۆسەكەش، ئامێرەكان دەهێنرێنە دەرەوە و 
برینەكان بە پارچە گۆز یان قوماشی خاوێن 

دادەخرێن.
زۆربەی ئەو نەخۆشانەی هەناوبینییان بۆ 
دەكرێت، هەر هەمان رۆژی نەشتەرگەرییەكە 
دەنێردرێنە  و  دەردەكرێن  نەخۆشخانە  لە 
ماڵەوە، ئەو هێڵنج و بێهێزییەی كە نەخۆش 
لەدوای پڕۆسەكە هەستی پێدەكات، ئاساییە 

و هۆكارەكەی تەنیا دەرمانی سڕكەرە.

چ كاتێك هەناوبینی دەكرێت؟
هەناوبینی بۆ دەستنیشانكردنی چەندین 
نەخۆشی جۆراوجۆر و چارەسەری هەندێك 
باوترین حاڵەتەكانی  كە  نەخۆشی دەكرێت 

ئەمانەن:
- بڕینی جۆگەكانی فالوپ كە ‌هێلكە لە 

هێلكەدانەوە بۆ منداڵدان دەگوازنەوە.
- دەستنیشانكردنی هۆكاری نەزۆكی.

- نەشتەرگەریی ریخۆڵەكوێرە
- نەشتەرگەریی لابردنی زراو

- لابردنی منداڵدان و كیسی هێلكەدان
- نەشتەرگەریی لابردنی منداڵی دەرەوەی 

منداڵدان
- بڕین و لابردنی بەشێكی گەدە

جۆرێكی  چەند  دەستنیشانكردنی  بۆ   -
منداڵدان  ملی  و  منداڵدان  شێرپەنجەی 
گەشەسەندنیان  قۆناغی  دیاریكردنی  و 

بەكاردێت.

هەناوبین یان نەشتەرگەریی 
كراوە؟

لە نەشتەرگەریی هەناوبیندا نەخۆش بە 
ئازارێكی  و  هەڵدەستێتەوە  كەمتر  كاتێكی 
چاكبوونەوەدا  ماوەی  لە  دەبێت  كەمتری 
هاوكات  كراوە،  نەشتەرگەریی  بە  بەراورد 
مەترسی  و  جوانترە  و  بچووكتر  برینەكەی 

هەوكردنی برینەكەی كەمترە.

مەترسییەكانی
هەناوبینی رەنگە ببێتە هۆی خوێنبەربوون 
و هەوكردنی بەكتریایی، هەروەك مەترسیی 
وەك  ناوەوەی  ئەندامەكانی  بە  زیانگەیاندن 
ریخۆڵەكان،  گەدە،  خوێن،  بۆڕییەكانی 
میزڵدان و بۆڕیی میز زیاد دەكات و زۆرجار 

دەبێتە هۆی پەیدابوونی گازی گەدە.

دانیشتووە، هەڵچوو و ماندوو 
دیارە. كە قسەم لەگەڵ كرد 
بە بێزارییەكی زۆرەوە گوتی 
رۆژە  دوو  و  شەو  :"دوو 

نەخەوتووم".
پیرە پیاوە سەر سپییەكە 
1994ەوە  ساڵی  لە  دەڵێت 
سەرئێشەی هەیە، سپیبوونی 
نیوەی قژیشی بۆ ئەو سەرئێشە 

تاقەتپڕووكێنە دەگێڕێتەوە.
رزگار ئاكرەیی هاتە تەنیشتمان 
دانیشت، ئەو دەڵێت لە ماوەی دوو 
دەوەستێنم،  سەرئێشەكەی  كاژێردا 
پیاوەكە خێرا چووە سەر قەرەوێڵەكە 
فریای  كرد  ئاكرەیی  رزگار  لە  داوای  و 
بكەوێت، ئاكرەییش دوای مەساجێكی باشی 
پشتی پیاوەكە، دەستی بە كەڵەشاخەكە كرد.

زانستی   بە  سەر  كەڵەشاخ 
پزیشكی نییە

كەڵەشاخ بریتییە لە دەرهێنانی هەندێك خوێن 
لە جەستە لەڕێگەی برینداركردنی پێست، پاشان 
پەستانەوە  لەڕێگای  كە  كوپ  هەندێك  دانانی 
خوێنەكە لەنێو موولوولەكانی خوێنەوە دەردەكێشنە 
پزیشكی  لە  بەشێكە  پرۆسەیە  ئەم  دەرەوە. 
جێگرەوە )بەدیل( و وەكوو پزیشكیی زانستی نییە.

زانستی پزیشكی پشت بە زانستەكانی كیمیا 
و زیندەوەرزانی و فیزیا دەبەستێ بۆ دۆزینەوەی 
چارەسەر. پشت بە فێربوون لە كۆلێژ و پەیمانگای 
بەردەوام  زانستی  پزیشكیی  دەبەستێت.  فەرمیی 
توێژینەوە  سەدان  ساڵانە  و  تاقیكردنەوەدایە  لە 
و دیڤچوون بە تێچووی ملیۆنان دۆلار دەكات بۆ 
كە  بەجۆرێك  بەڵگە،  بەهێزترین  دەستكەوتنی 
ئەنجام  هەمان  تاقیكردنەوەدا  چەندین  لە  شتێك 

بدات و زۆرترین سوود و كەمترین زیانی هەبێت.
بەڵام پزیشكی جێگرەوە )بەدیل( چەند بەشێك 
دەگرێتەوە وەك پزیشكیی رووەكی و سروشتی و 
كۆمەڵایەتی كە پشت بە زانستەكان نابەستێت و 
تاقیكردنەوەی زانستیش ناكات، ئەوەی پشتی پێ‌ 

دەبەستێ تەنیا شارەزایی و مێژووە.
وەك  دەكەن،  كەڵەشاخ  ئەوانەی  هەرچەندە 

بەڵام  دەیناسێنن،  ئیسلام  ئایینی  داهێنراوێكی 
تەنانەت  و  ئیسلام  پێش  لە  زۆر  راستییەكەی 
سەرچاوە  كراوە.  كەڵەشاخ  مەسیحییەتیشەوە 
مێژووییەكان دەڵێن میسرییە كۆنەكان 1550 ساڵ 
لەدایكبوونی مەسیح كەڵەشاخیان كردووە.  پێش 
لە  بەشێك  وەك  چینییەكان  و  هیندی  ئێستاش 

پزیشكیی میللی بەكاری دێنن.
سەرئێشەكە نەما!

لەسەر  كەڵەشاخەكە  كوپەكانی  دانانی  دوای 
خەریكی  ئاكرەیی  رزگار  پیاوەكە،  پیرە  پشتی 
چارەسەری تایبەتی خۆی بوو بۆ چەند كەسێكی 
نەخۆشییەكەوە  بەهۆی  و  یەكێك  هەر  كە  دیكە 

بەڵام  دەكردن،  بۆ  كەڵەشاخی  ئەو  و  دەهات 
پیرەمێردەكە گوتی "سەرم سووك بووە و دەمەوێت 

بخەوم".
پیاوەكە  كەڵەشاخەكە،  تەواوبوونی  دوای 
بەخێرایی خۆی كۆكردەوە و دەڵێت خەوی دوو شەو 
و دوو رۆژ لەسەر چاومە، دەمەوێت خێرا بگەمەوە 

ماڵەوە و بخەوم.
پێوەكردەوە،  پەیوەندیم  كە  دواتر  هەفتەیەك 
داوای باشترین پزیشكی مێشك و دەماری لێكردم. 
ئەو گوتی :"تەنیا دوو كاژێر سەرئێشەكەم وەستا و 

ئێستا لە جاران خراپترم" .
هیچ شتێك جێگرەوەی 

پزیشكی نییە
پزیشكێكی پسپۆڕی هەناو ئاماژە بە زیانێكی 
ناڕاستەوخۆی كەڵەشاخ دەكات. د.زانیار نووری كە 
بۆرد )دكتۆرا(ی لە نەخۆشییەكانی هەناو هەیە، 
ئەو  : "هەندێكجار كەڵەشاخ  بە )رووداو(ی گوت 
كەسە دووردەخاتەوە لە چارەسەرە راستەقینەكە كە 
دەرمان و نەشتەرگەرییە و بەوەش نەخۆشییەكەی 

زیاتر و زیاتر ئاڵۆز دەبێت".
فریاكەوتنی  نەخۆشخانەی  لە  كە  زانیار  د. 
هەناوی سلێمانی چاوم پێیكەوت، دڵتەنگە بەوەی 
نەخۆشی  چەندین  شاردنەوەی  هۆكاری  كەڵەشاخ 
دەهێنێتەوە  نموونە  بە  پشتئێشە  ئەو  ترسناكە، 
هۆكاری پشتئێشەیەكی سادە شێرپەنجە  "رەنگە 
بێت، ئەگەر نەخۆش بچێتە لای ئەوان كەڵەشاخێكی 
بۆ دەكەن و دواتر نەخۆشییەكە بڵاودەبێتەوە و كار 
شتێك  هیچ  دەڵێت  د.زانیار  دەترازێت".  كار  لە 
وشەی  نایەوێت  بۆیە  نییە،  پزیشكی  جێگرەوەی 

پزیشكی جێگرەوە بەكاربهێنێت.
زانیاریی بێ بنەما

بەتایبەت  مۆدێرنەكان،  پزیشكییە  نێوەندە 
دەڵێن  ئیسلامی،  جیهانی  دەرەوەی  ئەوانەی 

ئەوەی كە كەڵەشاخ ببێتە هۆی خۆپاراستن یان 
چاكبوونەوە لە نەخۆشی، پشت بە بەڵگەی زانستی 

نابەستێ.
دەربارەی  ئەمریكی  شێرپەنجەی  كۆمەڵەی 
بەردەست،  زانستیی  "بەڵگەی  دەڵێت:  كەڵەشاخ 
ئەوە دەرناخەن كەڵەشاخ ببێتە هۆی چاكبوونەوە لە 
شێرپەنجە یان هەر نەخۆشییەكی دی". كۆمەڵەكە 
دەشڵێت : "ئەو راپۆرتانەی باسی سەركەوتوویی 
كەڵەشاخ دەكەن لە چارەسەری نەخۆشیدا، زیاتر 
گێڕانەوە و بۆچوونن نەوەك لە ئەنجامی توێژینەوەی 

زانستییەوە هاتبن". 
توێژەران دەڵێن ئەو لێكۆڵینەوە سنووردارانەی 
باسی سوودەكانی كەڵەشاخ دەكەن، لەو بابەتانەن 
كە لایەنگرییان پێوە دیارە. د.زانیاریش دەڵێت: "تا 
ئەم كاتە هیچ بەڵگەیەكی زانستی نییە كە كەڵەشاخ 

چارەسەرە بۆ هیچ نەخۆشییەك ".

خوێنی پیس لە جەستەدا نییە

ئەوانەی كەڵەشاخ دەكەن، وا تێدەگەیەنرێن كە 
خوێنی پیس لە جەستەیان دەردەهێنرێت. بەڵام 
ئەم قسەیە لە زانستی پزیشكیدا جێگەی نابێتەوە، 
شتێك بە ناوی خوێنی پیس لە جەستەدا كە بە 
كەڵەشاخ دەربهێنرێت هیچ بنەمایەكی نییە. چونكە 
خوێنی هیچ شوێنێكی جەستە لە شوێنێكدا پەنگ 
ناخواتەوە، بەڵكو خوێنی هەموو جەستە بە تۆڕێكی 

چڕوپڕی بۆڕی و دەمار پێكەوە بەستراون.
كە  دەریانخستووە  توێژینەوە  هەندێك  بەڵام 
مرۆڤ.  تەندروستیی  بۆ  بەسوودە  خوێنبەخشین 
ئامێری  بە  و  راستەوخۆ  دەتوانرێت  بارەشدا  لەو 
خوێن  بۆرییەكانی  لە  خوێن  مۆدێرن  پزیشكیی 
دەربهێنرێت بە بەكارهێنانی تەنیا دەرزییەك. نەوەك 
برینداركردنی ناوچەی بەرفراوانی پێست كە دەبێتە 
هۆی دڕاندنی ئەو دیوارە بەرگرییەی پێست لەدژی 

بەكتریاكان دروستی كردووە.

پزیشكێك

كەڵەشاخ 
نەخۆشیی زیاتر و 
ئاڵۆزتر دەكات

رووداو - هەولێر

هێزی ئاســمانیی ئەمریكا پلانێكی داڕشــتووە 
بــۆ بەهێزتركردنی خۆی، ئەمەش لە كاتێكدایە كە 
سەرنجی ئەمریكییەكان لە شەڕی دژی تیرۆرەوە بۆ 
جەنگی زلهێزەكانی وەكو چین و رووســیا گۆڕاوە. 
لــە دوای كۆتایی جەنگی ســارد، ئەوە یەكەمجارە 
ئەمریكییەكان بیر لەوە بكەنەوە هێزی ئاســمانیی 

وڵاتەكەیان گەورەتر بكەن.
ئێســتا هێزی ئاســمانیی ئەمریكا 312 یەكەی 
هەیــە كە هــەزاران فڕۆكە و فڕۆكەوان و ســتافی 
ئاســمانی لەخۆدەگرێ، بــەڵام وەك لە راپۆرتێكی 
گۆڤاری )فۆرین پۆڵســی(ی ئەمریكیــدا هاتووە، 
ژمارەی یەكە ســەربازییە ئاسمانییەكانی ئەمریكا 
تاوەكــو 2025 یــان 2030 بــۆ 386 یەكــە بەرز 

دەكرێتەوە. 
جەیمــز ماتیس، وەزیــری بەرگریــی ئەمریكا، 
پێیوایە كە وڵاتەكەی دەبێ فۆكەســی لە شــەڕی 
تیرۆرەوە بۆ جەنگی چاوەڕوانكراو لە دژی رووسیا 

و چین بگۆڕێ. 
هەفتەی رابردوو، هیزەر ویڵسن، وەزیری هێزی 
ئاســمانیی ئەمریكا، لە كۆنفرانســێكی ســاڵانەی 
ئەنجوومەنی هێزی ئاسمانیدا ئاماژەی بۆ ئەوە كرد 
كە نەخشەڕێیەكیان ئامادە كردووە. ژەنەراڵ دەیڤید 
گۆڵدفاین، فەرماندەی باڵای هێزە ئاســمانییەكانی 
ئەمریــكاش ئامــاژە بۆ ئــەوە دەكات كــە چین و 
رووســیا ساڵانێكی زۆرە ســەبارەت بە ستراتیژ و 
وەبەرهێنانی سەربازیی ئەمریكا لێكۆڵینەوە دەكەن، 
تاوەكــو كۆمەڵێك كەلێنی تێــدا بدۆزنەوە، پلانە 
نوێیەكەش بــۆ ئەوەیە ئەمریكا بتوانێ بەرەنگاری 
توانای هێرش و بەرگریی رووسیا و چین ببێتەوە.

دەڵــێ:  لەمبارەیــەوە  گۆڵدفایــن  ژەنــەراڵ 
"مەســەلەكە ئەوەیــە چــۆن لەبــەردەم ئەوانــدا 
خۆڕابگرین، پلانەكە بەپێی هەڵســەنگاندنی هێزە 
هاوبەشــەكان و دەزگا هەواڵگرییەكانــی خۆمــان 
ئامــادە كــراوە". پلانەكــە زیادكردنــی هــەزاران 
فڕۆكەوان و ســتافی ئاســمانی، فڕۆكەی جەنگی، 
درۆن، كەرەستەی هەواڵگری و سیخوڕی، فڕۆكەی 
ئۆپەراســیۆنی تایبەت لەخۆدەگرێ و دەیان ملیار 
بەرپرســی  ژمارەیــەك  دەوێ.  بودجــەی  دۆلار 
ئەمریكی ئاشكرایان كردووە كە فۆكەسی پلانەكە 
تەنیا لەســەر هێزی ئاسمانی و بەرەنگاربوونەوەی 
رووســیا و چین نابێ، بەڵكو بەشــێك لە پلانەكە 
توانای هێرش و بەرگریی سایبری و چالاكییەكانی 

ئەمریكا لە بۆشایی دەگرێتەوە.
بــە  ئەمریــكا  ئاســمانیی  هێــزی  وەزیــری 
كۆنفرانسەكەی ئەنجوومەنی هێزی ئاسمانی راگەیاند 
ئەگەر ژمارەی یەكەكانی هێزی ئاسمانی بە رێژەی 
٪25 بەرز بكرێتەوە، ئەوە ئەمریكا پێویستی بە 40 

هەزار كەس هێزی مرۆیی دیكە دەبێ.
تۆد هاریسن، شــارەزای بودجەی سەربازی لە 
پەیمانگای لێكۆڵینەوەی ستراتیژی و نێودەوڵەتی 
)ICIS(، پێیوایــە بەرزكردنــەوەی ژمــارەی هێزە 
مرۆییەكــە پەیوەســتە بــە جــۆری ئــەو فڕۆكە و 
تەكنۆلۆژیــا نوێیــەی دەخرێتــە خزمــەت هێــزی 
ئاســمانی. ئێستا هێزی ئاسمانیی ئەمریكا ساڵانە 
53 ملیار دۆلار لە ئۆپەراســیۆنە ئاســمانییەكان، 
راهێنانــی كادر و وەرگرتنــی ســتافی نوێ خەرج 
دەكات، بۆیەش "ئەگەر رێژەی یەكە ئاسمانییەكان 
25% بەرزبكرێتەوە، ئەوە پێویستە ساڵانە 13 ملیار 
دۆلاری دیكە بۆ ئۆپەراسیۆن، راهێنان و وەرگرتنی 

كادری نوێ خەرج بكرێ".

سەرچاوەیەكی ئاگادار لە داڕشتنی پلانەكە بە 
)فۆڕن پۆڵسی( راگەیاندووە، رەنگە هێزی ئاسمانیی 
ئەمریكا نەتوانێ هەموو ئەو پلانە جێبەجێ دەكات 
و دەڵێ: "لە زۆر رووەوە ئەمە وەكو قسەكەی هێزی 
دەریاییە كە دەڵێن پێویستیان بە 355 كەشتییە، 
هەرچەندە هیچ پارەیەكی دیاریكراویان لەبەردەست 
نییە، ئەمە ئاماژەیەكە بۆ ئەو جیاوازییەی لە نێوان 

واقیعی دارایی و ئامانجە ئەمنییەكاندا هەیە".
ویڵســن دان بــەوەدا دەنــێ كــە دابینكردنــی 
بودجەی سەربازیی بۆ ئەو پلانە نوێیە ئاسان نییە، 
بەڵام دەشــڵێت: "ئێمە دەبێ راســتگۆیانە وەڵامی 
ئــەو پرســیارەی گەلی خۆمان بدەینــەوە كە چی 
دەبــێ بكرێ بۆ ئەوەی بەرژەوەندییە هەســتیار و 
نیشتمانییەكانی وڵاتەكەمان بپارێزین. رەنگە ئەمە 
وەڵامێكی تەواو و بێ كەموكورتی نەبێ، بەڵام ئەو 

پلانە وەڵامێكی راستگۆیانەیە".
زۆری  بەشــێكی  راپۆرتەكــە،  بەگوێــرەی 
بودجــەی پلانەكە بــۆ یەكەی هێــزی بۆردومان 
دانــراوە كە ژمارەیان لــە 9 یەكەوە بۆ 14 یەكە 
بەرزدەكرێتــەوە، بەتایبەتیش بایــەخ بە كڕینی 
فڕۆكــەی جەنگیــی دژەڕاداری )نۆرترۆپ گرامن 
بــی 21( دەدرێ كــە بڕیارە نەوەیەكی نوێیان لە 

داهاتوویەكی نزیكدا دەربكەوێ.
بەرزكردنەوەی ژمــارەی فڕۆكەكانی بۆردومان 
بۆ پاراســتنی بەرژەوەندییەكانــی ئەمریكایە لە 
دەریای چین كە شوێنی مشتومڕێكی زۆری چین و 
وڵاتەكانی دیكەی ئەو ناوچەیەیە. لە ماوەی چەند 
ســاڵی رابردوودا چین دەســتی بە دروستكردنی 
كۆمەڵێك دوورگەی دەســتكرد كردووە و بنكەی 
مووشەكیی دوورهاوێژی لێداناون و تاقیكردنەوەی 
ئــەو مووشــەكانەیان لێدەكات. ویڵســن پێیوایە 

ئامانجی چین ئەوەیە لە داهاتوودا مەودای پێكانی 
مووشەكەكان تاوەكو خاكی ئەمریكا فراوان بكات.
راپۆرتەكە ئاماژە بۆ ئەوە دەكات كە یەكەكانی 
هێــزی ئاســمانیی ئۆپەراســیۆنی تایبــەت لــە 
20ەوە بــۆ 27 بــەرز دەكرێنەوە، یەكەی فڕین و 
رەوانەكردنــی فڕۆكــەكان لــە 53ەوە بۆ 54 زیاد 
دەكرێــن، بــەڵام هیچ گۆڕانكارییەك لــە ژمارەی 
یەكەكانــی مووشــكدا ناكــرێ. وەزیــری هێــزی 
ئاســمانیی ئەمریكا ئامــاژەی بۆ ئەوەش كرد كە 
تانكەرەكانــی ســووتەمەنیش بایەخێكی زۆریان 
هەیە بۆ ئەوەی پانتایی چالاكیی هێزی ئاسمانیی 
ئەمریكایان پێ بەرین بكرێتەوە، بۆیەش چاوەڕێ 
دەكرێ ژمارەیان لە 40 تانكەرەوە بۆ 54 تانكەر 

بەرز بكرێتەوە.
بڕیــارە هێــزی ئاســمانیی ئەمریكا لــە 5 بۆ 
و  لێكۆڵینــەوە  لەســەر  داهاتــوودا  مانگــی   6
هەڵســەنگاندنەكانی بــەردەوام بــێ و لە مانگی 
ئــاداری ســاڵی داهاتــوو دواییــن راپۆرتی خۆی 
رادەستی كۆنگرێس بكات، هاوكات دوو سەنتەری 
لێكۆڵینەوەی فیدراڵیش راپۆرتی تایبەتی خۆیان 
لەوبارەیــەوە دەخەنــە بەردەســتی ئەنجوومەنی 

نوێنەران و پیرانی ئەمریكا.
ویڵســن هۆشــداری داوە كە ئەگــەر پلانەكە 
جێبەجێ نەكرێ، ئەوە مەترســیی گــەورەی بۆ 
ئاسایشــی نیشــتمانیی ئەمریكا دەبــێ، چونكە 
لــە داهاتوودا :"جیاوازیی نێــوان ئێمە و دوژمنە 
سەرەكییەكانمان كەم دەبێتەوە، بەو پێیەش لە 
دۆخێكی قەیراناویدا بژارەكانی بەردەم ســەرۆكی 
ئەمریــكا كەم دەبنــەوە، ئەمەش بــەو مانایەیە 
كە مەترســی ئەوە هەیــە نەتوانین ئامانجەكانی 

ئاسایشی نیشتمانیی بەدی بهێنین". 

هێزی ئاسمانی گەورەتر دەكات

ئەمریكا خۆی بۆ جەنگـێكـی گـەورە ئامـادە دەكات

ئەمریكا بڕیاری داوە هێزە ئاسمانییەكەی بە رێژەی 25% گەورە بكات

رووداو - هەولێر

 27 رابــردووی  هەفتــەی  كۆبوونەوەكانــی 
سەركردەی یەكێتیی ئەوروپا لەگەڵ سەرۆكوەزیرانی 
بەریتانیا و ئاكامی كۆبوونەوەكان كۆی پرۆســەی 
جودابوونەوەی ئاســایی و بێ كێشــەی بەریتانیا 

لە یەكێتیی ئەوروپای خســتووەتە مەترسییەوە. 
بەریتانیا نزیكەی 7 مانگ كاتی بەدەستەوە ماوە 
بۆ ئەوەی بە شێوەیەكی سیاسیانە ناكۆكییەكانی 
لەگەڵ ئەوروپا چارەسەر بكات، كێشەی سنووری 
هەردوو ئێرلەندای باكوور و باشووریش بەربەستی 

گەورەن لەبەردەم رێككەوتنەكە.

رۆژانی چوارشــەممە و پێنجشەممەی هەفتەی 
رابــردوو كۆبوونــەوەی لوتكــەی ســەركردەكانی 
یەكێتیی ئەوروپا لە شاری ساڵتسبورگ لە نەمسا 
بەڕێوەچوون، تاوتوێكردنی جیابوونەوەی بەریتانیا 
لە یەكێتیی ئەوروپا )برێگزت( تەوەری سەرەكی 
و گەرمــی كۆبوونــەوەكان بوو. هێرش بۆ ســەر 

پرۆپۆزاڵــی بەریتانیــا لــەدوای نیوەڕۆخوانەكەی 
رۆژی چوارشــەممە دەستیپێكرد. پرۆپۆزاڵەكە لە 
مانگی تەمووزی ئەمساڵەوە لەلایەن تێرێزا مەی، 
سەرۆكوەزیرانی بەریتانیا، رەوانەی پەرلەمان كرا 

و تێپەڕێنرا.
مەی و هاوپەیمانەكانــی لە پارتی موحافزكار 
چاوەڕێیــان دەكــرد ئەوروپییــەكان بــە چاوێكی 
نەرمتــرەوە ســەیری پرۆپۆزاڵەكە بكــەن، بەڵام 
دوای كۆبوونەوەكەی چوارشەممە، دۆناڵد توسك، 
سەرۆكی ئەنجوومەنی یەكێتیی ئەوروپا رایگەیاند 
كــە پرۆپۆزاڵەكــەی بەریتانیــا "بــەكار نایەت". 
ئیمانوێــل ماكرۆن، ســەرۆككۆماری فەرەنســاش 
گوتی: "ئەو پێشــنیازنامەیە مایەی قەبووڵكردن 
نییــە". زۆربــەی ســەرچاوەكان كۆكــن لەســەر 
ئەوەی فەرەنســا توندترین هەڵوێستی هەبووە و 
راگەیەندراوەكەی یەكێتیی ئەوروپاش رەنگدانەوەی 

هەڵوێستی ماكرۆنی پێوە دیارە.
ماكــرۆن كە لــە وڵاتەكــەی خۆشــیدا لەگەڵ 
هەڕەشــەی راســتڕەوە توندئاژۆكاندا بەرەوڕووە، 
پێیوایــە لایەنگرانی برێگزت لــە رۆژی یەكەمەوە 

درۆیــان لەگەڵ خەڵكی خۆیان كردووە و وەهایان 
پیشــانداون كە جیابوونەوە لــە ئەوروپا كارێكی 
ئاســانە، بۆیەش لە كۆنفرانسێكی میدیایی رۆژی 
پێنجشــەممەدا گوتی: "ئــەوان دەڵێن ژیان بەبێ 
ئەوروپا ئاسانە، هەموو شتێك پاش جیابوونەوەكە 
بــاش دەبێ، یــان پارەیەكی زۆر بــۆ وڵاتەكەیان 

دەگەڕێتەوە، ئەوانە هەموویان درۆن".
كۆبوونەوەكــەی هەفتەی رابــردووی یەكێتیی 
ئەوروپا لەكاتێكدا كۆتایی هات كە بڕیارە لە كۆتایی 
ئەم مانگەدا پارتەكەی مەی كۆنگرە ببەستێ. مەی 
چاوەڕێی پێشوازییەكی گەرم و كۆمەڵێك بەڵێنی 
ناڕوونی لە سەركردەكانی یەكێتیی ئەوروپا دەكرد، 
تاوەكو بتوانێ لە كۆنگرەی پارتەكەی پشتگیری 
بەدەستبێنێ. هەر لە مانگی تەمووزی ئەمساڵەوە، 
پرۆپۆزاڵەكــەی مەی ناكۆكییەكــی گەورەی لەناو 
پارتــی كۆنزەرڤاتیڤــدا دروســتكردووە، هەر ئەو 
پاكێجە بووە هۆی دەستلەكاركێشــانەوەی دەیڤد 
دەیڤیــس، وەزیری پێشــووی برێگــزت و بۆریس 

جۆنسن، وەزیری دەرەوەی پێشووی بەریتانیا. 
مــەی  دوای كۆبوونەوەكــەی ساڵتســبورگ، 

دوو بــژارەی لەبەردەمدا مــاوە، یەكەمیان ئەوەیە 
دەســتكاری بەشــێك لە پرۆپۆزاڵەكــەی بكات و 
ژمارەیــەك لە مەرجــە بازرگانی و یاســاییەكانی 
یەكێتیــی ئەوروپــا قەبــووڵ بكات، یــان ئەوەتا 
هــەر لــە پرۆپۆزاڵەكــەدا مەرجەكانــی بەریتانیا 
قورستر بكات. هەركام لەو رێچكانەش بگرێتەبەر، 
لەلایــەن بەرەیەكــی پارتەكەی خۆیەوە هێرشــی 
دەكرێتە ســەر، ئەمەش نەك هــەر لە پارتەكەی 
خۆیدا، بەڵكو لە پەرلەمانیش كێشــەی گەورە بۆ 
بڕیارەكانــی حكومەت لەبارەی برێگزت دروســت 

دەكات.
ئەگــەر پەرلەمانــی بەریتانیــا هەنگاوەكانــی 
داهاتــووی حكومــەت لەبارەی برێگزت پەســەند 
نــەكات، ئــەوە كۆمەڵێــك ئەگەری مەترســیدار 
چاوەڕێی بەریتانیا دەكــەن، لەوانەش دەرچوونی 
ئــەو وڵاتــە لە یەكێتیی ئەوروپا لــە 29ی ئاداری 
داهاتوو، بەبێ ئەوەی هیچ رێككەوتنێك سەبارەت 
بە داهاتووی بازرگانیی نێوان هەردوو لایەن كرابێ، 
ئەگەر تاوەكو كۆتایی ئادار رێككەوتنەكە نەكرێ، 
ئەوە بەریتانیا لەو 21 مانگەش بێبەش دەبێ كە بە 
قۆناغی گواستنەوە و پۆست ـ برێگزت ناودەبرێ و 
تێیدا هەوڵی جێبەجێكردنی رێككەوتنەكە دەدرێ، 
ئــەو دوو ئەگــەرەش بەریتانیا دەخەنــە بەردەم 
ئەگەری گشتپرسیی دووەم لەبارەی چارەنووسی 

خۆیان و یەكێتیی ئەوروپا.

جیابوونەوەی بەریتانیا و یەكێتی ئەوروپا 
بەرەوڕووی تەگەرە دەبێتەوە

هەردوو ئێرلەندا بەربەستی گەورەی بەردەم رێككەوتنی یەكێتیی ئەوروپا و بەریتانیان

دیكە  گشتپرسییەكی  ناچاری  بەریتانیا  رەنگە 
ببێ بۆ دیاریكردنی چارەنووسی خۆی

رووداو - هەولێر

مــاوەی چــوار ســاڵە دەزگا ئەمنییەكانــی 
وڵاتانــی رۆژئــاوا هــەوڵ دەدەن پلانی چالاكی 
و پەلاماری داعش بۆ ســەر شــارەكانی رۆژئاوا 
بوەســتێنن، ئەمســاڵ بــۆ یەكەمجار لــە چوار 
ســاڵی رابردوودا ژمــارەی هێرشــەكانی داعش 
دابــەزی، هەرچەنــدە  بەرچــاو  بەشــێوەیەكی 
هەوڵــەكان و پلانەكان وەكو جاران بەردەوامن. 
ئەمەش لەلایەكــەوە ئاماژەیە بۆ ئەوەی داعش 
لەســەر لێدان لــە وڵاتانی رۆژئاوا ســوورە، لە 
پێشــكەوتنی  نیشــانەی  دیكەشــەوە  لایەكــی 
بەرچــاوی دەزگا ئەمنییەكانە لە كۆنترۆڵكردنی 

هێرشكەرانی ئەو رێكخراوەدا.
بەگوێرەی راپۆرتێكــی رۆژنامەی )نیویۆرك 
تایمــز(ی ئەمریكی، داعش لە ســاڵی 2015 دا 
14 هێرشــی ســەركەوتووی كردووە، لە 2016 

ژمارەكــە بــەرز بووەتــەوە بۆ 22 هێــرش، لە 
2017شــدا 27 هێرشی لە ئەوروپا و ئەمریكای 
باكوور كردووە، بەڵام لە هەشت مانگی یەكەمی 
ئەمساڵدا تەنیا چوار ‌هێرشی كردووە. رۆژنامەی 
)نیویــۆرك تایمــز( بــۆ ئەو داتایانە پشــت بە 
راپۆرتی پرۆگرامی توندئاژۆیی لە زانكۆی جۆرج 

واشنتنی ئەمریكی دەبەستێ.
لۆرێزنۆ ڤیدینــۆ، بەڕێوەبــەری پرۆگرامەكە 
هێرشــەكان  "ژمــارەی  دەڵــێ:  لەوبارەیــەوە 
بەشــێوەیەكی بەرچاو كەمبوونەتــەوە". لەپاڵ 
كوژراوانیــش  ژمــارەی  هێرشــەكان،  ژمــارەی 
كەمبوونەتەوە. گەورەترین هێرش لە 2015 بوو 
كــە بووە هۆی كوژرانی 130 كەس، لە ســاڵی 
2016 ئەو ژمارەیە بۆ 86 كەس و لە 2017 بۆ 
22 كەس دابەزیوە. لە مەترســدارترین هێرشی 
2018دا، پیاوێك بەناوی دەوڵەتی ئیسلامییەوە 

سێ كەسی بە دەستڕێژی گوللە كوشت.

سەرەڕای كەمبوونەوەی ژمارەی هێرشەكانی 
داعــش لە رۆژئــاوا، ناوەنــدی لێكۆڵینــەوە لە 
ژمــارەی  لــەوەی  دەدات  هۆشــداری  پاریــس 
هەوڵەكانــی داعــش كەمیــان نەكــردووە. بەو 
پێیــەش هێرشــی خۆكوژی و تەقینــەوە وەكو 
بەشێكی ســەرەكی لە ستراتیژی ئەو رێكخراوە 

ماوەتەوە.
داعــش لــە ماوەی ســێ ســاڵی رابــردوودا 
٪99ی ئەو ناوچانەی لەدەســتداوە كە پێشــتر 
كۆنترۆڵــی كردبــوون، بەڵام تاوەكو ئێســتاش 
بــە دڕندەتریــن گروپــی تیرۆریســتیی جیهان 
دادەنــرێ و هێرشــەكانی لــە ســووریاوە بــۆ 
عێــراق و ئەفغانســتان بەردەوامن، بــەڵام ژان 
ســەنتەرە  بەڕێوەبــەری  بریســارد،  شــارلیز 
فەرەنســییەكە بەو رۆژنامە ئەمریكییە دەڵێت: 
"ئێمــە گەیشــتووینە ئــەو ئەنجامــەی كە هیچ 
ســەربازی  شــكانی  لەنێــوان  پەیوەندییــەك 

كەمبوونــەوەی  و  ناوچــە  لەدەســتدانی  و 
هەڕەشەكانی داعشدا نییە".

سەنتەری لێكۆڵینەوەی تیرۆریزم لە پاریس 
لــە راپۆرتێكــدا ئاشــكرای كردووە كــە داعش 
لە ســاڵی رابردوودا 15 ‌هێرشــی لە وڵاتەكانی 
یەكێتیــی ئەوروپــادا كردووە، پێنــج لەوانە لە 
فەرەنســا بووە. لە ماوەی ئەو ســاڵەدا داعش 
هەوڵــی بــۆ 7 هێرشــی دیكەش دابــوو، پلانی 
بــۆ 40 هێرشــی دیكەش هەبووە. بریســارد بە 
رۆژنامە ئەمریكییەكەی راگەیاندووە كە ژمارەی 

هەوڵەكان هەر وەكو ساڵانی پێشوو بووە.
و  ئەمنــی  دەزگا  2015ەوە،  ســاڵی  لــە 
لەژێــر  رۆژئــاوا  وڵاتانــی  هەواڵگرییەكانــی 
گوشــارێكی زۆری رای گشــتیدان بــۆ ئــەوەی 
لەمپەرێك بۆ هێرشــە تیرۆریستییەكان دابنێن. 
بەشــی زۆری ئــەو هەوڵــەش لــە ئینتەرنێت و 
سیســتەمی پەیوەندییە دیجیتاڵییەكاندا بووە. 

بیل رۆجیــۆ، لێكۆڵەر لە دامــەزراوەی بەرگری 
لــە دیموكراســی، ســەبارەت بــە هۆكارەكانی 
ســەركەوتنی دەزگا هەواڵگــری و ئەمنییــەكان 
بــە رۆژنامەكــەی گــوت: "چاودێریــی وردتری 
تۆڕە كۆمەڵایەتییەكان، تێگەیشــتنی باشتر لە 
تــۆڕەكان و هاوكاریــی باشــتر لەگــەڵ وڵاتانی 
هەوڵەكانــی  ســەركەوتنی  هــۆكاری  دیكــە، 

بەرەنگاربوونەوە بووە". 
داعــش هــەر لەســەرەتای هێرشــەكانییەوە 
دروســتكردنی  و  چەكــدار  راكێشــانی  بــۆ 
تۆڕەكانی هێرشــی تیرۆریســتی پشتی بە تۆڕە 
مۆدێرنەكانــی  ئامــرازە  و  كۆمەڵایەتییــەكان 
پەیوەنــدی دەبەســت، بــە تایبەتیــش تــۆڕی 
زیاتــر  داعــش  ئەندامانــی  كــە  تێلیگــرام 
سیســتەمی  ئــەوەی  لەبــەر  بەكاریاندەهێنــا، 
پێشــكەوتووی ناردنــی نامــە و پەیامی نهێنی 

هەیە.

داعش لە چوار ساڵی رابردوودا 67 چالاكی   لە ئەوروپا و ئەمریكای باكوور هەبووە

ئەمساڵ بۆ یەكەمجار لە چوار ساڵی رابردوودا ژمارەی هێرشەكانی داعش بەشێوەیەكی بەرچاو دابەزیوە

ئەمریكا خۆی بۆ جەنگـێكـی گـەورە ئامـادە دەكات

ئەمریكا بڕیاری داوە هێزە ئاسمانییەكەی بە رێژەی 25% گەورە بكات

كێشەی ئێرلەندا
كێشــەی ســنووری نێوان ئێرلەندای باكوور و 
كۆمــاری ئێرلەندا تاكە كێشــەی گــەورەی نێوان 
ئەوروپییــەكان و بەریتانیــا نییــە، بــەڵام ئــەو 
كێشــەیە هەم بەربەستێكی گەورەی رێككەوتنی 
نێــوان لەنــدەن و برۆكســلە و هەمیــش هەموو 
بەربەســتەكانی دیكەی رێككەوتن لەناو كێشەی 
سنووری نێوان دوو ئێرلەنداكەدا رەنگی داوەتەوە. 
لــە نێــوان ئێرلەنــدای باكــوور و كۆمــاری 
ئێرلەنــدادا نزیك 500 كیلۆمەتر ســنوور و 275 
خاڵی پەڕینــەوە هەیە، بەبێ ئــەوەی بەكردەوە 
هەســت بــەوە بكــرێ كــە ســنوورێك لەنێــوان 
هەردوو ئێرلەنداكەدا هەیە. ئێستا ئێرلەندییەكانی 
هەردوولای سنوورەكە، سیاسەتكارانی لەندەن و 
ئەوروپییەكان نیگەرانی ئەوەن كە برێگزت ببێتە 
هۆی ئەوەی خاڵی پشكنینی بازرگانی و گومركی 

لەسەر سنوورەكان دابنرێ.
بەشــێك لــە نیگەرانییــەكان سیاســین و بۆ 
رێككەوتنی بێلفاست لە ساڵی 1998 دەگەڕێنەوە، 
لە نێوان پارتەكانی ئێرلەندای باكوور، حكومەتی 
بەریتانیا و كۆماری ئێرلەندا واژۆكراوە. خاڵەكانی 
پشكنینی نێوان هەردوو ئێرلەنداكە لە چوارچێوەی 
ئــەو رێككەوتنــەدا لادراون و دوورگــەی ئێرلەندا 
وەكو قەوارەیەكی سیاســیی تایبەت سەیركراوە، 
ئەندامێتی بەریتانیا و كۆماری ئێرلەندا لە یەكێتیی 
ئەوروپــا یارمەتیدەرێكــی گەورە بــوو بۆ ئەوەی 
رێككەوتنی بێلفاست بە ئاسانی جێبەجێ بكرێ. 
بــەڵام بەشــێكی دیكــە لــە نیگەرانییــەكان 
پەیوەندییــان بە ئابــووری ئێرلەنــدای باكوور و 
كۆمــاری ئێرلەنــداوە هەیە. رۆژانــە قەبارەیەكی 
گــەورەی كەلوپــەل و خزمەتگــوزاری لەنێــوان 
هەردوو بەشەكەی دوورگەی ئێرلەندادا ئاڵوگۆڕیان 
پێدەكــرێ و زیاتــر لــە 30 هەزار كــەس بۆ كار 
لەو ســنوورە هاوبەشــەدا هاتوچۆ دەكەن، كە لە 
چوارچێوەی رێككەوتنی ناوچەی هاوبەشی گەشت 
لە نێوان هەردوو بەشــەكەی دوورگەی ئێرلەندادا 

رێكخراوە.

ئەگەر بەریتانیــا و یەكێتیی ئەوروپا لەبارەی 
چارەنووســی ئێرلەنداكان بە هیچ چارەســەرێك 
نەگــەن، ئــەوە دەرچوونــی بەریتانیا لــە بازاڕی 
هاوبــەش و یەكێتیی گومركــی یەكێتیی ئەوروپا 
كێشەی گەورە بۆ پەیوەندییە سیاسی، بازرگانی 
و ئابوورییەكانی نێوان ئێرلەندای باكوور و كۆماری 
ئێرلەندا دروســتدەكات. كۆماری ئێرلەندا داوا لە 
لەنــدەن دەكات گەرەنتی نووســراویان بدەنێ كە 
دوای دەرچوونی بەریتانیا لە یەكێتیی ئەوروپاش، 
ئێرلەنــدای باكوور مافی ئــەوەی دەبێ پەیڕەوی 
لە رێسا بازرگانییەكانی یەكێتیی ئەوروپا بكات، 
تاوەكــو چالاكییە بازرگانییەكان بە شــێوەیەكی 
ئاسایی لەنێوان هەردوو ئێرلەنداكاندا بەردەوام بێ 
و رێككەوتنی بێلفاست كێشەی بۆ دروست نەبێ.
ژمارەیەكی زۆر لە موحافزكارەكان، راستڕەوە 
توندئاژۆكانــی بەریتانیــا و لایەنگرانــی یەكێتیی 
خاكی بەریتانیا لە ئێرلەنــدای باكوور ئەم داوایە 
بە پێشــێلكردنی سەروەری و یەكپارچەیی خاكی 
بەریتانیا دەزانن. بەریتانییەكان پێیانوایە ئەگەر 
ئــەو رێگــە بازرگانییە بــە كراوەیــی بهێڵنەوە، 
هیــچ بیانوویــەك نامێنێ كە حكومەت ســنوورە 
بازرگانییەكانــی لەگــەڵ هەمــوو وڵاتانی دیكەی 

جیهاندا لانەدات. 
جیا لەمــە لەو رێككەوتنەدا یەكێتیی ئەوروپا 
براوەی ســەرەكییە، لەبەر ئەوەی ئەوروپییەكان 
ئامــادە نین هیــچ كاڵایەكی بەریتانــی بێ باج و 
گومــرك وەربگــرن، چونكە حكومەتــی لەندەن 
ئامادە نییە رێگە بە هاتوچۆی ئازادانەی كرێكاران 
لــە ئەوروپــاوە بــۆ بەریتانیا بدات. بەرپرســانی 
حكومەتــی ئێرلەنــدا ئاماژە بۆ ئــەوە دەكەن كە 
حكومەتــی بەریتانیــا دەتوانێ وەكو كەیســێكی 
تایبەت ســەیری دۆخی ئێرلەندای باكوور بكات، 
بــەڵام دانانی رێوشــوێن بۆ ئەو كەیســە تایبەتە 
و رێككەوتــن لەســەری چەندین مانگــی دەوێ و 
پێناچــێ تاوەكو مانگی ئۆكتۆبــەر تەواو بێ كە 
وادەی كۆبوونەوەیەكــی لوتكــەی دیكــەی نێوان 

ئەوروپییەكان و بەریتانیایە.

رووداو - هەولێر

پــاش كۆبوونــەوە ســێ قۆڵییەكــەی رۆژی 
حەوتی ئەیلول لە تاران، دیپلۆماتەكانی توركیا 
نەگەڕانــەوە ماڵ، بەڵكو كەوتنە هەوڵ و تەقەلا 
بۆ دواخستنی ئۆپەراسیۆنی كۆنتڕۆڵكردنەوەی 
پارێــزگای ئدلیــب لەلایــەن هێزەكانــی ســەر 
بە رژێمــی ســووریاوە. رێككەوتنەكــەی رۆژی 
دووشــەممەی رابــردوو بەرهەمــی ئــەو هەوڵانە 
بــوو. هەرچەندە رێككەوتنەكە پشــتگیرییەكی 
گەورەی نێودەوڵەتی لێكراوە، بەڵام شــارەزایان 
و ناوەندەكانی لێكۆڵینەوە هۆشداری دەدەن كە 
بەبێ كۆمەڵێك میكانیزمی دیاریكراو، پاراستنی 

رێككەوتنەكە ئەستەمە.
پێشــتر ئەلێكســاندەر لاڤرێنتیڤ، نوێنەری 
تایبەتی رووسیا بۆ كاروباری سووریا رایگەیاندبوو 
كــە "چارەســەری ئاشــتیانەی دۆخــی ئدلیب 
مومكینە، ئەگەر توركیا بتوانێ ئۆپۆزیســیۆنی 

میانڕەو لە توندئاژۆكان جیابكاتەوە".
ئەنقــەرە بــۆ جێبەجێكردنــی مەرجەكانــی 
مۆســكۆ داوای كاتی دەكرد بۆ ئەوەی قۆناغ بە 
قۆناغ توندئاژۆكان لەناوچەكانی تەماس لەگەڵ 
ناوچەكانی ژێر دەســەڵاتی رژێــم دووربخاتەوە. 
رۆژی دووشــەممەی رابــردوو، رەجــەب تەیــب 
ئەردۆغان، ســەرۆكی توركیا و ڤلادیمیر پوتین، 
سەرۆكی رووسیا لە شاری سۆچی رێككەوتنێكیان 
راگەیانــد كــە گرنگترین خاڵی، دروســتكردنی 
ناوچــەی لەچــەك داماڵراوە بــە درێژایی 15 بۆ 
20 كیلۆمەتــر، تاوەكو هێڵــی تەماس لە نێوان 
ئۆپۆزیسیۆن و هێزەكانی لایەنگری رژێم نەمێنێ.
مــاوەی ســاڵێكە ئدلیــب لــە چوارچێــوەی 
رێككەوتنێكــی ئاســتانەدا بەناوچــەی "ئارام" 
دادەنرێ. لە چوارچێوەی ئەو رێككەوتنەدا توركیا 
12 خاڵی چاودێریی لە هێڵەكانی تەماسی نێوان 
ئۆپۆزیســیۆن و رژێم داناوە، رووسیا و ئێرانیش 
هەر لەو ناوچەیە لە بەشــەكانی ژێر دەســەڵاتی 
رژێــم 17 خاڵی چاودێرییــان داناوە. بەگوێرەی 
رێككەوتنی ئاســتانە، توركیــا دەبوو بە رێگەی 
سیاســی و ئابووری بەرەبەرە هەوڵی دابڕاندنی 
ئۆپۆزســیۆن لــە گروپە توندئاژۆكانی ســەر بە 
قاعیدە بــدات، بەتایبەتــی چەكدارانی هەیئەی 
تەحریری شام )بەرەی نوسرەی جاران(. توركیا 
لەو ئامانجەی دواییاندا ســەركەوتنێكی ئەوتۆی 

بەدەست نەهێنا.
جێبەجێكردنی رێككەوتنەكەی سۆچی ئاسان 
نابێ، هەندێك لە شــارەزایان ئەو رێككەوتنە بە 
هۆكارێك بۆ دواخســتنی شەڕی ئدلیب دەزانن. 
لینا خەتیب، شارەزا لە ناوەندی چەسم هاوسی 
بەریتانــی، بە )واشــنتن پۆســت(ی ئەمریكی 
راگەیاند: "نابێ وا بزانین رێككەوتنەكەی ئدلیب 
)لە سۆچی( دوایین رێككەوتنە، ئەم رێككەوتنە 
لە باشــترین حاڵــدا شــەڕەكە دوادەخات، نەك 
ئــەوەی ئەگــەری بەرپابوونــی بــە یەكجــاری 

نەهێڵێ".
رێككەوتنی ســۆچی لە 10 خاڵ پێكهاتووە 
كــە تێیدا باس لە پاراســتنی ناوچــەی ئارام و 
دروستكردنی زۆنی لەچەك داماڵڕاو لەو ناوچەیە 
)خاڵەكانی یەكەم و دووەم(، دوورخســتنەوەی 
گروپــە توندئــاژۆكان لە زۆنەكــە تاوەكو 15ی 
ئۆكتۆبــەر )خاڵــی پێنجــەم( و كشــاندنەوەی 
چەكی قــورس لەو زۆنە تاوەكو 10ی ئۆكتۆبەر 
)خاڵــی شەشــەم( دەكــرێ. خاڵــی چوارەمی 
رێككەوتنەكەش ئاماژەیە بۆ ئەوەی تاوەكو ئێستا 
مۆســكۆ و ئەنقەرە نازانن هێڵــی زۆنی لەچەك 
داماڵــراو لەكوێوە بۆ كوێ دەبێ و ئەم خاڵە بۆ 

دانوستاندنەكانی داهاتوو هێشتراوەتەوە.

ســۆچی،  رێككەوتنەكــەی  دوای  رۆژێــك 
هەیئــەی  گوتەبێــژی  میســری،  ئەبویەقــزان 
تەحریری شام، لە تۆڕی تێلیگرام دژایەتی لەگەڵ 
خاڵی پێنجەم و شەشەمی رێككەوتنەكە راگەیاند 
كــە هەر كەســێك چــەك دابنێ، لە دروشــمی 
جیهاد پاشگەز بێتەوە یان هەوڵی سەرخستنی 
رێككەوتنی ســۆچی بدات "مونافیق و خائینە". 
هۆشداریشی دا كە "رۆژانی داهاتوو دووگیانن بە 

سورپرایز، ئامادە بن بۆ داستانی شەڕ".
بەگوێرەی راپۆرتێكی ناوەندی )ستراتفۆر(ی 
ئەمریكــی، توركیا ژێربەژێر بەڵێنی بە رووســیا 

داوە هەڵمەتی هەمەلایەنەی توند لەدژی هەیئە و 
چەكدارانی پارتی ئیسلامیی توركستان لە ئدلیب 
دەستپێبكات. هەردوو گروپەكە تاوەكو ئێستاش 
جۆرێك لە پەیوەندییان لەگەڵ ئەنقەرەدا ماوە، 
هەرچەنــدە هــەردوو لایــەن بــە گومانــەوە لە 
پەیوەندییەكان دەڕوانن، لەبەر ئەوەی پێیانوایە 

توركیا دەستپێشخەری ســەرەكیی دامەزراندنی 
هاوپەیمانێتی "بەرەی نیشتمانیی بۆ رزگاری"یە 
كە بــۆ كەمكردنەوەی ســەنگی هەیئە و پارتی 
توركســتان دروســتكراوە. هــەردوو گروپەكــە 
پێیانوایە كشانەوەی هێزەكانیان لە زۆنی لەچەك 
داماڵراو قورساییەكی زیاتر بە بەرەی نیشتمانی 
بۆ رزگاری دەدات. ناوەندە ئەمریكییەكە ئاماژە 
بۆ ئــەوەش دەكات كە چەكدانان و پاشەكشــە 
لــە زۆنەكە لەگــەڵ دروشــمە ئایدیۆلۆژییەكانی 
هەیئەشــدا لێكدژە و دەكرێ لەتبوونی دیكە لە 

هەیئەدا دروستبكات.
رۆژێــك پــاش راگەیاندنــی رێككەوتنەكەی 
رووســیا و توركیا، هەر یەك لە ئێران و سووریا 
پشــتگیریی خۆیان بــۆ رێككەوتنەكە راگەیاند. 
راپۆرتەكــەی )ســتراتفۆر( هۆشــداری دەدات 
كە ئەم هەڵوێســتەی تاران و دیمەشــق دەكرێ 
تەنیا لە رواڵەتدا ئاوها بێ و لە بنەڕەتدا هەوڵی 

هەڵوەشاندنەوەی رێككەوتنە بدەن. 
بەگوێــرەی راپۆرتەكــە، بــۆ ئــەم ئامانجــە 
دەكــرێ هێزەكانی لایەنگری رژێم، بە هاوكاریی 
ئێــران و بەبیانووی بەرپەرچدانەوەی هێرشــی 
ئۆپۆزیســیۆن دەست بە شەڕی پچڕپچڕ لەگەڵ 
هێزەكانی ئۆپۆزیسیۆن بكەن، لەو رێگەیەشەوە 
بەرەبەرە رێگە بۆ هەڵوەشانەوەی رێككەوتنەكە 
خــۆش بكەن. هەڵوێســتی تونــدی گروپەكانی 
نزیــك لــە قاعیــدەش دەكــرێ یارمەتیــدەری 
هێزەكانی رژێم بێ، بــۆ ئەوەی رێككەوتنەكەی 
ســۆچی ســەرنەگرێ. ســام هێلەر، لــە گروپی 
قەیرانی نێودەوڵەتی، لە دیمانەیەكی )واشــنتن 
پۆســت(دا ئاماژە بۆ ئەوە دەكات كە "ناوەڕۆكی 

رێككەوتنەكەی سۆچی پێناچێ بەدڵی هەیئەی 
تەحریری شام بێ".

لینــا خەتیــب جەخت لــەوە دەكاتــەوە كە 
بەشــێك لــە قایلبوونی رووســیا بــە داواكانی 
توركیا پەیوەندییان بە تموحە درێژخایەنەكانی 
رووســیا لە ســووریا هەیە كە بەبێ بەشــداری 

و رەزامەنــدی توركیا تووشــی كێشــەی گەورە 
دەبێــت، بەتایبەتیــش ئەگــەر جێبەجێكردنی 
ئەو تموحــە نەك هەر بە مانەوەی ئەســەدەوە 
بەسترابێتەوە، بەڵكو بە سووریایەكی سەقامگیر 

و ئاوەدانیشەوە گرێدرابێ.
ســۆچی  رێككەوتنــی  هەشــتەمی  خاڵــی 
ئــەو بۆچوونە پشتڕاســت دەكاتــەوە كە تێیدا 
هاتووە: "بۆ گەرەنتیكردنی هاتوچۆی ئازادانەی 
خەڵكــی ناوچەكــە و كەلوپــەل، هەروەهــا بۆ 
و  بازرگانــی  پەیوەندییــە  زیندووكردنــەوەی 
داراییەكان و هاتوچۆی ترانســێت، هەتا كۆتایی 
2018 رێگــەی ئێم چوار )لە نێــوان حەلەب و 
لازقیە( و رێگەی ئێم پێنج )لە نێوان حەلەب و 

حەما( سەرلەنوێ دەكرێنەوە".
ئــەو دوو رێگەیە لــە 2014ەوە چالاكییەكی 
ئەوتۆیان بە خۆیانەوە نەبینیوە. كردنەوەی ئەو 
دوو رێگایە لەلایەكەوە رێگە بۆ دەستپێكردنەوەی 
بازرگانــی لەنێــوان توركیــا و ســووریا خۆش 
دەكاتەوە و لەلایەكی دیكەشــەوە شادەمارێكی 
نــوێ بــە بووژاندنــەوەی ئابووریــی ســووریا و 
گەڕانەوەی سەقامگیری بۆ ئەو وڵاتە دەبەخشێ، 
هەر ئەمەش دەستی توركیا لە دانوستاندنەكانی 
داهاتوودا ســەبارەت بە سیســتەمی سیاسی و 

ئیداریی سووریا بەهێزتر دەكات.
رێككەوتنەكەی رۆژی دووشەممەی سۆچی زۆر 
پرســیاری بە كراوەیی هێشتووەتەوە، لەوانەش 
چارەنووســی درێژخایەنــی ئدلیــب. ژمارەیەك 
دیپلۆماتی رووســی بە رۆژنامــەی )ئەلوەتەن(
ی ســوورییان راگەیانــدووە كە پلانەكە ئەوەش 
لەخۆدەگــرێ ئەگــەر تاوەكــو 10ی ئۆكتۆبــەر 

هێزەكانــی ئۆپۆزیســیۆن قایل نەبــوون چەكە 
قورسەكانیان دابنێن، ئەوە دەرفەتێكی دیكەیان 
دەدەنێ كە دوا وادەی جێبەجێكردنەكەی مانگی 
تشــرینی دووەمــە، قۆناغــی دواتریــش ئەوەیە 
هێزەكانی رژێم تاوەكو كۆتایی ئەمســاڵ دەست 

بەسەر هەموو پارێزگاكەدا بگرنەوە.

رێككەوتنی ئدلیب دەستی توركیا 
لە سووریا بەهێزتر دەكات

رێككەوتنەكە رێ بۆ دەستپێكردنەوەی بازرگانی 
لەنێوان توركیا و سووریا خۆش دەكات

 ناوەڕۆكی 
رێككەوتنەكەی 
سۆچی پێناچێ 
بەدڵی هەیئەی 
تەحریری شام بێ
چاودێرێك لە گروپی قەیرانی نێودەوڵەتی

دەزگاكانــی  راپۆرتەكــە،  بەگوێــرەی 
هەواڵگریــی رۆژئــاوا هەوڵی دزەكردنــە ناو ئەو 
بەتایبەتیــش  داوە،  كۆمەڵایەتیانەیــان  تــۆڕە 
ژووری چاتــی توندئــاژۆكان كــە لێیانەوە هەم 
دەدۆزرێتــەوە،  داعــش  بــۆ  نــوێ  چەكــداری 
هەمیش پلانی هێرشــی تیرۆریســتی دادەنرێ. 
ئــەم هەوڵــە هەواڵگرییانــەش بوونەتە هۆكاری 
دەســتگیركردنی ژمارەیەكــی زۆری لایەنگــران 
و ئەندامانــی داعــش، چونكە هەر كەســێك كە 
دەســتگیر دەكرێ، دەست بەسەر تەلەفۆنەكەی 
و هەموو پەیوەندییەكانیدا دەگیرێ، لێكۆڵینەوە 
لە چات و پەیوەندییەكانی دەكرێ، بەو پێیەش 
یەك كەس دەتوانێ تۆڕێكی گەورە لە لایەنگران 
و ئەندامانی رێكخراوەكە ئاشكرا بكات و رێگەش 

لە سەركەوتنی هێرشەكانی داعش بگرێ.
لەســاڵی 2014ەوە ژمارەی دەستگیركراوانی 
داعش بەشێوەیەكی بەردەوام بەرزبووەتەوە، بە 
جۆرێك لە یەكەم ســاڵی هێرشــەكانی داعشــدا 

395 كەس لەســەر كەیســی تیرۆر لــە ئەوروپا 
دەســتگیركران، بەڵام لە ساڵی 2016 و 2017 
ئــەو ژمارەیــە بــۆ 700 كەس بەرزبــووەوە. لە 
ئەمریــكاش نیــوەی ئەو 77 كەســەی لەســەر 
كەیســی تیــرۆر دەســتگیركراون، پەیوەندییان 

لەگەڵ زانیاریدەرێكی نهێنیدا هەبووە.
ژمــارەی  بێوێنــەی  دابەزینــی  هەرچەنــدە 
دەزگاكانــی  دڵخۆشــیی  مایــەی  هێرشــەكان 
هەواڵگریــی رۆژئاوایــە، بــەڵام ژمــارەی زۆری 
هەوڵــە پووچەڵكراوەكان زەنگێكی مەترســییە، 
لێــواری  لــە  زۆریــان  ژمارەیەكــی  لەكاتێكــدا 
جێبەجێكردن پووچەڵ كراونەتەوە. بە گوێرەی 
راپۆرتێكــی ناوەندی دژە تیــرۆری ئەمریكا، لە 
مانگی حوزەیرانی ئەمساڵدا دەزگا ئەمنییەكانی 
شــاری كۆڵن لە ئەڵمانیا دەســتیان بەسەر 84 
میلیگــرام مــادەی ژەهراویی ریســین- دا گرت، 
كە لای پیاوێكی تونســی بوو. ئەوە یەكەمجارە 
هێرشــكەرێكی داعــش لــە وڵاتێكــی رۆژئاوایی 

ئــەو مــادە ژەهراوییــە بۆ دروســتكردنی بۆمب 
بەكاربهێنێ.

لــە كوشــندەترین مــادە  ریســین یەكێــك 
ژەهراوییەكانــە و پیتاندنــی یــەك گــەردی ئەو 
مادەیە بەســە بۆ كوشــتنی كەســێكی گەورە. 
شــێوەی ئەو مادە ژەهراوییە لــە تۆزی پڕۆتین 
دەچێ، بۆیــەش دۆزینــەوە و پێزانینی یەكجار 

سەختە.
بەڵام داعش تەنیا پشت بە تەقینەوە و هێرشی 
خۆكوژی نابەســتێ كە لە زۆربەی حاڵەتەكاندا 
پێویســتی بــە رێكخســتن و هاوئاهەنگیــی زۆر 
هەیــە، بەڵكــو داوای لــە ئەندامــان لایەنگرانی 
خــۆی كــردووە ســادەترین ئامرازەكانــی وەكو 
چەقۆ، بەرد و ئوتۆمبێل بۆ هێرشــكردنە ســەر 
هاووڵاتیانــی ئەوروپی و ئەمریكــی بەكاربهێنن، 
زۆربــەی ئەو جۆرە هێرشــانە لەلایــەن "گورگە 
تەنیــاكان"ەوە دەكرێن، بۆیەش بەدواداچوون و 

دۆزینەوەیان كارێكی یەكجار سەختە.

داعش لە چوار ساڵی رابردوودا 67 چالاكی   لە ئەوروپا و ئەمریكای باكوور هەبووە

ئەمساڵ بۆ یەكەمجار لە چوار ساڵی رابردوودا ژمارەی هێرشەكانی داعش بەشێوەیەكی بەرچاو دابەزیوە

رێکەوتنەکەی ئدلیب بەدڵی ئێران و سووریا نییە 

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

ــتی  ــەدامەوە، پۆس ــی س ــەدوای كەوتن ل
ســەرۆككۆمار یەكێــك بــوو لــەو هۆكارانــەی 
نزیكبوونــەوەی  و  متمانــە  لــە  جۆرێــك 
لەنێــوان یەكێتــی و پارتــی دروســتكرد كــە 
ماوەیەكــی زۆر نەبــوو دەســتیان لە رشــتنی 
خوێنــی یەكتــری هەڵگرتبــوو. بەهــۆی ئــەو 
پۆســتەوە كــە وەك پشــكێك بــۆ بەشــداری 
لــە بەڕێوەبردنــی عێــراق و جۆرێــك لــە 
دڵنیایــی بــۆ هاوبەشــیی دەســەڵات لــە 
عێــراق بــە كــورد درابــوو، ئــەم دوو هێــزە 
قۆناغێكــی نوێیــان لــە ژیانــی سیاســی 
نێوانیــان دروســتكرد و هەردوو ســەركردەی 
حیزبەكــەش مــام جــەلال و كاك مەســعود 
ــاو  ــان راســتەوخۆ بێنــە ن ــان دا خۆی بڕیاری
پێشــتر  كــە  بەڕێوەبردنــەوە،  جومگــەی 

ــردەوە. ــان رەتدەك ئەوەی
رێككەوتنــی دووقۆڵیــی نێــوان تاڵەبانــی 
ــدا  ــە بەغ ــان بچێت ــەوەی یەكی ــی ب و بارزان
ــك  ــت، جۆرێ ــتان بێ ــە كوردس ــان ل و یەكی

لــە هاوســەنگیی نێــوان یەكێتی و پارتیشــی 
لێكەوتــەوە، حوكمڕانیــی كوردستانیشــی 
خســتە ســەر رێچكــەی خــۆی و یارمەتیــدەر 
بــوو لــە یەكخســتنەوەی هــەردوو ئیــدارەی 
بــە  هەروەهــا  هەولێــر،  و  ســلێمانی 
دامــەزراوەی ســەرۆكایەتی  دروســتكردنی 
وەرگرتنــی  بــۆ  بەدیلێــك  وەك  هەرێــم 
مــام  لەلایــەن  ســەرۆككۆمار  پۆســتی 
پێگــەی  بــۆ  هاوســەنگییەك  جەلالــەوە، 
و  پارتــی  هــەم  ئیداریــی  و  سیاســی 
یەكێتــی و هــەم بــۆ مــام جــەلال و كاك 
بەهۆیــەوە  بــوو.  دروســت  مەســعودیش 
كوردســتانیش گەشــەی زۆری بەخۆیــەوە 
ــرد  ــاڵای ك ــورد زۆر ب ــەلەی ك ــی، مەس بین
لــە عێــراق و ناوچەكــە، جۆرێــك لــە متمانــە 
و دڵنیاییشــی بــۆ نــاو كۆمەڵگــەی كــوردی 

گەڕانــدەوە.
چاوەڕوانكــراو بــوو دوای مــام جــەلال 
ئــەم پۆســتە بــۆ كــورد ببێتــە سەرئێشــەی 

مــام  نەمانــی  بــە  چونكــە  گــەورە. 
جــەلال لەســەر كورســیی ســەرۆكایەتی، 
هاوســەنگیی نێــوان پارتــی و یەكێتیــش 
تێكچــوو. یەكێتــی لــە ســاڵی 2013 بــە 
بــۆ  بارزانــی  ویلایەتــی  درێژكردنــەوەی 
بــە  متمانــەی  لــە  جۆرێــك  ســاڵ،  دوو 
و  دایــەوە  هاوســەنگییە  ئــەو  راگرتنــی 
كــە  كــرد  دەســتەبەر  ئــەوەی  دڵنیایــی 
لــە  ئــەوە لەبەرچــاو دەگرێــت  پارتیــش 
ســەرۆككۆماردا  پۆســتی  وەرگرتنــەوەی 
یارمەتیــی یەكێتــی بداتــەوە. ســاڵی 2014 
تاڵەبانــی  بنەماڵــەی  پاداشــتی  پارتــی 
بــەوە دایــەوە كــە لــە كێبڕكێــی نێــوان 
ــی  ــۆ دانان ــیدا ب ــی سیاس ــەوان و مەكتەب ئ
ــەم ســاڵح  ــوان بەره ــە نێ ســەرۆككۆمار )ل
و فوئــاد مەعســوم(، بــە یارمەتیــی كاك 

هەڵبــژارد. مەعســومیان  نەوشــیروان، 
هەڵەیەكــی  تووشــی  لەوێــدا  پارتــی 
دەركــەوت  دواتریــش  بــوو،  ســتراتیجی 
لەگەڵــی  تاســەر  نەوشــیروان  كاك  نــە 
ــدی  ــام جــەلال پابەن ــی م ــە ماڵ ــەوە، ن مای
رێككەوتنەكــەی نێوانیــان بــوون. ئــەوە بوو 
دوای ئــەوەی دكتــۆر فــواد مەعســومیان پێ 
ــر  ــی ت ــەڵ لایەنەكان ــەرۆك، لەگ ــە س كردن
چوونــە رێككەوتنــی 23ی حوزەیرانــەوە. 
ــەی  ــەوكات لەگــەڵ بنەماڵ ــی ئ ئەگــەر پارت
گەمەیــەوە،  ئــەو  نەچووبایــە  تاڵەبانــی 
ــر  ــییەی دوات ــبوونە سیاس ــەو دابەش ــە ئ ن
ــە 16ی  ــوو، ن ــدۆم دروســت دەب ــۆ ریفران ب

روویــدەدا.  ئۆكتۆبەریــش 
جــاری وا هەیــە رووداوێك یان هەڵەیەك، 
بــە  دەگۆڕێــت،  رووداوەكان  ئاراســتەی 
چاوەڕوانیــی  لــە  دەبــات  ئاقارێكیــدا 
ــەو  ــی پەیوەســت ب ــە تەرەفەكان هیچــكام ل
كێشــەكانی  لێكەوتــەی  نییــە.  رووداوەدا 

پەیوەســت بــە خــراپ مامەڵەكــردن لەگــەڵ 
پۆســتی ســەرۆككۆمار بەجۆرێــك كەوتەوە، 
ئــەم  چاوەڕێــی  كەســیان  پێموانییــە 
رۆژەیــان كردبێــت كــە ئێســتا بەشــێك لــە 
ــوون و  ســەرەتا مەترســیدارەكانی دەركەوت
بــە ئاراســتەیەكی دروســت رێگەچارەیەكــی 
ــتان  ــە كوردس ــەوە، دوور نیی ــۆ نەدۆزرێت ب
دووچــاری كێشــە و ئاڵۆزیــی زۆر خــراپ 

ــكات. ب
رووداوەكانــی  و  ئۆكتۆبــەر  16ی  دوای 
ــم  ــەرۆكی هەرێ ــتی س ــە پۆس ــت ب پەیوەس
تــا هەڵپەســاردنی دامەزراوەكــە لــە دوو 
مانگــی رابــردوودا، بــۆ خەڵكــی بەئــاگا 
سیاســی  هۆشــیاریی  تۆزێــك  ئــەوەی  و 
پۆســتی  كــە  بــوو  مەعلــوم  هەبێــت، 
بەردەممــان  خولــەی  لــەم  ســەرۆككۆمار 
ــی  ــاو ماڵ ــەورە لەن ــەیەكی گ ــە كێش دەبێت
كــورد و وەك بەرمیلێكــی بــارووت لەبەردەم 
كوردســتاندا  سیاســییەكانی  هێــزە 
دەتەقێتــەوە. ئێمەومانــان زووتــر هەســتمان 
ــی  ــد مانگ ــە چەن ــرد، ل ــییە ك ــەو مەترس ب
رابــردوودا چ بــە وتــار و لــەو دیــدار و 
رەخســابێت  بۆمــان  چاوپێكەوتنانــەی 
ــییەكان،  ــزە سیاس ــەركردەی هێ ــەڵ س لەگ
خســتۆتەڕوو.  مەترســیەمان  ئــەو 
ئــەوەی  بــۆ  پێویســتیش  رێگەچــارەی 
كوردســتان لــە ئاڵــۆزی و ناكۆكیــی زیاتــر 
دووربخاتــەوە، هــەر ئــەوە بــووە كــە كــورد 
یــان دەســتبەرداری پۆســتی ســەرۆككۆمار 
بێــت، یــان پێشــوەختە ئــەم پۆســتە هاوتــا 
بكرێتــەوە لەگــەڵ پۆســت و دەســەڵاتەكانی 
بكرێــت  لەبــارەوە  رێككەوتنیــان  و  تــر 
بەرلــەوەی بگەینــە ئــەو تەوقیتــەی كــە 
رەنگــە پووچەڵكردنــەوەی بۆمبەكــە ئاســان 
ــمان  ــنیازی ئەوەش ــەت پێش ــت. تەنان نەبێ

كــرد كــە كێشــەی پۆســتی پارێــزگاری 
لەگــەڵ  پاكێجێــك  وەك  كەركووكیــش 
پارتــی  لەنێــوان  ســەرۆككۆمار  پۆســتی 
و یەكێتــی رێككەوتنــی لەســەر بكرێــت، 
ــە  ــەو رێگەچاران ــاری ئ ــەڵام كەســیان كڕی ب
نەبــوون و هەموویــان پێكــەوە بەرپرســن 
ــەی  ــەم خاڵ ــتووین ب ــتا گەیش ــەوەی ئێس ل
ســەرۆككۆمار  پۆســتی  نییــە  دوور  كــە 

ببێتــە خاڵــی لێكتــرازان.
هێشــتا چەنــد رۆژێكــی كەممــان لەپێــش 
مــاوە، ئەگــەر ئیــرادەی راســتەقینە هەبێــت 
ــۆ رێككەوتــن و دۆزینــەوەی رێگەچــارەی  ب
سیاســییەی  تەنگــژە  لــەو  دەربازبــوون 
ئێســتا دروســت بــووە. ئێســتا تــەواوی 
ــان  ــژاردن نوێنەری ــە هەڵب ــەی ل ــەو هێزان ئ
لــە  عێــراق،  پەرلەمانــی  بــۆ  دەرچــووە 
كوتلەیــان  گەورەتریــن  تــا  بچووكــەوە 
كاندیدیــان ئامــادە كــردووە بــۆ پۆســتی 
ســەرۆككۆمار. راســتە ئــەو پۆســتە پشــكی 
مافــەی  ئــەو  لایــەك  هەمــوو  و  كــوردە 
هەیــە بــە شایســتەی خــۆی بزانــێ، بــەڵام 
ــە دەرەوەی ئیجماعــی سیاســی و بوونــی  ل
ــێواویی  ــەوەی ش ــد، رەنگدان ــت كاندی هەش
ناكۆكیــی  رەنگدانــەوەی  و  كــورد  ماڵــی 
ــش  ــەی گەورەتری ــییە. كێش ــی سیاس قووڵ
ــی  ــە لێكەوتەكان ــر ل ــە كەســیان بی لەوەدای
دوای ئــەوە ناكەنــەوە كــە بــەو حاڵــەوە 
چــی  ئەنجامەكانــی  كێبڕكێــوە،  بچنــە 

دەبێــت.
رەنگــە تــازە ئاســان نەبێــت هەمــوو 
هێــزەكان لەســەر تاكــە كاندیدێكــی كــورد 
ــە  ــە لایەن ــدە دوور نیی ــەون، هەرچەن رێكك
داهاتــوودا  رۆژانــی  لــە  عێراقییەكانیــش 
بــە  دەنگــدان  بــۆ  مــەرج  بكەنــە  ئەمــە 
بــە  نەكــەن  خۆیــان  كــە  ســەرۆككۆمار 

ــان  ــم و هەم ــە كێشــەكانی هەرێ بەشــێك ل
ئــەو داوایــە ئاراســتەی لایەنــە كوردییــەكان 
ئــەوە  بــۆ  ئامــاژەكان  بــەڵام  بكەنــەوە. 
دەچــن كــە هەمــوو هێــزەكان كاندیــدی 
خۆیــان دەبەنــە نــاو گۆڕەپانــی پەرلەمانــی 
ئەمــە  نازانــم  بــەدووری  عێراقــەوە، 
ســیناریۆیەك بێــت بــۆ تێكدانــی ماڵــی 

كــورد. 
بۆیــە پێشــنیازی ئــەوە دەكــەم پارتــی و 
یەكێتــی كۆبوونەوەیەكــی بەپەلــە رێكبخــەن 
تاكەكاندیدێكیــش  لەســەر  ئەگــەر  و 
رێككــەون  ئــەوە  لەســەر  رێكنەكەوتــن، 
ــدا  ــە بەغ ــكانەی ل ــت و پش ــەو پۆس ــە ئ ك
ئیســتحقاقی  و  نەتەوەیــی  مافــی  وەك 
ــەن  ــەون، بیك ــورد دەك ــەر ك ــی ب ئینتیخاب
بــە دوو ســتوون، ســتوونێكیان پۆســتی 
ســەرۆكی  جێگــری  و  ســەرۆككۆمار 
ســتوونی  و  لەخۆبگرێــت  پەرلەمــان 
دووەمیــش پۆســتی جێگری ســەرۆكوەزیران 
بگرێــت.  لەخــۆ  ســیادی  وەزارەتێكــی  و 
كاندیــدی پارتــی و یەكێتــی هەركامیــان 
لــە پەرلەمــان ســتوونی یەكەمــی بــردەوە، 
ســتوونی دووەم بــۆ لایەكــەی تــر بێــت. 
ــەنگی  ــی و هاوس ــە هاوبەش ــك ل ــا جۆرێ ت
ــم  ــۆ هــەردوو هێــزە ســەرەكییەكەی هەرێ ب
لــە بەغــدا دروســت بێــت. ئەگــەر ئەمــە 
نەكــەن، ئــەوە پۆســتی ســەرۆككۆمار تەنهــا 
بردییــەوە  نایــەت كام لا  بــەوە كۆتایــی 
دۆڕاو بەگیانێكــی دیموكراســیانە قبوڵــی 
بــكات، بەڵكــوو دەبێتــە هۆی دروســتبوونی 
كێشــە لەســەر پشــكەكانی تــری كــورد 
و لەناوخــۆی هەرێمیــش بــە ئەندازەیــەك 
ــەرەو  ــتان ب ــە كوردس ــەوە ك ــگ دەدات رەن
دوو  بــەرەو  ئەمجــارە  و  دووئیدارەیــی 

هەرێمــی ببــات. 

سەرۆككۆمار، وەك 
بەرمیلێكی بارووت

عارف قوربانی
 arifqurbany@yahoo.com

لــه‌ جوزێپــی گاریباڵــدی، ســه‌ركرده‌ی 
مێژوویــی بزووتنــه‌وه‌ی ســه‌ربه‌خۆییخوازی 
ئیتالیــا ده‌گێڕنــه‌وه‌ كاتــی خــۆی گوتبــووی: 
ســه‌ربه‌خۆ  ئیتالیــای  وڵاتــی  ''مــن 
نه‌تــه‌وه‌ی  ئێــوه‌  ده‌كــه‌م،  دروســت 
ئیتالیــا دروســت بكــه‌ن''. ئــه‌و ســه‌ركرده‌ 
لــه‌و  خــۆی  ته‌نانــه‌ت  ســه‌ربه‌خۆییخوازه‌، 
بــاس و ململانێیانــه‌ش نه‌ده‌گلانــد كــه‌ ئاخــۆ 
ئیتالیــای ســه‌ربه‌خۆ پاشــایه‌تی بــێ یــان 
ته‌نیــا  ده‌یگــوت؛  گاریباڵــدی  كۆمــاری. 
یــه‌ك شــت بــۆ مــن گرینگــه‌: ئیتالیــای 
ســه‌ربه‌خۆ و ئــازاد. ڕوانگــه‌ی گاریباڵــدی 
بــۆ  به‌هێــزه‌‌  ئارگیومێنتێكــی كلاســیك و 
پێیوایــه‌  ناسیۆناڵیســتییه‌ی  هێڵــه‌  ئــه‌و 
ده‌وڵــه‌ت،‌ نه‌تــه‌وه‌ دروســت ده‌كات نــه‌ك 
نه‌تــه‌وه‌، ده‌وڵــه‌ت. هه‌ڵبــه‌ت ڕوانگه‌یه‌كــی 
له‌ســه‌ر  پــێ  كــه‌  هه‌یــه‌  پێچه‌وانــه‌ 
پێشــزه‌مینه‌  دابینكردنــی  پێویســتیی 
ســه‌ربه‌خۆیی  بــۆ  زه‌ینییــه‌كان  و  مــادی 
داده‌گرێــت. ده‌شــێ كه‌یســی فینلانــد بــه‌ 
ئیتالیــای  پێچه‌وانــه‌ی كه‌یســی  نموونــه‌ی 
پێموابــێ  بده‌یــن.  له‌قه‌ڵــه‌م  گاریباڵــدی 
له‌ســه‌ر ئــه‌رزی واقیــع، نموونــه‌ی باشــووری 
ــی ئــه‌و دوو  ــتان ده‌كه‌وێتــه‌‌ ناوبه‌ین كوردس

مێژووییــه‌ی ســه‌ره‌وه‌. ڕوانگــه‌ 
فینلاندییــه‌كان كــه‌ ســه‌د ویــه‌ك ســاڵ 
دا   -  1917 لــه ‌ســاڵی  ئێســتا،  پێــش 
ســه‌ربه‌خۆییان لــه‌ ڕووســیه‌ به‌ده‌ســتهێنا، 
پێشــتر نزیكــه‌ی ســه‌د ســاڵ به‌شــێوه‌ی 
ــوو.  ــان كردب ــه‌ی حوكمڕانیی ــۆم، پڕۆڤ ئۆتۆن
به‌ده‌ســتهێنا،  ســه‌ربه‌خۆییان  كــه‌  ئــه‌وان 
ــه‌ن  ــی، ته‌قریب ــی ده‌ره‌ك ــه‌ له‌دانپێدانان بێجگ
پێداویســتییه‌كانی  و  بنیــات  هه‌مــوو 
دامه‌زراندبــوو.  له‌مێژبــوو  ده‌وڵه‌تیــان 
به‌وه‌شــه‌وه‌، لاچوونــی ســێبه‌ری ده‌ســه‌ڵاتی 
بــوو  له‌ســه‌ریان،  ڕووســیه‌  ناوه‌ندیــی 

به‌هــۆی ته‌قینــه‌وه‌ی له‌نــاكاوی ناكۆكییــه‌ 
و،  چینایه‌تییــه‌كان  و  ئایدیۆلــۆژی 
له‌خوێناویتریــن  یه‌كێــك  هه‌ڵگیرســانی 
مێــژووی  ‌ناوخۆییه‌كانــی  شــه‌ڕه 
گه‌لێكــی  له‌نــاو  ئه‌ویــش  مرۆڤایه‌تــی، 
نه‌ده‌بــوو  ســاڵێك  تــازه‌  كــه‌  بچكۆلــه‌دا 
كردبــوو.  ســه‌ربه‌خۆیی  تامه‌تامــه‌ی 
ده‌ســه‌لمێنێ  ئــه‌وه‌ش  فینلانــد  نموونــه‌ی 
دامه‌زراوه‌كانــی  ده‌ســته‌به‌ربوونی  كــه‌ 
ده‌وڵه‌تیــش، ناتوانــێ به‌ته‌نــێ پێشــگیری 
كاره‌ســاتباره‌كانی  ڕووداوه‌  ریســكی  لــه‌ 
دوای ســه‌ربه‌خۆیی بــكات )بــه‌ڵام بێگومــان 

بكاتــه‌وه‌!( كــه‌م  ریســكه‌كان  ده‌توانــێ 
ڕوانگه‌یه‌شــه‌وه‌  لــه‌و  فینلانــد  كه‌یســی 
سه‌رســوڕهێنه‌ره‌ كــه‌، هیــچ پرۆســه‌یه‌كی 
مه‌ده‌نــی  بزووتنه‌وه‌یه‌كــی  یــان  مێژوویــی 
ئه‌وه‌نــده‌ی شــه‌ڕی بێڕه‌حمانــه‌ی ناوخــۆ، 
كۆمه‌ڵگــه‌ی  یه‌كده‌ســتكردنی  ڕه‌وتــی 
فینلانــدی پێشنه‌خســت: به‌هــۆی شــه‌ڕی 
ناوخــۆوه‌ لایه‌نێكــی شــه‌ڕه‌كه‌ )ســپییه‌كان، 
ــه‌و  ــی مه‌یل ــه‌ ڕاســتگه‌را نه‌ته‌وه‌خوازه‌كان وات
ــان )ســووره‌كان  ــه‌ی تری ــا(، لایه‌نه‌ك ئاڵمانی
ــه‌و  ــه‌را سۆسیالیســته‌كانی مه‌یل ــه چه‌پگ وات
ــه‌واوی  ــان به‌ت ــیا( ی ــه‌ڤیكه‌كانی رووس بۆلش
ســه‌ركوت و ڕیشــه‌كێش كــرد! ڕه‌نگــه‌ ئه‌مــه‌ 
نموونه‌كانــی  رادیكاڵتریــن  لــه‌  یه‌كێــك 
ــه‌وه‌ بووبێــت  ســاخكردنه‌وه‌ی ده‌وڵــه‌ت- نه‌ت
برینێكــی  ناوخــۆ  شــه‌ڕی  مێــژوودا.  لــه‌ 
كــه‌  فینلانــدی  ڕۆحــی  کــردە  شــاراوه‌ی 
دواجــار به‌رگرییه‌كــی هاوبــه‌ش به‌رامبــه‌ر 
په‌لامــاری یه‌كیه‌تــی ســۆڤیه‌ت، به‌شــێكی 

ــاڕێژكرده‌وه‌.  ــه‌ی س ــه‌و برین زۆر ل
كاتێــك كه‌یســی باشــووری كوردســتان 
بــه‌راورد  فینلاندییــه‌كان  هــی  له‌گــه‌ڵ 
ده‌كه‌یــن، ده‌بینیــن حاڵــی ئێمــه‌ لــه‌ هــه‌ردوو 
ئه‌زموونــی  پێچه‌وانــه‌ی  حاڵه‌ته‌كــه‌دا 

فینلاندییه‌كانــه‌: نــه‌ هیچیــه‌ك لــه‌ هێزه‌كانــی 
شــه‌ڕی ناوخــۆی ئێمــه‌ ئــه‌وی دیكــه‌ی پــێ 
یه‌كده‌ســت  پــێ  وڵاتــی  و  له‌ناوبــراوه‌ 
ــیش،  ــی هاوبه‌ش ــی دوژمن ــه‌ بوون ــراوه‌، ن ك
هه‌رگیــز  دڕنده‌ییه‌كانیانــه‌وه‌،  به‌هه‌مــوو 
هێــزه‌ ناكۆكه‌كانــی ئێمــه‌ی وا لێكــردووه‌ 
یه‌كبگــرن. ئــه‌وه‌ی كــه‌ چاره‌كــه ‌ســه‌ده‌یه‌ك 
نیمچــه  كیانــی  بوونــی  و  ڕاپه‌ڕیــن  دوای 
ده‌ســه‌ڵاتدارێتیی  پڕۆڤــه‌ی  و  ‌ســه‌ربه‌خۆ 
ســه‌ربه‌خۆیی  ڕێفراندۆمــی  كــوردی، 
حیزبه‌كانــی  ناته‌بایــی  لوتكــه‌ی  لــه‌ 
كوردســتاندا به‌ڕێوه‌چــوو، خــۆی لــه‌ خۆیــدا 
ناســه‌ركه‌وتوویی حوكمڕانیــی كــوردی لــه‌ 
باشــووری  لــه‌  نه‌ته‌وه‌ســازی  پڕۆســه‌ی 
هــه‌ر  نــه‌ك  ده‌ســه‌لمێنێ.  كوردســتان 
ئه‌وه‌یــه‌  ڕاســتییه‌كه‌ی  به‌ڵكــو  ئه‌وه‌نــده‌، 
كــه‌ هه‌رگیــز لــه‌ ســاڵانی ژێرده‌ســته‌ییدا 
ــڕاو و  ــده‌ لێكداب ــوردی ئه‌وه‌ن ــه‌ی ك كۆمه‌ڵگ

نه‌كرابــوو. هه‌نجــن  هه‌نجــن 

بــۆ  بارزانــی  به‌ڕێــز  ده‌ســتبردنی 
هه‌لومه‌رجــه‌‌  لــه‌و  ڕێفرانــدۆم،  كه‌یســی 
ــه‌و  ــرا ب ــا ده‌ك ــاردا، ته‌نی ــاڵی پ دژواره‌ی س
ڕابگیردرێــت  بــۆ  پارســه‌نگی  پاســاوه‌وه‌ 
ئیتالــی  گاریباڵدیــی  وه‌ك  ئه‌ویــش  كــه‌ 
ئیتــر  و  ببــێ  چــێ  ده‌وڵــه‌ت  ده‌یــه‌وێ 
بــۆ  نه‌ته‌وه‌ییه‌كــه‌ی  ناوه‌رۆكــه‌  چێكردنــی 
نه‌وه‌كانــی داهاتــوو به‌جێده‌هێڵــێ. بــه‌ڵام 
وه‌ك بینیمــان، ڕێفرانــدۆم ئــه‌و ڕیســكه‌ بــێ 
زیانــه‌ نه‌بــوو كــه‌ بارزانــی پێــش ڕێفرانــدۆم 
به‌پێچه‌وانــه‌ی  دا.  به‌خه‌ڵــك  به‌ڵێنــی 
ده‌روازه‌  هــه‌ر  نــه‌ك  به‌ڵێنــه‌كان؛  هه‌مــوو 
ئاســمان  و  زه‌وی  به‌ڵكــو  ســنوورییه‌كان، 
ــه‌ی  له‌ســه‌ر كوردســتان داخــران. به‌پێچه‌وان
به‌ڵێنــه‌كان؛ هیــچ ''ده‌وڵه‌تێكــی دۆســت'' 
نه‌نــا.  ڕێفراندۆمــدا  بــه‌  خێــری  دانــی 
هــه‌ر  نــه‌ك  به‌ڵێنــه‌كان،  به‌پێچه‌وانــه‌ی 
ســه‌روه‌ریی باشــووری كوردســتان دابیــن 
زیاتــر  به‌چاوترووكانێــك  به‌ڵكــو  نه‌بــوو، 
لــه‌ ســه‌دی په‌نجــای خاكــی ئازادكــراوی 
ده‌ســتی  له‌ژێــر  كوردســتان  باشــووری 
ــرا و ..  ــمه‌رگه‌ ده‌رهێن ــه‌زار پێش ــه‌دان ه س
تــاد. ئه‌گــه‌ر لــه‌م ڕوانگه‌یــه‌وه‌ بڕوانیــن، 
ڕیــش  بــۆ  بڵێیــن؛  كوردگوته‌نــی  ده‌بــێ 

چوویــن، سمێڵیشــمان دانــا!
هه‌ڵبــه‌ت مــن ســاڵی پــار لــه‌ نووســینێكدا 
ــاوه‌ڕه‌م  ــه‌و ب ــه‌ و ئێســتاش له‌ســه‌ر ئ وتووم
ئه‌زموونــی  تاقانــه‌  وه‌ك  ڕێفرانــدۆم  كــه‌ 
هه‌ڵوێســت ده‌ربڕینــی گشــتگیر و ئاشــتیانه‌ 
كوردســتان  نه‌تــه‌وه‌ی  دێمۆكراتیكــی  و 
خــۆی،  چاره‌نووســی  بــه‌  ســه‌باره‌ت 
تایبه‌تــه‌  مێژوویــی  به‌هایه‌كــی  خاوه‌نــی 
و نابــێ قــه‌دری بشــكێنرێت. به‌وه‌شــه‌وه‌ 
بارزانــی، وه‌ك باڵاتریــن مه‌رجه‌عــی بڕیــاری 
لــه‌  ته‌نیــا  رێفرانــدۆم،  له‌ســه‌ر  سیاســی 
به‌ڵكــو  نییــه،‌  به‌رپرســیار  ڕێفراندۆمه‌كــه‌ 
پاشــهاته‌  و  لاوازه‌كان‌  پێشــزه‌مینه  لــه‌ 
بۆیــه‌  به‌رپرســیاره‌.  كاره‌ساتباره‌كانیشــی 

له‌ســه‌ر  مێــژوو  داوه‌ریــی  مــن  به‌بــڕوای 
بارزانــی، نــه‌ بــه‌و شــێوه‌ گه‌شــه‌ ده‌بــێ 
كــه‌ شــه‌یدایانی به‌ڕێزیــان بــۆی ده‌چــن، 
ــی  ــه‌ نه‌یاران ــه‌ش ك ــێوه‌یه‌ ڕه‌ش ــه‌و ش ــه‌ ب ن
ده‌ینرخێنــن. پێموایــه‌ زۆر كــه‌س له‌ســه‌ر 
بڕیاره‌كــه‌ی  لایه‌نــی گه‌شــی ڕێفرانــدۆم و 
به‌ڕێــز بارزانــی نووســیویانه‌ و ده‌نووســن. 
مــن ده‌مــه‌وێ بــاس لــه‌ شــتێكی تــر بكــه‌م:
ــان له‌ســه‌ر  ــه‌ هه‌مووم ــر ڕه‌نگ ئێســتا ئیت
ئــه‌وه‌ هاوڕابیــن كــه‌ ڕێفرانــدۆم بــه‌ خراپترین 
درا،  ئه‌نجــام  پێشــزه‌مینه‌وه‌  لاوازتریــن  و 
چونكــه‌ هــه‌م شــپرزه‌یی ناوماڵــی كوردمــان 
ــه‌ی زۆری  ــی زۆرب ــه‌م بێبناغه‌بوون ــی، ه بین
ئــه‌و به‌ڵێنانــه‌ی بیانییــه‌كان بــه‌ بارزانــی 
پێوه‌ندییه‌كانــی  داخراوه‌كــه‌ی  تیمــه‌  و 
ده‌ره‌وه‌ی دابوویــان. ئــه‌وه‌ی لێــره‌دا شــیاوی 
به‌شــی  كــه‌  ئه‌وه‌یــه‌  ڕاوه‌ســتانه‌  له‌ســه‌ر 
زۆری پاشــهاته‌كانی ڕێفرانــدۆم )ته‌نانــه‌ت 
ئۆكتۆبه‌ریشــه‌وه‌(،  16ی  خیانه‌تــی  بــه‌ 
ناڕاســته‌وخۆی  و  ڕاســته‌وخۆ  ئه‌نجامــی 
ئه‌نجامدانــی  لاوازه‌كــه‌ی  پێشــزه‌مینه‌ 
لــه‌  خه‌مســاردی  بــوو.  ڕێفرانــدۆم 
ــورد،  ــیی ك ــی سیاس ــتنه‌وه‌ی ناوماڵ یه‌كخس
به‌رخــۆر؛  كۆمه‌ڵگه‌یه‌كــی  به‌رهه‌مهێنانــی 
ــی  ــڕاو، به‌دامه‌زراوه‌ی ــی و نانب ــش برس ئه‌وی
نه‌كردنــی پێوه‌ندییــه‌ نێونه‌ته‌وه‌ییــه‌كان و 
سیاســه‌تێكی  لــه‌  كــورد  مه‌حروومبوونــی 
پشتبه‌ســتوو  فره‌ڕه‌هه‌نــدی  ده‌ره‌وه‌یــی 
بــه‌ لێكۆڵینــه‌وه‌ی ســتراتیژیی فره‌لایــه‌ن و، 
ده‌رده‌كانیــش،  هه‌مــوو  ســه‌رباری  ده‌ردی 
به‌رگریــی  سیســتمێكی  نه‌بوونــی 
ئه‌مانــه‌  نیشــتمانی،  به‌دامه‌زراوه‌ییكــراوی 
جــۆره‌كان  لــه‌  به‌جۆرێــك  هه‌ریه‌كه‌یــان 
ــه‌  ــورد ل ــه‌ ك ــوون ك ــه‌وه‌ ب ــازی ئ زه‌مینه‌س
لاواز  به‌وشــێوه‌یه‌  ڕێفراندۆمــه‌وه‌  دوای 

ده‌ربكــه‌وێ. 
ــی  ــچ قازانجێك ــدۆم هی ــی ڕێفران ئه‌زموون
نه‌بووبــێ، ئــه‌و ڕاســتییه‌ی جارێــك بــۆ 
هه‌میشــه‌ بــۆ ســه‌لماندین كــه‌ شــێوازی 
بــه  گاریباڵدییانــه''‌  ''ده‌وڵه‌تســازیی 
بــێ  ماڵــی  نایــە:  كوردســتان  ‌كه‌ڵكــی 
ــه‌وه‌ی  ــه‌ت- نه‌ت كۆڵه‌كــه‌ ســه‌رناگرێ؛ ده‌وڵ
نه‌ته‌وه‌كه‌یــدا  به‌ســه‌ر  بنیــات  بــێ 

داده‌ته‌پــێ. 
ــول  ــی 25 ی ئه‌یل ــه‌ ڕێفراندۆم ئێســتا ك
ئۆكتۆبــه‌ر  16ی  كاره‌ســاته‌كه‌ی  و 
لــه‌  به‌شــێك  بوونــه‌  هه‌ردووكیــان 
مێژووییه‌كانــی  ئه‌زموونــه‌  توێشــه‌به‌ره‌ی 
میلله‌تــی ئێمــه‌، ده‌شــێ بپرســین ئاخــۆ 
چــی مــاوه‌ بارزانــی بیــكات؟ بێگومــان، 
بــه‌  گولییــان  خه‌ونــی  له‌وانــه‌ی  زۆر 
ــه‌وه‌  ــان لێكده‌دای ــی، وای ــراوه‌وه‌ ده‌بین ناوب
ــری  ــه‌ره‌وه‌ خێ ــه‌ دوای‌ 16ی ئۆكتۆب ــه ل ك
بــه‌ڵام  به‌خشــراوه‌ته‌وه‌.  بارزانیــش 
كــه‌  ســه‌لماندوویانه‌  ڕووداوه‌كان  ڕه‌وتــی 
بارزانــی ئێســتا لــه‌ هه‌مــوو كات زیاتــر 
سیاســیی  كایــه‌ی  له‌ســه‌ر  كاریگــه‌ری 
پێمخۆشــه‌  مــن  هه‌یــه‌.  كوردســتان 

ئاخــۆ  كــه‌  بپرســم  ئــه‌وه‌  هاودڵانــه‌ 
ڕه‌وایــه‌ ڕه‌وتــی كاری بارزانیــی پۆســت- 
ڕێفرانــدۆم هــه‌ر وه‌ك بارزانییه‌كــه‌ی پێــش 
ســێپێهری  ســۆهرابی  بێــت؟  ڕێفرانــدۆم 
بــه‌  سیاســه‌تی  خــۆی  كاتــی  شــاعیر، 
بــه‌  كــه‌  شــوبهاندبوو  شــه‌مه‌نده‌فه‌رێك 
به‌تاڵــی ڕێ ده‌كا. به‌ڕاســتیش به‌شــێكی 
حیزبییــه‌  سیاســییه‌  چالاكییــه‌  زۆری 
ــه‌ن  ــۆری ته‌م ــن ج ــه‌كان، بێهووده‌تری ڕۆژان
به‌فیڕۆدانــی مرۆڤــه‌! ئایــا بارزانــی لــه‌دوای 
ــی سیاســی  ڕێفراندۆمیشــه‌وه‌ هــه‌روا توانای
تێپه‌ڕاندنــی  بــه‌  خــۆی  مه‌عنه‌ویــی  و 
ئیشــه‌ حیزبییــه‌ ڕۆتینــه‌كان به‌فیــڕۆ ده‌دا؟
ــی ویســتی  به‌هــۆی ڕێفراندۆمــه‌وه‌ بارزان
ڕه‌وتــی  بخوڵقێنــێ.  نــوێ  مێژوویه‌كــی 
نیوه‌ناچڵــی  بــه‌  مێژووخوڵقاندنــه‌  ئــه‌و 
بــاس  به‌دبینانــه‌  هێندێــك  مایــه‌وه‌. 
''پــڕۆژه‌ی  زینده‌به‌چاڵكردنــی  لــه‌ 
ڕوانگــه‌ی  ده‌كــه‌ن.  ســه‌ربه‌خۆیی'' 
لــه‌  بــاس  كــه‌  ئه‌وه‌یــه‌  خۆشــبینانه‌ 
بكه‌یــن.  ســه‌ربه‌خۆیی''  ''پڕۆســه‌ی 
ــده‌وێ.  ــری پێ ــه‌ كاری زیات ــه‌یه‌ك‌ ك پڕۆس
ــچ شــتێك وه‌ك شــێوه‌ی  ــن هی ــڕوای م به‌ب
كار و تێكۆشــانی له‌مه‌بــه‌دوای بارزانــی، 
یــان  جددیبــوون  مه‌حه‌كــی  نابێتــه‌ 
نه‌بوونــی ناوبــراو لــه‌و پڕۆژه‌یه‌دا كه‌ ســاڵی 
پــار ده‌ســتی بــۆ بــرد. ئه‌گــه‌ر بارزانــی 
بیــه‌وێ له‌ســه‌ر ئــه‌و ڕه‌وتــی مێژووســازییه‌ 
بــه‌رده‌وام بێــت، ئه‌گــه‌ر بیــه‌وێ ڕێفرانــدۆم 
به‌رگــری  جێگــه‌ی  پڕۆژه‌یه‌كــی  وه‌ك 
سیاســی-  ئه‌جنــدای  و  یــاده‌وه‌ری  لــه‌ 
هــه‌ر  و،  بمێنێتــه‌وه‌  كــورددا  نه‌ته‌وه‌یــی 
ــی  ــژوو نرخاندنێك ــه‌وه‌ مێ ــه‌و سۆنگه‌یه‌ش ل
كه‌ســایه‌تیی  و  نه‌خــش  بــۆ  پۆزه‌تیــڤ 
ــرێ  ــه‌وه‌ ده‌ك ــا ب ــه‌وه‌ ته‌نی ــكات، ئ ــه‌و ب ئ
كــه‌ لــه‌ نه‌ریتــی حیزبایه‌تیــی تــا ئێســتای 
چونكــه‌  لابــدات.  كوردســتان  باشــووری 
ناوخۆیــی  مێژوویــی  فاكته‌رێكــی  هیــچ 
كولتــووری  ئه‌وه‌نــده‌ی  ده‌ره‌كــی،  یــان 
و  نه‌ته‌وه‌یــی  رۆحــی  حیزبایه‌تــی، 
باشــووری  نیشــتمانیی  یه‌كانگیــری 

نه‌كــردووه‌. هه‌لاهــه‌لا  كوردســتانی 
بدوێیــن،  كۆنكرێتتــر  بڕێــك  ئه‌گــه‌ر 
هه‌ڵســه‌نگاندنی  له‌مه‌بــه‌دوای  مه‌حه‌كــی 
كــه‌  بــێ  ئــه‌وه‌  ده‌شــێ  بارزانــی  كاری 
بزانیــن ئاخــۆ چه‌نــده‌ لێبڕاوانــه‌ كار بــۆ 
نه‌ته‌وه‌یــی  یه‌كانگیریــی  پێكهێنانــی 
بڕیــارده‌ری  و  ســه‌رۆك  بارزانــی  ده‌كا. 
ــی  ــه‌ حیزب ــه‌ ك ــه‌ولای حیزبێك ــێ ئه‌ملاوئ ب
كــه‌س  كه‌واتــه‌،  كوردســتانه‌.  یه‌كه‌مــی 
ئه‌وه‌نــده‌ی بارزانــی ده‌ســه‌ڵاتی سیاســی 
ئه‌مــڕۆدا  لــه‌ كوردســتانی  و مه‌عنه‌ویــی 
نییــه‌، بۆیــه‌ هیــچ حیزب و تاكه‌كه‌ســێكیش 
ــه‌دوای  ــی له‌مه‌ب ــه‌ دۆخ ــه‌و ل ــده‌ی ئ ئه‌وه‌ن
باشــووری كوردســتان به‌رپرســیار نابێــت.
هه‌یــه‌  به‌ریــن  هاوڕاییه‌كــی 
ســه‌به‌بكاری  كــه‌  ئــه‌وه‌ی  له‌ســه‌ر 
ئێمــه‌،  ژێرده‌ســته‌مانه‌وه‌ی  ســه‌ره‌كیی 

بــووه‌.  ناوخۆمــان  چه‌ندبه‌ره‌كیــی 
بــه‌  دۆخــه‌  لــه‌م  تێپه‌ڕیــن  هه‌ڵبــه‌ت 
گرێپووچكه‌یه‌كــی  و  دیله‌مــا  هه‌نــاوی 
مــن  به‌بــڕوای  ده‌بــێ:  تێپــه‌ڕ  ســه‌ختدا 
ــه‌  ــورد وات ــی ك ــه‌وره‌ی مێژووی ــای گ دیله‌م
ئــه‌و شــته‌ی كــه‌ كێشــه‌ی ئێمــه‌ی كــردووه‌ 
ــه‌  ــع''، ئه‌وه‌ی ــع الجم ــی ''مان ــه‌ قه‌زیه‌یه‌ك ب
پێویســتمان  ســه‌ربه‌خۆیی  بــۆ  كــه‌ 
بــه‌ڵام  هه‌یــه‌،  یه‌كگرتوویــی  بــه‌ 
ســه‌ربه‌خۆیی  به‌بــێ  یه‌كگرتووییشــمان 
ــه‌  ــن، خــۆدان ل ــڕوای م ــەت! به‌ب وه‌دی نای
كــورد،  ســه‌ربه‌خۆیی  ئاڵــۆزی  كه‌یســی 
به‌گژداچوونــه‌وه‌ی ئــه‌و گرێپووچكه‌یه‌یــه‌‌. 
ویســتی  ڕێفراندۆمــه‌وه‌  به‌هــۆی  بارزانــی 
ئــه‌و  به‌گــژ  قه‌دبــڕه‌وه‌  ڕێیه‌كــی  لــه‌ 
لــه‌  زۆر  بــه‌ڵام  بچــێ.  گرێپووچكه‌یــه‌دا 
ڕه‌خنه‌گــران پێیانوایــه‌ ڕێفرانــدۆم گرێكــه‌ی 

ئاڵۆزتركــرد. 
بارزانــی  كارنامــه‌ی  به‌وه‌شــه‌وه‌، 
هێشــتا كراوه‌یــه‌. به‌بــڕوای مــن پێگــه‌ی 
ــه‌  ــه‌ك ب ــی، ن ــی بارزان ــی- نه‌ته‌وه‌ی مێژووی
خــودی ڕێفرانــدۆم یاخــود ئه‌نجامه‌كانــی 
جــۆری  بــه‌  به‌ڵكــو  ئێســتای،  تــا 
مامه‌ڵــه‌ی بارزانــی له‌گــه‌ڵ پاشــهاته‌كانی 
ڕوونتــر  ده‌كــرێ.  دیــاری  ڕێفراندۆمــدا 
نــه‌  ڕێفراندۆمــه،‌  نــه‌  گرینــگ  بڵێــم: 
ســه‌ربه‌خۆیی، به‌ڵكــو گرینــگ كــرده‌وه‌ی 
كۆنكرێتیــی بارزانییــه‌ لــه‌ نێــوان ڕێفرانــدۆم 
و ئامانجــی ســه‌ربه‌خۆییدا. دوو ڕۆژ پێــش 
ــه‌  ــی ل ــار بارزان ــاڵی پ ــه‌ی س ڕێفراندۆمه‌ك
ــه‌و  ــن ئ ــی: ''م ــدا وت ڕســته‌یه‌كی به‌ناوبانگ
ــی  ــه‌رمه‌زاری میلله‌ت ــۆم ش ــم خ ــه‌ نی كه‌س
ــێ  ــتا ده‌توان ــی ئێس ــه‌م''. بارزان ــۆم بك خ
لــه‌  نه‌ته‌وه‌یــی  مه‌زنــی  شــانازییه‌كی 
مێــژوودا بۆخــۆی تۆمــار بكا، بــه‌و مه‌رجه‌ی 
''شــه‌مه‌نده‌فه‌ره‌  ‌ده‌ره‌وه‌ی  لــه  كــه‌ 
به‌تاڵه‌كــه‌ی سیاســه‌ت'' واتــه‌ ڕۆتیناتــی 
ــۆ  ــۆی ب ــه‌ر، خ ــی ماڵوێرانك حیزبایه‌تییه‌ك
ــان  ــورد ته‌رخ ــی ك ــی ناوماڵ یه‌كانگیركردن
بــكات. ڕه‌نگــه‌ زۆر ڕه‌خنه‌گــری نائومێــد 
ئــه‌م هیوایــه‌ی مــن بــه‌ خه‌یاڵپــاو بزانــن. 
هیوایــه‌وه‌  بــه‌م  پێمخۆشــه‌  بــه‌ڵام  مــن 
''یه‌كانگیركردنــی  ده‌شــزانم  بژیــم. 
و  ئاڵــۆز  پرســێكی  كــورد''  ماڵــی  نــاو 
فره‌ڕه‌هه‌نــده‌. بــه‌ڵام یــه‌ك كار ده‌توانــێ 
و ســه‌نگی  متمانــه‌  ده‌ســپێكێكی جێــی 
به‌ڕێــز  بــۆ  بێــت  پڕاوپــڕ  مه‌حه‌كێكــی 
ــای  ــه‌ت و به‌ه ــه‌وه‌ی كه‌رام ــی: گێڕان بارزان
ئه‌مــه‌ش  پێشــمه‌رگه‌!  بــۆ  مێژوویــی 
ــان  ــرێ: دواییهێن ــه‌ك شــت ده‌ك ــا به‌ی ته‌نی
ــژووی كاره‌ســاتباری ''پلۆڕالیســمی  ــه‌‌ مێ ب
چه‌كبه‌شــان''  ''حیزبــی  و  چه‌كــداری'' 
چه‌كــداری  هێــزی  یــه‌ك  پێكهێنانــی  و، 
ســه‌ربه‌خۆی نیشــتمانی، ســه‌ربه‌خۆ لــه‌ 
هه‌مــوو حیزبــه‌كان، بــه‌ پارتــی دێمۆكراتــی 
ئــه‌م  بارزانــی  ئایــا  كوردستانیشــه‌وه‌! 
گــرەوه مێژووییــه‌ ده‌باتــه‌وه‌؟ بــا چــاوه‌ڕوان 

ــن!  بی

ڕێفراندۆم و 

گرێپووچكه‌كه‌ی بارزانی

رێبوار کەریمی

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

دەســتووری عێــراق لــە بەنــدی )1( دا، ئــەم 
وڵاتــەی وەک وڵاتێکــی فیدراڵــی پێناســە کردووە، 
بــەڵام ئەزموونــی فیدراڵی لە عێــراق و تەنانەت لە 
ڕۆژهەڵاتــی ناوەڕاســتیش ئەزموونێکــی دەوڵەمەند 
نییــە و مێژوویەکی درێژی نییە. هەربۆیە کولتووری 
تایبەت بەم سیســتەمە، لەم وڵاتەدا وەک پێویســت 
جێگیر و چەســپاو نییە. بەم هۆیەشە کە دەبینین، 
لە کاتی نووسینەوەی دەستووری عیراقدا، بەشێکی 
زۆر لــەو دامەزراوە و دامودەزگایانــەی کە دەتوانن 

فیدراڵیزم لە وڵاتدا بچەســپێنن، هەموویان دراونەتە 
دەســت داهاتوویەکی نادیار و دەســتوور دەڵێت کە 
بە یاسا ڕێکبخرێن، وەک ڕێکارە جێبەجێکارییەکانی 
دامەزراندنــی هەرێمی نــوێ، ئەنجوومەنی فیدراڵی، 
بــۆ  گشــتی  دەســتەی  فیدراڵــی،  بــاڵای  دادگای 
چاودێریــی تەرخانکردنــی داهاتــە فیدراڵییــەکان و 
دەســتەی گشتی بۆ گەرەنتیکردنی مافی هەرێمەکان 

و پارێزگا ڕێکنەخراوەکان لە هەرێمدا. 
هەر کە باس لە دەســەڵاتی یاســادانان دەکەین، 

ئەرکێکی گرنگ لەبەردەم 

نوێنەرانی کورد لە بەغدا

یەکســەر بیرمان بــۆ ئەنجوومەنی نوێنەران دەچێ، 
لەکاتێکدا دەســتووری عێراق پێکهاتەی دەسەڵاتی 
یاســادانانی بە دووانەیی داناوە و، لە بەندی )48(
ی دەســتووردا دەڵێــت: "دەســەڵاتی یاســادانانی 
فیدراڵــی لە ئەنجوومەنی نوێنــەران و ئەنجوومەنی 
فیدراڵــی پێکدێــت". هــەروا لــە بەنــدی )65(ی 
دەســتووردا هاتــووە: "ئەنجوومەنێکی یاســادانان 
پێکدێــت کــە بــە ئەنجوومەنــی فیدراڵــی )مجلس 
الاتحــاد( ناو دەبرێــت، نوێنەری هەرێــم و پارێزگا 
ڕێکنەخــراوەکان لەنــاو هەرێــم لەخــۆ دەگرێــت. 
پێکهێنان، مەرجەکانی ئەندامێتی و دەسەڵاتەکانی 
و هەرچــی پەیوەندیدارە بەم بوارە، بە یاســا و بە 
زۆرینەی دوو لەسەر ســێی ئەندامانی ئەنجوومەنی 

نوێنەران ڕێکدەخرێت". 
ئەمــەش شــتێکی ســەیر یــا ڕێکــەوت نییــە، 
چونکە دەســەڵاتی یاســادانان لە زۆربــەی وڵاتانی 
فیدراڵــی جــووت ئەنجوومەنییــە. هەرچەنــد ئــەم 
لــە وڵاتانــی ســادەی وەک  بیرۆکەیــە، ســەرەتا 
بەریتانیا ســەریهەڵداوە، بەڵام پاشــان گوازرایەوە 
بــۆ وڵاتانــی خــاوەن سیســتەمی فیدراڵــی. ئــەم 
نــاوی  بــە  فیدراڵــی  وڵاتانــی  لــە  ئەنجوومەنــە، 
جۆراوجــۆر ناودەبرێــت وەک ئەنجوومەنــی پیران، 
ئەنجوومەنــی دووەم، ژووری دووەمــی پەرلەمــان، 
ئەنجوومەنــی یاســادانانی دووەم و ئەنجوومەنــی 
فیدراڵــی. ئەگەرچــی لەوانەیــە جیــاوازی لە ناودا 
هەبێــت، بەڵام لەڕووی واتا و ئامانج و ناوەڕۆکەوە 
یەکــن. ئامانج لە پێکهێنانــی ئەنجوومەنی فیدراڵی 
لــە وڵاتانی فیدراڵی، چەســپاندنی پرەنســیپەکانی 

بەشــداریکردن و نوێنەرایەتی یەکسانی هەرێمەکانە 
لــە  ئەویــش  فیدراڵییەکانــدا،  دەســەڵاتە  لەنــاو 
ڕێگەی پاراســتنی بەرژەوەندیــی هەرێمەکان لەناو 
دەسەڵاتی یاســادانانی وڵاتدا. هەروا ڕێگە دەگرێت 
لە سەرەڕۆیی و تاکڕەویی ئەنجوومەنی نوێنەران لە 

دەرکردنی یاسا و بڕیاردا. 
لە هەموو سیســتەمە فیدراڵییەکاندا جۆرێک لە 
ململانێــی سروشــتی لە نێوان دەســەڵاتی فیدراڵی 
و دەســەڵاتی هەرێمەکانــدا هەیە. هەریەک لەو دوو 
ئاســتەی دەســەڵات، هەوڵــی بەهێزکردنــی پێگــە 
ئەنجوومەنــی  دەدەن.  خۆیــان  دەســەڵاتەکانی  و 
فیدراڵی، وەک بەشــێکی گرنگ و کارای دەسەڵاتی 
یاســادانان، بــەو پێیــەی نوێنەرایەتــی یەکســانی 
هەرێمەکانی تێدایە، دەتوانێ ڕۆڵی هاوســەنگکردن 
بگێڕێــت و، وەک پارێــزەری مــاف و بەرژەوەندیی 
جــووت  سیســتەمی  دەربکەوێــت.  هەرێمــەکان 
ئەنجوومەنــی، بە یەکێک لە خەســڵەتە دیارەکانی 
وای  ئەمــەش  دادەنرێــت،  فیدراڵــی  سیســتەمی 
کــردووە هەنــدێ کــەس بێنــە ســەر ئەو بــاوەڕە 
کــە پێویســتە هەمــوو سیســتەمە فیدراڵییەکان، 
دەسەڵاتی یاســادانانی جووت ئەنجوومەنی پەیڕەو 
بکــەن. بەپێی ئامارێک، لە ســاڵی 2012 لە کۆی 
)25( دەوڵەتــی فیدراڵــی، )19( دەوڵەت خاوەن 
سیســتەمی جووت ئەنجوومەنــی بوون، کە دەکاتە 

)%76(ی دەوڵەتە فیدراڵییەکان.
هــەروەک گوتمان بەپێــی دەســتووری عێراق، 
ئەنجوومەنییــە،  جــووت  یاســادانان  دەســەڵاتی 
هەربۆیە دەتوانین بڵێین کە دەســەڵاتی یاسادانانی 

ئەمڕۆی عێراق، دەســەڵاتێکی ناتــەواوە و ئەمەش 
دەبێتە عەیبێکی ڕواڵەتی لە کاتی مومارەسەکردنی 
دەســەڵاتەکانیدا، چونکــە بەپێی دەقی ڕاشــکاوی 
دەســتوور، دەبــێ ئەنجوومەنــی فیدراڵــی لە پاڵ 
ئەنجوومەنــی نوێنەرانــدا هەبێــت و، هەردووکیــان 
پێکــەوە دەســەڵاتی یاســادانان تــەواو دەکــەن، 
ئەمەش وادەکات دەســەڵاتی یاسادانان لە عێراقدا، 

بچێتە ژێر نیشانەی پرسیارەوە. 
جگــە لەمــە، لە بەنــدی )137(ی دەســتووردا 
بــە ئەنجوومەنــی  تایبــەت  هاتــووە: "ئەحکامــی 
فیدراڵــی لــە هــەر شــوێنێکی ئــەم دەســتوورەدا 
هاتبێــت دوادەخرێــت، هەتــا دەرچوونــی بڕیار لە 
ئەنجوومەنــی نوێنــەران، بە زۆرینەی دوو لەســەر 
ســێ، پاش خولی هەڵبژاردنــی یەکەم کە لە پاش 

بەرکاربوونی ئەم دەستوورە گرێ دەدرێت". 
یاســادانەری  کــە  دەردەکەوێــت  بەمجــۆرە 
دەســتووری عێــراق، هەر لە ســەرەتاوە گرنگی بە 
دامەزراندنــی ئــەم ئەنجوومەنــە نــەداوە، چونکــە 
پێکهاتــە  دامەزرانــدن،  چــۆن  هــەروەک  دەبــوو 
لــە  نوێنەرانــی  ئەنجوومەنــی  دەســەڵاتەکانی  و 
بەندەکانی )-49 64(ی دەســتووردا ڕێکخستووە، 
ئــاواش پێکهاتــە، مەرجــەکان و دەســەڵاتەکانی 
ئەنجوومەنی فیدراڵیشــی لەناو دەقی دەســتووردا 
ڕێکبخســتایە. هەربۆیە، بە جێهێشــتنی پێکهێنانی 
ئەم ئەنجوومەنە بۆ یاســا و لە ڕێگەی ئەنجوومەنی 
نوێنەرانەوە، بۆ خۆی جێی پرسیار و سەرسوڕمانە. 
چونکــە وا گریمانــە دەکرێــت، کــە ئەنجوومەنــی 
نوێنەرانــە.  ئەنجوومەنــی  هاوشــانی  فیدراڵــی 

ئەنجوومەنــە  ئــەم  دامەزراندنــی  گونجــاوە  ئایــا 
بدرێتــە دەســت ئەنجوومەنــی نوێنــەران تاوەکــو 
یاســا بــۆ ئەنجوومەنێکــی هاوشــان و هاوبەش لە 
دەســەڵاتەکانی خۆی دابنێت. هەروا بەندی )137(

ی دەســتوور، کە باس لە دواخستنی ئەحکامەکانی 
تایبەت بە ئەنجوومەنی فیدراڵی دەکات، نیشــانەی 
ئەوەیە کە هەر ئەوکاتیش مشــتومڕ و ناکۆکیی زۆر 
لەســەر ئەم ئەنجوومەنە هەبووە، بۆیە بڕیار دراوە 

کە دروســتکردنی ئەم ئەنجوومەنە دوابخرێت.
ســەرەڕای ئەوەی کە پرۆژە یاسای ئەنجوومەنی 
فیدراڵــی پێشــتر خراوەتــە بــەردەم ئەنجوومەنی 
نوێنــەران، بەڵام تاکوو ئێســتا نەیتوانیوە ڕووناکی 
ببینێــت. بەو پێیەی ئــەم ئەنجوومەنــە، دەتوانێ 
زامنــی مافی هەرێمەکان بێت و بڕیار و یاســاکانی 
ئەنجوومەنی نوێنەران هاوسەنگ بکاتەوە، هەربۆیە 
پێویســتە، نوێنەرانی کوردســتان لــە ئەنجوومەنی 
نوێنەرانــی عێــراق، هەوڵی پەســەندکردنی خێرای 
پرۆژە یاســای ئەنجوومەنی فیدراڵی بدەن و بیکەنە 
بابەتێکی لە پێشــینە لە کار و ئەرکەکانی خۆیاندا 
ڕزگاری  و پشتگوێخســتن  فەرامۆشــکردن  لــە  و، 
بکــەن. بــە جۆرێــک کــە ئەنجوومەنــی فیدراڵی، 
ئەنجوومەنێکــی هاوتــا و هاوشــانی ئەنجوومەنــی 
نوێنــەران بێت، نەک ببێتە پاشــکۆی ئەنجوومەنی 
نوێنەران. پەســەندکردنی یاســایەکی لــەو جۆرە، 
هەنگاوێکە لە هەنگاوەکانی چەسپاندنی سیستەمی 
فیدراڵــی لــە عێراقدا کە هەتا ئێســتا بە ناتەواوی 
ماوەتەوە و، ئەمەش بووەتە ســەرچاوەی بەشــێک 

لە کێشەکانی ئەم وڵاتە.  

رێبوار كەریم وەلی
 rebwar@rudaw.net

ئەڵبەتــە ئەگــەر نێچیرڤــان بارزانی قەبوڵی 
كردبایــە ببێ بــە بەربژێری پارتی بۆ پۆســتی 

ســەرۆككۆمار، بــێ هیــچ ئەمــا و ئــەولا و بە 
مســۆگەری ســەرۆكی داهاتــووی وڵاتــی بەناو 

راســتییەكەی پارتــی دەســتی لــە یەكێتی 
بەنــاوی  شــتێك  پێیوایــە  و  شووشــتووە 
یەكێتــی نەمــاوە، ئەوەی ماوە جگــە لە چەند 

كەســایەتییەكی شۆڕشــگێڕ و جەماوەرێكــی 
دڵســۆز، ئــەوەی دیكەی هەمــووی بریتییە لە 
ســەفەقاتی پــارە، بەرتیل و سەرانەســتاندن. 

عێــراق دەبــوو. تا دوا ســاتەكانیش و پێش 
ئاشــكراكردنی نــاوی بەربژێری پارتی بۆ ئەو 
پۆســتە، وەزیــری دەرەوەی ئەمریكا پێداگر 
بوو لەسەر ئەوەی كە دەبێ نێچیرڤان بارزانی 
ئەو پۆستە وەربگرێت، بەڵام رەنگبێ باشترین 
بەهانــەی نێچیرڤان بارزانی ئەوە بووبێت كە 

توانای قسەكردن بە زمانی عەرەبیی نییە!
دەمێكە سەرۆك بارزانی ئەوەی لای خۆی 
یــەكلا كردووەتــەوە كە نە ئەو پۆســتە و نە 
پۆســتی پارێــزگاری كەركــووك نەدرێتــەوە 
بــە یەكێتــی و لــە بەرامبەریشــدا یەكێتــی 
چ پۆســتێكی لــە بەغــدا دەوێ بیانداتــێ. 
ســادەترین ئارگیۆمێنتــی ســەرۆك بارزانــی 
ئەوەیــە كــە "بــا یەكێتــی لــە ســێ خولی 
رابردوودا كە پۆستی سەرۆككۆمار )بە خول 
و نیوەكەی تاڵەبانیشــەوە( لای ئەوان بووە، 
سێ دەستكەوت بۆ گەلی كوردستان بژمێرن 
كە بەهۆی ئەو پۆســتەوە بەدی هاتووە، ئەو 

كاتــە ئاســاییە بۆ جــاری چوارەمیش داوای 
بكەنەوە!"

ســەرباری ئــەوەی كە پارتــی چەندینجار 
بــە یەكێتی گوتووە ئەمجارە ئەو پۆســتەیان 
پێنادرێتــەوە، هەفتەی رابــردوو یەكێتی بێ 
گەڕانەوە بۆ پارتی دكتۆر بەرهەم ســاڵحیان 
بۆ ئەو پۆســتە كاندید كــرد. ئەڵبەتە پارتی 
لەوە بێخەبەر نەبوو، چونكە دەیزانی بەرهەم 
ساڵح چەند مانگێكە لەگەڵ ماڵباتی تاڵەبانی 
لە گفتوگۆدایە بۆ گەڕانەوە بۆ ناو یەكێتی و، 
لە بەرامبەریشــدا بەربژێر بكرێت بۆ پۆســتی 
ســەرۆككۆمار. لێــرەدا تەنهــا رەزامەندیــی 
پارتی پێویســت بوو كە لــەو چوارچێوەیەدا 
چەندجارێك یەكتریان دیت، بەڵام پارتی هیچ 
بەڵێنێكــی پێ نەدان. رەنگبێ ئەگەر بەرهەم 
ســاڵح كاندیــدی یەكێتــی نەبووایە، ئێســتا 
شانسی زیاتری هەبووایە، بەتایبەت كە پێشتر 
لەگــەڵ بڕیاربەدەســتانی پارتی لــە دەرەوە 

لەوبارەیــەوە كۆبووتــەوە و، تەنانەت دەكرا 
وەك كەســێكی تێكنۆكــرات ببێ بە كاندیدی 
هاوبەشــی پارتی و یەكێتی. بەڵام تازە ئیتر 
درەنگــە، پارتی هــەم بەربژێری هەیە و هەم 
ئیشیشــی بۆ دەكات، بــە تایبەتی كە توانی 
رۆژی دەنگدان بۆ ئەو پۆســتە لە پەرلەمانی 
بەغــدا دوابخــات بــۆ دوای هەڵبژاردنەكانــی 
30ی ئەیلــول و، بەمــەش رێگــەی نەدا لە 
ساڵیادی ریفراندۆمی سەربەخۆییدا، سەرۆك 
بۆ وڵاتی بەناو عێــراق هەڵبژێردرێت. تەریب 
لەگــەڵ ئەوەشــدا بــێ گەڕانەوە بــۆ یەكێتی 
كار بــۆ سەرخســتنی كاندیدەكــەی دەكات 
و پشتئەســتوورە بــەوەی كــە هەموو لایەك 
)بە ناوخۆیی، ئیقلیمــی و نێودەوڵەتییەوە( 
مەمنوونی ئەوەن پارتی پۆستی سەرۆككۆمار 
وەربگرێت تا پەیوەندییەكانی بەغدا و هەولێر 

ئاسایی ببنەوە.

حیزبێك كە هیچ روانگایەكی ســتراتیژیی بۆ 
ئاینــدە نییــە و دابــەش بووە بەســەر دەیان 
گرووپــی مافیایی. هەر لەو روانگەیەشــەوەیە 
كە ئەمجارەیان ئامادە نییە بە هیچ شێوەیەك 
پۆستی سەرۆككۆمار بدرێتەوە ئەوان، چونكە 
بەردەوامیــی یەكێتــی لــەو پۆســتەدا مانای 
ئەوەیە كــە پارتی مۆری بەڵێ بۆ ئەو هەموو 
كارە نایاسایی، قازانجە با هێندراو و دەسەڵاتە 
مافیاییەی تاقمەكانی ناو یەكێتی لێدەدات. هەر 
بۆیەشە سەرۆك بارزانی دەرگای خۆی بەسەر 
هەموو موبادەرەیەك كە بەو ئاراستەیەدا بێت، 

داخستووە، مەگەر ئەوەی یەكێتی لەو رووەوە 
تەنازول بكات.

قســەكانی نێچیرڤان بارزانی لە هەڵمەتی 
بانگەشــەی هەڵبژاردندا لە هەولێر پەیامێكی 
روون و ئاشــكرا بــوو، ئــەو گوتــی: "رابردوو 
سەلماندوویەتی كە شەراكەتی لاواز، لەرزۆك و 
بێ بەرنامە زیاتر كۆسپ دروست دەكات، نەك 
پێشكەوتن"، ئەوە پەیامێكی روونە كە پارتی 
بەدوای حكومەتی زۆرینەوەیە لە دوای 30ی 
ئەیلول و، منەتیشی بەوە نییە كە لێكەوتەی 
ئــەو ململانێیە چی دەبێــت، تەنانەت ئەگەر 

كۆتاییەكــەی بــەوەش بگات كە كوردســتان 
ببێتەوە دوو ئیدارە.

لەوەش زیاتر گرنگە یەكێتی لەو هەنگاوەی 
ئێســتایدا ئــەوەی لەبەرچاو بێــت كە ئەگەر 
كاندیدی یەكێتی تەنانەت بتوانێ لە پەرلەمانی 
بەغداش ســەركەوتن بەدەست بێنێت، پارتی 
ئامادە نییە دانــی پێدا بنێت، پەیامی پارتی 
بــە كــورت و كرمانجی بۆ یەكێتــی و هەموو 
هێــزە عێراقیەكانیــش ئەوەیە كــە: "نە دانی 
پێــدا دەنێین و نە رێگەش دەدەین پێ بنێتە 

هەولێر"!

یەكێــك لەو ئەســبابانەی كــە پارتی بەو 
شــێوەیە گیــری بــە بەرهــەم ســاڵح داوە و 
كردوویەتــی بــە هێڵی ســوور، پشــتیوانیی 
لاهــوری جەنگییــە لەو پیاوە كــە لای پارتی 
هێڵی سوورە. جیا لەوەش یەكەمجارە جووت 
خوشــكەكە )هێرۆ و شــاناز( لەگەڵ پارتیدا 
یەك هەڵوێســتیان هەیە و تەنانەت لە داخی 
بەرهەم ســاڵح حەز دەكەن ئەو پۆســتە بەر 
پارتی بكەوێت! لاهور وا خۆی نیشــان دەدات 
كە فراكسیۆنەكەی یەكێتی لە بەغدا هەموویان 
ســەر بە ئەون، بەڵام هێــرۆ برایم ئەحمەد بە 
راشــكاوی بە پارتیی راگەیاندووە كە بەرهەم 
ســاڵح كاندیدی ئەوان نییە و تەنانەت لەتیفی 
جەمالــی خەزێنەش )دكتۆر لەتیف رەشــید( 
نەكشاوەتەوە. بۆیە 18 دەنگەكەی یەكێتیش 
لــە بەغدا ســەد لە ســەد بۆ دكتــۆر بەرهەم 

مسۆگەر نین.
 خۆی گوتەنی قەرار نەبوو لاهوری جەنگی 
لــەم هەڵبژاردنانە هیچ قســەیەك لە قازانجی 
زڕئامۆزاكــەی )قوباد( بكات، بــەڵام بەو دوو 
قســەیەی كــە لــە بازیــان كردنــی، هێندەی 
دیكــە كاری دكتــۆر بەرهەمــی لەبەرامبــەر 
پارتیــدا قورس كــرد، كاتێك پارتییەكانی بە 
"سەگ" شــوبهاند! بەڵام راستییەكەی دكتۆر 
بەرهــەم خۆی خەتابارە كە بە پەتی ئەو دوو 
كەسەوە )لاهور و بافڵ( خەریكە دەچێتە ناو 
بیرێكەوە بنی دیار نییە. ئەوان پاداشتی 16ی 
ئۆكتۆبەریان لە بەغدا وەرگرتووە و تازە لەوێ 

هیچ حیسابێكیان نەماوە. 

فیكەی حەرامزادە!

پارتی بەتەمای چییە؟

یەكێتی یاری بە 
كلكی شێر كرد

)1(
»شەقام« به‌ ته‌نیا هه‌ر شوێن نییە، شەقام واتا و 
مانای ڕاســتەقینەی ژیانە. تەنیا شوێنێکە کە دەکرێ 
متمانەی پێ ‌بکەی. ئەوەی لە شــەقام فێری دەبی لە 
هیچ شوێنێکی دیکه‌ فێری نابی. هیچ زانکۆیەک، هیچ 
ده‌ســه‌ڵات و حکوومەتێک، هیچ مزگەوت و کڵێسەیەک 
وەک شەقام ڕاستگۆ نین. شه‌قام لە زەمەنیش ناچێ، 
چــون هەموو کات و ســاتەکانی لــە هەموو قۆناغێکی 
تەمەنــدا هی تۆن، شــەقام ئاوێنەی باڵانوێنی ڕووحی 
تاکەکانــە لەنێو ئاپۆڕای خەڵکــدا. ته‌نانه‌ت ئه‌و كات 
كــه‌ بێده‌نگــی باڵی به‌ســه‌ردا ده‌كێشــێ، لێوڕێژه‌ له‌ 
وانه‌، بۆ فێربوون! لە شــەقامدا خۆتی بەبێ ‌دەمامک، 
وەک هــەزاران و ســەدان هــەزار کەســی دی، دێی و 
دەچی بەبێ جیاوازی لەگەڵ دیتران. شــەقام دەریایە 

بۆ مەلەوانی ئازا و بەجەرگ.
)له‌ ده‌فته‌ری بیرەوه‌ر‌ییه‌كانم(

)2(
ڕه‌نگه‌ ســووكه‌ئاوڕێك بۆ مانگرتنــه‌كان و جووڵه‌ 
مه‌ده‌نییه‌كانــی ڕابــردووی ڕۆژهه‌ڵاتــی كوردســتان، 
بتوانێ بۆ شــرۆڤه‌ی مانگرتنه‌ حیماســییه‌كه‌ی 21ی 

خه‌رمانان یارمه‌تیده‌ر بێ.
شــه‌قام لــه‌ ڕۆژهه‌ڵاتــی كوردســتان، زۆر جاران 
هه‌ڵكشــان و داكشــانی به‌خۆیــه‌وه‌ بینیــوه‌، بــه‌ڵام 
له‌گه‌ڵ ئه‌وه‌شــدا دایمه‌ له‌ســه‌ر خه‌ت بووه‌، ته‌نانه‌ت 
تریشــه‌وه‌.. شــه‌قامه‌كانی  پارچه‌كانــی  به‌نیســبه‌ت 
ڕۆژهــه‌ڵات لــه‌ قاڵبــی خه‌باتــی مه‌ده‌نیدا بــه‌رده‌وام 
داكۆكییان له‌ باشوور و باكوور و ڕۆژئاوا كردووه‌، له‌ 

بۆنه‌ جۆربه‌جۆره‌كانی ئه‌م پارچانه‌دا.
له‌لایه‌كی تریشــه‌وه‌ له‌ قاڵبی نافه‌رمانی مه‌ده‌نیدا 
له‌ ناوخــۆی ڕۆژهه‌ڵات، به‌ بۆنــه‌ی تایبه‌تی، دووكان 
و بــازاڕ داده‌خا و مانگرتنی سه‌راســه‌ری ســازده‌كا. 
لــه‌ ژێر زه‌خت و زه‌بروزه‌نگی ده‌ســه‌ڵاتی ســه‌ره‌ڕۆی 

شەقام، ساڕێژكه‌ری زام!
)چیرۆكی هاشتاگ و مووشه‌ك(

كۆمــاری ئیســامیدا، بۆ تیــرۆری شــه‌هید دوكتور 
قاســملوو، له‌ سێداره‌دانی شه‌هید فه‌رزاد كه‌مانگه‌ر، 
شــه‌هیدكردنی شــوانه‌ی ســه‌ید قــادر، ئیعدامی 59 
لاوی شاری مه‌هاباد و... بوێرانه‌ ده‌نگ هه‌ڵده‌بڕێ و 

مان ده‌گرێ و تێچووی قورسیشــی بۆ ده‌دا.
كۆی ئه‌م نموونانه‌ گوزاره‌ له‌وه‌ ده‌كه‌ن، شــه‌قام 
لــه‌ ڕۆژهــه‌ڵات چه‌مكێكــی جیــاوازه‌. بوونه‌وه‌رێكی 
زینــدوو كه‌ هه‌ندێ جار به‌ قه‌ره‌باڵغی و هه‌ندێ جار 
بــه‌ بێده‌نگی ده‌ســه‌ڵاتی كۆماری ئیســامی كش و 
مــات ده‌كا و پلان و پیلانه‌كانی پووچه‌ڵ ده‌كاته‌وه‌! 
شه‌قام ته‌نیا شــوێنێكه‌ كه‌ كۆماری ئیسلامی زراوی 

لێی چووه‌!
كــه‌  شــه‌قامه‌  له‌ســه‌ر  ئــه‌وه‌  له‌ڕاستیشــدا 
ناســیۆنالیزمی كوردی، خه‌ریكی ته‌قه‌ڵ و دروومانی 
»پێكه‌وه‌لــكاوی  بتوانــێ  ئــه‌وه‌ی  بــۆ  خۆیه‌تــی، 
ئــاكام  بــه‌  دوامه‌به‌ســت،  وه‌ك  ناســیۆنالیزمی« 

بگه‌یه‌نێ.
مه‌به‌ســتم لــه‌ پێكه‌وه‌لــكاوی ئه‌وه‌یه‌ كــه‌ ئه‌گه‌ر 
ســه‌یری بزووتنــه‌وه‌ی نه‌ته‌وه‌یــی گه‌لــی كــورد له‌ 
ڕوانگه‌یه‌كــی  لــه‌  بكــه‌ی  كوردســتان  ڕۆژهه‌ڵاتــی 
خه‌سارناســانه‌وه،‌ ده‌بینین به‌رده‌وام له‌گه‌ڵ گرفتێك 
به‌ناوی »كه‌لێن« بــه‌رەو‌ڕوو بووه‌ كه‌ دایمه‌ له‌مپه‌ر 

بووه‌ له‌ســه‌ر ڕێی پێكه‌وه‌لكاویی ناسیۆنالیزمی.
ئه‌م كه‌لێنانه‌ بریتین له‌: كەلێنە چینایەتییەكان، 
كەلێنە حیزبییەكان، كەلێنە ئایینی و مەزهەبییەكان، 
كەلێنــە جێندەرییەكان، كەلێنــە جیلییەكان و كۆی 
ئــەم كەلێنانــە دواجــار لەســەر ڕەفتاری سیاســی 
كۆمەڵــگا شــوێندانەر دەبن و كەلێنە سیاســییەكان 
بەرفراوانتــر دەكــەن. به‌ڵام وێده‌چــێ هه‌م حزووری 
خه‌ڵكی ڕۆژهه‌ڵاتی كوردســتان له‌ســه‌ر شه‌قامه‌كان 
و هــه‌م چۆڵكردنــی شــه‌قامه‌كان، خه‌ریكــه‌ كه‌لێنه‌ 
جۆربه‌جۆره‌كانی ڕۆژهه‌ڵات داپۆشــێ و، له‌ڕاســتیدا 
ئــه‌و پێكه‌وه‌لكاوییه‌ ناســیۆنالیزمییه‌ی باســم لێوه‌ 
كرد، زۆر به‌ ڕاشــكاوی له‌م ســاته‌وه‌خته‌ی ئێستادا 
هه‌ستی پێده‌كرێ، هه‌م به‌ ڕه‌هه‌نده‌ نێوخۆییه‌كه‌یدا، 
هــه‌م لــه‌ په‌یوه‌نــدی له‌گــه‌ڵ پارچه‌كانــی دیکــه‌ی 

کوردستانیش.
ســه‌باره‌ت به‌ ڕه‌هه‌نده‌ نێوخۆییه‌كه‌، ڕه‌نگه‌ باس 
لــه‌ دواییــن نموونــه‌كان بتوانــێ به‌رچاوڕوونییه‌كی 

زیاترمان بداتێ:

یه‌كــه‌م: هــه‌ره‌وه‌زی نه‌ته‌وه‌یــی بۆ كاره‌ســاتی 
وردی  خوێندنــه‌وه‌ی  و  كرماشــان  بومه‌لــه‌رزه‌ی 
ئــه‌م هــه‌ره‌وه‌زه‌ و لێكدانــه‌وه‌ی ســه‌رجه‌م دال و 
نیشانه‌كانی سه‌ر شه‌قامه‌كانی ڕۆژهه‌ڵات، ده‌رخه‌ری 
ئه‌م ڕاســتییه‌ن كه‌ باكووری ڕۆژهه‌ڵات و باشــووری 
ڕۆژهه‌ڵات وه‌ك دوو جه‌مسه‌ری كوردی سوننه‌مه‌زه‌ب 
و كوردی شــیعه‌مه‌زه‌ب و یارســان لێك گرێ دراون، 
ئیــراده‌ی گــه‌ل له‌ ســه‌رووی خواســتی ده‌ســه‌ڵاتی 
حاكــم بــه‌ شــێوه‌یه‌كی دژكرده‌وه‌یــی، هاوته‌ریبــه‌ 
له‌گــه‌ڵ تاك و كۆمه‌ڵــی كورده‌واری. بــه‌ واتایه‌كی 
دی، ئــه‌و بارهه‌ڵگرانــه‌ی كه‌لوپه‌لی پێویســتیان بۆ 
ناوچــه‌ بومه‌له‌رزه‌لێدراوه‌كان ده‌گواســته‌وه‌، له‌گه‌ڵ 
بڕینــی تــاك بــه‌ تاكی ســنووری نێوان شــاره‌كانی 
ڕۆژهه‌ڵاتی كوردستان، له‌ڕاستیدا ته‌قه‌ڵ و دروومانی 
لێكترازانــی مێژوویی شــار و ناوچــه‌كان بوو. ئه‌مه‌ 
واته‌ به‌ ده‌روونی كردنــه‌وه‌ی چه‌مكی نه‌ته‌وه‌خوازی 

له‌ نێوخۆدا.
دووه‌م: نه‌هاتنــه‌ده‌ری خه‌ڵك لــه‌ ماڵه‌كانیان له‌ 
ڕۆژی 21ی خه‌رمانــان جــۆرێ لــه‌ هاوپه‌یوه‌ندیــی 
نێوان ســێكوچكه‌کە‌ی خه‌باتی ســازكرد، هاشتاگی 
#من_له‌ماڵ_نایه‌مــه‌ده‌ر له‌ سۆشــیال میدیا هه‌موو 
كه‌لێــن و قوژبنه‌كانــی ته‌نی‌ و له‌ ماوه‌ی ســێ چوار 
ڕۆژدا زه‌ینــی ناوخــۆی به‌تــه‌واوی ئامــاده‌ كــرد بۆ 
دژكرده‌وه‌یه‌كی به‌ربڵاو! چالاكانی سیاسی و مه‌ده‌نی 
ناوخــۆ، بانگــه‌وازی حیزب و لایه‌نه‌ سیاســییه‌كانی 
كوردســتان لــه‌ ژێــر چه‌تــری ناوه‌نــدی هاوكاریــی 
ســه‌رئه‌نجام  و  ئێــران  كوردســتانی  حیزبه‌كانــی 
خواســتی نووســه‌ر و ڕۆژنامه‌نــووس و چالاكانــی 
سیاســی لــه‌ ده‌ره‌وه‌، بــه‌ یــه‌ك گوتــار به‌ره‌نگاری 
مووشــه‌كه‌كانی كۆماری ئیســامی بوونــه‌وه‌. ئه‌وان 
به‌ هاشــتاگ چوونه‌ شه‌ڕی مووشه‌ك! لێره‌شدا واته‌ 
له‌ دنیــای مه‌جازیدا، پێكه‌وه‌لكاویی ناســیۆنالیزمی 

به‌ڕوونی خۆی ده‌رده‌خا.
دژكرده‌وه‌كــه‌ ئه‌وه‌نــده‌ خێرا و به‌ربــاو بوو كه‌ 
كۆمــاری ئیســامیی تووشــی شــۆك كــرد. ئه‌گینا 
به‌پێــی ئــه‌و ناســیاوییه‌ی لــه‌ كۆمــاری ئیســامی 
هه‌یه‌، ئه‌م هێرشــه‌ تیرۆریســتییه‌ درێژه‌ی ده‌بوو به‌ 
ئاقاری مه‌ترســیدارتردا. هه‌رچه‌ند حاشا له‌وه‌ ناكرێ 
هێرشــه‌كه‌ی ســه‌ر قه‌ڵای دێموكرات، كاره‌ســاتێكی 
زیانبــار بــوو بــۆ بزووتنــه‌وه‌ی كــوردی ڕۆژهــه‌ڵات 

و كۆســتێكی گــه‌وره‌ بــوو، بــه‌ڵام بێ هیچ شــك و 
گومانێــك مانگرتنــی سه‌رانســه‌ری لــه‌ ڕۆژهه‌ڵاتــی 
كوردســتان و نه‌هاتنه‌ده‌ری خه‌ڵك لــه‌ ماڵه‌كانیان، 
و  كادر  پۆلێــك  شــه‌هیدبوونی  برینــی  ســاڕێژی 
پێشــمه‌رگه‌ی حیزبــی دێموكــرات و ئێعدامــی ســێ 
گه‌نجی جیابیری ســه‌ر جه‌سته‌ی نیشتمانی كرده‌وه‌. 
بۆیــه‌ ڕۆژی 21ی خەرمانــان ده‌بــێ بكرێ بە ڕۆژی 

خۆڕاگری و بەرخۆدانی نەتەوەیی!
له‌ په‌یوه‌ندی له‌گه‌ڵ پارچه‌كانی دیکه‌شدا، لاموایه‌ 
زۆر لــه‌وه‌ ئاشــكراتره‌ كه‌ بمانه‌وێ باســی هه‌ســت 
و دژكــرده‌وه‌ی ڕۆژهــه‌ڵات به‌ نیســبه‌ت به‌شــه‌كانی 
دیكه‌ی كوردســتان بكه‌ین. له‌ ماوه‌ی بیســت ساڵی 
ڕابــردوودا هاتنــی ده‌یان هــه‌زار كه‌س لــه‌ خه‌ڵكی 
شــاره‌ جۆربه‌جۆره‌كانــی ڕۆژهه‌ڵاتی كوردســتان بۆ 
ســه‌ر شــه‌قامه‌كان، ســه‌لمێنه‌ری ئــه‌م ڕاســتییه‌ن 
كه‌ ناســیۆنالیزمی كــوردی له‌ ڕۆژهــه‌ڵات به‌ته‌واوی 
په‌لوپۆی هاویشــتۆته‌ پارچه‌كانــی دی و ڕه‌گئاژۆی 
كردووه‌ و خه‌ریكی ته‌قه‌ڵ و دروومانی ســنووره‌كانه‌ 
له‌باری زه‌ینی و ســۆزدارییه‌وه. ڕۆژێك بۆ په‌سەندی 
فیدرالیزم له‌ عێراق یان پشــتگیری له‌ شــنگال یان 
بــه‌ بۆنه‌ی ئه‌نجامدانــی ڕیفراندۆم له‌ باشــوور دێته‌ 
سەر شــه‌قام، ڕۆژێك به‌ بیانووی كۆبانی بۆ ڕۆژاوا، 
ڕۆژێــك بــه‌ بیانــووی ده‌سبه‌ســه‌ركردنی ســه‌رۆكی 
بزووتنه‌وه‌ی كــورد له‌ باكوور و بۆ هه‌موو ئه‌مانه‌ش 

تێچــووی بۆ داوه‌ به‌ گیان و ماڵ و ژیان.

)3(
ئــه‌م ڕۆژانــه‌ لێكدالێكــدا ئه‌م پرســیاره‌ له‌ســه‌ر 
ســاحه‌ی سیاســی كۆمه‌ڵایه‌تــی كوردســتان قــوت 
ده‌بێتــه‌وه‌: بۆچی هێرش كرایە ســه‌ر قه‌ڵای حیزبی 

دێموكراتی كوردستان له‌م ساته‌وه‌خته‌دا؟
دیاره‌ زۆر هۆكار ده‌سنیشــان كراوه‌ بۆ هێرشــی 

كۆماری ئیسلامی وه‌ك:
- كۆمــاری ئیســامی ئێــران لــه‌م كاتــه‌دا وه‌ك 
ســتراتیژی شــاراوه‌ و ئاشــكرای خۆی، ده‌یه‌وێ به‌ 

خوڵقاندنــی قه‌یران، خۆی له‌ قه‌یران ڕزگار بكا.
- په‌یامێــك بۆ ئه‌مریكا، په‌یامێك بۆ ده‌ســه‌ڵاتی 
سیاســی هه‌رێــم و په‌یامێــك بــۆ هاوپه‌یمانــان كه‌ 

ده‌كرێ وه‌ك هه‌ڕه‌شه‌ دێكۆده‌ی كه‌ین!
- له‌ دوای شكانی ئۆتۆریته‌ی كۆماری ئیسلامیی 

ئێران به‌ ســووتاندنی كۆنســوڵخانەکەی لە به‌سره‌، 
لــه‌ ده‌رفه‌تێــك ده‌گــه‌ڕا بــۆ قه‌ره‌بــووی ســومعه‌ی 

تێكشكاوی.
- داڕمانــی دۆخــی ئابــووری و كۆمه‌ڵایه‌تــی و 

سیاسی له‌ ناوخۆی ئێران.
- گوشاره‌ ده‌رەكییه‌كان، به‌تایبه‌تی گه‌مارۆكانی 

ئه‌مریكا
بــۆ  تایبــه‌ت  لایه‌نێكــی  به‌ئامانجكردنــی   -

تایبه‌ت. مه‌به‌ستێكی 
هــۆكاره‌كان  بــه‌ڵام  تــر.  هــۆكاری  زۆر  و... 
هه‌رچییــه‌ك بــن، بــێ چه‌نــد ئاكامێكــی گرینگــی 

لێكه‌وه‌ته‌وه‌:
- دووپاتبوونــه‌وه‌ و جه‌خــت له‌ســه‌ر نه‌بوونــی 
شه‌رعییه‌تی سیاسی ده‌سه‌ڵاتی كۆماری ئیسلامی له‌ 
ڕۆژهه‌ڵاتی كوردســتان )ده‌توانین زیاتر وه‌ك جۆری 
په‌یوه‌نــدی وڵاتێكی داگیركــراو و وڵاتێكی داگیركه‌ر 

لێی بڕوانین!(
- یه‌كڕیــزی و یه‌كگرتوویی خه‌ڵكی ناوخۆ.

- بــه‌ ته‌عبیری هه‌ندێ كه‌س ئه‌مه‌ به‌ڕێوه‌چوونی 
ڕیفراندۆمــی "نــا" بوو به‌ كۆماری ئیســامی كه‌ چل 
ســاڵ له‌وه‌پێشــیش خه‌ڵكی ڕۆژهه‌ڵاتی كوردســتان 
به‌پێچه‌وانــه‌ی تــه‌واوی خه‌ڵكــی ئێران بــه‌ كۆماری 

ئیسلامییان گوت: نا!
- ڕه‌واییدان به‌ خه‌باتی چه‌كداری )ده‌ســه‌ڵاتێك 
كه‌ شــه‌ڕت پێده‌فرۆشێ، ده‌ســه‌ڵاتێك كه‌ قه‌ڵاچۆت 
ده‌كا... ده‌بــێ و ده‌كــرێ بــه‌ چــه‌ك به‌ره‌نــگاری 

ببییه‌وه‌.(
- وه‌ك چۆن ئه‌م مانگرتنه‌ له‌ ســاڵانی ڕابردوودا 
و به‌تایبه‌تی ئه‌مســاڵ وه‌ك نه‌ریتێكی شۆڕشــگێڕی 
لێهــات، ده‌بــێ چه‌كــی "مــن له‌مــاڵ نایه‌مــه‌ده‌ر" 
به‌ده‌ســتی خه‌ڵكــه‌وه‌ بێ و به‌رده‌وام له‌ســه‌رپێ بێ 
بــۆ به‌ره‌نگاربوونــه‌وه‌ی ده‌ســه‌ڵاتی ســه‌ركوتكه‌ر و 

ئازادیکوژ!
- سۆشــیالمیدیا به‌ستێن و بواری ده‌نگهه‌ڵبڕینی 
ئۆنلاینــی بــۆ خه‌ڵــك ڕه‌خســاند تا به‌ هاشــتاگێك 
كۆمــاری  ڕووســییه‌كانی  مووشــه‌كه‌  ڕووبــه‌ڕووی 

ئیسلامی ببنه‌وه‌.
ئه‌گه‌رچی جه‌سته‌ی بزووتنه‌وه‌ی نه‌ته‌وه‌یی كورد 
جارێكی تر بریندار بوو، به‌ڵام بێگومان ئه‌وه‌ خه‌ڵكی 

كوردســتان بوون كه‌ زامه‌كانیان ساڕێژ كرده‌وه‌.

ناسر باباخانی
 

kawaamin@rudaw.net
ئازاد وەڵەدبەگی 

